
Tuahine o te faaohipa ra i te buka rairai Faaroo i te Atua i Initonetia






Hi‘oraa no te pûpû




A ARA MAI NA!




[image: Te vea A ara mai na!, No 1 2016 | Ia vai hau noa te utuafare]


Uiraa: No oe, eaha te ohipa tano a‘e: ia tamata i te ape i te mau tatama‘iraa aore ra ia haapii e nafea ia faatitiaifaro i te reira na roto i te hau?

Irava: Mas 26:20

Papai: E faaite teie vea i te a‘oraa Bibilia î i te paari o te tauturu ra i te mau utuafare ia ite i te hau i te fare.







A ARA MAI NA!


Uiraa: Eaha te tupu ia pohe te taata?

Irava: Koh 9:5

Papai: Te haapapu ra teie vea A ara mai na! eaha ta te Bibilia e haapii mau ra no nia i te pohe. [A faaite i te tumu parau i te api 12-13.]






FAAROO I TE ATUA




[image: Buka rairai Faaroo i te Atua]


Uiraa: Te hinaaro ra anei oe e ora i roto i te hoê ao mai teie? [A faaite atu i te mau api 2-3 e a vaiiho ia ’na ia pahono.]

Irava: Ier 29:11

Papai: Te faaite nei teie buka rairai e nafea ia faaroo i te Atua e ia fana‘o i te hoê a muri a‘e ta ’na i opua no tatou. [A hi‘opoa i te mau api 4-5.]







A FAAINEINE I TA OE IHO


A faaohipa i te mau hi‘oraa na mua ’tu no te faaineine i ta oe iho.









^ (Mas. 26:20) Aore e vahie ra, e pohe ïa auahi; e aore hoi e hopoi parau ra, e ore atoa te mârô.



^ (Koh. 9:5) Ua ite te feia e ora nei, e pohe ratou, aita râ a te feia i pohe ra e parau itea. Aita hoi a ratou e utua toe i te fenua nei; ua aramoina hoi ratou.



^ (Ier. 29:11) Ua ite hoi au i te opua ta ’u i opua ia outou nei, te parau maira Iehova. E opuaraa hau ïa, e ere i to te ino; ia horoa ’tu vau i ta outou i tiaturi ra, i to outou hopea.








1-7 no Fepuare

NEHEMIA 1-4





	  Himene 126 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “Mea au roa na Nehemia te haamoriraa mau”: (10 min.)

	[A pata i te video Omuaraa parau o te buka Nehemia.]



	Ne 1:11–2:3—Te tumu o to Nehemia oaoa, o te haereraa ïa o te haamoriraa mau i mua (w06 1/3 5 par. 5)



	Ne 4:14—Ua faaruru Nehemia i te patoiraa i te haamoriraa mau maoti te tiaturiraa ia Iehova (w06 1/3 5 par. 9)







	  A maimi i te mau poe pae varua: (8 min.)

	Ne 1:1; 2:1—No te aha tatou e parau ai e hoê â haamataraa to te taioraa o te “matahiti hoê taau [aore ra piti ahuru]” i roto i te Nehemia 1:1 e 2:1? (it-2-F 995-996)



	Ne 4:17, 18—E nafea te hoê taata e nehenehe ai e rave rima hoê noa i te ohipa patu-faahou-raa? (w06 1/3 4 par. 6)



	Eaha ta te taioraa Bibilia o teie hebedoma e haapii ra ia ’u no nia ia Iehova?



	Eaha te mau mana‘o o te taioraa Bibilia o teie hebedoma ta ’u e nehenehe e faaohipa i roto i te taviniraa?







	  Taioraa Bibilia: Ne 3:1-14 (4 min. aore ra iti a‘e)










A RAVE MAITE I TA OE TAVINIRAA


	  A faaineine i te mau hi‘oraa no te pûpû i te mau papai o teie avae: (15 min.) Aparauraa. Faahi‘oraa: a faaohipa i te hi‘oraa taitahi no te pûpû i te mau papai e a tauaparau no nia i te mau mana‘o faufaa o te reira. A haapapu eaha ta te taata poro i rave ia nehenehe oia e ho‘i faahou mai e farerei i te taata. A faaitoito i te mau taata poro ia faaineine i ta ratou iho hi‘oraa no te pûpû.










ORARAA KERISETIANO


	  Himene 103



	  A faanaho i ta oe porotarama i teie nei no te riro ei pionie tauturu i Mati aore ra Eperera: (15 min.) Aparauraa. A hi‘opoa i te mau mana‘o tano maitai o te tumu parau “E taime maitai no te poro rahi atu â!” (km 2/14 2) A haapapu e mea faufaa ia faanaho ê na i te porotarama. (Mas 21:5) A uiui i te mana‘o o e piti taata poro o tei riro ê na ei pionie tauturu. Eaha te mau fifi ta raua i faaruru? Eaha te mau haamaitairaa ta raua i ite?



	  Haapiiraa Bibilia a te amuiraa: ia pene 8 par. 1-16 (30 min.)



	  Haapotoraa o teie porotarama e to te hebedoma i mua (3 min.)



	  Himene 135 e pure















^ (Neh. 1:11-2:3) Te hinaaro nei au, e Iehova, ia faaroo mai to tari‘a i te pure a to tavini nei, e te pure a to mau tavini ra, o tei hinaaro i te mǎta‘u i t[o] oe ra i‘oa; e e faatupu mai hoi oe i te hinaaro o to tavini i teie nei mahana, ia arohahia mai oia e teie nei taata. E hopoi au‘a hoi au na te arii. 
2 E tae a‘era i te marama ra ia Nisana, i te matahiti taau o te arii ra o Aretehasaseta, te vai ra te uaina i mua i tana aro, ua rave ihora vau i taua uaina ra e ua tuu atura i te arii ra. Aita râ tau mata i inoino i mua ia ’na, tera â itea. 2 Ua parau maira te arii ia ’u, Eaha te mea i inoino ai to mata na, inaha aita oe i pohe i te ma‘i? e oto aau tena. Mǎta‘u roa a‘era vau, 3 e ua parau atura vau i te arii, Ia ora roa te arii; eaha te mea e ore e inoino ai tau mata, tei vai noa te oire o tau mau metua e to ratou menema ma te ino, e ua ama te mau uputa i te auahi?



^ (Neh. 4:14) E oti a‘era te reira i te hi‘ohia e te haamauhia e au ra, ua parau atura vau i te feia rarahi, e te mau tavana, e te taata atoa, Eiaha outou e mǎta‘u ia ratou; e haamana‘o ia Iehova, i te rahi e te mana, a aro ai outou ia ora to outou mau taeae, e ta outou mau tamarii, e ta outou mau tamahine, e ta outou mau vahine, e to outou mau fare.



^ (Neh. 1:1) Te parau a Nehemia a Hakalia ra. Tae a‘era i te marama ra ia Kisilu, i te matahiti hoê taau ra, ia ’u i Susana i te fare o te arii ra,



^ (Neh. 2:1) E tae a‘era i te marama ra ia Nisana, i te matahiti taau o te arii ra o Aretehasaseta, te vai ra te uaina i mua i tana aro, ua rave ihora vau i taua uaina ra e ua tuu atura i te arii ra. Aita râ tau mata i inoino i mua ia ’na, tera â itea.



^ (Neh. 1:1) Te parau a Nehemia a Hakalia ra. Tae a‘era i te marama ra ia Kisilu, i te matahiti hoê taau ra, ia ’u i Susana i te fare o te arii ra,



^ (Neh. 2:1) E tae a‘era i te marama ra ia Nisana, i te matahiti taau o te arii ra o Aretehasaseta, te vai ra te uaina i mua i tana aro, ua rave ihora vau i taua uaina ra e ua tuu atura i te arii ra. Aita râ tau mata i inoino i mua ia ’na, tera â itea.



^ (Neh. 4:17, 18) Te feia i patu i te patu ra, e te feia i hopoi i te hopoia, e te feia i faauta i nia iho, ua rave rima hoê noa i te ohipa, e te tahi rima tei rave i te mauhaa. 18 Te feia i patu ra, ua taamuhia ïa ‘o‘e i te tauupu ra, a rave ai i te patu ra. E o tei faaoto i te pu ra, tei pihaiiho ïa ia ’u i te tiaraa.



^ (Mas. 21:5) Te imiraa o te feia faaitoito ra, tei nia ïa i te tao‘a rahi; area te imiraa o te feia ru noa ra, tei te veve ïa.








TAO‘A RAU BIBILIA | NEHEMIA 1-4

Mea au roa na Nehemia te haamoriraa mau





455 hou te Mesia

	Nisana (Mati/Epe.)

2:4-6 Ua imi Nehemia i te ravea ia fariihia te patu-faahou-raa ia Ierusalema, te pu o te haamoriraa mau i to ’na tau



	Iyyar



	Sivana



	Tamuza (Tiun./Tiur.)

2:11-15 Ua tae mai Nehemia i tera taime e ua hi‘opoa oia i te patu o te oire



	Ab (Tiur./Ate.)

3:1; 4:7-9 Ua haamata te paturaa noa ’tu te mau patoiraa



	Elula (Ate./Tet.)

6:15 52 mahana i muri iho, ua oti mai te patu



	Tisiri







[image: Ua pure Nehemia i roto i to ’na aau, ua hi‘opoa oia i te mau patu o Ierusalema i te po e ua aratai oia i te patu-faahou-raa i te mau patu o Ierusalema; ua oti roa mai te patu-faahou-raa i te mau patu o Ierusalema]










^ (Neh. 2:4-6) Ua parau maira te arii ia ’u, Eaha to oe hinaaro? E oti a‘era ta ’u pure i te Atua no te ra‘i, 5 ua parau atura vau i te arii, Ia tia ia oe, e te arii, e te aroha maira oe i to tavini nei, teie to ’u hinaaro, e tono oe ia ’u i Iuda, i te oire i vaiihohia ’i te mau menema o tau mau metua ra, ia patu faahou vau. 6 Ua parau maira te arii ia ’u, (te parahi atoa ra te arii vahine i pihaiiho,) Mai te aha te roa o taua tere no oe ra? e afea mai oe e ho‘i mai ai? Ua faaite atura vau i to ’u maoro, e ua tia i te arii i te tono ia ’u ra.



^ (Neh. 2:11-15) Tae atura vau i Ierusalema, e rui toru a‘era vau i reira, 12 ua tia a‘era vau i nia i te po, o vau e o ve toofanu pue taata atoa; aita hoi au i faaite noa ’tu i te hoê taata i ta tau Atua i tuu mai i roto i tau aau ia rave i Ierusalema: e aita hoi o reira e puaa maori râ tei parahihia e au ra. 13 Haere atura vau i rapae i te po, na te uputa o te peho ra, haere noa ’tura vau na mua ’tu i te apoo pape teni ra, e tae noa ’tura i te uputa repo ra, ite a‘era vau i te aua parari i Ierusalema, e te mau uputa i pau i te auahi ra. 14 Haere noa ’tura vau e tae noa ’tura i te uputa pape pihaa ra; e te pape a te arii ra: aita râ e e‘a e ô atu ai te puaa ia haere. 15 Ua haere ihora vau i taua rui ra na te pae pape, e ua hi‘o ihora i te aua, e ua ho‘i maira vau na te uputa o te peho ra, e ua ho‘i atura.



^ (Neh. 3:1) Ua tia a‘era te tahu‘a rahi ra o Eliasiba, e to ’na ra mau taeae tahu‘a e ua patu ihora i te uputa mamoe ra: ua haamo‘a ratou i te reira, e ua faatia i te uputa; mai te pare maira o Mea, e tae noa ’tura i te pare o Hananeela, o ta ratou ïa i haamo‘a i te reira ra.



^ (Neh. 4:7-9) Ite a‘era Sanabalata, e Tobia, e to Arabia, e te ati Amona, e to Asadoda, e ua patuhia te aua i Ierusalema, e te huru oti ra te mau vahi i parari, riri roa a‘era ratou; 8 ua amui a‘era ratou atoa, e tii mai e aro ia Ierusalema, ia ore taua ohipa ra. 9 Ua pure ihora râ matou i te Atua, e ua faataa i te feia faehau i te feia i patu i te rui e te ao, i te mǎta‘u hoi ia ratou.



^ (Neh. 6:15) E tae a‘era i te taau ma pae o te marama ra ia Elula, oti roa a‘era taua patu ra, e pae ahuru e piti tiahapa o te mahana i oti ai.








8-14 no Fepuare

NEHEMIA 5-8





	  Himene 123 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “E tiaau faahiahia mau o Nehemia”: (10 min.)

	Ne 5:1-7—Ua faaroo Nehemia i te nunaa e ua ohipa oia (w06 1/3 4 par. 7)



	Ne 5:14-19—Ua faaite Nehemia i te haehaa, te pipiri ore e te paari (w06 1/3 5 par. 10)



	Ne 8:8-12—Ua ohipa Nehemia no te horoa i te aratairaa pae varua i te nunaa (w06 1/3 6 par. 5)







	  A maimi i te mau poe pae varua: (8 min.)

	Ne 6:5—No te aha Sanabalata i hapono ai i “te [hoê] leta i tatarahia” ia Nehemia? (w06 1/3 5 par. 1)



	Ne 6:10-13—No te aha Nehemia i ore ai i farii i te faaueraa a Semaia? (w07 1/7 30 par. 15)



	Eaha ta te taioraa Bibilia o teie hebedoma e haapii ra ia ’u no nia ia Iehova?



	Eaha te mau mana‘o o te taioraa Bibilia o teie hebedoma ta ’u e nehenehe e faaohipa i roto i te taviniraa?







	  Taioraa Bibilia: Ne 6:14–7:7a (4 min. aore ra iti a‘e)










A RAVE MAITE I TA OE TAVINIRAA


	  Farereiraa matamua: (2 min. aore ra iti a‘e) A faaohipa i te tumu parau matamua o te vea A ara mai na! pûpûhia i teie ava‘e. A faaineine i te taata no te farerei faahou ia ’na.



	  Ho‘i-faahou-raa e farerei: (4 min. aore ra iti a‘e) A faaite atu e nafea ia rave i te hoê ho‘i-faahou-raa e farerei i te tahi taata tei faaite i te anaanatae i te tumu parau matamua o te vea A ara mai na! pûpûhia i teie ava‘e. A faaineine i te taata no te farerei faahou ia ’na.



	  Haapiiraa Bibilia: (6 min. aore ra iti a‘e) A faaite i te tereraa o te hoê haapiiraa Bibilia. (bh 28-29 par. 4-5)










ORARAA KERISETIANO


	  Himene 62



	  Te tutava ra anei oe i te tavini atu â i roto i te amuiraa?: (15 min.) Oreroraa parau na te hoê matahiapo, niuhia i nia i Te Pare Tiairaa o te 15 no Tetepa 2014, api 3-6 (Farani). A pata i te video Te mau taeae, a tavini atu â ia vetahi ê itehia i roto i te JW Haapurororaa teata no Titema 2015. A haapapu eaha te mau tumu tano no te tavini atu â i roto i te amuiraa e e nafea te hoê taeae e na reira ’i. A faaitoito i te mau taeae ia tutava i te riro ei tavini tauturu e ei matahiapo.



	  Haapiiraa Bibilia a te amuiraa: ia pene 8 par. 17-27, uiraa haamana‘oraa o te pene (30 min.)



	  Haapotoraa o teie porotarama e to te hebedoma i mua (3 min.)



	  Himene 125 e pure















^ (Neh. 5:1-7) Teie te mau taata e ta ratou mau vahine i faahapa mai i to ratou mau taeae, i te ati Iuda. 2 Ua parau maira hoi vetahi, E rave rahi matou, ta matou tamarii, te tamaroa e te tamahine; no ratou ta matou sitona e noaa ’i ia amu matou, e ia ora. 3 E ua na ô mai hoi e tahi pae, Ua riro to matou nei fenua tei te tarahu, e ta matou mau ô vine, e to matou mau fare, e noaa ’i ta matou sitona i te o‘e nei. 4 E ua na ô maira te tahi pae, Ua tipee matou i te moni i to matou mau fenua, e ta matou mau ô vine, ei tao‘a aufau na te arii. 5 E inaha, hoê o matou hete e to matou mau taeae, e ta matou mau tamarii, mai ta ratou atoa ra mau tamarii: e inaha, teie matou a faariro i ta matou mau tamaroa e te mau tamahine ei tavini; e ua riro mau â hoi ta matou mau tamahine ei tavini i teie nei â, e ore hoi e tia ia matou ia faaora; ua riro hoi to matou fenua, e ta matou mau ô vine tei ia vetahi ê. 6 Ite a‘era vau i ta ratou parau faahapa, riri roa a‘era vau; 7 ua imi ihora vau i te ravea, ua ui atura vau i te feia rarahi, e te mau tavana, e ua na ô atura vau ia ratou, Te titau na outou i te hoo, outou atoa, i to outou mau taeae. Ua opua ihora vau i te tahi amuiraa rahi ia ratou;



^ (Neh. 5:14-19) E mai te anotau mai â i haapaohia ’i au nei ei tavana no ratou i te fenua ra o Iuda, mai te matahiti taau maira, e tae noa a‘era i te matahiti taau e hoê ahuru e ma piti i te hau i te arii ra ia Ar[e]tehasaseta, hoê ahuru ma piti i te matahiti, aita vau e tau mau taeae atoa i amu i te maa a te tavana. 15 Area te mau tavana i mutaaihora, ua rave ïa ratou i ta te taata, i te pane, e te uaina, e e piti taau sekela ario; e ua faahepo atoa te mau tavini no ratou i te mau taata: aita râ vau i na reira, no te mea, te mǎta‘u ra vau i te Atua. 16 E ua rave tamau hoi au i teie nei patu, aore hoi matou i hoo i te ô; i putuputu mai ai to ’u ra mau tavini i te vahi ohipa. 17 Hoê hoi hanere e pae ahuru ati Iuda, e te feia tavana i ta ’u amuraa maa, te taa ’tura tei haere mai ia matou no te mau etene i pihai maira. 18 Hoê hoi puaatoro, e te mamoe maitai e ono, i haapaohia na ’u no te mahana hoê; e te moa atoa hoi i te rave-atoa-raa na ’u; e ua rui ahuru ana‘e ra, e uaina ïa e rave rahi te huru i te hopoiraa mai i te vairaa ra: e aita vau i titau atu i ta te tavana ra, no te mea e ati rahi to taua feia nei. 19 E haamana‘o maitai mai, e tau Atua e, mai ta ’u hoi i rave i teie nei mau taata.



^ (Neh. 8:8-12) Taio maramarama maite ihora ratou i te ture a te Atua, e ua faaite i te auraa, e ite a‘era ratou i taua parau i taiohia ra. 9 Ua parau atura te tavana ra o Nehemia, e te tahu‘a papai parau ra o Ezera, e te mau ati Levi, tei haapii i te mau taata ra, E mahana mo‘a teie na Iehova to outou Atua ra, eiaha e auê, eiaha e oto. Ua oto ana‘e hoi te taata atoa i te iteraa i taua parau ture ra. 10 Ua parau atura oia ia ratou, A haere, e amu i te maa maitai, e inu i te pape maaro, a hapono atu ai i te tahi tufaa na te feia e ere ra: e mahana mo‘a hoi teie no to tatou Fatu. Eiaha e oto, o te oaoa râ no ǒ ia Iehova ra, to outou ïa maitai. 11 Ua mamu ihora te taata atoa i te ati Levi, na ô atura, Eiaha e parau, e mahana mo‘a hoi teie; eiaha outou e oto. 12 Ua haere ana‘e atura te taata atoa e amu, e inu hoi, e hapono hoi i te tahi vahi i tei ere ra, e oaoa hua hoi ratou no te mea, ua ite ratou i te parau i parauhia mai ia ratou ra.



^ (Neh. 6:5) Ua tono maira Sanabalata i tana tavini ia ’u, o te pae ïa o te tonoraa mai, ma te leta i tatarahia i te rima.



^ (Neh. 6:10-13) Ua haere ihora vau i te fare o Semaia a Delaia, a Mehetabeela, o tei opanihia i roto ra; e ua na ô maira oia, Mai haere tâua i roto roa i te fare o te Atua ra, i roto i te nao, a opani ai i te mau uputa o te hiero: te haere maira hoi ratou e taparahi ia oe; ei teie nei â rui ratou e tii mai ai e taparahi ia oe. 11 Ua parau atura vau, E tia anei ïa taata mai ia ’u nei ia horo? o vai ïa taata mai ia ’u nei e horo i roto i te hiero ia ora? E ore au e tae. 12 E inaha, ite a‘era vau e, e ere oia tei faauehia mai e te Atua, ua tarahuhia râ oia e Tobia raua o Sanabalata i na reira mai ai oia ra. 13 I tarahuhia ra oia ia mǎta‘u vau, e ia na reira vau e ia harahia, ia noaa ta ratou pariraa mai ia ’u, e ia faainohia vau e ratou.








TAO‘A RAU BIBILIA | NEHEMIA 5-8

E tiaau faahiahia mau o Nehemia




Tisiri i 455 hou te Mesia


8:1-18

	           I taua tau ra, ua tauturu Nehemia i te nunaa ia putuputu mai no te haamoriraa mau



	           E oaoa rahi te hopearaa



	            Ua putuputu mai te mau upoo utuafare no te ite e nafea ia pee maitai a‘e i te Ture a te Atua



	            Ua faaineine te nunaa ia ratou no te faatupu i te Oroa patiaraa tiahapa oaoa mau







[image: Ua putuputu mai te ati Iseraela no te haamori i te Atua, fana‘o i te haapiiraa e faatupu i te Oroa patiaraa tiahapa i te ava‘e Tisiri 455 hou te Mesia]












15-21 no Fepuare

NEHEMIA 9-11





	  Himene 84 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “E turu te mau tavini taiva ore i te mau faanahoraa a te Atua”: (10 min.)

	Ne 10:28-30—Ua farii ratou eiaha e faaipoipo i “te mau taata no taua mau fenua ra” (w98 15/10 21 par. 11)



	Ne 10:32-39—Ua faaoti ratou i te turu i te haamoriraa mau na roto e rave rau tuhaa (w98 15/10 21 par. 11-12)



	Ne 11:1, 2—Ua turu ratou ma te aau tae i te hoê faanahoraa taa ê a te Atua (w06 1/3 6 par. 7; w98 15/10 22 par. 13)







	  A maimi i te mau poe pae varua: (8 min.)

	Ne 9:19-21—E nafea Iehova i faaite ai e e haapao iho â oia i te hinaaro o to ’na nunaa? (w13 15/9 9 par. 9-10)



	Ne 9:6-38—E nafea tatou e faufaahia ’i i te hi‘oraa maitai o te mau ati Levi no nia i te pure? (w13 15/10 22-23 par. 6-7)



	Eaha ta te taioraa Bibilia o teie hebedoma e haapii ra ia ’u no nia ia Iehova?



	Eaha te mau mana‘o o te taioraa Bibilia o teie hebedoma ta ’u e nehenehe e faaohipa i roto i te taviniraa?







	  Taioraa Bibilia: Ne 11:15-36 (4 min. aore ra iti a‘e)










A RAVE MAITE I TA OE TAVINIRAA


	  Farereiraa matamua: (2 min. aore ra iti a‘e) A faaohipa i te tumu parau “Ia au i te Bibilia—Eaha te tupu ia pohe tatou?” o te vea A ara mai na! pûpûhia i teie ava‘e. A faaineine i te taata no te farerei faahou ia ’na.



	  Ho‘i-faahou-raa e farerei: (4 min. aore ra iti a‘e) A faaite atu e nafea ia rave i te hoê ho‘i-faahou-raa e farerei i te tahi taata tei faaite i te anaanatae no te tumu parau “Ia au i te Bibilia—Eaha te tupu ia pohe tatou?” o te vea A ara mai na! pûpûhia i teie ava‘e. A faaineine i te taata no te farerei faahou ia ’na.



	  Haapiiraa Bibilia: (6 min. aore ra iti a‘e) A faaite i te tereraa o te hoê haapiiraa Bibilia. (bh 32-33 par. 13-14)










ORARAA KERISETIANO


	  Himene 19



	  “Te oraraa maitai roa ’‘e”: (15 min.) Aparauraa. Na mua a pata i te video. I muri iho, a hi‘opoa i te mau uiraa. A ani poto mai i te mana‘o o te hoê taata poro, taa noa aore ra faaipoipo, o tei tavini atu â ia Iehova ei taata taa noa. (Ko1 7:35) Eaha te mau haamaitairaa ta ’na i ite?



	  Haapiiraa Bibilia a te amuiraa: ia pene 9 par. 1-13 (30 min.)



	  Haapotoraa o teie porotarama e to te hebedoma i mua (3 min.)



	  Himene 76 e pure















^ (Neh. 10:28-30) E te toea o te taata, te mau tahu‘a ra, e te mau ati Levi, e te mau tiai uputa, e te feia himene, e te mau Netinimi, e te feia atoa i faataa ê mai i te mau taata no taua mau fenua ra i te ture a te Atua, e ta ratou mau vahine, e ta ratou mau tamarii tamaroa, e ta ratou mau tamahine, e te feia atoa i ite ra, e tei taa maitai te parau ia ratou; 29 ua ati atura ratou i to ratou mau taeae, i te feia rarahi ra, e ua tǎpǔ ihora ratou i te tǎpǔ, e e haapao ratou i te ture a te Atua ra, (i tei tuuhia mai e te tavini o te Atua ra e Mose,) e rave â ratou i te mau parau atoa a to tatou Fatu a Iehova, e ta ’na atoa ra mau faaauraa, e ta ’na mau peu; 30 e e ore matou e horoa i ta matou mau tamahine na te feia fenua, e ore hoi e rave i ta ratou mau tamahine na ta matou mau tamarii.



^ (Neh. 10:32-39) Ua faataa hoi matou i te haapaoraa na matou iho, e e horoa matou i te tufaa toru o te sekela i te mau matahiti atoa, no te haapaoraa o te fare o to tatou Atua; 33 no te maa o te aro, e no te tusia amu i hopoi-tamau-hia ra, e no te tusia taauahi i hopoi-tamau-hia, no te mau sabati, e no te mau marama apî; no te mau oroa i haapao-tamau-hia ra, e no te mau mea mo‘a ra; e no te mau taraehara, ei tatara i te hara a Iseraela, e no te mau ohipa atoa o te fare o to tatou Atua. 34 Ua tuu ihora matou i te kelero i te hopoiraa mai i te raau a te mau tahu‘a, e te mau ati Levi, e te taata atoa, ia hopoihia mai e to matou mau fetii atoa ra i te fare o to tatou Atua, i te tau i haapaohia ra i te mau matahiti atoa, ei tutuiraa i nia i te fata o to tatou Atua o Iehova, i tei papaihia i roto i te ture ra: 35 ua parau hoi matou e hopoi mai i te oho matamua o to matou ra fenua, e te oho matamua o te mau raau maa atoa i te mau matahiti atoa, i te fare o Iehova: 36 e ta matou mau tamarii tamaroa matahiapo ra, e te fanau‘a matamua o te mau puaa, o tei papaihia i roto i te ture ra: te fanau‘a matamua o ta tatou mau nǎnǎ puaatoro, e te mau mamoe, e hopoi mai i te fare o to tatou Atua, i te feia tahu‘a o tei rave i te toroa i roto i te fare o to tatou Atua: 37 e e hopoi mai hoi matou i te matamua o ta matou faraoa o‘ihia ra, e tei hopoihia e matou i te mau maa i faahotuhia i nia i te mau raau atoa ra, i te uaina e te hinu olive, i te feia tahu‘a ra, i te mau piha no te fare o to tatou Atua ra; e te ahuru na te fenua e ati noa ’‘e ta matou mau oire i faaapuhia ra, i te mau ati Levi, te rave ra hoi ratou i te ahuru ra. 38 Ei pihai-atoa-iho hoi te tahu‘a te tamaiti a Aarona, i te ati Levi, ia rave te mau ati Levi i te ahuru: e na te ati Levi e hopoi mai i te ahuru no taua mau ahuru ra i te fare o to tatou Atua, i te mau piha ra, i te fare pueraa tao‘a ra. 39 Na te mau tamarii a Iseraela e te mau tamarii a Levi, e hopoi mai i te sitona hopoihia ra, e te uaina apî, e te hinu olive, i te mau piha ra, tei reira te mau farii o te vahi mo‘a ra, e te mau tahu‘a e rave ra, e te mau tiai uputa, e te feia himene; e ore hoi matou e faarue i te fare o to tatou Atua.



^ (Neh. 11:1, 2) Parahi ihora te feia tavana no te mau taata atoa i Ierusalema, e te feia i toe ra, ua tuu ihora i te kelero ia tae mai te ahuru o te taata ia parahi i roto i te oire mo‘a i Ierusalema, e e tooiva ra, ei roto ïa i te mau oire atoa ra parahi ai. 2 Ua haamaitai maira te taata atoa i tei faatia noa mai i te parau e parahi i Ierusalema.



^ (Neh. 9:19-21) aore â oe i faarue ia ratou i te medebara no to oe aroha rahi: aore hoi taua pou ata ra i faarue mai ia ratou i te ao, ei aratai ra ia ratou i te e‘a; e te pou auahi hoi i te po, ei tiarama ia ite ratou i te e‘a ia haere. 20 Ua horoa mai hoi oe i to oe varua maitai ei a‘o mai ia ratou, e aore hoi i pipirihia e oe ta oe mâna i to ratou vaha; e ua horoa mai hoi oe i te pape ta ratou i hiaai. 21 E piti taau hoi o oe matahiti i te faaamuraa mai ia ratou i te medebara, e aore roa ratou i ere; aore hoi to ratou ahu i marau, e aore to ratou avae i eea.



^ (Kor. 1, 7:35) Ia maitai outou i parau atu ai au i teie nei parau, e ere mai te mea e te titiri atu nei au i te marei i nia ia outou, no te mea râ e parau au, e ia haapao outou i ta te Fatu ra ma te peapea ore.








TAO‘A RAU BIBILIA | NEHEMIA 9-11

E turu te mau tavini taiva ore i te mau faanahoraa a te Atua



[image: Te faaineine nei te hoê utuafare Iseraela i te tahi tiahapa no te faaea ’tu i raro a‘e i te tau Oroa patiaraa tiahapa]





Ma te aau tae, ua turu te nunaa o te Atua i te haamoriraa mau i roto e rave rau tuhaa


10:28-30, 32-39; 11:1, 2

	  Ua faaineine te nunaa ia ratou no te faatupu i te Oroa patiaraa tiahapa ma te tano



	  I te mahana taitahi, ua putuputu mai te nunaa no te faaroo i te taioraa o te Ture a te Atua e ua oaoa ratou



	  Ua faaite te nunaa i ta ratou mau hara, ua pure ratou ia Iehova no te ani i ta ’na haamaitairaa



	  Ua farii te nunaa i te turu tamau i te mau faanahoraa atoa a te Atua










Te turu-tamau-raa i te mau faanahoraa a te Atua ma te:


	

[image: Hoê tane e ta ’na vahine, e tavini raua a Iehova]


Faaipoipo ana‘e i te hoê tavini o te haamori ra ia Iehova



	

[image: Piti lepeta]


Horoa i te mau ô i te pae moni



	

[image: Te ture a Mose papaihia i nia i te hoê otaro]


Haapao i te Sabati



	

[image: Vahie no te fata]


Afai i te vahie no te fata



	

[image: Te oho matamua o te ootiraa e te fanau‘a matamua o te puaaniho]


Horoa i te oho matamua o te ootiraa e te fanau‘a matamua o te nǎnǎ ia Iehova













^ (Neh. 10:28-30) E te toea o te taata, te mau tahu‘a ra, e te mau ati Levi, e te mau tiai uputa, e te feia himene, e te mau Netinimi, e te feia atoa i faataa ê mai i te mau taata no taua mau fenua ra i te ture a te Atua, e ta ratou mau vahine, e ta ratou mau tamarii tamaroa, e ta ratou mau tamahine, e te feia atoa i ite ra, e tei taa maitai te parau ia ratou; 29 ua ati atura ratou i to ratou mau taeae, i te feia rarahi ra, e ua tǎpǔ ihora ratou i te tǎpǔ, e e haapao ratou i te ture a te Atua ra, (i tei tuuhia mai e te tavini o te Atua ra e Mose,) e rave â ratou i te mau parau atoa a to tatou Fatu a Iehova, e ta ’na atoa ra mau faaauraa, e ta ’na mau peu; 30 e e ore matou e horoa i ta matou mau tamahine na te feia fenua, e ore hoi e rave i ta ratou mau tamahine na ta matou mau tamarii.



^ (Neh. 10:32-39) Ua faataa hoi matou i te haapaoraa na matou iho, e e horoa matou i te tufaa toru o te sekela i te mau matahiti atoa, no te haapaoraa o te fare o to tatou Atua; 33 no te maa o te aro, e no te tusia amu i hopoi-tamau-hia ra, e no te tusia taauahi i hopoi-tamau-hia, no te mau sabati, e no te mau marama apî; no te mau oroa i haapao-tamau-hia ra, e no te mau mea mo‘a ra; e no te mau taraehara, ei tatara i te hara a Iseraela, e no te mau ohipa atoa o te fare o to tatou Atua. 34 Ua tuu ihora matou i te kelero i te hopoiraa mai i te raau a te mau tahu‘a, e te mau ati Levi, e te taata atoa, ia hopoihia mai e to matou mau fetii atoa ra i te fare o to tatou Atua, i te tau i haapaohia ra i te mau matahiti atoa, ei tutuiraa i nia i te fata o to tatou Atua o Iehova, i tei papaihia i roto i te ture ra: 35 ua parau hoi matou e hopoi mai i te oho matamua o to matou ra fenua, e te oho matamua o te mau raau maa atoa i te mau matahiti atoa, i te fare o Iehova: 36 e ta matou mau tamarii tamaroa matahiapo ra, e te fanau‘a matamua o te mau puaa, o tei papaihia i roto i te ture ra: te fanau‘a matamua o ta tatou mau nǎnǎ puaatoro, e te mau mamoe, e hopoi mai i te fare o to tatou Atua, i te feia tahu‘a o tei rave i te toroa i roto i te fare o to tatou Atua: 37 e e hopoi mai hoi matou i te matamua o ta matou faraoa o‘ihia ra, e tei hopoihia e matou i te mau maa i faahotuhia i nia i te mau raau atoa ra, i te uaina e te hinu olive, i te feia tahu‘a ra, i te mau piha no te fare o to tatou Atua ra; e te ahuru na te fenua e ati noa ’‘e ta matou mau oire i faaapuhia ra, i te mau ati Levi, te rave ra hoi ratou i te ahuru ra. 38 Ei pihai-atoa-iho hoi te tahu‘a te tamaiti a Aarona, i te ati Levi, ia rave te mau ati Levi i te ahuru: e na te ati Levi e hopoi mai i te ahuru no taua mau ahuru ra i te fare o to tatou Atua, i te mau piha ra, i te fare pueraa tao‘a ra. 39 Na te mau tamarii a Iseraela e te mau tamarii a Levi, e hopoi mai i te sitona hopoihia ra, e te uaina apî, e te hinu olive, i te mau piha ra, tei reira te mau farii o te vahi mo‘a ra, e te mau tahu‘a e rave ra, e te mau tiai uputa, e te feia himene; e ore hoi matou e faarue i te fare o to tatou Atua.



^ (Neh. 11:1, 2) Parahi ihora te feia tavana no te mau taata atoa i Ierusalema, e te feia i toe ra, ua tuu ihora i te kelero ia tae mai te ahuru o te taata ia parahi i roto i te oire mo‘a i Ierusalema, e e tooiva ra, ei roto ïa i te mau oire atoa ra parahi ai. 2 Ua haamaitai maira te taata atoa i tei faatia noa mai i te parau e parahi i Ierusalema.








ORARAA KERISETIANO

Te oraraa maitai roa ’‘e


E rave rahi ohipa ta te feia apî e nehenehe e rave i roto i te faanahonahoraa a Iehova. A pata i te video Te oraraa maitai roa ’‘e no te ite e nafea Cameron i faaohipa maitai ai i to ’na apîraa. I muri iho, a pahono i te mau uiraa i raro a‘e. (A haere i nia jw.org e a pata i nia PIAHIA > VIDEO.)








[image: Te faaite ra Cameron e nafea ia haere mai te Hau Amui no Marite i Malawi]


	  Eaha ta Cameron i haafaufaa i roto i to ’na oraraa?



	  Afea e nafea oia i faaoti ai ia tavini atu â ia Iehova?



	  E nafea oia i faaineine ai ia ’na no te tavini i te vahi ê e mea hinaaro-rahi-hia te taata poro?



[image: Te faaite ra Cameron i te hoê irava Bibilia i te tahi vahine i Malawi]




	  Eaha te mau fifi ta Cameron i faaruru a tavini ai i te hoê fenua atea?



	  No te aha e faufaahia ’i tatou ia tavini ia Iehova i te hoê vahi aita tatou i haere a‘enei?



	  Eaha te mau haamaitairaa ta Cameron i ite?



[image: Te faatae ra te mau Ite no Iehova i Malawi i to ratou tapao aroha]




	  No te aha e nehenehe ai e parau e o te taviniraa ia Iehova te oraraa maitai roa ’‘e?



	  Eaha te tahi atu mau ohipa ta te feia apî e nehenehe e rave i roto i ta Iehova faanahonahoraa?















22-28 no Fepuare

NEHEMIA 12-13





	  Himene 106 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “Haapiiraa au ia faaohipa itehia i roto i te buka Nehemia”: (10 min.)

	Ne 13:4-9—A ape i te mau amuimuiraa iino (w13 15/8 4 par. 5-8)



	Ne 13:15-21—A tuu i te mau mea pae varua na mua roa (w13 15/8 5-6 par. 13-15)



	Ne 13:23-27—A paruru i ta oe mau taairaa e te Atua (w13 15/8 6-7 par. 16-18)







	  A maimi i te mau poe pae varua: (8 min.)

	Ne 12:31—E nafea e piti pǔpǔ himene i faanahohia ’i? (it-2-F 360 par. 6)



	Ne 13:31b—Eaha ta Nehemia i ani ia Iehova ia rave? (w11-F 1/2 14 par. 3-5)



	Eaha ta te taioraa Bibilia o teie hebedoma e haapii ra ia ’u no nia ia Iehova?



	Eaha te mau mana‘o o te taioraa Bibilia o teie hebedoma ta ’u e nehenehe e faaohipa i roto i te taviniraa?







	  Taioraa Bibilia: Ne 12:1-26 (4 min. aore ra iti a‘e)










A RAVE MAITE I TA OE TAVINIRAA


	  Farereiraa matamua: (2 min. aore ra iti a‘e) A pûpû i te titau-manihini-raa o te Oroa haamana‘oraa i te hoê taata tei anaanatae rii.



	  Farereiraa matamua: (4 min. aore ra iti a‘e) A pûpû i te titau-manihini-raa e Te Pare Tiairaa i te taata tei faaite i te anaanatae. A faaineine i te taata no te farerei faahou ia ’na.



	  Haapiiraa Bibilia: (6 min. aore ra iti a‘e) A faataa eaha te Oroa haamana‘oraa i te hoê piahi Bibilia ma te faaohipa i te buka Bibilia haapii, api 206-208. A tauturu i te piahi ia taa maitai i te reira.










ORARAA KERISETIANO


	  Himene 5



	  “A titau manihini i te taata i te Oroa haamana‘oraa!”: (15 min.) Aparauraa. A faataa e nafea te amuiraa e rave ai i teie opereraa i roto i te tuhaa fenua. A hi‘opoahia ’i te tuhaa “Ta tatou e haapao,” a pata i te video no nia i te Oroa haamana‘oraa. A faaitoito i te taatoaraa ia apiti atu â i teie opereraa e ia ho‘i faahou e farerei i te taata tei faaite i te anaanatae. A rave i te tahi faahi‘oraa.



	  Haapiiraa Bibilia a te amuiraa: ia pene 9 par. 14-24, uiraa haamana‘oraa o te pene (30 min.)



	  Haapotoraa o teie porotarama e to te hebedoma i mua (3 min.)



	  Himene 147 e pure















^ (Neh. 13:4-9) Hou râ ïa, o Eliasiba tahu‘a, tei ia ’na te faaitoito i te piha no te fare o to tatou Atua, te ati ra oia ia Tobia: 5 e ua hamani hoi oia i te hoê piha rahi no ’na, ei reira te vaiihoraahia te tusia amu, e te mea no‘ano‘a, e te mau peu ra, e te ahuru o te sitona, e te uaina apî, e te hinu olive, o tei parauhia mai e hopoi na te ati Levi, e na te feia himene, e te feia tiai uputa; e te mau tao‘a na te feia tahu‘a. 6 Aore râ vau i Ierusalema i ravehia ’i taua mau mea ra: tae a‘era hoi i te toru ahuru ma piti o te matahiti o te arii o Babulonia ra o Aretehasaseta, haere atura vau i te arii ra, e maoro iti a‘era, tuua ihora vau e te arii: 7 e ua ho‘i maira vau i Ierusalema, ite a‘era vau i taua parau ino i ravehia e Eliasiba ra i te faatiaraa i to Tobia hinaaro, i te hamaniraa i te hoê piha no ’na i roto i te aumoa o te fare o te Atua. 8 Inoino roa a‘era vau; e ua faarue atura vau i te tao‘a a Tobia i rapae i taua piha ra, 9 ua faaue atura vau, e ua rave maira ratou, ua tamâ i taua mau piha ra; e ua faaho‘i i maira vau i te mau farii o te fare o te Atua, e te tusia amu, e te mea no‘ano‘a.



^ (Neh. 13:15-21) Ite atura vau i Iuda i taua anotau ra i te feia i taataahi i te neneiraa vine i te sabati, e te hopoiraa mai i te rǔrǔ sitona, e te faautaraa i te tao‘a i nia i te asini; e te faahororaa mai ratou i te sabati i te uaina, e te huero vine, e te suke, e te mau hopoia atoa i roto i Ierusalema; e ua faaite atura vau i te mahana e tia ’i ia hoo i te maa ra. 16 E ua hopoi maira to Turia i parahi i Ierusalema i te i‘ǎ, e te mau tao‘a ěê atoa, e ua hoo i te mau tamarii a Iuda i Ierusalema i te sabati. 17 Ua avau atura vau i taua feia rarahi o Iuda ra, na ô atura vau ia ratou, Eaha teie nei parau ino i ravehia e outou nei, i faaino ai outou i te mahana sabati nei? 18 Aore anei to outou hui metua i na reira, e aore anei to tatou Atua i hopoi mai i teie nei ino i nia ia tatou nei, e i nia atoa i teie nei oire? te hinaaro na anei outou i te faarahi i te riri o te Atua ia Iseraela nei i faaino ai outou i te sabati nei? 19 E marumaru a‘era i na uputa i Ierusalema i mua ’‘e te sabati, ua parau atura vau e ia opanihia ïa, e ia oti te sabati a iriti ai; e ua tuu atura vau i te tahi pae tavini o ’u i taua na uputa ra, e eiaha ei hopoia e hopoihia mai i te mahana sabati. 20 Taoto ihora te feia hoo tei hoo i te mau tao‘a atoa ra i rapae au mai i Ierusalema i e fanu pue mahana. 21 Ua parau atura vau ia ratou, na ô atura, Eaha outou i taoto ai i rapae au mai i te aua nei? i na reira faahou outou, e mau outou ia ’u. Aita ’tura ratou i tae faahou mai i te sabati.



^ (Neh. 13:23-27) Ite atura hoi au i taua mau mahana ra i te ati Iuda, ua faaipoipo i te vahine Asadoda, e to Amona, e to Moabi; 24 e parau Asadoda hoi te tahi pae parau a taua mau tamarii ra, eita ’tura e tia ia parau mai i te parau a te ati Iuda, ta te tahi pae râ, e ta te tahi pae. 25 Ua avau atura vau, e ua a‘o atura vau ia ratou; e ua papai au i te tahi pae, e ua hahae i to te tahi pae rouru, e ua faatǎpǔ atura vau ia ratou ia tǎpǔ i te Atua, na ô atura, Eiaha outou e horoa i ta outou mau tamahine na ta ratou mau tamaroa, eiaha hoi outou e rave i ta ratou mau tamahine na ta outou mau tamaroa, e na outou iho hoi. 26 Aore anei te arii o Iseraela o Solomona i hara i taua mea nei? aita râ o ’na e faito i te arii i te mau fenua atoa e rave rahi, e te herehia hoi e to ’na Atua, i faariro ai te Atua ia ’na ei arii no Iseraela atoa; ua hara-atoa-hia râ oia i taua mau vahine ěê ra. 27 O outou anei ta matou e faaroo, i te raveraa i teie nei ino rahi, e hara ’tura i to tatou Atua, i te faaipoiporaa i te vahine ěê?



^ (Neh. 12:31) Ua aratai atura vau i te hui raatira o Iuda i nia i taua patu ra, e ua faataa ’tura vau i e piti pǔpǔ rarahi ei haamaitai, ua haere ihora te hoê pǔpǔ na nia i te patu na te pae atau, na te vahi i haerehia ’tu i te uputa repo ra.



^ (Neh. 13:31) e no te hopoiraa raau ra, i te mahana i haapaohia ra, e no te oho matamua ra. E mana‘o mai oe ia ’u, e tau Atua e, ia maitai hoi au. 








TAO‘A RAU BIBILIA | NEHEMIA 12-13

Haapiiraa au ia faaohipa itehia i roto i te buka Nehemia




Ua paturu Nehemia i te haamoriraa mau ma te itoito


13:4-9, 15-21, 23-27



[image: Ua taora Nehemia i te mau tao‘a a Tobia i rapae o te piha tamaaraa o te hiero]


	  Ua ohipa Tobia i nia i te huru o te tahu‘a rahi ra o Eliasiba. E taata patoi hoi o Tobia e te tiaturi ore i te Atua



	  Ua horoa Eliasiba ia Tobia i te hoê vahi i roto i te piha tamaaraa o te hiero



	  Ua taora Nehemia i te mau tao‘a atoa a Tobia i rapae, ua tamâ oia i te piha tamaaraa e ua faaho‘i oia i te reira i ta ’na faaohiparaa mau



	  Ua tamau Nehemia i te faaore roa i te mau mea viivii atoa i Ierusalema













^ (Neh. 13:4-9) Hou râ ïa, o Eliasiba tahu‘a, tei ia ’na te faaitoito i te piha no te fare o to tatou Atua, te ati ra oia ia Tobia: 5 e ua hamani hoi oia i te hoê piha rahi no ’na, ei reira te vaiihoraahia te tusia amu, e te mea no‘ano‘a, e te mau peu ra, e te ahuru o te sitona, e te uaina apî, e te hinu olive, o tei parauhia mai e hopoi na te ati Levi, e na te feia himene, e te feia tiai uputa; e te mau tao‘a na te feia tahu‘a. 6 Aore râ vau i Ierusalema i ravehia ’i taua mau mea ra: tae a‘era hoi i te toru ahuru ma piti o te matahiti o te arii o Babulonia ra o Aretehasaseta, haere atura vau i te arii ra, e maoro iti a‘era, tuua ihora vau e te arii: 7 e ua ho‘i maira vau i Ierusalema, ite a‘era vau i taua parau ino i ravehia e Eliasiba ra i te faatiaraa i to Tobia hinaaro, i te hamaniraa i te hoê piha no ’na i roto i te aumoa o te fare o te Atua. 8 Inoino roa a‘era vau; e ua faarue atura vau i te tao‘a a Tobia i rapae i taua piha ra, 9 ua faaue atura vau, e ua rave maira ratou, ua tamâ i taua mau piha ra; e ua faaho‘i i maira vau i te mau farii o te fare o te Atua, e te tusia amu, e te mea no‘ano‘a.



^ (Neh. 13:15-21) Ite atura vau i Iuda i taua anotau ra i te feia i taataahi i te neneiraa vine i te sabati, e te hopoiraa mai i te rǔrǔ sitona, e te faautaraa i te tao‘a i nia i te asini; e te faahororaa mai ratou i te sabati i te uaina, e te huero vine, e te suke, e te mau hopoia atoa i roto i Ierusalema; e ua faaite atura vau i te mahana e tia ’i ia hoo i te maa ra. 16 E ua hopoi maira to Turia i parahi i Ierusalema i te i‘ǎ, e te mau tao‘a ěê atoa, e ua hoo i te mau tamarii a Iuda i Ierusalema i te sabati. 17 Ua avau atura vau i taua feia rarahi o Iuda ra, na ô atura vau ia ratou, Eaha teie nei parau ino i ravehia e outou nei, i faaino ai outou i te mahana sabati nei? 18 Aore anei to outou hui metua i na reira, e aore anei to tatou Atua i hopoi mai i teie nei ino i nia ia tatou nei, e i nia atoa i teie nei oire? te hinaaro na anei outou i te faarahi i te riri o te Atua ia Iseraela nei i faaino ai outou i te sabati nei? 19 E marumaru a‘era i na uputa i Ierusalema i mua ’‘e te sabati, ua parau atura vau e ia opanihia ïa, e ia oti te sabati a iriti ai; e ua tuu atura vau i te tahi pae tavini o ’u i taua na uputa ra, e eiaha ei hopoia e hopoihia mai i te mahana sabati. 20 Taoto ihora te feia hoo tei hoo i te mau tao‘a atoa ra i rapae au mai i Ierusalema i e fanu pue mahana. 21 Ua parau atura vau ia ratou, na ô atura, Eaha outou i taoto ai i rapae au mai i te aua nei? i na reira faahou outou, e mau outou ia ’u. Aita ’tura ratou i tae faahou mai i te sabati.



^ (Neh. 13:23-27) Ite atura hoi au i taua mau mahana ra i te ati Iuda, ua faaipoipo i te vahine Asadoda, e to Amona, e to Moabi; 24 e parau Asadoda hoi te tahi pae parau a taua mau tamarii ra, eita ’tura e tia ia parau mai i te parau a te ati Iuda, ta te tahi pae râ, e ta te tahi pae. 25 Ua avau atura vau, e ua a‘o atura vau ia ratou; e ua papai au i te tahi pae, e ua hahae i to te tahi pae rouru, e ua faatǎpǔ atura vau ia ratou ia tǎpǔ i te Atua, na ô atura, Eiaha outou e horoa i ta outou mau tamahine na ta ratou mau tamaroa, eiaha hoi outou e rave i ta ratou mau tamahine na ta outou mau tamaroa, e na outou iho hoi. 26 Aore anei te arii o Iseraela o Solomona i hara i taua mea nei? aita râ o ’na e faito i te arii i te mau fenua atoa e rave rahi, e te herehia hoi e to ’na Atua, i faariro ai te Atua ia ’na ei arii no Iseraela atoa; ua hara-atoa-hia râ oia i taua mau vahine ěê ra. 27 O outou anei ta matou e faaroo, i te raveraa i teie nei ino rahi, e hara ’tura i to tatou Atua, i te faaipoiporaa i te vahine ěê?








ORARAA KERISETIANO

A titau manihini i te taata i te Oroa haamana‘oraa!







[image: Titau-manihini-raa i te Oroa haamana‘oraa i te poheraa o Iesu i 2016]


E haamata tatou i te opere i te mau titau-manihini-raa no te Oroa haamana‘oraa i te poheraa o Iesu i te 27 no Fepuare. E titau manihini tatou i te mau taata atoa o te tuhaa fenua no teie oroa. E tia atoa ia ho‘i faahou tatou e farerei i te taata tei faaite i te anaanatae.






TA TATOU E HAAPAO


A TITAU MANIHINI I TE TAATA

“Te opere nei matou i teie titau-manihini-raa i te hoê tupuraa faufaa roa. I te 23 no Mati, e putuputu mai e mirioni taata na te ao nei no te haamana‘o i te poheraa o Iesu Mesia e no te faaroo i te hoê oreroraa parau Bibilia tamoni ore no te ite e nafea tatou e faufaahia ’i i to ’na pohe. E faaite teie titau-manihini-raa i te hora e te vahi e faatupuhia ’i te reira i ǒ tatou nei. A haere mai ia vata mai oe.”

Ia anaanatae te taata . . .

	A PÛPÛ I TE PARE TIAIRAA

A faaineine i te taata no te farerei faahou ia ’na.



	A PATA I TE VIDEO NO NIA I TE OROA HAAMANA‘ORAA

A faaineine i te taata no te farerei faahou ia ’na.





Ia ho‘i faahou oe e farerei ia ’na, e nehenehe oe e . . .

	A PATA I TE VIDEO NO TE AHA E HAAPII AI I TE BIBILIA?

I muri iho, a pûpû ia ’na i te hoê papai haapiiraa Bibilia.



	A PÛPÛ I TE BUKA EAHA TA TE BIBILIA E HAAPII MAU RA?

A faaite i te mau haamaramaramaraa hau no nia i te Oroa haamana‘oraa ma te faaohipa i te mau api 206-208. I muri iho a pûpû i te buka.



	A PÛPÛ I TE BUKA RAIRAI FAAROO I TE ATUA

A tauaparau no nia i te auraa o to Iesu poheraa ma te faaohipa i te mau api 18-19. I muri iho, a pûpû i te buka rairai.















29 no Fepuare–6 no Mati

ESETERA 1-5





	  Himene 86 e pure



	  Parau omuaraa (3 min. aore ra iti a‘e)










TAO‘A RAU BIBILIA


	  “Ua turu Esetera i te nunaa o te Atua”: (10 min.)

	[A pata i te video Omuaraa parau o te buka Esetera.]



	Ese 3:5-9—Ua tutava Hamana i te haamou i to te Atua nunaa (ia 130-131 par. 18-19)



	Ese 4:11–5:2—Mea puai a‘e to Esetera faaroo i to ’na riaria ia pohe (ia 125 par. 2; 133-134 par. 24-26)







	  A maimi i te mau poe pae varua: (8 min.)

	Ese 2:15—E nafea to Esetera faaiteraa i te aau faahaihai e te hitahita ore? (w06 1/4 6 par. 5)



	Ese 3:2-4—No te aha aita Moredekai i farii ia pi‘o i mua ia Hamana? (ia 130-131 par. 18)



	Eaha ta te taioraa Bibilia o teie hebedoma e haapii ra ia ’u no nia ia Iehova?



	Eaha te mau mana‘o o te taioraa Bibilia o teie hebedoma ta ’u e nehenehe e faaohipa i roto i te taviniraa?







	  Taioraa Bibilia: Ese 1:1-15 (4 min. aore ra iti a‘e)










A RAVE MAITE I TA OE TAVINIRAA


	  Farereiraa matamua: (2 min. aore ra iti a‘e) A pûpû i te buka rairai Faaroo i te Atua. A faaineine i te taata no te farerei faahou ia ’na.



	  Ho‘i-faahou-raa e farerei: (4 min. aore ra iti a‘e) A faaite i te tereraa o te hoê ho‘i-faahou-raa e farerei i te tahi taata tei farii i te buka rairai Faaroo i te Atua e a tauaparau i nia i te api 2-3. A faaineine i te taata no te farerei faahou ia ’na.



	  Haapiiraa Bibilia: (6 min. aore ra iti a‘e) A faaite i te tereraa o te hoê haapiiraa Bibilia ma te faaohipa i te api 4-5 o te buka rairai Faaroo i te Atua no te ora e a muri noa ’tu ia farii te taata i te buka rairai Faaroo i te Atua i te farereiraa matamua. (km 7/12 3 par. 4)










ORARAA KERISETIANO


	  Himene 71



	  Hinaaro o te amuiraa: (10 min.)



	  E nafea oe e faufaahia ’i i te faanahoraa e te faaineineraa apî o teie putuputuraa?: (5 min.) Aparauraa. A titau i te taatoaraa ia faaite mai e nafea ratou i faufaahia ’i i teie putuputuraa apî. A faaitoito i te taatoaraa ia faaineine maitai i teie putuputuraa ia nehenehe ratou e faufaa-rahi-hia.



	  Haapiiraa Bibilia a te amuiraa: ia pene 10 par. 1-11, tumu parau tarenihia “Ehia maororaa te tupuraa te pa‘urâ?” (30 min.)



	  Haapotoraa o teie porotarama e to te hebedoma i mua (3 min.)



	  Himene 149 e pure















^ (Ese. 3:5-9) E ite a‘era Hamana, e ore Moredekai e pi‘o i raro, e ore hoi e faatura ’tu ia ’na, î roa a‘era Hamana i te riri. 6 Vahavaha ’tura râ Hamana ia rave ia Moredekai ana‘e ra; ua faaitehia hoi oia e ratou i to Moredekai nunaa: titau atura Hamana e rave i te nunaa atoa, i te ati Iuda atoa e ati noa ’‘e i te basileia atoa o Ahasueru ia pohe. 7 E tae a‘era i te marama matamua, oia hoi te marama ra ia Nisana, i te matahiti hoê ahuru e ma piti o te arii ra o Ahasueru, ua tuu ihora ratou i te Pura, oia te kelero nei, i mua ia Hamana, i tera mahana i tera mahana, i tera marama i tera marama, e tae a‘era i te ahuru ma piti o te marama, oia te marama ra o Adara. 8 Ua parau maira Hamana i te arii ra ia Ahasueru, te parahi haere nei te tahi pae taata i roto i te mau taata atoa i te mau mataeinaa atoa i to oe nei basileia; e ore hoi ta ratou ture e au i ta te taata atoa nei; e ore hoi e haapao i te ture a te arii nei: e ore hoi te arii e maitai ia vaiihohia taua mau taata nei. 9 Ia tia ia oe, e te arii ra, e parau oe ia ravehia ratou e ia mou; e na ’u e hopoi atu i te ario e hoê ahuru i te taleni na te feia e rave, a hopoi mai ai i roto i te pueraa tao‘a a te arii ra.



^ (Ese. 4:11-5:2) Ua ite te mau tavini atoa o te arii, e te taata atoa no te mau mataeinaa atoa o te arii ra, e ture teie te vai nei, e te taata, e tane e te vahine atoa ia haere noa mai i te arii ra i te aumoa i roto ra, aore i parauhia, e taparahihia ïa, ia ore te arii ia faatoro atu i te sepeta auro ia ora: aita râ vau i parauhia mai e haere i roto i ǒ te arii ra e a toru a‘enei ahururaa o te mahana. 12 Ua faaite atura ratou ia Moredekai i te parau na Esetera. 13 Ua faaue atura Moredekai e parau atu ia Esetera, e na ô atu, Eiaha oe e mana‘o e, o oe te ora i te ati Iuda atoa ra, i te mea tei roto oe i te fare o te arii ra. 14 Ia mamu noa hoi oe i tena na, e tupu mai te ora o te ati Iuda na te tahi vahi ê mai; area oe e te utuafare o to metua, e mou ïa: O vai te ite e te mea teie i noaa ’i ia oe te hau i teie nei anotau? 15 Ua parau maira Esetera ia ratou, e na ô atu outou ia Moredekai; 16 A tii, a haaputuputu mai i te mau ati Iuda i Susana nei, e e haapae outou i te maa ia ’u nei, eiaha e amu, eiaha hoi e inu e ia rui toru a‘e, i te rui e te ao; e haapae atoa vau e te mau potii atoa i o ’u nei i te maa; e ore noa ’tu â te au i te ture, e haere â vau i roto i te arii ra: e ia pohe au ra, pohe noa ’tu vau. 17 Haere atura Moredekai, e ua na reira oia i ta Esetera i faaue mai ia ’na ra. 
5 E tae a‘era i te toru o te mahana, ua ahu ihora Esetera i te ahu arii no ’na, e ua tia noa ihora i te aumoa i roto roa i te fare o te arii, i tiraha tia mai i te fare o te arii ra; te parahi maira te arii i nia i te terono arii, i roto i te fare o te arii, tei fariu tia i te uputa fare ra. 2 E ia hi‘o mai te arii i te arii vahine ia Esetera, i te tia-noa-raa i roto i te aumoa, itehia maira oia e ana: e ua faatoro maira te arii i te sepeta auro i roto i tana rima, ua haafatata ’tura Esetera, ua faatiaia ’tura i te auru i taua sepeta ra.



^ (Ese. 2:15) E tae a‘era ia Esetera, i te tamahine a Abihaila, e metua no Moredekai, o tei rave ia ’na ei tamahine na ’na ra, i te haere i roto i te arii ra, aita a‘era oia i ani, o ta te eunuka a te arii ra ta Hegai, o tei tiai i te mau vahine ra, i tuu mai. E i auhia mai Esetera i te aro o te feia atoa i hi‘o mai ia ’na ra.



^ (Ese. 3:2-4) Ua pi‘o ana‘e ihora te mau tavini atoa o te arii, tei parahi i te uputa a te arii i raro ra, e ua faatura ia Hamana; ua na reira hoi ta te arii parau ia ’na. Aita râ Moredekai i pi‘o i raro, aore hoi i faatura ’tu ia ’na. 3 Ua parau atura te mau tavini o te arii i parahi i te uputa a te arii ra ia Moredekai, Eaha oe i ore i haapao ai i te parau a te arii ra? 4 E ia parau tamau mai ratou ia ’na aita e mahana tuua, e aore a‘era oia i faaroo atu, ua faaite a‘era ratou ia Hamana, ia ite ratou i ta Moredekai parau i te tupuraa; ua faaite hoi oia ia ratou e ati Iuda oia.








TAO‘A RAU BIBILIA | ESETERA 1-5

Ua turu Esetera i te nunaa o te Atua




Ua faaite Esetera i te hoê faaroo e itoito faahiahia mau i to ’na patururaa i to te Atua nunaa


	  Ia tia ’tu te hoê taata i mua i te arii ma te ore e titauhia mai, e nehenehe oia e pohe. Aita te arii i titau ia Esetera a 30 mahana i teie nei



	  E taata iria te arii Ahasueru (peneia‘e o Xerxès I atoa to ’na i‘oa). I te hoê mahana, ua faaue oia ia tâpûhia te hoê taata na ropu e ia faaitehia te reira ei faaararaa ia vetahi ê. Ua tatara atoa oia i te tiaraa ei arii vahine ia Vaseti no to ’na faaroo-ore-raa ia ’na



	  E mea tia ia faaite Esetera e e vahine ati Iuda oia e ia haapapu i te arii e ua taviri to ’na taata a‘o tiaturihia ia ’na







[image: Te tapea ra te arii vahine Esetera i te sepeta ta te arii Ahasueru i toro ia ’na i te fare o te arii]

^ ***g16 api 12-13 Eaha te tupu ia pohe tatou?***


IA AU I TE BIBILIA

Eaha te tupu ia pohe tatou?


Ua rau te faataaraa a te mau haapaoraa no nia i te tupu ia pohe tatou. Mea papu râ ta te Bibilia e haapii ra.




Te vai ra anei te tahi mea i roto ia tatou o te ora ’tu ia pohe tatou?

TA TE TAATA E PARAU RA

 E rave rahi te tiaturi te vai ra te tahi mea i roto ia tatou o te ora ’tu i muri a‘e i te pohe. Te mana‘o ra vetahi e tamau noa te hoê taata i te ora faahou i roto i te tahi atu tino i muri a‘e i te pohe. Area te tahi atu, te na ô nei e haere ïa i te ra‘i aore ra te po auahi.

TA TE BIBILIA E PARAU RA

 Aita hoê a‘e mea i roto ia tatou e ora ’tu i muri a‘e i te pohe. Teie noa râ, e pohe tatou. Ia au i te peropheta Ezekiela ta te Atua hoi i faaohipa no te papai i te hoê buka o te Bibilia, e nehenehe te hoê taata e faautuahia i te pohe. Te faahiti atoa ra te Bibilia i te parau “taata pohe.” (Levitiko 21:11) Eita ïa te tahi mea i roto ia tatou e ora ’tu ia pohe tatou.

“O tei rave i te hara ra, o tei pohe ïa.”—Ezekiela 18:20.



Eaha te tupu ia pohe te taata?

TA TE BIBILIA E PARAU RA

 Ia pohe te taata, teie ta te Bibilia e haapapu ra: “Aore hoi e ohipa, aore e imiraa, aore hoi e ite, aore hoi e paari, i te apoo ta oe e haere na.” (Koheleta 9:10) Te na ô atoa ra: “Te ho‘i nei oia i to ’na ra repo; mou roa ’tura ta ’na i opua i taua mahana ra.” (Salamo 146:4) Aore rea ohipa ta te taata pohe e nehenehe e rave. No reira te Bibilia i faahoho‘a pinepine ai i te pohe i te “taoto.”—Mataio 9:24.

NO TE AHA MEA FAUFAA IA ITE?

 Ia pohe te feia ta oe e here ra, e hinaaro oe e ite i te pahonoraa i teie mau uiraa: Teihea ratou? Eaha te tupu i nia ia ratou? Te mauiui ra anei ratou? E topa roa to tatou hau i te ite i ta te Bibilia haapapuraa aita ratou e mauiui ra. Aita hoi a ratou e parau itea faahou.

“Aita râ a te feia i pohe ra e parau itea.”—Koheleta 9:5.



Eaha te tiaturiraa no te feia pohe?

TA TE BIBILIA E PARAU RA

 Ua fafau te Atua e faatia faahou mai oia i te feia ta ’na e haamana‘o ra no te ora i roto i te hoê ao apî parau-tia. A tiai noa ’tu ai râ i tera taime, e taoto noa ratou i roto i te pohe. Te hinaaro mau ra te Atua mana hope e faaara mai ia ratou. E ere anei i te mea tamahanahana?—Isaia 26:19.





^ (Lev. 21:11) eiaha hoi oia e haere noa ’tu i pihaiiho i te taata pohe, eiaha hoi oia e haaviivii ia ’na iho i tana metua tane e tana metua vahine:



^ (Ezk. 18:20) O tei rave i te hara ra, o tei pohe ïa. E ore e tuuhia te hara a te metua i nia i te tamaiti: e ore atoa hoi e tuuhia te hara e te tamaiti i nia i te metua: te parau-tia a te taata parau-tia ra, ei nia ïa ia ’na, e te parau ino a te taata parau ino ra, ei nia ïa ia ’na.



^ (Koh. 9:10) O tei itea ia oe ta to rima e rave ra, a rave ma to puai atoa ra; aore hoi e ohipa, aore e imiraa, aore hoi e ite, aore hoi e paari, i te apoo ta oe e haere na.



^ (Sal. 146:4) Te reva nei hoi to ’na varua, te ho‘i nei oia i to ’na ra repo; mou roa ’tura ta ’na i opua i taua mahana ra.



^ (Mat. 9:24) ua parau atura oia ia ratou, Ia atea na, aore taua potii nei i pohe, ua taoto râ. Ua tâhito maira ratou ia ’na.



^ (Koh. 9:5) Ua ite te feia e ora nei, e pohe ratou, aita râ a te feia i pohe ra e parau itea. Aita hoi a ratou e utua toe i te fenua nei; ua aramoina hoi ratou.



^ (Isa. 26:19) To oe ra mau taata pohe, e ora ïa; to ratou mau tino pohe, e tia faahou ïa: a ara, a himene, e tei parahi i te repo e! e au hoi to oe ra hau i te hau o te mau raau rii ra; e haapuai mai hoi te fenua i te feia i pohe ra.









^ ***ld api 2-3 Omuaraa parau***

Omuaraa parau

Mai te hoê papa î i te here te Atua. Petero 1, 5:6, 7

Te na ô maira te Atua: “E faaroo mai, e ora ïa . . . outou.” Isaia 55:3



^ (Pet. 1, 5:6, 7) E tena na, e faahaehaa ia outou iho i raro a‘e i te rima mana o te Atua, ia faateitei oia ia outou i te tau mau ra. 7 E huri i to outou ahoaho atoa i nia ia ’na; oia hoi te tiai mai ia outou.



^ (Isa. 55:3) E faafariu mai i to outou tari‘a, a haere mai ai ia ’u nei; e faaroo mai, e ora ïa to outou varua; e na ’u e fafau i te faufaa tamauhia ia outou; i te mau maitai i faaitehia ia Davida ra, i te mea haavare ore ra.









^ ***ld api 4-5 Tuhaa 1***

Tuhaa 1

Te paraparau ra te Atua ia tatou na roto i te Bibilia. Timoteo 2, 3:16

Te haapii ra to te mau fenua atoa no nia i te Atua. Mataio 28:19



^ (Tim. 2, 3:16) Te mau parau mo‘a atoa i papaihia ra e mea faaurua mai ïa e te Atua, e e mea maitai ei haapiiraa, ei a‘oraa, ei faaiteraa hapa, ei faaite mai i te parau-tia ra;



^ (Mat. 28:19) E teie nei, e haere outou e faariro i te mau fenua atoa ei pǐpǐ, a bapetizo atu ai ia ratou i roto i te i‘oa o te Metua, e no te Tamaiti, e no te Varua Maitai;















^ (Neh. 1:1-4:23) Te parau a Nehemia a Hakalia ra. Tae a‘era i te marama ra ia Kisilu, i te matahiti hoê taau ra, ia ’u i Susana i te fare o te arii ra, 2 ua haere maira Hanani, te tahi taeae o ’u ra, oia e o ve toofanu pue taata no Iuda; ua ui atura vau ia ratou i te mau ati Iuda i ora ra, o tei toe i te pau ra, e ia Ierusalema atoa hoi. 3 E ua parau maira ratou ia ’u, Te toea, o tei toe i te feia i pau i ǒ a‘e i te fenua ra, e ati to ratou e te faaino-rahi-hia: te vai parari noa nei hoi te aua o Ierusalema, e te mau uputa ua ama i te auahi. 4 E ite a‘era vau i te reira parau, ua parahi au i raro ma te oto, e ua auê noa vau i e fanu pue mahana, e ua haapae au i te maa, e ua pure i te Atua o te ra‘i. 5 E ua na ô atura vau, Teie to ’u hinaaro ia oe, e te Atua o te ra‘i, e Iehova, e te Atua rahi, e te mǎta‘uhia, o tei haapao i ta oe faufaa e te aroha i te feia i hinaaro ia ’na, e ua haapao i ta ’na ra parau; 6 e faaroo mai to tari‘a i teie nei, e hi‘o mai hoi to mata, ia ite oe i te pure a to tavini, ta ’u e pure noa ’tu ia oe i teie nei, i te rui e te ao, i te mau tamarii a Iseraela, i to mau tavini, e te fa‘i nei au i te mau hara a matou a te tamarii a Iseraela i rave ia oe nei. O vau, e te utuafare atoa o tau metua, ua hara atoa ïa. 7 E hamani ino to matou ia oe, aore â i haapao i te parau, e te haapaoraa, e te parau i faaauhia ra ta oe i parau mai i to tavini ra ia Mose. 8 Te pure nei au ia oe, e haamana‘o oe i te parau ta oe i parau a‘e i to tavini ra ia Mose, a na ô ai oe ra e, I rave outou i te ino, e purara outou i te mau fenua; 9 ia fariu mai râ outou ia ’u ra, e ia haapao mai i ta ’u nei parau e ua rave outou i te reira; purara noa outou e tae noa ’tu i te fenua roa ino ra; e haaputuhia mai â outou e au, e aratai mai â vau ia outou i te vahi i haapaohia e au ei vairaa no to ’u nei i‘oa. 10 E teie nei, o to oe teie nei mau taata, to oe ïa mau tavini, i faaorahia e to oe ra mana rahi, e to oe rima puai. 11 Te hinaaro nei au, e Iehova, ia faaroo mai to tari‘a i te pure a to tavini nei, e te pure a to mau tavini ra, o tei hinaaro i te mǎta‘u i t[o] oe ra i‘oa; e e faatupu mai hoi oe i te hinaaro o to tavini i teie nei mahana, ia arohahia mai oia e teie nei taata. E hopoi au‘a hoi au na te arii. 
2 E tae a‘era i te marama ra ia Nisana, i te matahiti taau o te arii ra o Aretehasaseta, te vai ra te uaina i mua i tana aro, ua rave ihora vau i taua uaina ra e ua tuu atura i te arii ra. Aita râ tau mata i inoino i mua ia ’na, tera â itea. 2 Ua parau maira te arii ia ’u, Eaha te mea i inoino ai to mata na, inaha aita oe i pohe i te ma‘i? e oto aau tena. Mǎta‘u roa a‘era vau, 3 e ua parau atura vau i te arii, Ia ora roa te arii; eaha te mea e ore e inoino ai tau mata, tei vai noa te oire o tau mau metua e to ratou menema ma te ino, e ua ama te mau uputa i te auahi? 4 Ua parau maira te arii ia ’u, Eaha to oe hinaaro? E oti a‘era ta ’u pure i te Atua no te ra‘i, 5 ua parau atura vau i te arii, Ia tia ia oe, e te arii, e te aroha maira oe i to tavini nei, teie to ’u hinaaro, e tono oe ia ’u i Iuda, i te oire i vaiihohia ’i te mau menema o tau mau metua ra, ia patu faahou vau. 6 Ua parau maira te arii ia ’u, (te parahi atoa ra te arii vahine i pihaiiho,) Mai te aha te roa o taua tere no oe ra? e afea mai oe e ho‘i mai ai? Ua faaite atura vau i to ’u maoro, e ua tia i te arii i te tono ia ’u ra. 7 Ua parau atura hoi au i te arii, Ia tia ia oe, e te arii, ei leta te ho mai ia ’u nei na te mau tavana i tera pae pape, ia tuu ratou ia ’u ia haere noa na e tae noa ’tu vau i Iuda ra; 8 e te hoê leta na Asapha, te tiai i te vahi uru raau a te arii ra, ia horoa mai oia i te raau ei raau no te uputa o te aumoa o te fare, e no te aua o te oire, e no to ’u iho fare. Ua faatia maira te arii i ta ’u i ani atu ia ’na ra, no te rima hamani maitai o tau Atua ia ’u ra. 9 E tae atura vau i te mau tavana i tera pae pape, e ua tuu atura vau i te mau leta a te arii ra. I tono na te arii i te feia raatira o te nuu e te feia puaahorofenua ei aratai ia ’u. 10 Ite a‘era Sanabalata i Horoni, e Tobia tavini ati Amona, e tera maira te hoê taata i haere mai e imi i te maitai o te tamarii a Iseraela, inoino roa a‘era raua. 11 Tae atura vau i Ierusalema, e rui toru a‘era vau i reira, 12 ua tia a‘era vau i nia i te po, o vau e o ve toofanu pue taata atoa; aita hoi au i faaite noa ’tu i te hoê taata i ta tau Atua i tuu mai i roto i tau aau ia rave i Ierusalema: e aita hoi o reira e puaa maori râ tei parahihia e au ra. 13 Haere atura vau i rapae i te po, na te uputa o te peho ra, haere noa ’tura vau na mua ’tu i te apoo pape teni ra, e tae noa ’tura i te uputa repo ra, ite a‘era vau i te aua parari i Ierusalema, e te mau uputa i pau i te auahi ra. 14 Haere noa ’tura vau e tae noa ’tura i te uputa pape pihaa ra; e te pape a te arii ra: aita râ e e‘a e ô atu ai te puaa ia haere. 15 Ua haere ihora vau i taua rui ra na te pae pape, e ua hi‘o ihora i te aua, e ua ho‘i maira vau na te uputa o te peho ra, e ua ho‘i atura. 16 Aore hoi te mau tavana i ite i ta ’u e haere ra, e ta ’u i rave; aore hoi au i faaite i te ati Iuda, e te mau tahu‘a, e te feia mana, e te mau tavana, e te feia e faaitoito i te ohipa ra. 17 Ua parau atura vau ia ratou, Te ite ra outou i to tatou ati, e ua pau Ierusalema, e ua ama te mau uputa i te auahi: tatou e rave e patu i te aua o Ierusalema, atire tatou i te faainohia. 18 Ua faaite atura vau i te hamani maitai o te Atua ia ’u; e te parau a te arii i parau mai ia ’u ra. Ua na ô maira ratou, E tia tatou e rave e patu; ua faaitoito ihora ratou te tahi e te tahi i taua ohipa maitai ra. 19 Ite a‘era râ Sanabalata i Horoni, e Tobia tavini ati Amona, e o Gesema i Arabia ra, ua vahavaha maira, e ua na ô maira i te tâhitohitoraa, Eaha ta outou i rave na? e mârô â outou i te arii? 20 Ua parau atura vau ia ratou, na ô atura, Na te Atua o te ra‘i e faatupu i to matou hinaaro; e teie nei, e tia matou o to ’na mau tavini e rave e patu; aita râ a outou e tufaa, aita a outou mana‘oraa, aita hoi e faufaa i Ierusalema nei. 
3 Ua tia a‘era te tahu‘a rahi ra o Eliasiba, e to ’na ra mau taeae tahu‘a e ua patu ihora i te uputa mamoe ra: ua haamo‘a ratou i te reira, e ua faatia i te uputa; mai te pare maira o Mea, e tae noa ’tura i te pare o Hananeela, o ta ratou ïa i haamo‘a i te reira ra. 2 E muri a‘e ia ’na ra, ua patu ihora to Ieriko. E muri a‘e ia ratou ra, ua patu ihora Zakura a Imeri ra. 3 Area te uputa i‘a ra, na te mau tamarii ïa a Hasena i patu, e na ’na atoa i haamau i te mau te‘a, e te mau uputa, e te mau roto, e te te‘a uputa ra. 4 E muri a‘e ia ratou, ua patu ihora Meremota a Uria, a Koza. E muri a‘e ia ratou ra, ua patu ihora Mesulama a Berekia, a Mesezabeela. E muri a‘e ia ratou ra, ua patu ihora Zadoka a Baana. 5 E muri a‘e ia ratou, ua patu ihora Tekoa ra; aita râ to ratou feia rarahi i rave atoa i te ohipa a to ratou fatu. 6 E te uputa tahito ra, na Iehoiada a Pasea, e o Mesulama a Besodeia i patu; na ratou i haamau i te mau te‘a, e na uputa, e na rota, e na te‘a uputa ra. 7 E muri a‘e ia ratou, ua patu ihora Melatia i Gibeona, e o Iadona i Meronoti, te mau taata no Gibeona, e no Mizepe, e tae roa ’tu i te terono o te tavana i teie nei pae pape. 8 E muri a‘e ia ’na, ua patu ihora Uziela a Harahaia, e tiapai auro. E muri a‘e ia ’na, ua patu ihora Hanania te tamaiti o te hoê haaputu raau, ua faaetaeta ihora ratou ia Ierusalema e tae noa ’tura i te aua meumeu ra. 9 E muri a‘e ia ratou, ua patu ihora Rephaia a Hura, e tavana no te tahi pae Ierusalema. 10 E muri a‘e ia ratou, ua patu ihora Iedaia a Harumapha, i pihaiiho i to ’na iho utuafare. E muri a‘e ia ’na, ua patu ihora Hatusa a Hasabenia. 11 O Malekia a Harima, e o Hasuba a Pahata-moabi, o tei patu i te vahi toe, e te pare o te mau umu. 12 E muri a‘e ia ’na, ua patu ihora Saluma (oia e ta ’na mau tamahine,) a Halohesa, te tavana o te hoê pae Ierusalema. 13 Te uputa o te peho ra, na Hanuna ïa i patu, e te mau taata no Zanoa; na ratou i patu, e ua haamau i na uputa, e na rota, e na te‘a, e te patu hoi hoê tausani i te kubiti e tae atura i te uputa repo ra. 14 Area te uputa repo ra, na Malekia ïa i patu, e tamaiti na Rekaba, e tavana no te tahi pae i Bete-hakerema; na ’na i patu, e ua haamau i na uputa, e na rota, e na te‘a hoi. 15 Area te uputa pape pihaa ra, na Saluma a Kola-hoze ïa i patu, te tavana o te tahi pae i Mizepe; na ’na i patu e ua tapo‘i, e ua faatia i na uputa, e na rota, e na te‘a, e te patu i te pape ra o Siloa, i te hiti o te ô a te arii ra, e te e‘atia e pou ai i raro mai te oire mai o Davida. 16 E muri a‘e ia ’na, ua patu ihora Nehemia a Azabuka, te tavana o te tahi pae i Bete-zura, mai te tahi i faito i te mau menema o Davida, e tae noa ’tu i te pape i hamanihia ra, e te fare o te feia aito ra. 17 E muri a‘e ia ’na, ua patu ihora te ati Levi, o Rehuma a Bani. E muri a‘e ia ’na, ua patu ihora Hasabia, te tavana o te tahi pae i Keila, i tana ra vahi. 18 E muri a‘e ia ’na, patu ihora to ratou mau taeae, o Bavai a Henadada, te tavana o te tahi pae i Keila. 19 E muri a‘e ia ’na, ua patu ihora Ezera a Iesua, te tavana i Mizepe, i te tahi vahi i faito atoa i te paiumaraa i nia i te vairaa mauhaa tama‘i i te peho ra. 20 E muri a‘e ia ’na, ua patu maite ihora Baruka a Zabai i te pae i tae mai taua peho maira e tae noa ’tu i te uputa o te fare o Eliasiba, tahu‘a rahi ra. 21 E muri a‘e ia ’na, ua patu ihora Meremota a Uria, a Koza, i te tahi vahi, mai te opani o te fare o Eliasiba, e tae noa ’tura i te hopea mai o taua fare o Eliasiba ra. 22 E muri a‘e ia ’na, ua patu ihora te feia tahu‘a, te mau taata no te vahi atea i Ioridana ra. 23 E muri a‘e ia ratou, ua patu ihora Beniamina raua o Hasuba i pihaiiho i to raua ihora utuafare. E muri a‘e ia raua, ua patu ihora Azaria a Maaseia, a Anania, i to ’na iho pae fare. 24 E muri a‘e ia ’na, ua patu ihora Binui a Henadada, i te tahi vahi, mai te fare o Azaria, e tae atura i te mau peho ra. 25 E muri a‘e ia ’na, ua patu ihora Palala a Uzai, i faito atoa i te peho e te pare i pi‘o tia mai i rapae i te fare teitei o te arii, i pihaiiho i te aumoa o te tapearaa taata ra. E muri a‘e ia ’na o Pedaia a Parosa. 26 E te Netinimi, tei parahi i Ophela, patu ihora e tae noa ’tu i pihaiiho i te uputa pape i te pae i te hitia o te râ ra, e te pare i faaô noa mai i rapae. 27 E muri a‘e ia ratou ra, ua patu ihora to Tekoa ra i te tahi vahi, tei tiraha tia i te pare rahi i faaô noa mai i rapae, e tae noa ’tura i te pat[u] i Ophela. 28 Ua patu ihora te feia tahu‘a, mai te uputa puaahorofenua ra i nia maira, te taata atoa i pihaiiho i to ’na utuafare. 29 E muri a‘e ia ratou ra, ua patu ihora Zadoka a Imera, e ua faito atoa ta ’na i to ’na iho utuafare. E muri a‘e ia ’na, ua patu ihora Semaia a Sekania, o te tiai i te uputa i te pae i te hitia o te râ ra. 30 E muri a‘e ia ’na, ua patu ihora Hanania a Selemia, e o Hanuna, te tooono o te mau tamarii a Zalapha, i te tahi vahi. E muri a‘e ia ratou ra, ua patu ihora Mesulama a Berekia, i faito atoa i to ’na iho piha. 31 E muri a‘e ia ’na, ua patu ihora Malekia, te tamaiti a te taata tiapai auro ra, e tae atura i te motiraa mai a te Netinimi, e ta te feia i hoo ra, e faito a‘era te uputa ra o Miphekada, e te paiumaraa i nia i te maa peho ra. 32 E taua paiumaraa i nia i taua peho ra, e te uputa mamoe ra, ropu ihora, na te feia tiapai auro e te feia hoo ra i patu i te reira. 
4 Ite a‘era Sanabalata e te patu ra matou i te patu, riri a‘era oia, ooo roa a‘era, e ua tâhitohito maira i te ati Iuda, 2 ua parau atura oia i tana mau taeae e te nuu atoa i Samaria, na ô atura, Te aha noa ra tera ra mau ati Iuda rii? te faaetaeta ra anei ratou? e hopoi anei ratou i te tusia? e oti anei ta ratou ohipa i te mahana hoê? e rave faahou anei ratou i te ofai ama auahi no roto i te patu parari ra? 3 Te tia noa ra te ati Amona ra o Tobia i pihaiiho ia ’na, e ua na ô a‘era, Ua tiaia ana‘e te tahi alope i tera ra patu ofai ta ratou e patu a‘era, e marua ïa i raro. 4 E faaroo mai oe, e to matou Atua, i to matou vahavaharaahia mai; e faaho‘i oe i te faaino na ratou i nia i to ratou iho upoo, e tuu atu oe ia ratou ia pau i te fenua e pau ai ratou ra: 5 eiaha e tapo‘ihia to ratou ino, eiaha e paraihia ta ratou hara i mua ia oe: ua faaooo hoi ratou i te feia patu ia riri. 6 Ua patu râ matou i taua patu ra; te patu atoa ra, a tiaatihia mai ai i te tahi pae ra; ua tae hoi te aau o te taata i taua ohipa ra. 7 Ite a‘era Sanabalata, e Tobia, e to Arabia, e te ati Amona, e to Asadoda, e ua patuhia te aua i Ierusalema, e te huru oti ra te mau vahi i parari, riri roa a‘era ratou; 8 ua amui a‘era ratou atoa, e tii mai e aro ia Ierusalema, ia ore taua ohipa ra. 9 Ua pure ihora râ matou i te Atua, e ua faataa i te feia faehau i te feia i patu i te rui e te ao, i te mǎta‘u hoi ia ratou. 10 Ua na ô maira te tahi pae o Iuda, Ua rohirohi te feia hopoi i te hopoia, e te rahi nei te auaua; e ore teie nei patu e oti ia tatou ia patu ra. 11 E te na ô ra hoi te mau enemi, e ore ratou e faaroo e e ite, e roohia-noa-hia ’tu e tatou, a taparahi ai tatou, e ore a‘era taua ohipa ra. 12 Ua haere maira te mau ati Iuda parahi i pihaiiho ia ratou ra, e ua ahuru te parauraa mai ia matou, Mai te mau vahi atoa ta ratou e parahi ra, ia haere mai ratou e rave ia tatou nei. 13 Ua faanoho ihora vau i te mau taata, i te vahi atea i raro i muri mai i te patu ra, e i te vahi i nia ’‘e, ua faanoho vau ia ratou i to ratou mau fetii, ma te ‘o‘e, e te maehae, e te fana. 14 E oti a‘era te reira i te hi‘ohia e te haamauhia e au ra, ua parau atura vau i te feia rarahi, e te mau tavana, e te taata atoa, Eiaha outou e mǎta‘u ia ratou; e haamana‘o ia Iehova, i te rahi e te mana, a aro ai outou ia ora to outou mau taeae, e ta outou mau tamarii, e ta outou mau tamahine, e ta outou mau vahine, e to outou mau fare. 15 Ite a‘era râ to matou mau enemi, e ua itea ia matou, e ua riro ta ratou parau ei mea faufaa ore i te Atua, ua ho‘i ana‘e atura matou i te patu, o te taata o ta ’na ohipa e ati noa ’‘e, 16 Mai reira mai â te tahi pae tavini o ’u ra i te raveraa i te ohipa, e te tahi pae tei mau noa i te mau maehae, e te mau paruru, e te mau fana, e te mau ahu tama‘i; e te feia tavana tei muri mai ïa i te utuafare ra o Iuda. 17 Te feia i patu i te patu ra, e te feia i hopoi i te hopoia, e te feia i faauta i nia iho, ua rave rima hoê noa i te ohipa, e te tahi rima tei rave i te mauhaa. 18 Te feia i patu ra, ua taamuhia ïa ‘o‘e i te tauupu ra, a rave ai i te patu ra. E o tei faaoto i te pu ra, tei pihaiiho ïa ia ’u i te tiaraa. 19 Ua parau atura vau i te feia rarahi e te mau tavana, e te taata atoa ra, E ohipa rahi e te purara ê, e ua taa ê tatou i nia i te patu nei, tei te atea ê â vetahi. 20 Ei te vahi ra e ite ai outou i te oto o te pu ra, e horo mai outou i reira ia matou nei: na to tatou Atua e aro i ta tatou tama‘i. 21 Ua ohipa ihora matou i taua ohipa ra: e na te tahi pae i tapea i te maehae mai te poipoi mai â e ia itea mai te fetia ra. 22 Ua parau atura vau i te mau taata i reira ra, E taoto te taata atoa e to ’na tavini i roto i Ierusalema nei, ei tiai ia tatou nei i te rui, e ia ao a rave ai i te ohipa. 23 Aita a‘era vau, e tau mau taeae, e tau mau tavini, e te mau faehau i pee mai ia ’u ra, aita a‘era matou i iriti i to matou ahu; tii atura te taata i te pape ma te mauhaa atoa i te rima ra.



^ (Neh. 3:1-14) Ua tia a‘era te tahu‘a rahi ra o Eliasiba, e to ’na ra mau taeae tahu‘a e ua patu ihora i te uputa mamoe ra: ua haamo‘a ratou i te reira, e ua faatia i te uputa; mai te pare maira o Mea, e tae noa ’tura i te pare o Hananeela, o ta ratou ïa i haamo‘a i te reira ra. 2 E muri a‘e ia ’na ra, ua patu ihora to Ieriko. E muri a‘e ia ratou ra, ua patu ihora Zakura a Imeri ra. 3 Area te uputa i‘a ra, na te mau tamarii ïa a Hasena i patu, e na ’na atoa i haamau i te mau te‘a, e te mau uputa, e te mau roto, e te te‘a uputa ra. 4 E muri a‘e ia ratou, ua patu ihora Meremota a Uria, a Koza. E muri a‘e ia ratou ra, ua patu ihora Mesulama a Berekia, a Mesezabeela. E muri a‘e ia ratou ra, ua patu ihora Zadoka a Baana. 5 E muri a‘e ia ratou, ua patu ihora Tekoa ra; aita râ to ratou feia rarahi i rave atoa i te ohipa a to ratou fatu. 6 E te uputa tahito ra, na Iehoiada a Pasea, e o Mesulama a Besodeia i patu; na ratou i haamau i te mau te‘a, e na uputa, e na rota, e na te‘a uputa ra. 7 E muri a‘e ia ratou, ua patu ihora Melatia i Gibeona, e o Iadona i Meronoti, te mau taata no Gibeona, e no Mizepe, e tae roa ’tu i te terono o te tavana i teie nei pae pape. 8 E muri a‘e ia ’na, ua patu ihora Uziela a Harahaia, e tiapai auro. E muri a‘e ia ’na, ua patu ihora Hanania te tamaiti o te hoê haaputu raau, ua faaetaeta ihora ratou ia Ierusalema e tae noa ’tura i te aua meumeu ra. 9 E muri a‘e ia ratou, ua patu ihora Rephaia a Hura, e tavana no te tahi pae Ierusalema. 10 E muri a‘e ia ratou, ua patu ihora Iedaia a Harumapha, i pihaiiho i to ’na iho utuafare. E muri a‘e ia ’na, ua patu ihora Hatusa a Hasabenia. 11 O Malekia a Harima, e o Hasuba a Pahata-moabi, o tei patu i te vahi toe, e te pare o te mau umu. 12 E muri a‘e ia ’na, ua patu ihora Saluma (oia e ta ’na mau tamahine,) a Halohesa, te tavana o te hoê pae Ierusalema. 13 Te uputa o te peho ra, na Hanuna ïa i patu, e te mau taata no Zanoa; na ratou i patu, e ua haamau i na uputa, e na rota, e na te‘a, e te patu hoi hoê tausani i te kubiti e tae atura i te uputa repo ra. 14 Area te uputa repo ra, na Malekia ïa i patu, e tamaiti na Rekaba, e tavana no te tahi pae i Bete-hakerema; na ’na i patu, e ua haamau i na uputa, e na rota, e na te‘a hoi.






^ ***sn himene 126 Ta matou i rave ma te here***


Himene 126

Ta matou i rave ma te here


(Salamo 127:1)


1. I teie nei Iehova,

Pure nei matou ia oe

No te haamauruuru roa ’tu.

Haamaitai oe

I ta matou ohipa

I rave ma te here mau.

Patu matou teie nei vahi,

To oe fare.

(FAAHO‘IRAA)

Fana‘o matou te hamaniraa

Teie vahi no oe nei.

O oe Iehova ta matou e tavini

E arue tamau maite.



2. E mata oaoa,

E hoa maitatai ana‘e,

E ore e moe ia matou

A muri noa ’tu.

Ua ohipa to varua

Ia tahoê mau â matou,

Hanahana ’tu ai Iehova

To oe i‘oa.

(FAAHO‘IRAA)

Fana‘o matou te hamaniraa

Teie vahi no oe nei.

O oe Iehova ta matou e tavini

E arue tamau maite.





(Hi‘o atoa Sal. 116:1; 147:1; Roma 15:6.)





^ (Sal. 127:1) Ia ore Iehova i patu i te fare ra, e ohipa faufaa ore ta te feia i patu: ia ore Iehova ia tiai i te oire ra, e araraa faufaa ore to te tiai ra.



^ (Sal. 116:1) E hinaaro rahi to ’u ia Iehova, o tei faaroo mai i tau reo e i ta ’u i ani atu.



^ (Sal. 147:1) E haamaitai ia Iehova; e mea maitai te himene ei haamaitai i to tatou Atua, e mea popou ïa; e au hoi te haamaitai ra.



^ (Roma 15:6) Ia haamaitai outou i te Atua, i te Metua o to tatou Fatu ra o Iesu Mesia, ma te aau hoê, e te vaha hoê.









^ ***w06 1/3 api 5 par. 5 Mana‘o faufaa o te buka a Nehemia***

1:11–2:3. Te tumu matamua o to Nehemia oaoa, e ere ïa to ’na tiaraa faahiahia roa ei hopoi uaina. O te haereraa râ o te haamoriraa mau i mua. Eiaha anei ta Iehova haamoriraa e te mau mea atoa e paturu ra i te reira e riro ei tapitapi matamua e ei tumu rahi o te oaoa no tatou?



^ par. 5 (Neh. 1:11-2:3) Te hinaaro nei au, e Iehova, ia faaroo mai to tari‘a i te pure a to tavini nei, e te pure a to mau tavini ra, o tei hinaaro i te mǎta‘u i t[o] oe ra i‘oa; e e faatupu mai hoi oe i te hinaaro o to tavini i teie nei mahana, ia arohahia mai oia e teie nei taata. E hopoi au‘a hoi au na te arii. 
2 E tae a‘era i te marama ra ia Nisana, i te matahiti taau o te arii ra o Aretehasaseta, te vai ra te uaina i mua i tana aro, ua rave ihora vau i taua uaina ra e ua tuu atura i te arii ra. Aita râ tau mata i inoino i mua ia ’na, tera â itea. 2 Ua parau maira te arii ia ’u, Eaha te mea i inoino ai to mata na, inaha aita oe i pohe i te ma‘i? e oto aau tena. Mǎta‘u roa a‘era vau, 3 e ua parau atura vau i te arii, Ia ora roa te arii; eaha te mea e ore e inoino ai tau mata, tei vai noa te oire o tau mau metua e to ratou menema ma te ino, e ua ama te mau uputa i te auahi?









^ ***w06 1/3 api 5 par. 9 Mana‘o faufaa o te buka a Nehemia***

4:14. Ua û ana‘e tatou i te patoiraa, e nehenehe atoa tatou e tinai i te mǎta‘u na roto i te haamana‘oraa ia ‘Iehova te rahi e te mana.’



^ par. 9 (Neh. 4:14) E oti a‘era te reira i te hi‘ohia e te haamauhia e au ra, ua parau atura vau i te feia rarahi, e te mau tavana, e te taata atoa, Eiaha outou e mǎta‘u ia ratou; e haamana‘o ia Iehova, i te rahi e te mana, a aro ai outou ia ora to outou mau taeae, e ta outou mau tamarii, e ta outou mau tamahine, e ta outou mau vahine, e to outou mau fare.









^ ***w06 1/3 api 4 par. 6 Mana‘o faufaa o te buka a Nehemia***

4:17, 18—E nafea te hoê taata e nehenehe ai e rave rima hoê noa i te ohipa patu-faahou-raa? E ere teie i te fifi no te feia i hopoi i te hopoia. Ua oti ana‘e te tauihaa i te tuuhia i nia iho i to ratou upoo aore ra i nia iho i to ratou tapono, e nehenehe ratou e amo ohie ma te rima hoê ‘a rave ai te tahi rima i te mauhaa.’ Te feia patu o tei hinaaro i to ratou na rima e piti no te rave i ta ratou ohipa, ‘ua taamuhia ïa te ‘o‘e i te tauupu ra, a rave ai i te patu ra.’ Ua ineine ratou i te haa ia aro noa ’tu te hoê enemi.



^ par. 6 (Neh. 4:17, 18) Te feia i patu i te patu ra, e te feia i hopoi i te hopoia, e te feia i faauta i nia iho, ua rave rima hoê noa i te ohipa, e te tahi rima tei rave i te mauhaa. 18 Te feia i patu ra, ua taamuhia ïa ‘o‘e i te tauupu ra, a rave ai i te patu ra. E o tei faaoto i te pu ra, tei pihaiiho ïa ia ’u i te tiaraa.









^ ***sn himene 103 “I tera fare, i tera fare”***


Himene 103

“I tera fare, i tera fare”


(Ohipa 20:20)


1. I tera e tera fare,

Te afai nei tatou

I te p’rau a te Atua,

Haapii te mau mamoe.

Faatere nei te Bas’leia,

Mai ta Iesu i p’rau.

Na te ao nei, e faaite

Tatou teie poroi.

2. I tera e tera fare,

Te poro nei tatou

E ora mai tei tiaoro

To Iehova i‘oa.

E nafea te mau taata

Ite ai te reira?

I tera e tera fare,

Faaite te p’rau mau.

3. I tera e tera fare,

Poro te Bas’leia.

Vaiiho na te taata taitahi

Rave te faaotiraa.

Ia ite mau hoi ratou

To Iehova i‘oa.

I tera e tera fare,

Imi ta ’na mamoe.



(Hi‘o atoa Ohi. 2:21; Roma 10:14.)





^ (Ohi. 20:20) e aore roa a‘enei e mea e maitai ai outou na i vaiihohia e au; aita a‘enei i tuutuu i te a‘o atu ia outou, e te haapii ia outou i te vahi taata, e i tera fare, i tera fare,



^ (Ohi. 2:21) E e riro hoi e, o te tiaoro i te i‘oa o te Fatu ra, e ora ïa.



^ (Roma 10:14) Eaha ra te taata nei e tia ’i ia tiaoro atu ia ’na, i tei ore i faaroohia e ratou ra? e eaha hoi ratou e tia ’i ia faaroo ia ’na, i tei ore ratou i ite ia ’na? e eaha hoi ratou e ite ai i te faaite ore?









^ ***km 2/14 api 2 E taime maitai no te poro rahi atu â!***


E taime maitai no te poro rahi atu â!



 1. Eaha te rave no te oaoa atu â i te tau o te Oroa haamana‘oraa?

1 E hinaaro anei oe ia rahi atu â to oe oaoa i Mati, Eperera e Me? Ia na reira, e nehenehe oe e poro atu â aore ra e riro ei pionie tauturu. E nafea te reira e faarahi ai i te oaoa?

 2. Nafea tatou e oaoa atu â ai ma te poro atu â?

2 Ia rahi atu â to oe oaoa: Ua poiete te Atua ia tatou no te ite i te oaoa i te haamori ia ’na e no te faatupu i te mau taairaa maitai e o ’na. (Luka 11:28) Ua hamani-atoa-hia tatou ia oaoa i te horoa ia vetahi ê. (Ohi. 20:35) Tera iho â ta tatou e rave ra i roto i te taviniraa. E haamori tatou i te Atua e e tauturu atoa tatou i te taata. Te mea papu roa, ia poro atu â tatou e rahi atu â to tatou oaoa. E aravihi atu â atoa tatou e eita e taiâ faahou. E rave rahi ïa taata ta tatou e paraparau atu e e taime atu â no te haamata i te mau haapiiraa Bibilia. E oaoa rahi ïa to tatou i roto i te taviniraa.

 3. No te aha e ava‘e maitai roa ’i Mati e Eperera no te riro ei pionie tauturu?

3 E ava‘e maitai roa Mati e Eperera no te riro ei pionie tauturu no te mea e nehenehe tatou e maiti e poro 30 hora aore ra 50. Hau atu â, mai te Mahana maa 22 no Mati e tae atu i te Monire 14 no Eperera, e apiti tatou ma te oaoa i te tahi opereraa. E titau manihini tatou i te taata ia haere mai i te Oroa haamana‘oraa. E oaoa te mau amuiraa i te ohiparaa “ma te aau hoê” no te poro rahi i roto i te tuhaa fenua i roto i te taime faataahia.—Zeph. 3:9.

 4. Ia aha tatou no te riro ei pionie tauturu?

4 A faaineine ia oe i teie nei: Aita ana‘e oe i na reira ’tura, a rave i te taime no te hi‘opoa i ta oe porotarama e a feruri i te mau tauiraa e nehenehe e rave no te poro atu â hoê aore ra e piti ava‘e. A pure no te reira. (Iak. 1:5) A tauaparau e to oe utuafare e te tahi atu i roto i te amuiraa no nia i ta oe fa. (Mas. 15:22) E ite paha oe e noa ’tu te ma‘i e te hoê porotarama î maitai, e nehenehe oe e fana‘o i te oaoa ia riro ei pionie tauturu.

 5. Eaha te haamaitairaa ia poro atu â i te tau o te Oroa haamana‘oraa?

5 E hinaaro Iehova ia oaoa ta ’na mau tavini. (Sal. 32:11) Ma te tutava i te poro atu â i te tau o te Oroa haamana‘oraa, e rahi atu â to tatou oaoa e e oaoa atoa ïa to tatou Metua i te ra‘i.—Mas. 23:24; 27:11.





^ par. 2 (Luka 11:28) Ua parau atura râ oia, O tei faaroo â e ua haapao i te parau a te Atua, o ratou tei maitai.



^ par. 2 (Ohi. 20:35) Aita e mea toe ia ’u i te faaite atu ia outou na, e ia na reira atoa outou i te rave i te ohipa, e e tauturu atu hoi outou i te feia paruparu e tia ’i, e ia mana‘o hoi i te parau a te Fatu ra a Iesu, o ta ’na hoi i parau maira e, E mea maitai i te horoa ’tu i te rave mai.



^ par. 3 (Zeph. 3:9) Ei reira vau e tuu atu ai i te parau maitai i te taata nei, ia tiaoro paatoa ratou i te i‘oa o Iehova, e ia haamori ia ’na ma te aau hoê.



^ par. 4 (Iak. 1:5) Te ere ra râ te hoê o outou i te ite, e ani oia i te Atua ra, o tei horoa hua mai i te maitai i te taata atoa ra, ma te patoi ore; e e horoahia mai ta ’na.



^ par. 4 (Mas. 15:22) Aore i paraparau atoa ra e ore tei mana‘ohia ra e tupu; ia paraparauhia râ e te rahi atoa ra, ua tupu ïa.



^ par. 5 (Sal. 32:11) Ia rearea e ia oaoa ia Iehova, outou, e te feia parau-tia; e umere i te oaoa, outou, e te feia i tia te aau ra.



^ par. 5 (Mas. 23:24) E oaoa te metua o te taata parau-tia ra; e te metua o te tamaiti paari ra e oaoa atoa te metua ia ’na:



^ par. 5 (Mas. 27:11) E tau tamaiti, ia paari hoi oe, ia oaoa tau aau, ia tia ia ’u ia patoi atu i tei faaino mai ia ’u nei.









^ ***ia api 67-72 Ua mau papu oia noa ’tu te mau tupuraa faatoaruaru***


 1. No te aha te oire taatoa o Silo e oto ai?

TE OTO atoa ra Samuela e to te oire taatoa o Silo. I roto e rave rahi fare, te faaroohia ra te vahine e te tamarii e auê ra, no te mea eita to ratou papa, ta ratou tane, ta ratou tamaiti aore ra to ratou taeae e ho‘i faahou mai. E 30 000 faehau Iseraela tei pohe i te rima o te Philiseti. E na mua rii noa ’tu, e 4 000 ïa tei pohe i roto i te tahi atu aroraa.—Sam. 1, 4:1, 2, 10.

2, 3. Eaha te anairaa ati i tupu i nia ia Silo?

2 E ere tera ana‘e te ati i tupu. Ua faarue mai Hophini raua Phinehasa, na tamaiti ino a Eli te tahu‘a rahi, ia Silo ma te rave i te afata faufaa. Teie afata tei vaiiho-noa-hia na i roto i te vahi mo‘a roa o te sekene, e taipe ïa o te faaite ra e tei pihai iho Iehova i to ’na nunaa. Afai a‘era te nunaa i taua afata faufaa ra i te vahi aroraa, ma te mana‘o paha e e paruruhia ratou, a upootia ’tu ai. Teie râ, ua haru te Philiseti i te afata faufaa e haapohe atura ia Hophini raua Phinehasa.—Sam. 1, 4:3-11.

3 Ahia ’tura hoi hanere matahiti te vai-noa-raa te afata faufaa i roto i te sekene. Mea fana‘o ïa Silo. Aita faahou râ te afata faufaa. I to Eli, 98 matahiti, faarooraa i taua parau peapea ra, topa ofera ihora oia mai nia mai i to ’na parahiraa e pohe atura. Pohe atoa ihora ta ’na hunoa, te vahine a Phinehasa tei pohe atoa hoi i taua mahana ra, i to ’na fanauraa mai i ta ’na tamaiti. Hou râ oia a pohe ai, ua parau oia: “Ua ore te hinuhinu ia Iseraela nei.” E ere faahou atura ïa Silo i te oire fana‘o.—Sam. 1, 4:12-22.

 4. Eaha ta teie pene e faataa mai?

4 Eaha to Samuela huru i mua i teie mau tupuraa peapea mau? Mea puai maitai anei to ’na faaroo no te tauturu i te nunaa Iseraela tei ere i te parururaa e te haamaitairaa a Iehova? I teie mahana, e farerei paha tatou pauroa i te mau fifi e te mau tupuraa faatoaruaru o te tamata i to tatou faaroo. E nehenehe râ tatou e huti mai i te haapiiraa ia Samuela.

‘Ua rave oia i te parau-tia’

5, 6. (a) Eaha te faatiahia mai ra i teie nei? (b) Eaha ta Samuela ohipa i te roaraa e 20 matahiti?

5 I teie nei, te faatiahia mai ra te parau o te afata faufaa. Te faaite mai ra te Bibilia e no to ratou haruraa i te afata faufaa, ua roohia te Philiseti i te ati mauiui. No reira ratou i faaho‘i mai ai i te afata. E faahitihia mai Samuela e 20 matahiti i muri a‘e. (Sam. 1, 7:2) Eaha ta ’na i rave i tera roaraa? Te pahono mai ra te Bibilia.

6 E 20 matahiti na mua ’tu, ‘tae noa maira te parau a Samuela ia Iseraela atoa.’ (Sam. 1, 4:1) I muri a‘e i taua tau ra, te faaite mai ra te faatiaraa e pauroa te matahiti e ratere Samuela na roto e toru oire i Iseraela no te faaafaro i te mau peapea e te mau fifi. Ia oti, e ho‘i oia i ǒ ’na i Rama. (Sam. 1, 7:15-17) Mea papu ïa e ua ohipa noa na o ’na, e i tera roaraa e 20 matahiti, mea rahi ta ’na ohipa i rave.

Aita te Bibilia e faahiti ra ia Samuela i te hoê roaraa e 20 matahiti, mea papu râ e ua ohipa noa na o ’na i roto i te taviniraa a Iehova



7, 8. (a) Eaha ta Samuela i poroi ia Iseraela i muri a‘e i to ’na tauturu-noa-raa ia ratou i te pae varua e 20 matahiti? (b) Ua aha te nunaa?

7 No te ohipa taiata e te pi‘o a na tamaiti a Eli, ua paruparu te faaroo o te nunaa. Tera paha te tumu i haamori ai e rave rahi i te idolo. I muri a‘e i to ’na tauturu-noa-raa ia Iseraela i te pae varua e 20 matahiti, teie ta Samuela i poroi ia ratou: “Ia fariu mai outou ia Iehova ma to outou aau atoa ra, a tuu ê atu ai i te mau atua ěê ra, e te mau Asetarota i roto ia outou na, e ia tano maite to outou aau ia Iehova ra, a haamori ai ia ’na ana‘e ra: e faaora oia ia outou i te rima o te Philiseti.”—Sam. 1, 7:3.

8 Ua teiaha roa “te rima o te Philiseti” i nia i te nunaa. I te pauraa te nuu Iseraela, ua mana‘o te Philiseti e e nehenehe ratou e haavî i te nunaa o te Atua ma te ore e faautuahia. Ua haapapu râ Samuela e e taui te reira ia fariu mai Iseraela ia Iehova ra. Ua farii anei ratou? Oaoa roa Samuela i te iteraa e ua faarue ratou i ta ratou mau idolo e ua ‘haamori ia Iehova ana‘e ra.’ Titau atura oia ia ratou ia putuputu mai i te oire o Mizepe, i te pae apatoerau o te tuhaa fenua mou‘a o Ierusalema. Ua putuputu mai te nunaa, ua haapae i te maa e ua tatarahapa i ta ratou ohipa haamoriraa idolo e rave rahi.—A taio i te Samuela 1, 7:4-6.

Ua opua te Philiseti e haere e tairi i te nunaa tatarahapa o Iehova tei putuputu i Mizepe



 9. Eaha ta te Philiseti i opua e rave, e ua aha te nunaa o te Atua?

9 Faarooroo a‘era râ te Philiseti i teie putuputuraa rahi i Mizepe e opua ’tura e haere i ǒ e tairi i te feia e haamori ra ia Iehova. Tono atura ïa ratou i ta ratou nuu. Faaroo a‘era Iseraela e te haere mai ra te enemi, riaria a‘era e ani atura ia Samuela ia pure no ratou. Ta Samuela ïa i rave, ma te pûpû atoa i te hoê tusia. I taua taime mo‘a ra, te haere mai ra te nuu Philiseti i Mizepe. I reira ïa to Iehova faaiteraa mai i to ’na riri. ‘Faaharuru maira oia i te patiri rahi i nia i te Philiseti i taua mahana ra.’—Sam. 1, 7:7-10.

10, 11. (a) Eita e ore e mea ê roa te patiri ta Iehova i faaharuru i nia i te nuu Philiseti, no te aha? (b) Eaha tei tupu i muri a‘e i te aroraa i Mizepe?

10 E au paha ïa tera mau Philiseti i te tamarii rii e horo riaria ra i muri mai i to ratou mama ia haruru te patiri! E ere roa ’tu, e faehau pautuutu teie ua tehu i te aroraa. Eita e ore e mea ê roa tera patiri rahi, no te ‘haruru’ paha, no te ateatea o te ra‘i, aore ra no te mea e faaroohia te haruru na te mau aivi. Ta tatou noa i ite, ua riaria roa tera mau Philiseti. Ei feia aro, oioi roa ratou i te riroraa ei feia arohia. Inaha, faarue maira to Iseraela ia Mizepe, auau a‘era i taua nuu Philiseti ra ta ratou i tairi e tae roa i te pae apatoa tooa o te râ o Ierusalema.—Sam. 1, 7:11.

11 Ua tupu te hoê tauiraa rahi no te nunaa o te Atua no taua aroraa ra. Ua faarue noa mai te Philiseti i te fenua o Iseraela i te toea o te oraraa o Samuela ei haava. Te mau oire tei riro na i te Philiseti, ua ho‘i mai ïa i te nunaa o te Atua ra.—Sam. 1, 7:13, 14.

12. (a) Ua ‘rave Samuela i te parau-tia’ i roto i teihea auraa? (b) Eaha te mau huru maitatai ta Samuela i faatupu?

12 E rave rahi hanere matahiti i muri a‘e, e faahiti te aposetolo Paulo ia Samuela i rotopu i te mau haava e peropheta taiva ore tei “rave i te parau-tia.” (Heb. 11:32, 33) Ua rave iho â Samuela i te mea maitai e te mea tia i te aro o te Atua e ua faaitoito ia vetahi ê ia na reira atoa. Na te aha i tauturu ia ’na? Ua turui o ’na i nia ia Iehova ma te faaoromai, e ua rave noa i ta ’na ohipa ma te haapao maitai, noa ’tu te mau tupuraa faatoaruaru. Ua faaite atoa o ’na i to ’na mauruuru i te Atua. I muri a‘e i to ratou upootiaraa i Mizepe, ua faatia o ’na i te hoê ofai haamana‘oraa i ta Iehova i rave no to ’na nunaa.—Sam. 1, 7:12.

13. (a) Ia pee tatou i teihea mau huru maitatai o Samuela? (b) I to oe mana‘o, eaha te taime tano e haamata ’i i te faatupu i te mau huru maitatai mai to Samuela?

13 E hinaaro anei oe atoa e “rave i te parau-tia”? Mai te peu e e, a pee ïa i te faaoromai o Samuela, to ’na haehaa e to ’na aau mauruuru. (A taio i te Petero 1, 5:6.) O vai hoi o tatou e ore e hinaaro i tera mau huru maitatai? Aua‘e Samuela i faatupu i te reira i to ’na apîraa i nehenehe ai o ’na e faaruru i te mau tupuraa faatoaruaru atu â i to ’na ruhiruhiaraa.

“Aore ta oe pue tamarii i haapao i ta oe parau”

14, 15. (a) Eaha te tupuraa peapea ta Samuela i faaruru i to ’na ruhiruhiaraa? (b) Eaha ta Samuela i rave, taa ê atu ia Eli?

14 E “ruhiruhia” Samuela i to te Bibilia faahiti-faahou-raa ia ’na. I taua taime ra, e piti tamaiti paari ta ’na, Ioela raua Abia. Te hopoia ta ’na i horoa na raua, e tauturu ïa ia ’na i roto i te ohipa haavaraa. Tera râ, ua hape roa Samuela i te tiaturiraa ia raua. Noa ’tu e e taata afaro Samuela e te parau-tia, ua faaohipa raua i to raua tiaraa ma te miimii, a haapi‘o ai i te haavaraa e a farii ai i te moni peta.—Sam. 1, 8:1-3.

15 I te hoê mahana, haere maira te feia rahi o Iseraela e autâ i te peropheta ruhiruhia ra, a na ô ai: “Aore ta oe pue tamarii i haapao i ta oe parau.” (Sam. 1, 8:4, 5) Aita te faatiaraa e parau ra e ua ite anei Samuela i taua fifi ra. Mea papu râ e ua amo maite iho â Samuela i ta ’na hopoia metua tane, eiaha mai ia Eli ta Iehova i tama‘i e i faautua no te oreraa e a‘o i ta ’na na tamaiti ohipa ino. Ua rahi a‘e hoi to Eli faatura i ta ’na na tamaiti, i te Atua. (Sam. 1, 2:27-29) Aita roa ’tu Iehova i faahapa ia Samuela mai tera.

16. (a) Eaha te huru o te mau metua mea patoi ta ratou mau tamarii? (b) E nafea to Samuela hi‘oraa e tauturu ai i te mau metua?

16 Ua pohe anei Samuela i te haama, i te hepohepo aore ra i te inoino i to ’na faarooraa i te haerea ino o ta ’na na tamaiti? Aita te Bibilia e parau ra. Mea rahi râ te metua e taa oioi i to Samuela huru aau. I teie tau peapea mau, mea rahi o te patoi i te a‘oraa e te tiaraa upoo o te metua. (A taio i te Timoteo 2, 3:1-5.) E nehenehe te mau metua e mauiui nei no teie fifi e ite maa tamahanahanaraa e maa aratairaa i roto i te hi‘oraa o Samuela. Noa ’tu e ua maiti ta ’na na tamaiti i te taiva ia Iehova, ua tapea noa Samuela i to ’na haapao maitai. Outou te mau metua, a haamana‘o e ia ore te aau etaeta o te tamarii e putapû i te parau e te a‘oraa, te toe ra te hoê ravea puai, to outou ïa hi‘oraa. E nehenehe noa iho â outou e faaoaoa i to outou Metua, te Atua ra o Iehova, mai ia Samuela.





^ par. 1 (Sam. 1, 4:1, 2) Tae maira te parau a Samuela ia Iseraela atoa ra. Reva ’tura Iseraela e aro i te Philiseti i te tama‘i, e ua patia ihora i te puhapa i Ebene-ezera; e ua patia ihora te Philiseti i to ratou puhapa i Apheka. 2 Ua haamau ihora te Philiseti i to ratou aro ia Iseraela, e û a‘era ratou ra, pau maira Iseraela i mua i te aro o te Philiseti: pohe ihora e maha atoa tausani ia ratou i taua aroraa ra.



^ par. 1 (Sam. 1, 4:10) Ua aro maira te Philiseti, e pau ihora Iseraela, fati ana‘e ihora, horo ihora te taata atoa i to ratou ra utuafare: e pau rahi taua pau ra; e toru hoi ahururaa o te tausani to Iseraela i pohe i taua mahana ra.



^ par. 2 (Sam. 1, 4:3-11) E tae maira te taata i te puhapa ra, ua na ô a‘era te feia rarahi i Iseraela ra, Eaha ra hoi tatou i tairihia ’i e Iehova i mua i te aro o te Philiseti i teie nei mahana? E tii tatou e rave i te afata faufaa a Iehova i Silo ra, e hopoi mai i ǒ nei ia tatou nei, ia na roto atoa ia tatou nei, ei faaora ia tatou i te rima o to tatou mau enemi. 4 Ua tono a‘era te mau taata i te vea i Silo, e hopoi mai i te afata faufaa a Iehova sabaota ra, e parahi i ropu i na kerubi ra: i reira atoa na tamarii a Eli ra, o Hophini raua o Phinehasa, e taua afata faufaa a te Atua atoa ra. 5 E tae atura te afata faufaa a Iehova i roto i te puhapa ra, ua umere tahi ihora Iseraela atoa, e umere rahi, tamumu atura te fenua. 6 E ite a‘era te Philiseti i te haruru o taua umere ra, ua na ô a‘era ratou, Eaha ra teie nei umere rahi haruru i te puhapa o te ati Hebera ra? Ite a‘era ratou e, ua tae mai te afata a Iehova i roto i te puhapa ra. 7 Mǎta‘u ihora te Philiseti, e ua na ô a‘era ratou, E Atua tei haere mai i roto i taua puhapa ra. E ua na ô a‘era hoi ratou, Auê tatou nei e! aita teie mai mutaaiho mai â. 8 Auê hoi tatou e! e ora tatou ia vai i te rima o tera ra mau atua mana? o te mau atua ïa i tairi i to Aiphiti i taua mau pohe atoa e rave rahi i te medebara ra! 9 E faaetaeta, e faaaito hua, e te Philiseti e, ia ore outou ia riro ei tavini no te ati Hebera, mai ia ratou i riro ei tavini no outou ra: e faaitoito hua, e aro. 10 Ua aro maira te Philiseti, e pau ihora Iseraela, fati ana‘e ihora, horo ihora te taata atoa i to ratou ra utuafare: e pau rahi taua pau ra; e toru hoi ahururaa o te tausani to Iseraela i pohe i taua mahana ra. 11 Riro atura hoi te afata a te Atua; e na tamarii a Eli ra o Hophini raua atoa o Phinehasa, ua pohe.



^ par. 3 (Sam. 1, 4:12-22) Ua horo maira te hoê taata no te opu o Beniamina, mai te nuu maira e tae roa maira i Silo i taua mahana ra, ua haea to ’na ahu e ma te repo i nia i tana upoo. 13 E tae maira oia ra, inaha, te parahi ra Eli i nia i te hoê parahiraa teitei i te pae aratia ra, te tiai ra i te parau, te horuhoru ra hoi tana aau i te afata a te Atua, e tae maira taua taata ra i roto i te oire ma taua parau ra, ua pii hua ’tura to te oire atoa ra. 14 E ite a‘era Eli i te tamumu o taua pii ra, ua na ô a‘era oia, Eaha teie muhu rahi a te taata? Ua haere etaeta maira taua taata ra i roto, e ua faaite maira ia Eli. 15 A iva a‘era ahururaa to Eli matahiti, e vau hoi tiahapa; ua mohimohi hoi to ’na mata, eita e ite ia hi‘o. 16 Ua parau maira taua taata ra ia Eli, Mai te nuu mai au, i horo mai nei au mai roto mai i te nuu i teie nei mahana. Ua parau atura oia, Eaha te parau, e tau tamaiti? 17 Ua parau maira taua vea ra, na ô maira, Ua fati Iseraela i mua i te aro o te Philiseti; e pau rahi hoi to tatou, ua pohe hoi o pue tamarii ra o Hophini e o Phinehasa, e ua riro hoi te afata a Iehova. 18 E tei te faahitiraa oia i te afata a Iehova ra, hi‘a tufera ’tura Eli i raro mai nia mai i taua parahiraa teitei i te pae uputa ra, fati ihora to ’na rei, pohe roa a‘era; e taata ruhiruhia hoi oia, e te teimaha. A maha a‘era o ’na ahururaa i te matahiti i te tavanaraa i nia ia Iseraela ra. 19 Ua hǎpû tana hunoa, te vahine a Phinehasa, e ua fatata i te fanau; e ite a‘era oia i te parau e, ua riro te afata a Iehova, e ua pohe tana metua hoovai e tana tane atoa, roohia ihora oia i te fanau, mauiui ihora oia. 20 E fatata a‘era oia i te pohe, ua parau atura te mau vahine i pihaiihora, na ô atura ia ’na, Eiaha e mǎta‘u, e tamaiti ta oe ua fanau. Aita râ oia i parau mai, e aore hoi i haapao noa mai. 21 Mairi ihora râ oia i taua tamaiti ra ia Ikaboda, na ô a‘era, Ua ore te hinuhinu ia Iseraela nei; no te mea, ua riro te afata a Iehova, e no te metua hoovai, e no te tane na ’na. 22 Na ô a‘era hoi oia, Ua ore te hinuhinu ia Iseraela nei, ua riro hoi te afata a te Atua ra.



^ par. 5 (Sam. 1, 7:2) E e vairaa maoro atura to te afata a Iehova i Kiriata-iearima, e piti hoi ahururaa o te matahiti i reira. Oto ihora te utuafare atoa ra o Iseraela ia Iehova.



^ par. 6 (Sam. 1, 4:1) Tae maira te parau a Samuela ia Iseraela atoa ra. Reva ’tura Iseraela e aro i te Philiseti i te tama‘i, e ua patia ihora i te puhapa i Ebene-ezera; e ua patia ihora te Philiseti i to ratou puhapa i Apheka.



^ par. 6 (Sam. 1, 7:15-17) E na Samuela i faaau i te parau ia Iseraela, e hope roa a‘era o ’na pue mahana i te ao nei. 16 E ua haaati haere oia i te mau oire ra o Betela, e o Gilagala, e o Mizepe, i te mau matahiti atoa ra, e ua faaau i te parau ia Iseraela i taua mau vahi atoa ra. 17 E mai reira hoi ua ho‘i mai oia i Rama; i reira hoi to ’na fare; e ua faaau hoi oia i te parau ia Iseraela i reira; e ua faatia oia i te fata na Iehova i reira.



^ par. 7 (Sam. 1, 7:3) Ua parau atura Samuela i taua utuafare atoa ra ia Iseraela, na ô atura, Ia fariu mai outou ia Iehova ma to outou aau atoa ra, a tuu ê atu ai i te mau atua ěê ra, e te mau Asetarota i roto ia outou na, e ia tano maite to outou aau ia Iehova ra, a haamori ai ia ’na ana‘e ra: e faaora oia ia outou i te rima o te Philiseti i reira.



^ par. 8 (Sam. 1, 7:4-6) Ua tuu ê atura te tamarii a Iseraela i te mau Baala, e te mau Asetarota ra, e ua haamori ia Iehova ana‘e ra. 5 Ua parau atura Samuela, E ope mai ia Iseraela atoa i Mizepe, e na ’u e pure ia Iehova ia outou. 6 Ua haaputuputu maira ratou i Mizepe, e ua huti ratou i te pape i reira, e ua ninii i mua i te aro o Iehova, e ua haapae ihora i te maa i te reira mahana, e ua na ô a‘era, Ua hara matou ia Iehova. E na Samuela i faaau i te parau i te tamarii a Iseraela i Mizepe.



^ par. 9 (Sam. 1, 7:7-10) E ite a‘era te Philiseti e, ua putuputu te tamarii a Iseraela i Mizepe, ua haere maira te mau tavana o te Philiseti e aro ia Iseraela. Ite a‘era te tamarii a Iseraela i te reira, mǎta‘u ihora ratou i te Philiseti. 8 Ua parau maira te tamarii a Iseraela ia Samuela, Eiaha oe e faaea i te tiaoro i to tatou Atua ra ia Iehova ia matou ia faaora oia ia tatou i te rima o te Philiseti ra. 9 Ua rave ihora Samuela i te tahi pinia iti mamoe ra, e ua hopoi atura ei tusia taauahi taatoa na Iehova. E ua pii atura Samuela ia Iehova, e ua faaroo mai hoi Iehova ia ’na. 10 Te hopoi ra Samuela i taua tusia taauahi ra, te fatata maira te Philiseti e aro ia Iseraela; ua faaharuru mai râ Iehova i te patiri rahi i nia i te Philiseti i taua mahana ra, hepohepo atura ratou, pau ihora i mua i te aro o Iseraela.



^ par. 10 (Sam. 1, 7:11) Haere atura hoi to Iseraela mai roto atu i Mizepe, auau noa ’tura i te Philiseti, tairi ihora e mairi maira Bete-kara.



^ par. 11 (Sam. 1, 7:13, 14) Vi ihora te Philiseti, aore a‘era ratou i tae faahou mai i te fenua o Iseraela ra: e tei nia to Iehova rima i te Philiseti e hope roa a‘era to Samuela ra anotau. 14 E te mau oire o Iseraela i riro i te Philiseti ra, i faaho‘ihia mai ïa ia Iseraela mai Ekerona mai e tae noa ’tura i Gata; e te mau fenua no taua mau oire ra, ua noaa ïa ia Iseraela i te rima o te Philiseti ra. E hau hoi to Iseraela raua o te ati Amori ra.



^ par. 12 (Heb. 11:32, 33) E eaha ’tu â ta ’u parau ia parau? e maoro hua hoi ia parau vau ia Gideona, ia Baraka, ia Samasona, ia Iepheta, ia Davida, ia Samuela, e te mau peropheta ra; 33 o tei pau ia ratou te mau basileia i te faaroo, e ua rave i te parau-tia ra, e ua noaa tei parauhia maira, ua opani i te vaha o te liona,



^ par. 12 (Sam. 1, 7:12) Ua rave ihora Samuela i te hoê ofai, e ua faatia a‘era i nia, i ropu i te oire ra o Mizepe e o Seni, mairi ihora i te i‘oa ia Ebene-ezera, na ô a‘era, Ua tauturu mai Iehova ia tatou e tae roa a‘enei i teie nei.



^ par. 13 (Pet. 1, 5:6) E tena na, e faahaehaa ia outou iho i raro a‘e i te rima mana o te Atua, ia faateitei oia ia outou i te tau mau ra.



^ par. 14 (Sam. 1, 8:1-3) E ruhiruhia a‘era Samuela, faariro atura oia i a ’na pue tamarii ei haava ia Iseraela. 2 O Ioela te i‘oa o ta ’na tamaiti matahiapo, e o Abia te i‘oa o tei muri a‘e: e haava hoi raua i Bere-seba. 3 Aore a ’na pue tamarii i haapao i ta ’na parau, pi‘o ê atura raua i nia i te tao‘a, e ua rave i te tarahu, e ua haapi‘o i te parau-tia ra.



^ par. 15 (Sam. 1, 8:4, 5) Ua haaputuputu ihora te feia rarahi atoa o Iseraela ra, e ua haere maira i Rama ia Samuela ra; 5 e ua parau maira ratou ia ’na, Inaha, ua ruhiruhia oe, e aore ta oe pue tamarii i haapao i ta oe parau: e teie nei, e faataa na oe i te tahi arii no matou ei haava ia matou, mai te mau fenua atoa ra.



^ par. 15 (Sam. 1, 2:27-29) Ua haere maira te hoê taata no te Atua ia Eli ra, e ua na ô maira ia ’na, Te na ô maira Iehova, Ua faaite hua vau ia ’u iho i te utuafare o to metua na, ia ratou i Aiphiti ra, i te utuafare o Pharao ra; 28 e ua haapao vau ia ’na no roto atoa i te mau opu o Iseraela atoa ra ei tahu‘a na ’u, ei hopoi i te tusia i nia i tau fata, ei tutui i te mea no‘ano‘a, e ei ahu i te tiputa i mua ia ’u nei, e ua horoa vau i te mau tusia taauahi atoa a te tamarii a Iseraela i te utuafare o to metua ra; 29 eaha outou i vahavaha faefaea noa ’i i tau tusia e tau ô, i faauehia e au i roto i to ’u nei fare? E rahi [a‘e] hoi to oe faatura i to na tamarii ia ’u nei, haapori noa ’i outou i te mau ô maitatai atoa a to ’u ra mau taata a Iseraela nei.



^ par. 16 (Tim. 2, 3:1-5) E tupu te ati rahi i taua anotau hopea nei, ia ite mai oe. 2 E riro te taata nei ei miimii, e nounou moni, e faaahaaha, e teoteo, e faaino, e faaroo ore i te metua, e mauruuru ore, e te viivii, 3 e aroha ore, e tahemo parau au, e pari haavare noa, e haapao ore, e iria, e te au ore i te taata maitatai ra, 4 e haavare, e mârô, e faateitei, e te hinaaro i te mau mea e navenave ai ra aore hinaaro i te Atua, 5 e hoho‘a paieti hoi to ratou, o te puai râ o te reira ra, ua hunahia ïa ia ratou, e fariu ê oe i te reira.









^ ***sn himene 135 Ia mau papu e tae noa ’tu i te hopea***


Himene 135

Ia mau papu e tae noa ’tu i te hopea


(Mataio 24:13)


1. Te p’rau maira te Bibilia

Ia mau papu oe.

O te p’rau mau ite oe

No nia i te Atua.

Ei faaroo aueue ore

Tiai te mahana rahi.

Tapea noa to taiva ore,

E maitai roa oe.

2. Tapea to here matamua

No te Atua nei.

Noa ’tu te fifi rave rau,

A faaoromai tamau.

Ei’ha roa ’tu e feaa,

Ei’ha ’toa e taiâ.

Na Iehova mau â oe

Paruru e faaora.

3. E ora te mau papu â

Tae noa ’tu te hopea.

Papaihia to ratou i‘oa

Roto te buka ora.

A faaoromai tamau â

Ia tia roa te reira.

E haamaitai mai Iehova

I te oaoa rahi.



(Hi‘o atoa Heb. 6:19; Iak. 1:4; Pet. 2, 3:12; Apo. 2:4.)





^ (Mat. 24:13) Area te mau papu e tae noa ’tu i te hopea ra, oia te ora.



^ (Heb. 6:19) O ta tatou ïa tiataro no te varua, e te mahiti ore, e te mau maitai, no te mea ua haamauhia i te vahi i roto mai i te paruru ra;



^ (Iak. 1:4) E tuu atu hoi i ta te faaoromai tamau ra ohipa ia tia roa, ia maitai roa outou eiaha ei hapa, eiaha ei mea toe.



^ (Pet. 2, 3:12) i te tiairaa e te ruraa ’tu ia tae mai taua mahana o te Atua ra, te mahana e mou ai te ra‘i i te tutuihia i te auahi, e e tarapape te mau mea rii tumu i te veavea rahi?



^ (Apo. 2:4) Te vai nei râ ta ’u pariraa ia oe, i te mea ua tuu ia oe to hinaaro matamua ra.















^ (Neh. 1:1-4:23) Te parau a Nehemia a Hakalia ra. Tae a‘era i te marama ra ia Kisilu, i te matahiti hoê taau ra, ia ’u i Susana i te fare o te arii ra, 2 ua haere maira Hanani, te tahi taeae o ’u ra, oia e o ve toofanu pue taata no Iuda; ua ui atura vau ia ratou i te mau ati Iuda i ora ra, o tei toe i te pau ra, e ia Ierusalema atoa hoi. 3 E ua parau maira ratou ia ’u, Te toea, o tei toe i te feia i pau i ǒ a‘e i te fenua ra, e ati to ratou e te faaino-rahi-hia: te vai parari noa nei hoi te aua o Ierusalema, e te mau uputa ua ama i te auahi. 4 E ite a‘era vau i te reira parau, ua parahi au i raro ma te oto, e ua auê noa vau i e fanu pue mahana, e ua haapae au i te maa, e ua pure i te Atua o te ra‘i. 5 E ua na ô atura vau, Teie to ’u hinaaro ia oe, e te Atua o te ra‘i, e Iehova, e te Atua rahi, e te mǎta‘uhia, o tei haapao i ta oe faufaa e te aroha i te feia i hinaaro ia ’na, e ua haapao i ta ’na ra parau; 6 e faaroo mai to tari‘a i teie nei, e hi‘o mai hoi to mata, ia ite oe i te pure a to tavini, ta ’u e pure noa ’tu ia oe i teie nei, i te rui e te ao, i te mau tamarii a Iseraela, i to mau tavini, e te fa‘i nei au i te mau hara a matou a te tamarii a Iseraela i rave ia oe nei. O vau, e te utuafare atoa o tau metua, ua hara atoa ïa. 7 E hamani ino to matou ia oe, aore â i haapao i te parau, e te haapaoraa, e te parau i faaauhia ra ta oe i parau mai i to tavini ra ia Mose. 8 Te pure nei au ia oe, e haamana‘o oe i te parau ta oe i parau a‘e i to tavini ra ia Mose, a na ô ai oe ra e, I rave outou i te ino, e purara outou i te mau fenua; 9 ia fariu mai râ outou ia ’u ra, e ia haapao mai i ta ’u nei parau e ua rave outou i te reira; purara noa outou e tae noa ’tu i te fenua roa ino ra; e haaputuhia mai â outou e au, e aratai mai â vau ia outou i te vahi i haapaohia e au ei vairaa no to ’u nei i‘oa. 10 E teie nei, o to oe teie nei mau taata, to oe ïa mau tavini, i faaorahia e to oe ra mana rahi, e to oe rima puai. 11 Te hinaaro nei au, e Iehova, ia faaroo mai to tari‘a i te pure a to tavini nei, e te pure a to mau tavini ra, o tei hinaaro i te mǎta‘u i t[o] oe ra i‘oa; e e faatupu mai hoi oe i te hinaaro o to tavini i teie nei mahana, ia arohahia mai oia e teie nei taata. E hopoi au‘a hoi au na te arii. 
2 E tae a‘era i te marama ra ia Nisana, i te matahiti taau o te arii ra o Aretehasaseta, te vai ra te uaina i mua i tana aro, ua rave ihora vau i taua uaina ra e ua tuu atura i te arii ra. Aita râ tau mata i inoino i mua ia ’na, tera â itea. 2 Ua parau maira te arii ia ’u, Eaha te mea i inoino ai to mata na, inaha aita oe i pohe i te ma‘i? e oto aau tena. Mǎta‘u roa a‘era vau, 3 e ua parau atura vau i te arii, Ia ora roa te arii; eaha te mea e ore e inoino ai tau mata, tei vai noa te oire o tau mau metua e to ratou menema ma te ino, e ua ama te mau uputa i te auahi? 4 Ua parau maira te arii ia ’u, Eaha to oe hinaaro? E oti a‘era ta ’u pure i te Atua no te ra‘i, 5 ua parau atura vau i te arii, Ia tia ia oe, e te arii, e te aroha maira oe i to tavini nei, teie to ’u hinaaro, e tono oe ia ’u i Iuda, i te oire i vaiihohia ’i te mau menema o tau mau metua ra, ia patu faahou vau. 6 Ua parau maira te arii ia ’u, (te parahi atoa ra te arii vahine i pihaiiho,) Mai te aha te roa o taua tere no oe ra? e afea mai oe e ho‘i mai ai? Ua faaite atura vau i to ’u maoro, e ua tia i te arii i te tono ia ’u ra. 7 Ua parau atura hoi au i te arii, Ia tia ia oe, e te arii, ei leta te ho mai ia ’u nei na te mau tavana i tera pae pape, ia tuu ratou ia ’u ia haere noa na e tae noa ’tu vau i Iuda ra; 8 e te hoê leta na Asapha, te tiai i te vahi uru raau a te arii ra, ia horoa mai oia i te raau ei raau no te uputa o te aumoa o te fare, e no te aua o te oire, e no to ’u iho fare. Ua faatia maira te arii i ta ’u i ani atu ia ’na ra, no te rima hamani maitai o tau Atua ia ’u ra. 9 E tae atura vau i te mau tavana i tera pae pape, e ua tuu atura vau i te mau leta a te arii ra. I tono na te arii i te feia raatira o te nuu e te feia puaahorofenua ei aratai ia ’u. 10 Ite a‘era Sanabalata i Horoni, e Tobia tavini ati Amona, e tera maira te hoê taata i haere mai e imi i te maitai o te tamarii a Iseraela, inoino roa a‘era raua. 11 Tae atura vau i Ierusalema, e rui toru a‘era vau i reira, 12 ua tia a‘era vau i nia i te po, o vau e o ve toofanu pue taata atoa; aita hoi au i faaite noa ’tu i te hoê taata i ta tau Atua i tuu mai i roto i tau aau ia rave i Ierusalema: e aita hoi o reira e puaa maori râ tei parahihia e au ra. 13 Haere atura vau i rapae i te po, na te uputa o te peho ra, haere noa ’tura vau na mua ’tu i te apoo pape teni ra, e tae noa ’tura i te uputa repo ra, ite a‘era vau i te aua parari i Ierusalema, e te mau uputa i pau i te auahi ra. 14 Haere noa ’tura vau e tae noa ’tura i te uputa pape pihaa ra; e te pape a te arii ra: aita râ e e‘a e ô atu ai te puaa ia haere. 15 Ua haere ihora vau i taua rui ra na te pae pape, e ua hi‘o ihora i te aua, e ua ho‘i maira vau na te uputa o te peho ra, e ua ho‘i atura. 16 Aore hoi te mau tavana i ite i ta ’u e haere ra, e ta ’u i rave; aore hoi au i faaite i te ati Iuda, e te mau tahu‘a, e te feia mana, e te mau tavana, e te feia e faaitoito i te ohipa ra. 17 Ua parau atura vau ia ratou, Te ite ra outou i to tatou ati, e ua pau Ierusalema, e ua ama te mau uputa i te auahi: tatou e rave e patu i te aua o Ierusalema, atire tatou i te faainohia. 18 Ua faaite atura vau i te hamani maitai o te Atua ia ’u; e te parau a te arii i parau mai ia ’u ra. Ua na ô maira ratou, E tia tatou e rave e patu; ua faaitoito ihora ratou te tahi e te tahi i taua ohipa maitai ra. 19 Ite a‘era râ Sanabalata i Horoni, e Tobia tavini ati Amona, e o Gesema i Arabia ra, ua vahavaha maira, e ua na ô maira i te tâhitohitoraa, Eaha ta outou i rave na? e mârô â outou i te arii? 20 Ua parau atura vau ia ratou, na ô atura, Na te Atua o te ra‘i e faatupu i to matou hinaaro; e teie nei, e tia matou o to ’na mau tavini e rave e patu; aita râ a outou e tufaa, aita a outou mana‘oraa, aita hoi e faufaa i Ierusalema nei. 
3 Ua tia a‘era te tahu‘a rahi ra o Eliasiba, e to ’na ra mau taeae tahu‘a e ua patu ihora i te uputa mamoe ra: ua haamo‘a ratou i te reira, e ua faatia i te uputa; mai te pare maira o Mea, e tae noa ’tura i te pare o Hananeela, o ta ratou ïa i haamo‘a i te reira ra. 2 E muri a‘e ia ’na ra, ua patu ihora to Ieriko. E muri a‘e ia ratou ra, ua patu ihora Zakura a Imeri ra. 3 Area te uputa i‘a ra, na te mau tamarii ïa a Hasena i patu, e na ’na atoa i haamau i te mau te‘a, e te mau uputa, e te mau roto, e te te‘a uputa ra. 4 E muri a‘e ia ratou, ua patu ihora Meremota a Uria, a Koza. E muri a‘e ia ratou ra, ua patu ihora Mesulama a Berekia, a Mesezabeela. E muri a‘e ia ratou ra, ua patu ihora Zadoka a Baana. 5 E muri a‘e ia ratou, ua patu ihora Tekoa ra; aita râ to ratou feia rarahi i rave atoa i te ohipa a to ratou fatu. 6 E te uputa tahito ra, na Iehoiada a Pasea, e o Mesulama a Besodeia i patu; na ratou i haamau i te mau te‘a, e na uputa, e na rota, e na te‘a uputa ra. 7 E muri a‘e ia ratou, ua patu ihora Melatia i Gibeona, e o Iadona i Meronoti, te mau taata no Gibeona, e no Mizepe, e tae roa ’tu i te terono o te tavana i teie nei pae pape. 8 E muri a‘e ia ’na, ua patu ihora Uziela a Harahaia, e tiapai auro. E muri a‘e ia ’na, ua patu ihora Hanania te tamaiti o te hoê haaputu raau, ua faaetaeta ihora ratou ia Ierusalema e tae noa ’tura i te aua meumeu ra. 9 E muri a‘e ia ratou, ua patu ihora Rephaia a Hura, e tavana no te tahi pae Ierusalema. 10 E muri a‘e ia ratou, ua patu ihora Iedaia a Harumapha, i pihaiiho i to ’na iho utuafare. E muri a‘e ia ’na, ua patu ihora Hatusa a Hasabenia. 11 O Malekia a Harima, e o Hasuba a Pahata-moabi, o tei patu i te vahi toe, e te pare o te mau umu. 12 E muri a‘e ia ’na, ua patu ihora Saluma (oia e ta ’na mau tamahine,) a Halohesa, te tavana o te hoê pae Ierusalema. 13 Te uputa o te peho ra, na Hanuna ïa i patu, e te mau taata no Zanoa; na ratou i patu, e ua haamau i na uputa, e na rota, e na te‘a, e te patu hoi hoê tausani i te kubiti e tae atura i te uputa repo ra. 14 Area te uputa repo ra, na Malekia ïa i patu, e tamaiti na Rekaba, e tavana no te tahi pae i Bete-hakerema; na ’na i patu, e ua haamau i na uputa, e na rota, e na te‘a hoi. 15 Area te uputa pape pihaa ra, na Saluma a Kola-hoze ïa i patu, te tavana o te tahi pae i Mizepe; na ’na i patu e ua tapo‘i, e ua faatia i na uputa, e na rota, e na te‘a, e te patu i te pape ra o Siloa, i te hiti o te ô a te arii ra, e te e‘atia e pou ai i raro mai te oire mai o Davida. 16 E muri a‘e ia ’na, ua patu ihora Nehemia a Azabuka, te tavana o te tahi pae i Bete-zura, mai te tahi i faito i te mau menema o Davida, e tae noa ’tu i te pape i hamanihia ra, e te fare o te feia aito ra. 17 E muri a‘e ia ’na, ua patu ihora te ati Levi, o Rehuma a Bani. E muri a‘e ia ’na, ua patu ihora Hasabia, te tavana o te tahi pae i Keila, i tana ra vahi. 18 E muri a‘e ia ’na, patu ihora to ratou mau taeae, o Bavai a Henadada, te tavana o te tahi pae i Keila. 19 E muri a‘e ia ’na, ua patu ihora Ezera a Iesua, te tavana i Mizepe, i te tahi vahi i faito atoa i te paiumaraa i nia i te vairaa mauhaa tama‘i i te peho ra. 20 E muri a‘e ia ’na, ua patu maite ihora Baruka a Zabai i te pae i tae mai taua peho maira e tae noa ’tu i te uputa o te fare o Eliasiba, tahu‘a rahi ra. 21 E muri a‘e ia ’na, ua patu ihora Meremota a Uria, a Koza, i te tahi vahi, mai te opani o te fare o Eliasiba, e tae noa ’tura i te hopea mai o taua fare o Eliasiba ra. 22 E muri a‘e ia ’na, ua patu ihora te feia tahu‘a, te mau taata no te vahi atea i Ioridana ra. 23 E muri a‘e ia ratou, ua patu ihora Beniamina raua o Hasuba i pihaiiho i to raua ihora utuafare. E muri a‘e ia raua, ua patu ihora Azaria a Maaseia, a Anania, i to ’na iho pae fare. 24 E muri a‘e ia ’na, ua patu ihora Binui a Henadada, i te tahi vahi, mai te fare o Azaria, e tae atura i te mau peho ra. 25 E muri a‘e ia ’na, ua patu ihora Palala a Uzai, i faito atoa i te peho e te pare i pi‘o tia mai i rapae i te fare teitei o te arii, i pihaiiho i te aumoa o te tapearaa taata ra. E muri a‘e ia ’na o Pedaia a Parosa. 26 E te Netinimi, tei parahi i Ophela, patu ihora e tae noa ’tu i pihaiiho i te uputa pape i te pae i te hitia o te râ ra, e te pare i faaô noa mai i rapae. 27 E muri a‘e ia ratou ra, ua patu ihora to Tekoa ra i te tahi vahi, tei tiraha tia i te pare rahi i faaô noa mai i rapae, e tae noa ’tura i te pat[u] i Ophela. 28 Ua patu ihora te feia tahu‘a, mai te uputa puaahorofenua ra i nia maira, te taata atoa i pihaiiho i to ’na utuafare. 29 E muri a‘e ia ratou ra, ua patu ihora Zadoka a Imera, e ua faito atoa ta ’na i to ’na iho utuafare. E muri a‘e ia ’na, ua patu ihora Semaia a Sekania, o te tiai i te uputa i te pae i te hitia o te râ ra. 30 E muri a‘e ia ’na, ua patu ihora Hanania a Selemia, e o Hanuna, te tooono o te mau tamarii a Zalapha, i te tahi vahi. E muri a‘e ia ratou ra, ua patu ihora Mesulama a Berekia, i faito atoa i to ’na iho piha. 31 E muri a‘e ia ’na, ua patu ihora Malekia, te tamaiti a te taata tiapai auro ra, e tae atura i te motiraa mai a te Netinimi, e ta te feia i hoo ra, e faito a‘era te uputa ra o Miphekada, e te paiumaraa i nia i te maa peho ra. 32 E taua paiumaraa i nia i taua peho ra, e te uputa mamoe ra, ropu ihora, na te feia tiapai auro e te feia hoo ra i patu i te reira. 
4 Ite a‘era Sanabalata e te patu ra matou i te patu, riri a‘era oia, ooo roa a‘era, e ua tâhitohito maira i te ati Iuda, 2 ua parau atura oia i tana mau taeae e te nuu atoa i Samaria, na ô atura, Te aha noa ra tera ra mau ati Iuda rii? te faaetaeta ra anei ratou? e hopoi anei ratou i te tusia? e oti anei ta ratou ohipa i te mahana hoê? e rave faahou anei ratou i te ofai ama auahi no roto i te patu parari ra? 3 Te tia noa ra te ati Amona ra o Tobia i pihaiiho ia ’na, e ua na ô a‘era, Ua tiaia ana‘e te tahi alope i tera ra patu ofai ta ratou e patu a‘era, e marua ïa i raro. 4 E faaroo mai oe, e to matou Atua, i to matou vahavaharaahia mai; e faaho‘i oe i te faaino na ratou i nia i to ratou iho upoo, e tuu atu oe ia ratou ia pau i te fenua e pau ai ratou ra: 5 eiaha e tapo‘ihia to ratou ino, eiaha e paraihia ta ratou hara i mua ia oe: ua faaooo hoi ratou i te feia patu ia riri. 6 Ua patu râ matou i taua patu ra; te patu atoa ra, a tiaatihia mai ai i te tahi pae ra; ua tae hoi te aau o te taata i taua ohipa ra. 7 Ite a‘era Sanabalata, e Tobia, e to Arabia, e te ati Amona, e to Asadoda, e ua patuhia te aua i Ierusalema, e te huru oti ra te mau vahi i parari, riri roa a‘era ratou; 8 ua amui a‘era ratou atoa, e tii mai e aro ia Ierusalema, ia ore taua ohipa ra. 9 Ua pure ihora râ matou i te Atua, e ua faataa i te feia faehau i te feia i patu i te rui e te ao, i te mǎta‘u hoi ia ratou. 10 Ua na ô maira te tahi pae o Iuda, Ua rohirohi te feia hopoi i te hopoia, e te rahi nei te auaua; e ore teie nei patu e oti ia tatou ia patu ra. 11 E te na ô ra hoi te mau enemi, e ore ratou e faaroo e e ite, e roohia-noa-hia ’tu e tatou, a taparahi ai tatou, e ore a‘era taua ohipa ra. 12 Ua haere maira te mau ati Iuda parahi i pihaiiho ia ratou ra, e ua ahuru te parauraa mai ia matou, Mai te mau vahi atoa ta ratou e parahi ra, ia haere mai ratou e rave ia tatou nei. 13 Ua faanoho ihora vau i te mau taata, i te vahi atea i raro i muri mai i te patu ra, e i te vahi i nia ’‘e, ua faanoho vau ia ratou i to ratou mau fetii, ma te ‘o‘e, e te maehae, e te fana. 14 E oti a‘era te reira i te hi‘ohia e te haamauhia e au ra, ua parau atura vau i te feia rarahi, e te mau tavana, e te taata atoa, Eiaha outou e mǎta‘u ia ratou; e haamana‘o ia Iehova, i te rahi e te mana, a aro ai outou ia ora to outou mau taeae, e ta outou mau tamarii, e ta outou mau tamahine, e ta outou mau vahine, e to outou mau fare. 15 Ite a‘era râ to matou mau enemi, e ua itea ia matou, e ua riro ta ratou parau ei mea faufaa ore i te Atua, ua ho‘i ana‘e atura matou i te patu, o te taata o ta ’na ohipa e ati noa ’‘e, 16 Mai reira mai â te tahi pae tavini o ’u ra i te raveraa i te ohipa, e te tahi pae tei mau noa i te mau maehae, e te mau paruru, e te mau fana, e te mau ahu tama‘i; e te feia tavana tei muri mai ïa i te utuafare ra o Iuda. 17 Te feia i patu i te patu ra, e te feia i hopoi i te hopoia, e te feia i faauta i nia iho, ua rave rima hoê noa i te ohipa, e te tahi rima tei rave i te mauhaa. 18 Te feia i patu ra, ua taamuhia ïa ‘o‘e i te tauupu ra, a rave ai i te patu ra. E o tei faaoto i te pu ra, tei pihaiiho ïa ia ’u i te tiaraa. 19 Ua parau atura vau i te feia rarahi e te mau tavana, e te taata atoa ra, E ohipa rahi e te purara ê, e ua taa ê tatou i nia i te patu nei, tei te atea ê â vetahi. 20 Ei te vahi ra e ite ai outou i te oto o te pu ra, e horo mai outou i reira ia matou nei: na to tatou Atua e aro i ta tatou tama‘i. 21 Ua ohipa ihora matou i taua ohipa ra: e na te tahi pae i tapea i te maehae mai te poipoi mai â e ia itea mai te fetia ra. 22 Ua parau atura vau i te mau taata i reira ra, E taoto te taata atoa e to ’na tavini i roto i Ierusalema nei, ei tiai ia tatou nei i te rui, e ia ao a rave ai i te ohipa. 23 Aita a‘era vau, e tau mau taeae, e tau mau tavini, e te mau faehau i pee mai ia ’u ra, aita a‘era matou i iriti i to matou ahu; tii atura te taata i te pape ma te mauhaa atoa i te rima ra.









^ (Neh. 5:1-8:18) Teie te mau taata e ta ratou mau vahine i faahapa mai i to ratou mau taeae, i te ati Iuda. 2 Ua parau maira hoi vetahi, E rave rahi matou, ta matou tamarii, te tamaroa e te tamahine; no ratou ta matou sitona e noaa ’i ia amu matou, e ia ora. 3 E ua na ô mai hoi e tahi pae, Ua riro to matou nei fenua tei te tarahu, e ta matou mau ô vine, e to matou mau fare, e noaa ’i ta matou sitona i te o‘e nei. 4 E ua na ô maira te tahi pae, Ua tipee matou i te moni i to matou mau fenua, e ta matou mau ô vine, ei tao‘a aufau na te arii. 5 E inaha, hoê o matou hete e to matou mau taeae, e ta matou mau tamarii, mai ta ratou atoa ra mau tamarii: e inaha, teie matou a faariro i ta matou mau tamaroa e te mau tamahine ei tavini; e ua riro mau â hoi ta matou mau tamahine ei tavini i teie nei â, e ore hoi e tia ia matou ia faaora; ua riro hoi to matou fenua, e ta matou mau ô vine tei ia vetahi ê. 6 Ite a‘era vau i ta ratou parau faahapa, riri roa a‘era vau; 7 ua imi ihora vau i te ravea, ua ui atura vau i te feia rarahi, e te mau tavana, e ua na ô atura vau ia ratou, Te titau na outou i te hoo, outou atoa, i to outou mau taeae. Ua opua ihora vau i te tahi amuiraa rahi ia ratou; 8 ua parau atura vau ia ratou, Ua hoo-faahou-hia e tatou to tatou mau taeae ati Iuda, tei hoohia ’tu i te etene, mai tei tia ia tatou ia hoo; e hoo faahou anei hoi outou i to outou mau taeae i te etene â? e ei roto ia tatou iho nei anei ratou hoo ai? Ua mamu noa ihora ratou, aore i parau mai. 9 Ua parau atura vau, E ere i te parau maitai ta outou e rave na: eita e tia ia outou ia mǎta‘u i to tatou Atua, oi faaino mai te mau etene ta tatou mau enemi ia tatou? 10 O vau atoa hoi, e to ’u ra mau taeae, e tau mau tavini, e tia atoa ïa ia titau atu i te moni, e te sitona ia ratou: e faarue na tatou i taua peu hoo nei. 11 E faaho‘i na outou, i teie nei mahana, i to ratou fenua, e ta ratou mau ô vine, e ta ratou mau ô olive, e to ratou mau fare, e te tahi tufaa i na tufaa hoê hanere i te moni, e te sitona, e te hinu, e te uaina ta outou i titau ia ratou ra. 12 Ua parau maira ratou, E faaho‘i matou, e ore matou e titau faahou atu i ta ratou: e na reira matou i ta oe i parau mai na. Ua parau atura vau i te feia tahu‘a, e ua tuu atu vau i te tǎpǔ ia ratou, e e haapao ratou i taua parau ra. 13 Ua ueue ihora vau i tau ahu, e ua parau atura vau, Ia na reira mai te Atua i te ueue i te taata atoa i to ’na utuafare, e ta ’na ohipa, tei ore i haapao i taua parau nei; ia na reirahia oia i te ueue, e ia neneihia ’tu i rapae. Ua parau atoa maira te amuiraa atoa, Amene, e ua haamaitai ia Iehova. E ua haapao atura te taata i taua parau ra. 14 E mai te anotau mai â i haapaohia ’i au nei ei tavana no ratou i te fenua ra o Iuda, mai te matahiti taau maira, e tae noa a‘era i te matahiti taau e hoê ahuru e ma piti i te hau i te arii ra ia Ar[e]tehasaseta, hoê ahuru ma piti i te matahiti, aita vau e tau mau taeae atoa i amu i te maa a te tavana. 15 Area te mau tavana i mutaaihora, ua rave ïa ratou i ta te taata, i te pane, e te uaina, e e piti taau sekela ario; e ua faahepo atoa te mau tavini no ratou i te mau taata: aita râ vau i na reira, no te mea, te mǎta‘u ra vau i te Atua. 16 E ua rave tamau hoi au i teie nei patu, aore hoi matou i hoo i te ô; i putuputu mai ai to ’u ra mau tavini i te vahi ohipa. 17 Hoê hoi hanere e pae ahuru ati Iuda, e te feia tavana i ta ’u amuraa maa, te taa ’tura tei haere mai ia matou no te mau etene i pihai maira. 18 Hoê hoi puaatoro, e te mamoe maitai e ono, i haapaohia na ’u no te mahana hoê; e te moa atoa hoi i te rave-atoa-raa na ’u; e ua rui ahuru ana‘e ra, e uaina ïa e rave rahi te huru i te hopoiraa mai i te vairaa ra: e aita vau i titau atu i ta te tavana ra, no te mea e ati rahi to taua feia nei. 19 E haamana‘o maitai mai, e tau Atua e, mai ta ’u hoi i rave i teie nei mau taata. 
6 Ite a‘era Sanabalata, e o Tobia, e te taata Arabia ra o Gesema, e te tahi pae enemi atoa ra, e ua patuhia e au te patu ra, e aita e vahi parari i toe; (aita râ i faatiahia e au te mau opani i te tomoraa ra i reira:) 2 Ua tono maira Sanabalata raua o Gesema i te vea ia ’u, na ô maira, E haere mai na oe i te hoê e te mau oire rii, i te vahi atea i Ono ra, ei reira tatou e farerei ai. Te mana‘o hamani ino ra raua ia ’u. 3 Ua tono atura vau i te vea ia raua, na ô atura, E ohipa rahi ta ’u e rave nei, eita e tia ia ’u ia haere i raro na; eaha e tia ’i ia ’u ia faarue i te ohipa, a haere ’tu ai i ǒ na ia outou na? 4 E a maha a‘era vea i te tonoraa mai ia ’u nei, e ua na reira hoi ta ’u parauraa ’tu ia raua ra. 5 Ua tono maira Sanabalata i tana tavini ia ’u, o te pae ïa o te tonoraa mai, ma te leta i tatarahia i te rima. 6 Teie te parau i papaihia i roto i taua leta ra, Ua parau-haere-hia i te mau fenua atoa nei, e o Gesema te tahi ite, e orure hau to oe e to te mau ati Iuda; i patu ai oe i tena na patu, ia riro oe ei arii no ratou mai tei parauhia nei i tei au i taua mau parau nei. 7 E ua faataahia e oe te feia peropheta ia parau haere ia oe i Ierusalema, e ia na ô ra e, E arii tei Iuda nei: e teie nei, e riro taua parau nei i te parauhia i ǒ te arii ra. E tena na, e haere mai na, e faaau na tatou i te parau. 8 Ua tono atura vau i te vea ia ’na, na ô atura, Aore roa ïa e parau i ta oe e parau mai na, na to oe iho aau tena i imi. 9 E parau haamata‘uta‘u ta ratou atoa ia matou, na ô a‘era, E paruparu to ratou rima e e ore e oti ta ratou ohipa; e teie nei, e te Atua e, faaetaeta mai oe i o ’u pue rima. 10 Ua haere ihora vau i te fare o Semaia a Delaia, a Mehetabeela, o tei opanihia i roto ra; e ua na ô maira oia, Mai haere tâua i roto roa i te fare o te Atua ra, i roto i te nao, a opani ai i te mau uputa o te hiero: te haere maira hoi ratou e taparahi ia oe; ei teie nei â rui ratou e tii mai ai e taparahi ia oe. 11 Ua parau atura vau, E tia anei ïa taata mai ia ’u nei ia horo? o vai ïa taata mai ia ’u nei e horo i roto i te hiero ia ora? E ore au e tae. 12 E inaha, ite a‘era vau e, e ere oia tei faauehia mai e te Atua, ua tarahuhia râ oia e Tobia raua o Sanabalata i na reira mai ai oia ra. 13 I tarahuhia ra oia ia mǎta‘u vau, e ia na reira vau e ia harahia, ia noaa ta ratou pariraa mai ia ’u, e ia faainohia vau e ratou. 14 E haamana‘o mai oe, e tau Atua, ia Tobia raua o Sanabalata, i ta raua nei mau parau, e te peropheta vahine atoa ia Noadia, e te mau peropheta atoa i hinaaro i te haamata‘uta‘u mai ia ’u. 15 E tae a‘era i te taau ma pae o te marama ra ia Elula, oti roa a‘era taua patu ra, e pae ahuru e piti tiahapa o te mahana i oti ai. 16 E ite a‘era te mau enemi atoa, e ia hi‘o mai hoi te mau etene e ati noa ’‘e, ua pi‘o ihora to ratou mata i raro i te taiâ; te ite ra hoi ratou e mea turuhia mai taua ohipa nei e to matou Atua i oti ai. 17 E rave rahi hoi ta te feia rarahi i Iuda leta i hapono ia Tobia i taua anotau ra, e rave rahi hoi ta Tobia i tae mai ia ratou. 18 E rave rahi hoi to Iuda i tǎpǔ atu ia ’na, no te mea, e hunoa oia no Sekania a Ara; e ta ’na ra tamaiti o Iohanana, te taoto ra ïa i te tamahine a Mesulama a Berekia ra. 19 Ua faaite mai hoi ratou ia ’u i ta ’na parau maitai, e ta ’u ra parau, ua hopoi ïa ratou ia ’na. E ua hapono mai â Tobia i te leta ei haamata‘uta‘u mai ia ’u. 
7 E oti a‘era te aua i te patuhia, e ua mau na opani ia ’u, e ua haapaohia te tiai i te mau uputa e te feia himene, e te mau ati Levi: 2 ua tuu atura vau i tau taeae ia Hanani, e ia Hanania te tiai i te fare o te arii ra, i te faaitoito ia Ierusalema, e taata haapao maitai hoi Hanania e te mǎta‘u hoi i te Atua aita e faito. 3 Ua parau atura vau ia raua, Eiaha e iriti-vave-hia te mau uputa i Ierusalema nei e ia huru veavea mai te mahana ra; e te tia noa ra ratou i pihaiiho, a opani ai i te mau uputa, a oomo ai i te te‘a; a tuu ai i te faehau i to Ierusalema nei, o te taata o tana faaitoitoraa, e te taata atoa ei to ’na iho pae fare faaitoito ai. 4 Te rahi ra hoi taua oire ra e te aano, e iti râ te taata i roto, e aita i oti te mau fare i te patuhia. 5 Ua tuu maira tau Atua i te mana‘o i roto i tau aau, e e haaputuputu mai i te feia rarahi, e te mau tavana, e te taata atoa, ia taiohia to ratou fanauraa. E ua itea ihora ia ’u te hoê parau fanauraa no te feia i haere mai i mutaaihora, e ua papaihia hoi i roto. 6 Teie te mau tamarii no taua fenua ra, tei haere mai mai roto mai i te pau, o te feia i hopoi-ê-hia ra, ta Nebukanesa, ta te arii o Babulonia i hopoi i Babulonia, e ua ho‘i maira i Ierusalema, e i Iuda, te taata atoa i to ’na ihora oire mau; 7 o tei haere mai ratou o Zerubabela ma, e o Iesua, e o Nehemia, e o Azaria, e o Raamia, e o Nahamani, e o Moredekai, e o Bilisana, e o Miziparata, e o Bigavai, e o Nehuma, e o Baana. O te taioraa ïa o te taata no Iseraela. 8 Te mau tamarii a Parosa, e piti ïa tausani, hoê hanere, e hitu ahuru ma piti. 9 Te mau tamarii a Sephatia ra, e toru ïa hanere, e hitu ahuru ma piti. 10 Te mau tamarii a Ara ra, e ono ïa hanere, e pae ahuru ma piti. 11 Te mau tamarii a Pahata-moabi, no te mau tamarii a Iesua e Ioaba, e piti tausani, e vau hanere, hoê ahuru ma vau. 12 Te mau tamarii a Elama ra, hoê ïa tausani, e piti hanere, e pae ahuru ma maha. 13 Te mau tamarii a Zatu ra, e vau ïa hanere, e maha ahuru ma pae. 14 Te mau tamarii a Zakai ra, e hitu ïa hanere, e ono ahuru. 15 Te mau tamarii a Binui ra, e ono ïa hanere, e maha ahuru ma vau. 16 Te mau tamarii a Bebai ra, e ono ïa hanere, e piti ahuru ma vau. 17 Te mau tamarii a Azagada ra, e piti ïa tausani, e toru hanere, e piti ahuru ma piti. 18 Te mau tamarii a Adonikama ra, e ono ïa hanere, e ono ahuru ma hitu. 19 Te mau tamarii a Bigavai ra, e piti ïa tausani, e ono ahuru ma hitu. 20 Te mau tamarii a Adina ra, e ono ïa hanere, e pae ahuru ma pae. 21 Te mau tamarii a Atera ra, ta Hezekia ra, e iva ahuru ma vau. 22 Te mau tamarii a Hasuma ra, e toru ïa hanere, e piti ahuru ma vau. 23 Te mau tamarii a Bezai ra, e toru ia hanere, e piti ahuru ma maha. 24 Te mau tamarii a Haripha ra, hoê ïa hanere, hoê ahuru ma piti. 25 Te mau tamarii a Gibeona ra, e iva ahuru ma pae. 26 Te mau taata no Bete-lehema ra, e no Netopha ra, hoê hanere e vau ahuru ma vau. 27 Te mau taata no Anatota ra, hoê ïa hanere, e piti ahuru ma vau. 28 Te mau taata no Bete-azamaveta ra, e maha ahuru ma piti. 29 Te mau taata no Kiriat[a]-iearima, e o Kephira, e o Beerota, e hitu ïa hanere, e maha ahuru ma toru. 30 Te mau taata no Rama e no Gaba, e ono ïa hanere, e piti ahuru ma hoê. 31 Te mau taata no Mikamasa, hoê ïa hanere, e piti ahuru ma piti. 32 Te mau taata no Betela e no Ai, hoê ïa hanere e piti ahuru ma toru. 33 Te mau taata no te tahi Nebo, e pae ahuru ma piti. 34 Te mau taata no te tahi Elama ra, hoê tausani, e piti hanere, e pae ahuru ma maha. 35 Te mau taata no Harima ra, e toru ïa hanere, e piti ahuru. 36 Te mau taata no Ieriko ra, e toru ïa hanere, e maha ahuru ma pae. 37 Te mau taata no Loda, no Hadida, e no Ono ra, e hitu ïa hanere, e piti ahuru ma hoê. 38 Te mau taata no Senaa ra, e toru ïa tausani, e iva hanere, e toru ahuru. 39 Te mau tahu‘a ra: te mau tamarii a Iedaia, no te utuafare o Iesua ra, e iva ïa hanere, e hitu ahuru ma toru. 40 Te mau tamarii a Imera ra, hoê ïa tausani, e pae ahuru ma piti. 41 Te mau tamarii a Pasura ra, hoê ïa tausani, e piti hanere, e maha ahuru ma hitu. 42 Te mau tamarii a Harima ra, hoê ïa tausani, hoê ahuru ma hitu. 43 Te mau ati Levi ra: te mau tamarii a Iesua, e ta Kadamiela, na Hodeva, e hitu ahuru ma maha. 44 Te feia himene ra: te mau tamarii a Asapha ra, hoê ïa hanere, e piti taau ma vau. 45 Te feia tiai uputa: te mau tamarii a Saluma, e ta Atera, e ta Talamona, e ta Akuba, e ta Hatita, e ta Sobai, ratou atoa ra hoê ïa hanere, e toru ahuru ma vau. 46 Te mau Netinimi ra: te mau tamarii a Ziha ra, e ta Hasupha, e ta Tabaota, 47 e ta Kerosa, e ta Sia, e ta Padona, 48 e ta Lebana, e ta Hagaba, e ta Salamai, 49 e ta Hanana, e ta Gidela, e ta Gahara, 50 e ta Reaia, e ta Rezina, e ta Nekoda, 51 e ta Gazama, e ta Uza, e ta Pasea, 52 e ta Besai, e ta Meunima, e ta Nephisesima, 53 e ta Bakabuka, e ta Hakupha, e ta Harahura, 54 e ta Bazeluta, e ta Mehida, e ta Haresa, 55 e ta Barekosa, e ta Sisera, e ta Tama, 56 e ta Nezia, e ta Hatipha. 57 Te mau tamarii a te mau tavini o Solomona: te mau tamarii a Sotai, e ta Sophereta, e ta Perida, 58 e ta Iaala, e ta Darakona, e ta Gidela, 59 e ta Sephatia, e ta Hatila, e ta Pokereta, e ta Zebaima, e ta Amona. 60 Taua mau Netinimi atoa ra, e te mau tamarii atoa a te mau tavini o Solomona, e toru ïa hanere, e iva ahuru ma piti. 61 O taua feia ra teie i haere mai mai Tele-mela mai, e mai Tele-haresa mai, e mai Keruba, e mai Adana, e mai Imera: aita râ i tia ia ratou ia faaite mai i te fare o to ratou metua tane, e to ratou fanauraa, e ite atu ai e no Iseraela: 62 te mau tamarii a Delaia, e ta Tobia, e ta Nekoda, e ono ïa hanere, e maha ahuru ma piti. 63 Te mau tamarii a te feia tahu‘a ra: te mau tamarii a Habaia, e ta Koza, e ta Barazilai, o tei rave i te tamahine a Barazilai i Gileada ei vahine na ’na, e mairihia ihora i to ratou ra i‘oa; 64 ua imi ihora ratou i ta ratou parau fanauraa i roto i te feia i taiohia to ratou fanauraa, aita a‘era râ i itea: riro atura ratou ei feia viivii, e ua faataa-ê-hia te toroa tahu‘a. 65 Ua parau atura te tavana ia ratou, eiaha ratou e amu i te mau mea mo‘a ra, ia tia maira te hoê tahu‘a ma te Urima e te Tumima. 66 Te huru o taua amuiraa rahi atoa ra, e maha ïa ahuru ma piti i te tausani, e toru hanere, e ono ahuru, 67 te taa ra râ te mau tavini, e te mau tavini vahine, e hitu ïa tausani i te reira, e toru hanere, e toru ahuru ma hitu: e to roto ia ratou ra, e piti ïa hanere, e maha ahuru ma pae, i te taata himene e te vahine himene. 68 E ta ratou mau puaahorofenua ra, e hitu ïa hanere, e toru ahuru ma ono; e ta ratou mau pheradi, e piti ïa hanere, e maha ahuru ma pae; 69 e ta ratou mau kamela, e maha ïa hanere, e toru ahuru ma pae; e ta ratou mau asini, e ono ïa tausani, e hitu hanere, e piti ahuru. 70 E ua horoa maira te tahi pae hui raatira matahiapo ra i te tao‘a no taua ohipa ra. Ua horoa maira te tavana i roto i te pueraa ra, hoê tausani darekona auro, e pae ahuru i te au‘a, e pae hanere e toru ahuru i te ahu no te feia tahu‘a. 71 E ua horoa maira hoi te tahi pae hui raatira matahiapo i te tao‘a i roto i te pueraa tao‘a no taua ohipa ra, hoê taau tausani darekona auro, e piti hoi tausani, e piti hanere i te mina ario. 72 E tei horoahia mai e te taata atoa ra, hoê taau ïa tausani darekona auro, e piti tausani mina ario, e ono ahuru ma hitu i te ahu no te feia tahu‘a. 73 Te parahi ra te feia tahu‘a, e te mau ati Levi, e te mau tiai uputa, e te feia himene, e te taata atoa, e te Netinimi, e Iseraela atoa hoi, i to ratou mau oire; ia tae ra i te hitu o te marama, te mau tamarii ra a Iseraela i roto i to ratou mau oire. 
8 E te taata atoa ra ua haaputuputu tahi maira i roto i te aroâ i pihaiiho i te uputa pape ra; e ua parau atura ratou i te papai parau ra ia Ezera, e hopoi mai i te buka ture a Mose, ta Iehova i parau mai ia Iseraela ra. 2 Ua hopoi maira te tahu‘a ra o Ezera i te ture i te aro o taua amuiraa atoa ra, te tane e te vahine, e te feia atoa e ite i te parau ia taiohia ra, i te mahana hoê i te marama hitu ra. 3 Ua taio ihora oia i taua parau ra i roto i te aroâ i mua ’tu i te uputa pape ra, mai te poipoi mai â e avatea noa ’tura, i mua i te aro o te tane e te vahine, e te feia atoa e ite ra; faaroo papu atura te tari‘a o te taata atoa i taua buka ture ra. 4 Te tia noa ra taua papai parau ra o Ezera i nia i te hoê tiaraa raau, i hamanihia e ratou no taua taioraa ra; e tei tana rima atau, o Matitia ïa i te tiaraa, e o Sema, e o Anaia, e o Uria, e o Hilikia, e o Maaseia; e tei tana rima aui, o Pedaia ïa, e o Misaela, e o Malekia, e o Hasuma, e o Hasebadana, e o Zekaria, e o Mesulama. 5 Ua heheu a‘era Ezera i taua buka ra i te aro o te taata atoa ra; te teitei ra hoi to ’na tiaraa i to te taata atoa, e tei te heheuraa oia i taua buka ra, ua tia ana‘e maira te taata atoa; 6 ua haamaitai atura Ezera i te Atua rahi ra ia Iehova. Ua parau maira te taata atoa, ma te hopoi i te rima i nia, Amene, amene: ua pi‘o ihora to ratou upoo i raro, e ua haamori ia Iehova ma te mata i raro i te repo. 7 E o Iesua, e o Bani, e o Serebia, e o Iamina, e o Akuba, e o Sabetai, e o Hodia, e o Maaseia, e o Kelita, e o Azaria, e o Iozabada, e o Hanana, e o Pelaia, e te mau ati Levi; na ratou i faaite i te taata i te auraa i taua ture ra: te tia noa ra te taata i to ratou ra tiaraa. 8 Taio maramarama maite ihora ratou i te ture a te Atua, e ua faaite i te auraa, e ite a‘era ratou i taua parau i taiohia ra. 9 Ua parau atura te tavana ra o Nehemia, e te tahu‘a papai parau ra o Ezera, e te mau ati Levi, tei haapii i te mau taata ra, E mahana mo‘a teie na Iehova to outou Atua ra, eiaha e auê, eiaha e oto. Ua oto ana‘e hoi te taata atoa i te iteraa i taua parau ture ra. 10 Ua parau atura oia ia ratou, A haere, e amu i te maa maitai, e inu i te pape maaro, a hapono atu ai i te tahi tufaa na te feia e ere ra: e mahana mo‘a hoi teie no to tatou Fatu. Eiaha e oto, o te oaoa râ no ǒ ia Iehova ra, to outou ïa maitai. 11 Ua mamu ihora te taata atoa i te ati Levi, na ô atura, Eiaha e parau, e mahana mo‘a hoi teie; eiaha outou e oto. 12 Ua haere ana‘e atura te taata atoa e amu, e inu hoi, e hapono hoi i te tahi vahi i tei ere ra, e oaoa hua hoi ratou no te mea, ua ite ratou i te parau i parauhia mai ia ratou ra. 13 E tae a‘era i te mahana piti, ua putuputu maira te feia raatira matahiapo ra no te taata atoa ra, te mau tahu‘a e te mau ati Levi, ia Ezera papai parau ra, ia ite ratou i te parau i roto i te ture ra. 14 E itea ihora ia ratou e ua papaihia i roto i te ture a Iehova i parau mai i te vaha o Mose, e ia tae i te hitu o te marama e parahi ai te tamarii a Iseraela i roto i te tiahapa i te oroa i te marama hitu ra. 15 E ia tiaoro ratou i taua parau ra, e ia faaite haere a‘era i roto i to ratou mau oire, e i Ierusalema, na ô atura, E haere i te mou‘a e rave mai i te amaa olive, e te amaa paina, e te amaa hedesa, e te amaa tamara, e te amaa raau rahi ra, ei tiahapa, mai tei papaihia ra. 16 Ua haere atura te taata e ua rave maira i taua mau mea ra, e ua hamani ihora i te tiahapa no ratou, i nia iho i to ratou fare ta vetahi, i roto i te aumoa ta vetahi, i roto i te aumoa i te fare o te Atua ta vetahi, i roto i te aroâ i te uputa pape ra ta vetahi, i roto i te aroâ i te uputa Epheraima ta vetahi. 17 Ua hamani ihora taua amuiraa atoa mai roto mai i te pau ra i te tiahapa, e ua parahi hoi i raro a‘e i taua mau tiahapa ra: aita hoi te tamarii a Iseraela i na reira e mai te anotau mai â o Iesua a Nuna e tae noa a‘era i taua mahana ra. Rahi roa a‘era to ratou oaoa. 18 Taio-noa-hia ihora taua buka ture a te Atua ra, i tera mahana i tera mahana, mai te mahana matamehai mai, e tae noa a‘era i te mahana hopea. Ua haapao atura hoi ratou i taua oroa ra e rui hitu a‘era; e tae a‘era i te mahana vau ra, e apooraa mo‘a ïa, mai tei parauhia maira.



^ (Neh. 6:14-7:7) E haamana‘o mai oe, e tau Atua, ia Tobia raua o Sanabalata, i ta raua nei mau parau, e te peropheta vahine atoa ia Noadia, e te mau peropheta atoa i hinaaro i te haamata‘uta‘u mai ia ’u. 15 E tae a‘era i te taau ma pae o te marama ra ia Elula, oti roa a‘era taua patu ra, e pae ahuru e piti tiahapa o te mahana i oti ai. 16 E ite a‘era te mau enemi atoa, e ia hi‘o mai hoi te mau etene e ati noa ’‘e, ua pi‘o ihora to ratou mata i raro i te taiâ; te ite ra hoi ratou e mea turuhia mai taua ohipa nei e to matou Atua i oti ai. 17 E rave rahi hoi ta te feia rarahi i Iuda leta i hapono ia Tobia i taua anotau ra, e rave rahi hoi ta Tobia i tae mai ia ratou. 18 E rave rahi hoi to Iuda i tǎpǔ atu ia ’na, no te mea, e hunoa oia no Sekania a Ara; e ta ’na ra tamaiti o Iohanana, te taoto ra ïa i te tamahine a Mesulama a Berekia ra. 19 Ua faaite mai hoi ratou ia ’u i ta ’na parau maitai, e ta ’u ra parau, ua hopoi ïa ratou ia ’na. E ua hapono mai â Tobia i te leta ei haamata‘uta‘u mai ia ’u. 
7 E oti a‘era te aua i te patuhia, e ua mau na opani ia ’u, e ua haapaohia te tiai i te mau uputa e te feia himene, e te mau ati Levi: 2 ua tuu atura vau i tau taeae ia Hanani, e ia Hanania te tiai i te fare o te arii ra, i te faaitoito ia Ierusalema, e taata haapao maitai hoi Hanania e te mǎta‘u hoi i te Atua aita e faito. 3 Ua parau atura vau ia raua, Eiaha e iriti-vave-hia te mau uputa i Ierusalema nei e ia huru veavea mai te mahana ra; e te tia noa ra ratou i pihaiiho, a opani ai i te mau uputa, a oomo ai i te te‘a; a tuu ai i te faehau i to Ierusalema nei, o te taata o tana faaitoitoraa, e te taata atoa ei to ’na iho pae fare faaitoito ai. 4 Te rahi ra hoi taua oire ra e te aano, e iti râ te taata i roto, e aita i oti te mau fare i te patuhia. 5 Ua tuu maira tau Atua i te mana‘o i roto i tau aau, e e haaputuputu mai i te feia rarahi, e te mau tavana, e te taata atoa, ia taiohia to ratou fanauraa. E ua itea ihora ia ’u te hoê parau fanauraa no te feia i haere mai i mutaaihora, e ua papaihia hoi i roto. 6 Teie te mau tamarii no taua fenua ra, tei haere mai mai roto mai i te pau, o te feia i hopoi-ê-hia ra, ta Nebukanesa, ta te arii o Babulonia i hopoi i Babulonia, e ua ho‘i maira i Ierusalema, e i Iuda, te taata atoa i to ’na ihora oire mau; 7 o tei haere mai ratou o Zerubabela ma, e o Iesua, e o Nehemia, e o Azaria, e o Raamia, e o Nahamani, e o Moredekai, e o Bilisana, e o Miziparata, e o Bigavai, e o Nehuma, e o Baana. O te taioraa ïa o te taata no Iseraela.






^ ***sn himene 123 Te mau tiai no ǒ mai ia Iehova***


Himene 123

Te mau tiai no ǒ mai ia Iehova


(Ephesia 4:8)


1. Ua horoa mai o Iehova

Te mau tiai here

No te aratai e tauturu

I ta ’na mau mamoe.

(FAAHO‘IRAA)

E taeae taiva ore, p’rau mau

No ǒ mai ia Iehova,

Aupuru nei ta ’na mau mamoe.

Here ana‘e ia ratou.



2. Hamani maitai te mau tiai

Ma te p’rau tamǎrû

Ia mauiui ia oto tatou

No to ratou here.

(FAAHO‘IRAA)

E taeae taiva ore, p’rau mau

No ǒ mai ia Iehova,

Aupuru nei ta ’na mau mamoe.

Here ana‘e ia ratou.



3. E a‘o atoa mai ratou

Ia mau papu tatou,

A tavini tamau maite ai

To tatou Atua.

(FAAHO‘IRAA)

E taeae taiva ore, p’rau mau

No ǒ mai ia Iehova,

Aupuru nei ta ’na mau mamoe.

Here ana‘e ia ratou.





(Hi‘o atoa Isa. 32:1, 2; Ier. 3:15; Ioa. 21:15-17; Ohi. 20:28.)





^ (Eph. 4:8) Oia i parauhia ’i e, Ia ’na i reva i nia ra e tiaa rahi tîtî ta ’na i aratai, e ua horoa mai i te maitai i te taata nei.



^ (Isa. 32:1, 2) Inaha, e parahi mai te hoê arii ma te hau parau-tia ra, e te tahi pǔpǔ arii atoa ra ma te parau au. 2 E riro hoi te hoê taata mai te faarǔrǔraa i te vero ra, e mai te pupuniraa i te mata‘i rahi ra; e mai te pape rii tahe i te vahi pâpâmaro ra; e mai te mǎrǔ o te hoê mato rahi i te fenua paurâ.



^ (Ier. 3:15) E horoa ’tu vau i te orometua na outou i tei au i tau aau nei, o tei faaamu ia outou i te ite e te haapao maitai.



^ (Ioa. 21:15-17) E paia a‘era ratou, ua parau atura Iesu ia Simona Petero, E Simona a Iona e, te rahi na to oe hinaaro ia ’u i teie? Ua parau maira oia, E te Fatu e, ua ite oe e, te hinaaro atu nei au ia oe. Ua parau atura Iesu ia ’na, A faaamu i tau mau arenio. 16 Ua parau faahou atura oia ia ’na, o te piti ïa o te parauraa ’tu, E Simona a Iona e, te hinaaro na oe ia ’u? Ua parau maira oia ia ’na, E te Fatu, e, ua ite oe e, te hinaaro atu nei au ia oe. Ua parau atura Iesu ia ’na, A tiai i tau mau mamoe. 17 Ua parau faahou atura oia ia ’na, o te toru ïa o te parauraa ’tu, E Simona a Iona e, te hinaaro na oe ia ’u? Ua oto ihora Petero i te mea a toru a‘era o ’na uiraa mai ia ’na e, Te hinaaro na oe ia ’u? e ua parau maira ia ’na, E te Fatu, aore roa e mea toe i te itea ia oe, ua ite oe e, te hinaaro atu nei au ia oe. Ua parau atura Iesu ia ’na, A faaamu i tau mau mamoe.



^ (Ohi. 20:28) E teie nei, e ara ia outou iho, e te nǎnǎ atoa i faarirohia ’i outou e te Varua Maitai ei episekopo i nia ihora, ia faaamu hoi outou i te ekalesia o te Atua, o ta ’na i hoo i to ’na ihora toto.









^ ***w06 1/3 api 4 par. 7 Mana‘o faufaa o te buka a Nehemia***

5:7—I roto i teihea auraa i haamata ’i Nehemia i te ‘ui [aore ra avau] i te feia rarahi e te mau tavana’? Ua titau teie mau taata i te moni taime i to ratou mau hoa ati Iuda ei ofatiraa i te Ture a Mose. (Levitiko 25:36; Deuteronomi 23:19) Hau atu â, mea teitei te faito moni taime ta te feia horoa tarahu e titau ra. Mai te peu e e titauhia te reira i te mau ava‘e atoa, e tuea ïa “na tufaa hoê hanere” i te 12 % i te matahiti. (Nehemia 5:11) E mea aroha ore ia titau i te reira i te nunaa o tei teimaha roa a‘ena i te mau tute e te o‘e. Ua avau Nehemia i te taata ona ma te faaohipa i te Ture a te Atua no te faahapa e no te a‘o ia ratou e no reira ua faaite roa ’tu oia i ta ratou ohipa ino.



^ par. 7 (Neh. 5:7) ua imi ihora vau i te ravea, ua ui atura vau i te feia rarahi, e te mau tavana, e ua na ô atura vau ia ratou, Te titau na outou i te hoo, outou atoa, i to outou mau taeae. Ua opua ihora vau i te tahi amuiraa rahi ia ratou;



^ par. 7 (Lev. 25:36) eiaha oe e rave i te hoo, eiaha e rave i ta ’na; o to Atua ta oe e mǎta‘u; ia parahi maite to taeae i ǒ oe ra:



^ par. 7 (Deut. 23:19) Eiaha oe e hopoi i te tao‘a tarahu i to taeae ra; i te tarahu moni, i te tarahu maa, e te tarahu o te mau mea atoa i hopoihia ei tarahu;



^ par. 7 (Neh. 5:11) E faaho‘i na outou, i teie nei mahana, i to ratou fenua, e ta ratou mau ô vine, e ta ratou mau ô olive, e to ratou mau fare, e te tahi tufaa i na tufaa hoê hanere i te moni, e te sitona, e te hinu, e te uaina ta outou i titau ia ratou ra.









^ ***w06 1/3 api 5 par. 10 Mana‘o faufaa o te buka a Nehemia***

5:14-19. No te mau tiaau Kerisetiano, e hi‘oraa maitai roa te tavana ra o Nehemia o te haehaa, te pipiri ore, e te paari. Noa ’tu te itoito rahi i te raveraa ia faaturahia te Ture a te Atua, aita oia i na nia ’‘e ia vetahi ê no te imi i to ’na iho maitai. Area râ, ua tapitapi oia i te feia i haavîhia e te feia veve. Na roto i te faaiteraa i te pipiri ore, ua vaiiho mai Nehemia i te hoê hi‘oraa faahiahia no te taatoaraa o te mau tavini a te Atua.



^ par. 10 (Neh. 5:14-19) E mai te anotau mai â i haapaohia ’i au nei ei tavana no ratou i te fenua ra o Iuda, mai te matahiti taau maira, e tae noa a‘era i te matahiti taau e hoê ahuru e ma piti i te hau i te arii ra ia Ar[e]tehasaseta, hoê ahuru ma piti i te matahiti, aita vau e tau mau taeae atoa i amu i te maa a te tavana. 15 Area te mau tavana i mutaaihora, ua rave ïa ratou i ta te taata, i te pane, e te uaina, e e piti taau sekela ario; e ua faahepo atoa te mau tavini no ratou i te mau taata: aita râ vau i na reira, no te mea, te mǎta‘u ra vau i te Atua. 16 E ua rave tamau hoi au i teie nei patu, aore hoi matou i hoo i te ô; i putuputu mai ai to ’u ra mau tavini i te vahi ohipa. 17 Hoê hoi hanere e pae ahuru ati Iuda, e te feia tavana i ta ’u amuraa maa, te taa ’tura tei haere mai ia matou no te mau etene i pihai maira. 18 Hoê hoi puaatoro, e te mamoe maitai e ono, i haapaohia na ’u no te mahana hoê; e te moa atoa hoi i te rave-atoa-raa na ’u; e ua rui ahuru ana‘e ra, e uaina ïa e rave rahi te huru i te hopoiraa mai i te vairaa ra: e aita vau i titau atu i ta te tavana ra, no te mea e ati rahi to taua feia nei. 19 E haamana‘o maitai mai, e tau Atua e, mai ta ’u hoi i rave i teie nei mau taata.









^ ***w06 1/3 api 6 par. 5 Mana‘o faufaa o te buka a Nehemia***

Haapiiraa no tatou:

8:8. Ei orometua haapii i te Parau a te Atua, ‘e faaite tatou i te auraa’ ma te faahiti e ma te haamataratara maitai e ma te faataa papu i te mau Papai, o te faaite maitai i to ratou faaohiparaa.



^ par. 5 (Neh. 8:8) Taio maramarama maite ihora ratou i te ture a te Atua, e ua faaite i te auraa, e ite a‘era ratou i taua parau i taiohia ra.









^ ***w06 1/3 api 5 par. 1 Mana‘o faufaa o te buka a Nehemia***

6:5—I te mea e ua matauhia ia tuu i te mau leta, aore ra rata, huna i roto i te hoê pute i tapaohia, no te aha Sanabalata i hapono ai i ‘te hoê leta i tatarahia’ ia Nehemia? Ua opua paha Sanabalata i te faaite i mua i te taata i te mau pariraa haavare ma te hapono atu na roto i te hoê leta i tatarahia. Peneia‘e ua tiaturi oia e e faatupu te reira i te riri rahi o Nehemia a faarue atu ai oia i te ohipa paturaa no te paruru ia ’na iho. Aore ra ua mana‘o paha Sanabalata e e faahuehue te mea e vai ra i roto i te leta i te mau ati Iuda a faaea roa ’tu ai ratou i ta ratou ohipa. Aita Nehemia i taiâ e ua tamau ma te hau i ta ’na ohipa faauehia e te Atua.



^ par. 1 (Neh. 6:5) Ua tono maira Sanabalata i tana tavini ia ’u, o te pae ïa o te tonoraa mai, ma te leta i tatarahia i te rima.









^ ***w07 1/7 api 30 ‘Ia tamau oe i te upootia i nia i te ino na roto i te maitai’***

15. Eaha ta te hoê peropheta haavare i faaue, e no te aha Nehemia i ore ai i farii i te faaueraa?

15 A toru, ua faaohipa te mau enemi o Nehemia i te hoê taata haavare, te taata Iseraela ra o Semaia, no te turai ia Nehemia ia ofati i te Ture a te Atua. Ua na ô Semaia ia Nehemia e: “Mai haere tâua i roto roa i te fare o te Atua ra, i roto i te nao, a opani ai i te mau uputa o te hiero: te haere maira hoi ratou e taparahi ia oe; ei teie nei â rui ratou e tii mai ai e taparahi ia oe.” Ua parau Semaia e ua fatata Nehemia i te taparahi-pohe-hia e e nehenehe râ oia e faaora ia ’na na roto i te tapuniraa i roto i te hiero. E ere râ Nehemia i te hoê tahu‘a. E hara oia na roto i te tapuniraa i roto i te fare o te Atua. E ofati anei oia i te Ture a te Atua na roto i te tamataraa i te faaora ia ’na? Ua pahono Nehemia: “O vai ïa taata mai ia ’u nei e horo i roto i te hiero ia ora? E ore au e tae.” No te aha Nehemia i ore ai i topa i roto i te marei i opuahia no ’na? No te mea ua ite oia e noa ’tu e e hoa Iseraela o Semaia, ‘e ere na te Atua i faaue ia ’na.’ Inaha, eita roa ’tu te hoê peropheta mau e faaue ia ’na ia ofati i te Ture a te Atua. Aitâ Nehemia i pohe i te ino a te feia patoi iino. I muri rii a‘e, ua nehenehe oia e faatia: “E tae a‘era i te taau ma pae o te marama ra ia Elula, oti roa a‘era taua patu ra, e pae ahuru e piti tiahapa o te mahana i oti ai.”—Nehemia 6:10-15; Numera 1:51; 18:7.



^ par. 15 (Neh. 6:10-15) Ua haere ihora vau i te fare o Semaia a Delaia, a Mehetabeela, o tei opanihia i roto ra; e ua na ô maira oia, Mai haere tâua i roto roa i te fare o te Atua ra, i roto i te nao, a opani ai i te mau uputa o te hiero: te haere maira hoi ratou e taparahi ia oe; ei teie nei â rui ratou e tii mai ai e taparahi ia oe. 11 Ua parau atura vau, E tia anei ïa taata mai ia ’u nei ia horo? o vai ïa taata mai ia ’u nei e horo i roto i te hiero ia ora? E ore au e tae. 12 E inaha, ite a‘era vau e, e ere oia tei faauehia mai e te Atua, ua tarahuhia râ oia e Tobia raua o Sanabalata i na reira mai ai oia ra. 13 I tarahuhia ra oia ia mǎta‘u vau, e ia na reira vau e ia harahia, ia noaa ta ratou pariraa mai ia ’u, e ia faainohia vau e ratou. 14 E haamana‘o mai oe, e tau Atua, ia Tobia raua o Sanabalata, i ta raua nei mau parau, e te peropheta vahine atoa ia Noadia, e te mau peropheta atoa i hinaaro i te haamata‘uta‘u mai ia ’u. 15 E tae a‘era i te taau ma pae o te marama ra ia Elula, oti roa a‘era taua patu ra, e pae ahuru e piti tiahapa o te mahana i oti ai.



^ par. 15 (Num. 1:51) E ia iritihia te sekene ra, na te ati Levi e rave e tuu i raro; e ia faatiahia te sekene ra, na te ati Levi e faatia; e te taata ê ia haafatata i te reira, e taparahihia ïa.



^ par. 15 (Num. 18:7) E teie nei, e haapao oe e to tamarii atoa i to outou toroa tahu‘a ra, a rave ai i te mau ohipa atoa i te fata ra, i roto mai i te paruru ra; ua horoa hoi au i te toroa tahu‘a e toroa horoa noa ia outou ana‘e ra; e te taata ê e faafatata maira, e taparahi-pohe-roa-hia ïa.









^ ***bh api 28-29 Eaha te opuaraa a te Atua no te fenua?***


4, 5. (a) O vai mau â tei paraparau ia Eva na roto i te hoê ophi? (b) E nafea te hoê taata tura e te haerea tia na mua ’‘e e nehenehe ai e riro ei eiâ?

4 Te faahiti ra te buka matamua o te Bibilia i te hoê patoi o te Atua tei fa ’tu i roto i te ô i Edene. Te faataahia ra oia mai “te ophi,” e ere râ oia i te hoê noa animara. Te faataa ra te buka hopea o te Bibilia ia ’na mai “tei parauhia . . . te diabolo . . . e o Satan[i] . . . , o tei haavare i to te ao atoa nei.” Te parau-atoa-hia ra oia te “ophi tahito.” (Genese 3:1; Apokalupo 12:9) Ua faaohipa tera melahi, aore ra varua itea ore, puai i te hoê ophi no te paraparau ia Eva, mai te hoê taata ite o te nehenehe e haaparaparau ma to ’na reo i te hoê pêpe haavare aore ra te hoê hauti haavare. E mea papu e to reira atoa taua varua ra a faaineine ai te Atua i te fenua no te taata.—Ioba 38:4, 7.

5 I te mea râ e e mea tia roa te mau mea atoa ta Iehova i poiete, na vai ïa i hamani i tera “diabolo,” tera “Satani”? E parau noa ïa tatou e na te hoê o te mau tamaiti varua puai a te Atua i faariro ia ’na iho ei Diabolo. Eaha ïa? I teie mahana, e nehenehe te hoê taata tura e te haerea tia na mua ’‘e e riro ei eiâ. E nafea ïa? E vaiiho noa paha taua taata ra i te hoê hinaaro ino ia rahi mai i roto i to ’na aau. Mai te peu e e mana‘ona‘o noa oia i te reira, e nehenehe tera hinaaro ino e puai roa mai. E ia tae i te hoê taime tano, e nehenehe oia e haa ia au i te hinaaro ino ta ’na i mana‘ona‘o noa na.—A taio i te Iakobo 1:13-15.





^ par. 4 (Gen. 3:1) E paari rahi to te ophi i to te mau manu avae maha atoa o te fenua, i ta te Atua ra ta Iehova i hamani ra; e ua na ô maira oia i te vahine, Oia ïa, ua parau mai te Atua e, Eiaha orua e amu i to te mau raau atoa o te ô nei?



^ par. 4 (Apo. 12:9) Hurihia ’tura hoi te teni rahi i rapae, o taua ophi tahito ra ïa, o tei parauhia o te diabolo ra, e o Satan[i] hoi, o tei haavare i to te ao atoa nei; i hurihia oia i rapae i nia iho i te fenua nei, e ta ’na mau melahi atoa ua huri-atoa-hia i rapae.



^ par. 4 (Ioba 38:4) I hea oe ia ’u i haamau i te tumu o te fenua nei? a faaite mai na, peneia‘e te ite ra oe.



^ par. 4 (Ioba 38:7) A fatu atoa ’i te mau fetia poipoi i te himene, e ua pii noa te mau tamarii atoa a te Atua i te oaoa?



^ par. 5 (Iak. 1:13-15) Eiaha roa ei taata haavarehia e parau e, Ua haavarehia vau e te Atua, e ore roa hoi te Atua e vare i te ino, e ore roa hoi oia e haavare i te taata. 14 Ua haavarehia râ te taata ia faahahau-ê-hia, e ia riro noa ’tu i to ’na iho hinaaro tia ore. 15 E ua tô ana‘e taua hinaaro tia ore ra, fanau maira ta ’na, o te hara; e ia rave-faahope-hia te hara ra, fanau maira ta ’na, o te pohe.









^ ***sn himene 62 No vai hoi oe?***


Himene 62

No vai hoi oe?


(Roma 14:8)


1. No vai hoi oe?

E faaroo oe ia vai?

Te fatu tavini ai oe,

O to oe ïa atua.

Ei’ha roa ’tu oe

Tavini piti fatu.

E taiva hoi to oe aau

No to here ia raua.

2. No vai hoi oe?

E faaroo oe ia vai?

E atua haavare hoê

E Atua mau râ te tahi.

Na oe maiti:

Tavini ia Kaisara

Aore ra faaroo te Atua mau,

Rave to ’na hinaaro.

3. No vai hoi au nei?

Iehova ta ’u faaroo.

Tavini au to ’u Metua.

E faatupu ta ’u euhe.

Hoo mai oia ia ’u

I te toto o Iesu.

Faahanahana vau to ’na i‘oa

Ma te here mau ia ’na.



(Hi‘o atoa Ios. 24:15; Sal. 116:14, 18; Tim. 2, 2:19.)





^ (Roma 14:8) Te ora nei tatou, i ora ïa tatou ei faatupu i ta te Fatu; e te pohe nei tatou, i pohe ïa tatou ei faatupu i ta te Fatu: e teie nei, te ora nei tatou, e te pohe nei hoi, no te Fatu â tatou.



^ (Ios. 24:15) E e mea ino ia outou ia haamori ia Iehova, e faataa na outou i teie nei mahana i ta outou e haamori; e o te mau atua anei a to outou mau metua i haamori i te tahi pae pape ra, e te mau atua anei o te ati Amori nei no ratou te fenua ta outou e parahi nei? area vau e to ’u atoa ra utuafare, e haamori ïa matou ia Iehova.



^ (Sal. 116:14) E faatupu vau i ta ’u i euhe ia Iehova, i tei nei i mau i te aro o to ’na atoa ra mau taata.



^ (Sal. 116:18) E faatupu vau i ta ’u i euhe ia Iehova, i teie nei i mau i te aro o to ’na atoa ra mau taata,



^ (Tim. 2, 2:19) Area te niu a te Atua ra, te vai aoioi ore nei ïa, e ma teie nei tapao i nia iho, Ua ite te Fatu i to ’na ihora. E, O te taata atoa e faahiti i te i‘oa o te Fatu ra, e faarue ana‘e ratou i te parau ino.









^ ***ia api 72-75 Ua mau papu oia noa ’tu te mau tupuraa faatoaruaru***


“Faataa na oe i te tahi arii no matou”

17. Eaha ta te feia rahi o Iseraela i titau ia Samuela, e ua aha Samuela?

17 Aita na tamaiti a Samuela i ite e e faahopearaa te tupu mai no to raua nounou e to raua miimii. Ua na ô te feia rahi o Iseraela ia Samuela: “E teie nei, e faataa na oe i te tahi arii no matou ei haava ia matou, mai te mau fenua atoa ra.” Ua mana‘o anei Samuela e te faarue ra te nunaa ia ’na? Parau mau, ahia ’tura matahiti to Samuela haavaraa i taua nunaa ra i te i‘oa o Iehova. Aita râ ratou i hinaaro faahou e na te tahi noa peropheta mai ia Samuela e haava ia ratou, na te hoê râ arii. E arii ta te mau nunaa tapiri, hinaaro atoa ’tura Iseraela i te tahi na ratou! Ua aha Samuela? Ua riri.—Sam. 1, 8:5, 6.

18. Eaha ta Iehova i parau i mahanahana ’i to Samuela aau, tei faaite atoa râ i te hara rahi a Iseraela?

18 Pure ihora Samuela ia Iehova no nia i teie ohipa. Pahono maira Iehova: “E faaroo noa ’tu oe i te parau a te mau taata na, ta ratou i parau mai ia oe ra: e ere hoi o oe ta ratou i faarue, ua faarue râ ratou ia ’u, eiaha vau ei arii [faahou] i nia iho ia ratou.” Mahanahana ihora to Samuela aau. Mea tuhi iho â ta Iseraela i te Atua Mana hope. Parau atura Iehova ia Samuela ia faaara ia ratou i te mau faahopearaa e tae mai i nia ia ratou no to ratou aniraa i te hoê arii taata. Ua faaara ’tu Samuela. Parau onoono maira râ te nunaa: “Eiaha; ei arii â to matou i nia iho ia matou.” Ma te auraro noa i to ’na Atua, haere atura Samuela e faatahinu i te arii ta Iehova i maiti.—Sam. 1, 8:7-19.

19, 20. (a) Mai te aha te huru auraro o Samuela i ta Iehova faaueraa e faatahinu ia Saula ei arii no Iseraela? (b) Mea nafea to Samuela tauturu-noa-raa i te nunaa o te Atua?

19 Mai te aha râ te huru auraro o Samuela i to ’na Atua? Ma te faatia ture noa anei? Ma te riri anei? Ua vaiiho anei o ’na i to ’na aau ia taero i te inoino, e ia a‘a te reira i roto i to ’na aau? Mea rahi te na reira, aita râ Samuela. Ua faatahinu o ’na ia Saula e ua farii iho â e na Iehova i maiti ia ’na. Hô‘i atura oia ia Saula ei tapao maevaraa e auraroraa i te arii apî. Na ô atura oia i te nunaa: “Aita outou ite i tei haapaohia e Iehova ra, e aita o ’na e faito i te mau taata atoa ra?”—Sam. 1, 10:1, 24.

20 Aita Samuela i tiatonu i te mau huru paruparu o Saula, i te mea maitai râ o taua taata ra ta Iehova i maiti. Aita atoa o ’na i imi i te farii maitai a taua nunaa ra e taui hanoa te mana‘o. Ua tapea râ oia i to ’na taiva ore i te Atua. (Sam. 1, 12:1-4) Ua rave maite atoa o ’na i ta ’na ohipa i faauehia mai: e a‘o i te nunaa o te Atua i nia i te mau tupuraa e fifi ai to ratou taairaa e o Iehova, e faaitoito atoa ia ratou ia tapea i to ratou taiva ore ia Iehova. Putapû a‘era te aau o te nunaa i ta ’na a‘oraa e ani atura ia Samuela ia pure no ratou. Horoa maira oia i teie pahonoraa nehenehe: “Eiaha roa vau e faarue i te pure [no] outou a hara ’i au ia Iehova ra: e haapii â vau ia outou i te e‘a maitai, e te tia.”—Sam. 1, 12:21-24.

Mai ia Samuela, eiaha roa ’tu e vaiiho i te pohehae aore ra te inoino ia a‘a i roto i to tatou aau



21. Eaha ta te hi‘oraa o Samuela e haamana‘o mai ra ia inoino noa ’tu oe ia maitihia te tahi atu taata no te hoê hopoia aore ra haamaitairaa?

21 I inoino atoa na paha oe i te maitiraahia te tahi atu taata no te hoê hopoia aore ra haamaitairaa. Te haamana‘o papu mai ra to Samuela hi‘oraa e eiaha roa ’tu tatou e vaiiho i te pohehae aore ra te inoino ia a‘a i roto i to tatou aau. (A taio i te Maseli 14:30.) Mea rahi hoi ta te Atua ohipa au maitai na ta ’na mau tavini taiva ore atoa.

“E oto â oe ia Saula . . . ?”

22. No te aha Samuela i tano ai i te hi‘oraa i te mea maitai o Saula?

22 Ua tano Samuela i te hi‘oraa i te mea maitai o Saula, e taata faahiahia hoi o ’na. Noa ’tu e e tiapai taata, mea itoito, mea maramarama, e taata aau faahaihai oia i te omuaraa. (Sam. 1, 10:22, 23, 27) Hau atu â, e tiamâraa to ’na e maiti. E nehenehe ïa o ’na e maiti i to ’na iho e‘a e e rave i ta ’na iho faaotiraa. (Deut. 30:19) Ua faaohipa maitai anei o ’na i taua ô faufaa roa ra?

23. (a) Eaha te huru maitai faufaa roa ta Saula i ere na mua? (b) Mea nafea to ’na faaiteraa i te teoteo?

23 Mea peapea ia parau e ia noaa mai i te hoê taata te mana, e pinepine o te aau faahaihai ta ’na e ere na mua. Aita i maoro to Saula teoteoraa mai. Ua faaoti oia e faaroo ore i ta Iehova i faaue ia ’na na roto ia Samuela. I te hoê mahana, no to ’na fiu i te tiairaa ia Samuela, ua pûpû oia i te hoê tusia. A‘o etaeta ihora Samuela ia ’na e tohu atura e eita te toroa arii e vai noa mai i roto i to ’na utuafare. Aita râ Saula i farii i te a‘oraa, rave atura râ i te mea ino roa ’tu â.—Sam. 1, 13:8, 9, 13, 14.

24. (a) Ua faaroo anei Saula i ta Iehova faaueraa no nia i te ati Amaleka? (b) Eaha to Saula huru i to ’na a‘oraahia, e eaha ta Iehova i faaoti e rave?

24 Na roto ia Samuela, ua faaue Iehova ia Saula e aro i te ati Amaleka. Ua parau iho â râ o ’na ia haapohe i to ratou arii ino o Agaga. Ua faaherehere râ Saula ia Agaga, te mau animara maitatai e te mau mea maitai atoa ta Iehova hoi i faaue e faaore pauroa. I to Samuela a‘oraa ia ’na, faaite maira Saula e ua taui roa o ’na. Aita Saula i farii i te a‘oraa ma te aau faahaihai. Ua parau atu râ e ua faaroo iho â o ’na i te parau a Iehova, ua imi i te otoheraa, ua haavare ite i te fifi e ua pari i te nunaa. Imi ihora o ’na i te ora, ma te parau e ua faataahia te tahi tuhaa o ta ratou i haru mai no te pûpû ei tusia ia Iehova. Eaha râ ta Samuela i pahono atu? Ua matau maitai tatou i teie parau: Mea maitai a‘e te auraro i te tusia. Ma te itoito, tama‘i ihora Samuela ia Saula e faaite atura i ta Iehova faaotiraa: e iriti-ê-hia te toroa arii o Saula e e horoahia ’tu i te tahi atu taata maitai a‘e.*—Sam. 1, 15:1-33.

25, 26. (a) No te aha Samuela i oto ai ia Saula, e eaha ta Iehova i a‘o mǎrû ia ’na? (b) I to Samuela taeraa ’tu i ǒ Iese, eaha ta Iehova i parau ia ’na?

25 E ere to Samuela i te inoino nainai no ta Saula mau hara. I tera po taatoa, ua tiaoro noa o ’na ia Iehova. Ua oto roa atoa o ’na ia Saula. I ite na o ’na i ta Saula e nehenehe e rave e to ’na maitai rahi. Ua ore râ teie mau tiaturiraa to ’na. Ua taui roa taua taata ra ta ’na i matau, ua ere oia i to ’na mau huru maitatai e ua faarue ia Iehova. Aita Samuela i haere faahou e hi‘o ia Saula. I muri iho râ, ua a‘o mǎrû noa ’tu Iehova ia ’na: “E oto â oe ia Saula, tei faaruehia oia e au eiaha oia ei arii [faahou] no Iseraela? A faaî na i to farii i te mono‘i, e haere ia Iese i Bete-lehema ra, te tono nei hoi au ia oe; ua noaa hoi te tahi arii na ’u i roto i te mau tamarii na ’na ra.”—Sam. 1, 15:34, 35; 16:1.

26 E ere tei te haapao maitai o te mau taata tia ore e tupu ai te opuaraa a Iehova. Ia taiva te hoê, e itea mai iho â ia Iehova te tahi atu no te rave i to ’Na hinaaro. Faaea ’tura Samuela ruhiruhia i te oto ia Saula. Ma te faauehia e Iehova, haere ihora Samuela i Betelehema i te fare o Iese. E tiapai taata vetahi mau tamaiti a Iese. I to Samuela râ iteraa ’tu i te matahiapo, parau ihora Iehova ia ’na e eiaha e hi‘o i to ’na tino. (A taio i te Samuela 1, 16:7.) Farerei atura Samuela i te hopea, o ’na ta Iehova i maiti. O Davida ïa.

Ua ite roa Samuela e e nehenehe ta Iehova e tamǎrû, e faaafaro aore ra e taui i te tupuraa faatoaruaru roa ino ei haamaitairaa



27. (a) Eaha ta Samuela i ite roa i puai noa ’tu â ’i to ’na faaroo? (b) Eaha ta oe e au roa i roto i te hi‘oraa ta Samuela i vaiiho mai?

27 I te mau matahiti hopea o to ’na oraraa, ua taa ’tu â ia Samuela e ua tano iho â Iehova i te monoraa ia Saula na roto ia Davida. Ua rahi noa ’tu to Saula pohehae a hinaaro atu ai e haapohe ia Davida. Ua riro atoa mai o ’na ei apotata. O Davida râ, ua faaite ïa i te mau huru nehenehe mau: te itoito, te hapa ore, te faaroo e te taiva ore. A fatata ’i Samuela i te pohe, ua puai noa ’tu â to ’na faaroo. Ua ite roa o ’na e e nehenehe ta Iehova e tamǎrû, e faaafaro aore ra e taui i te tupuraa faatoaruaru roa ino ei haamaitairaa. Pohe atura Samuela, a vaiiho mai ai i te aamu o te hoê taata faaroo faahiahia mau tei ora fatata 100 matahiti. Pauroa te Iseraela tei oto i te faarueraa mai teie peropheta taiva ore, eaha e ore ai! Mea maitai ïa ia ui te mau tavini a Iehova i teie mahana: ‘E pee anei au i te faaroo o Samuela?’





^ par. 17 (Sam. 1, 8:5, 6) e ua parau maira ratou ia ’na, Inaha, ua ruhiruhia oe, e aore ta oe pue tamarii i haapao i ta oe parau: e teie nei, e faataa na oe i te tahi arii no matou ei haava ia matou, mai te mau fenua atoa ra. 6 Riri a‘era râ Samuela i ta ratou parauraa mai e, Ho mai i te tahi arii no matou, ei faaau i te parau ia matou nei. E ua pure ihora Samuela ia Iehova.



^ par. 18 (Sam. 1, 8:7-19) Ua parau maira Iehova ia Samuela, E faaroo noa ’tu oe i te parau a te mau taata na, ta ratou i parau mai ia oe ra: e ere hoi o oe ta ratou i faarue, ua faarue râ ratou ia ’u, eiaha vau ei arii i nia iho ia ratou. 8 O ta ratou â ïa ohipa mai te mahana mai â i aratai mai ai au ia ratou mai Aiphiti ra, e tae roa a‘enei i teie nei mahana; ua faarue â hoi ratou ia ’u, e ua haamori i te mau atua ěê; e te na reira atoa ra ratou ia oe. 9 E tena na, e faaroo atu oe i ta ratou parau; e a‘o hua ’tura oe ia ratou, e faaite hoi ia ratou i te peu a te arii ia ariihia i nia iho ia ratou ra. 10 Ua faaite atura Samuela i te mau taata i ani mai ia ’na i te arii, i te mau parau atoa a Iehova ra. 11 E ua parau atura oia, Teie ta te arii ra peu ia arii i nia iho ia outou. E rave oia i ta outou mau tamarii tamaroa no ta ’na ra mau pereoo, e no ta ’na ra mau puaahorofenua; e horo hoi te tahi pae na mua i te mau pereoo na ’na ra. 12 E faariro oia ia ratou ei raatira i nia i te mau pǔpǔ tausani, e ei raatira i nia i te mau pǔpǔ e pae ahuru ra, e ei faaapu i to ’na fenua, e ei ooti i ta ’na ra maa auhune, e ei tiapai mauhaa tama‘i na ’na, e te mau mea no ta ’na ra mau pereoo. 13 E rave hoi oia i ta outou mau tamahine ei rave raau no‘ano‘a, e ei tunu maa, e ei eu maa. 14 E rave hoi oia i to outou mau fenua maitatai ra, e ta outou mau ô vine, e ta outou mau ô olive, a horoa ’tu ai na to ’na ra mau tavini. 15 E rave hoi oia i te ahururaa o ta outou huero maa ra, e no ta outou mau ô vine ra, a hopoi ai na to ’na ra feia toroa e to ’na mau tavini. 16 E rave hoi oia i to outou mau tavini tane, e te mau tavini vahine, e ta outou mau taata maitatai, e ta outou mau asini, a hopoi ai ei rave i ta ’na ihora ohipa. 17 E rave hoi oia i te ahuru o ta outou mau mamoe; e e riro outou ei tavini no ’na. 18 E auê hoi outou i tei reira anotau, i to outou arii ta outou i hinaaro ra; e ore râ Iehova e faaroo mai ia outou i tei reira anotau. 19 Aita a‘era râ taua mau taata ra i faaroo i te parau a Samuela; na ô a‘era ratou, Eiaha; ei arii â to matou i nia iho ia matou;



^ par. 19 (Sam. 1, 10:1) Ua rave ihora Samuela i te tahi hue iti mono‘i, e ua ninii atura i nia iho i tana upoo, e ua hô‘i atura ia ’na, na ô atura, E ere anei ua faatahinu Iehova ia oe ei tavana i nia iho i to ’na ra taata?



^ par. 19 (Sam. 1, 10:24) Ua parau atura Samuela i te taata atoa ra, Aita outou ite i tei haapaohia e Iehova ra, e aita o ’na e faito i te mau taata atoa ra? Ua umere paatoa ihora te taata atoa, Ia ora te arii.



^ par. 20 (Sam. 1, 12:1-4) Ua parau atura Samuela ia Iseraela atoa, Inaha, ua faaroo vau i to outou reo i te mau parau atoa ta outou i parau mai ia ’u ra; ua faaarii hoi au i te tahi arii i nia iho ia outou. 2 E teie nei inaha, o to outou ïa aratai o tena na arii: ua ruhiruhia hoi au, e ua hinahinahia tau upoo; e te parahi noa nei ta ’u pue tamarii i ǒ outou nei; na ’u hoi outou i aratai, mai to ’u apîraa mai â, e tae roa a‘enei i teie nei mahana. 3 E inaha, teie hoi au; e faaite mai na outou ia ’u i mua i te aro o Iehova, e i mua hoi i te aro o to ’na taata i faatahinuhia ra. O ta vai te puaatoro i ravehia e au? e o ta vai te asini i ravehia e au? e o vai ta ’u i faaere atu? e o vai ta ’u i hamani ino atu? e i rave au i te tarahu i te rima o vai ei haapo i tau mata? A faaite mai, e na ’u e faaho‘i atu. 4 Ua parau maira ratou ia ’na, Aita oe i faaere mai ia matou, aore hoi oe i hamani ino mai ia matou; aita hoi oe i rave i ta te taata atoa nei tao‘a.



^ par. 20 (Sam. 1, 12:21-24) eiaha hoi outou e ohipa ê i te peeraa i te mau idolo faufaa ore ra, aita a ratou e faufaa, e ore hoi e tia ia faaora; e mea faufaa ore mau hoi te reira. 22 No to ’na ra i‘oa rahi e ore ai Iehova e faarue ai i to ’na ra taata; ua tia hoi ia Iehova te faariro ia outou ei taata no ’na. 23 Area vau nei, eiaha roa vau e faarue i te pure [no] outou a hara ’i au ia Iehova ra: e haapii â vau ia outou i te e‘a maitai, e te tia ra: 24 ia mǎta‘u râ outou ia Iehova, e haamori hoi ia ’na ma te parau mau e ma to outou aau atoa: e haamana‘o hoi i to ’na hamani maitai ia outou i te rahi.



^ par. 21 (Mas. 14:30) Tei te ma‘i ore to te aau, o to te tino ïa ora; area te feii, o to te ivi ïa tahuti.



^ par. 22 (Sam. 1, 10:22, 23) Ua ui faahou â ratou ia Iehova, i te taeraa mai taua taata ra i reira. E ua parau maira Iehova, A hi‘o na, ua tapuni oia i roto i te mau tao‘a ra. 23 Ua horo atura ratou e aratai mai ia ’na, e ia tia mai oia i roto i te mau taata ra, hau atura oia i te mau taata atoa i te teitei, te tapono ra i nia a‘era te vahi i hau.



^ par. 22 (Sam. 1, 10:27) Ua na ô a‘era râ te tahi pae taata haapao ore ra, Eaha tatou e ora ’i i te reira taata? Vahavaha ’tura ratou ia ’na, e aore i hopoi i te tao‘a na ’na; aita râ oia i haapao noa ’tu ia ratou.



^ par. 22 (Deut. 30:19) Te tiaoro nei au i te ra‘i e te fenua ei ite no ’u ia outou i teie nei mahana e ua tuu vau i te ora e te pohe, i te maitai e te ino i mua ia oe; e tena na, a rave i te ora ia ora oe e to oe atoa ra huaai:



^ par. 23 (Sam. 1, 13:8, 9) Ua tiai ihora hoi oia e rui hitu a‘era, o te taime ïa ta Samuela i parau maira; aita râ Samuela i tae mai i Gilagala; purara ê atura hoi te taata. 9 Ua na ô a‘era Saula, A hopoi mai na i te tahi tusia taauahi i ǒ nei, e te tusia no te maitai hoi, e ua hopoi oia i taua tusia taauahi ra.



^ par. 23 (Sam. 1, 13:13, 14) Ua parau maira Samuela ia Saula, E mea tia ore ta oe i rave; aita oe i haapao i te parau a to Atua ra a Iehova, ta ’na i parau mai ia ore ra: ahiri hoi oe i na reira, ua haamau roa ïa Iehova i to oe mana toroa arii ra i nia ia Iseraela e a muri noa ’tu. 14 I teie nei râ, e ore to oe ra mana arii e mau: ua imi Iehova i te tahi taata no ’na e au i to ’na ra aau; e ua parau hoi Iehova ia ’na e ei tavana ïa i nia iho i to ’na taata, no te mea, aita a‘enei oe i haapao i ta Iehova i parau mai ia oe ra.



^ par. 24 (Sam. 1, 15:1-33) Ua parau atura Samuela ia Saula, Ua tono mai Iehova ia ’u e faatahinu ia oe ei arii i nia iho i to ’na taata ia Iseraela ra, e teie nei, e faaroo oe i te parau a Iehova. 2 Te na ô maira Iehova sabaota ra, te mana‘o nei au i ta Amaleka i rave ia Iseraela nei, ta ’na tama‘iraa ia ’na i te e‘atia ra, ia ’na, mai Aiphiti maira. 3 E tena na, e haere e rave ia Amaleka, e ia pau roa te mau mea atoa na ratou ra, eiaha roa e faaherehere atu; e taparahi atoa ra i te tane, e te vahine, e te aiû aruaru ra, e te puaatoro, e te mamoe, e te kamela, e te asini. 4 Ua haaputuputu maira Saula i te mau taata i Telaima, e ua taio ihora, e piti hanereraa i te tausani i te taata, e e hoê ahururaa i te tausani no Iuda ïa. 5 E ua tae atura Saula i te hoê oire no Amaleka, e ua tiai maite ihora i raro i te peho ra. 6 Ua parau atura Saula i te ati Keni ra, E haere ê outou ia taa ê atu i te ati Amaleka nei, o te pohe atoa outou e ratou atoa ra ia ’u: ua hamani maitai outou i te mau tamarii atoa a Iseraela a haere mai ai ratou mai Aiphiti maira. Haere ê atura te ati Keni mai roto mai i te Amaleka ra. 7 Taparahi atura Saula i te ati Amaleka mai Havila ’tu e tae noa ’tura i Sura i tiraha tia i Aiphiti ra. 8 E te arii o te ati Amaleka ra o Agaga i haru-ora-noa-hia ïa e ana; e ua taparahi pau roa ’tura i te mau taata atoa i te ‘o‘e. 9 Ua faaora ’tura ra Saula e te mau taata atoa ia Agaga, e te mau mamoe maitatai, e te puaatoro, e te mau opai rii maitatai, e te mau fanau‘a mamoe, e te mau mea maitatai atoa ra, aore ïa i haapau roa i te reira: o te mau mea iino râ ua rave faarue-roa-hia ïa e ratou. 10 Ua tae maira te parau a Iehova ia Samuela i reira, na ô maira, 11 Ua tatarahapa a‘enei au o vau i faaarii ia Saula: ua fariu ê hoi oia ia ’u, e aita oia i rave i ta ’u i faaue ia ’na ra. Mana‘ona‘o a‘era Samuela i taua parau ra; e ua pure atura oia ia Iehova e ao noa a‘era te reira rui. 12 E tia a‘era Samuela i nia, e haere e farerei ia Saula i te poipoi roa, i faaitehia maira Samuela, i na ôhia mai, I haere mai Saula i Karemela, e inaha, ua faatia oia i te tahi tapao no ’na iho, e mai reira hoi, fariu atura, haere atura i Gilagala. 13 Haere atura Samuela ia Saula ra; e ua parau maira Saula ia ’na, Ia ora na oe ia Iehova! ua rave au i ta Iehova i faaue maira. 14 Ua na ô atura Samuela, Eaha ra hoi teie nei umeeraa mamoe, e teie nei otoraa puaatoro ta ’u e faaroo nei? 15 Ua parau maira Saula, E mea ravehia mai e ratou no ǒ i te ati Amaleka; ua vaiiho hoi te mau taata nei i te mau mamoe maitatai e te mau puaatoro maitatai ra, ei tusia na to Atua ra na Iehova; e te tahi pae ra, ua pau roa ïa ia matou. 16 Ua parau atura Samuela ia Saula, E faaite atu vau ia oe i ta Iehova i parau mai ia ’u i teie nei rui. Ua na ô maira oia ia ’na, A parau mai. 17 Ua parau atura Samuela, E ere anei i to haehaaraa ra i to oe iho hi‘oraa, i faarirohia ’i oe no nia iho i te mau opu o Iseraela nei? e aore anei Iehova i faatahinu ia oe ei arii i nia iho ia Iseraela? 18 e na Iehova i tono ia oe i to oe tere, e na ô maira ia oe, A haere a taparahi i tera ra mau rave hara i te ati Amaleka ra, e ia pau roa; a tama‘i atu ai ia ratou e ia mou roa ’tu ratou ra. 19 Eaha ihora hoi oe i ore i faaroo ai i te parau a Iehova, i tapae atu ai oe i nia i te tao‘a ra, e ua rave i te mea ino i mua i te aro o Iehova? 20 Ua parau maira Saula ia Samuela, Oia ïa, ua faaroo vau i te parau a Iehova, e ua haere au na te e‘a i tonohia ’i au e Iehova ra, e ua aratai mai au i te arii o te ati Amaleka ra ia Agaga, e ua haamou roa i te ati Amaleka. 21 Ua rave râ te mau taata i te tao‘a, i te mamoe, e te mau puaatoro, e te mau tao‘a maitatai ra, i tei haapaohia e e haamou, ei tusia na to Atua ra na Iehova i Gilagala ra. 22 Ua parau atura Samuela, Tei te tusia taauahi e te mau tusia atoa anei to Iehova mauruuru, mai tei te faaroo i te parau a Iehova ra? inaha, e maitai rahi tei te haapao i tei te tusia, e maitai rahi tei te faaroo i tei te toâhua mamoe oni ra. 23 Ua faito atoa te faaroo ore i te hara a te hi‘ohi‘o, e te mârô i te haamori idolo ra: e tena na, ua faarue oe i te parau a Iehova ra, ua faarue atoa Iehova ia oe eiaha oe ei arii. 24 Ua parau maira Saula ia Samuela, Ua hara vau, ua hahi ê au i te parau a Iehova, e te parau na oe ra: o vau i mǎta‘u i te mau taata ra, e ua faaroo i ta ratou parau. 25 E teie nei, teie ta ’u parau ia oe, e faaore mai oe i taua hara na ’u nei, e ho‘i atoa tâua, ia haamori na vau ia Iehova. 26 Ua parau atura Samuela ia Saula, E ore au e ho‘i atoa i to oe na tere, ua faarue hoi oe i te parau a Iehova, e ua faarue Iehova ia oe eiaha oe ei arii i nia ia Iseraela ra. 27 E tei te fariuraa Samuela e haere ra, ua rave ihora oia i tana hiti ahu, e ua mahae taa ê maira. 28 Ua parau atura Samuela ia ’na, Mai te reira te basileia ra o Iseraela ia oe ra, ua hahae-ê-hia mai e Iehova i teie nei mahana, e ua horoahia e ana i te hoê taata tupu i ǒ oe ra, e taata maitai ïa ia oe na. 29 E ore hoi te Puai o Iseraela e haavare, e ore hoi e tatarahapa; e ere hoi oia i te taata a tatarahapa ’i oia. 30 Ua parau faahou maira Saula, Ua hara vau, teie râ ta ’u parau ia oe, ia tura na vau ia oe i mua i te aro o te feia rarahi o tau mau taata nei, e i mua atoa ia Iseraela nei, e ho‘i atoa tâua ia haamori au i to Atua ra ia Iehova. 31 Ua ho‘i atoa ’tura Samuela raua atoa o Saula; e ua haamori atura Saula ia Iehova. 32 Ua parau atura Samuela, Aratai mai outou i te arii o te ati Amaleka ia Agaga ia ’u nei. Ua haere faaieie noa maira Agaga: ua na ô a‘era hoi Agaga, Ua ore a‘enei te riaria o te pohe. 33 Ua parau atura râ Samuela, Mai te mau vahine i faaerehia i te tamarii i te ‘o‘e na oe ra, oia atoa to metua vahine iho i roto i te mau vahine atoa ra, e ere atoa ïa i te tamarii. E ua tapǔpǔ ihora Samuela ia Agaga e motumotu taa ê atura i Gilagala, i mua i te aro o Iehova.



^ par. 25 (Sam. 1, 15:34, 35) Ua ho‘i maira Samuela i Rama; haere atura hoi Saula i to ’na ihora utuafare, i Gibea i ǒ Saula ra. 35 E aore roa Samuela i haere faahou mai e hi‘o ia Saula e tae noa ’tura i te mahana i pohe ai oia ra: ua aroha râ Samuela ia Saula: ua tatarahapa ra Iehova i te mea ua faaarii oia ia Saula ei arii no Iseraela.



^ par. 25 (Sam. 1, 16:1) Ua parau maira Iehova ia Samuela, E oto â oe ia Saula, tei faaruehia oia e au eiaha oia ei arii no Iseraela? A faaî na i to farii i te mono‘i, e haere ia Iese i Bete-lehema ra, te tono nei hoi au ia oe; ua noaa hoi te tahi arii na ’u i roto i te mau tamarii na ’na ra.



^ par. 26 (Sam. 1, 16:7) ua na ô mai râ Iehova ia Samuela, Eiaha e hi‘o i to ’na mata, e to ’na huru i te teitei, no te mea, aore oia i tiahia e au; e ore hoi ta Iehova hi‘oraa e au i ta te taata; e hi‘o hoi te taata i te huru i rapae au a‘e, area o Iehova, e hi‘o ïa i te aau.







^ par. 24 Na Samuela i haapohe ia Agaga. Mea tano iho â ia pohe taua arii ino ra e to ’na atoa utuafare. Te mana‘ohia ra e e huaai atoa no Agaga o ‘Hamana ati Agaga,’ tei ora na e rave rahi hanere matahiti i muri a‘e. I tamata na oia i te haamou i te nunaa o te Atua.—Ese. 8:3; a hi‘o i na pene 15 e 16 o teie buka.






^ (Ese. 8:3) Ua parau faahou atura Esetera i te arii, tipapa maite ihora i te tiroroaraa avae, e ua faateni atura ia ’na ma te roimata ia tuu ê atu oia i taua ino i faatupuhia e Hamana, ati Agaga ra, e tei opuahia e ana i te ati Iuda.









^ ***ia pene 8 Ua mau papu oia noa ’tu te mau tupuraa faatoaruaru***

EAHA TO OE MANA‘O?


	  Eaha to Samuela huru i mua i te mau ati i tupu i nia ia Silo?



	  Maoti te aha i mau papu ai Samuela noa ’tu te haerea ino o ta ’na na tamaiti?



	  Mea nafea to Samuela faaearaa i te inoino i te arii Saula?



	  E nafea oe e pee ai i te faaroo o Samuela?














^ ***sn himene 125 Auraro ana‘e i ta Iehova aratairaa ma te taiva ore***


Himene 125

Auraro ana‘e i ta Iehova aratairaa ma te taiva ore


(Korinetia 1, 14:33)


1. Faaite nei tatou i to te ao nei

Te p’rau oaoa o te Bas’leia,

Auraro atu ai i ta Iehova

Aratairaa otahi ma te tahoê.

(FAAHO‘IRAA)

Auraro ana‘e i te Atua

Ma te mauruuru mau.

Paruru oia no to ’na here.

Ia taiva ore tatou.



2. Maoti to ’na varua, ta ’na tiaau,

Aratai Iehova ia tatou atoa.

Ma te taiva ore e poro ana‘e.

Ia mau papu tatou, mauruuru oia.

(FAAHO‘IRAA)

Auraro ana‘e i te Atua

Ma te mauruuru mau.

Paruru oia no to ’na here.

Ia taiva ore tatou.





(Hi‘o atoa Luka 12:42; Heb. 13:7, 17.)





^ (Kor. 1, 14:33) e ere hoi te Atua i te tumu no te anoi noa, no te hau râ, mai tei te mau ekalesia feia mo‘a atoa ra.



^ (Luka 12:42) Ua parau atura te Fatu, O vai hoi te tiaau haavare ore e te haapao maitai, i ta te fatu e tuu i nia iho i to ’na atoa ra mau tavini, ei tuu atu i ta ratou tufaa maa i te tufaraa mau ra?



^ (Heb. 13:7) E haamana‘o i to outou mau aratai, o tei parau mai ia outou i te parau a te Atua, e pee atu i to ratou faaroo, ma te mana‘o maite i te hopea o ta ratou parau.



^ (Heb. 13:17) E faaroo i to outou mau aratai, e auraro atu outou; te faaitoito ra hoi ratou i to outou mau varua, e faaitehia hoi ta ratou parau; ia na reira râ ratou ma te oaoa, eiaha ma te oto: e ore hoi e faufaahia ta outou i te reira.















^ (Neh. 5:1-8:18) Teie te mau taata e ta ratou mau vahine i faahapa mai i to ratou mau taeae, i te ati Iuda. 2 Ua parau maira hoi vetahi, E rave rahi matou, ta matou tamarii, te tamaroa e te tamahine; no ratou ta matou sitona e noaa ’i ia amu matou, e ia ora. 3 E ua na ô mai hoi e tahi pae, Ua riro to matou nei fenua tei te tarahu, e ta matou mau ô vine, e to matou mau fare, e noaa ’i ta matou sitona i te o‘e nei. 4 E ua na ô maira te tahi pae, Ua tipee matou i te moni i to matou mau fenua, e ta matou mau ô vine, ei tao‘a aufau na te arii. 5 E inaha, hoê o matou hete e to matou mau taeae, e ta matou mau tamarii, mai ta ratou atoa ra mau tamarii: e inaha, teie matou a faariro i ta matou mau tamaroa e te mau tamahine ei tavini; e ua riro mau â hoi ta matou mau tamahine ei tavini i teie nei â, e ore hoi e tia ia matou ia faaora; ua riro hoi to matou fenua, e ta matou mau ô vine tei ia vetahi ê. 6 Ite a‘era vau i ta ratou parau faahapa, riri roa a‘era vau; 7 ua imi ihora vau i te ravea, ua ui atura vau i te feia rarahi, e te mau tavana, e ua na ô atura vau ia ratou, Te titau na outou i te hoo, outou atoa, i to outou mau taeae. Ua opua ihora vau i te tahi amuiraa rahi ia ratou; 8 ua parau atura vau ia ratou, Ua hoo-faahou-hia e tatou to tatou mau taeae ati Iuda, tei hoohia ’tu i te etene, mai tei tia ia tatou ia hoo; e hoo faahou anei hoi outou i to outou mau taeae i te etene â? e ei roto ia tatou iho nei anei ratou hoo ai? Ua mamu noa ihora ratou, aore i parau mai. 9 Ua parau atura vau, E ere i te parau maitai ta outou e rave na: eita e tia ia outou ia mǎta‘u i to tatou Atua, oi faaino mai te mau etene ta tatou mau enemi ia tatou? 10 O vau atoa hoi, e to ’u ra mau taeae, e tau mau tavini, e tia atoa ïa ia titau atu i te moni, e te sitona ia ratou: e faarue na tatou i taua peu hoo nei. 11 E faaho‘i na outou, i teie nei mahana, i to ratou fenua, e ta ratou mau ô vine, e ta ratou mau ô olive, e to ratou mau fare, e te tahi tufaa i na tufaa hoê hanere i te moni, e te sitona, e te hinu, e te uaina ta outou i titau ia ratou ra. 12 Ua parau maira ratou, E faaho‘i matou, e ore matou e titau faahou atu i ta ratou: e na reira matou i ta oe i parau mai na. Ua parau atura vau i te feia tahu‘a, e ua tuu atu vau i te tǎpǔ ia ratou, e e haapao ratou i taua parau ra. 13 Ua ueue ihora vau i tau ahu, e ua parau atura vau, Ia na reira mai te Atua i te ueue i te taata atoa i to ’na utuafare, e ta ’na ohipa, tei ore i haapao i taua parau nei; ia na reirahia oia i te ueue, e ia neneihia ’tu i rapae. Ua parau atoa maira te amuiraa atoa, Amene, e ua haamaitai ia Iehova. E ua haapao atura te taata i taua parau ra. 14 E mai te anotau mai â i haapaohia ’i au nei ei tavana no ratou i te fenua ra o Iuda, mai te matahiti taau maira, e tae noa a‘era i te matahiti taau e hoê ahuru e ma piti i te hau i te arii ra ia Ar[e]tehasaseta, hoê ahuru ma piti i te matahiti, aita vau e tau mau taeae atoa i amu i te maa a te tavana. 15 Area te mau tavana i mutaaihora, ua rave ïa ratou i ta te taata, i te pane, e te uaina, e e piti taau sekela ario; e ua faahepo atoa te mau tavini no ratou i te mau taata: aita râ vau i na reira, no te mea, te mǎta‘u ra vau i te Atua. 16 E ua rave tamau hoi au i teie nei patu, aore hoi matou i hoo i te ô; i putuputu mai ai to ’u ra mau tavini i te vahi ohipa. 17 Hoê hoi hanere e pae ahuru ati Iuda, e te feia tavana i ta ’u amuraa maa, te taa ’tura tei haere mai ia matou no te mau etene i pihai maira. 18 Hoê hoi puaatoro, e te mamoe maitai e ono, i haapaohia na ’u no te mahana hoê; e te moa atoa hoi i te rave-atoa-raa na ’u; e ua rui ahuru ana‘e ra, e uaina ïa e rave rahi te huru i te hopoiraa mai i te vairaa ra: e aita vau i titau atu i ta te tavana ra, no te mea e ati rahi to taua feia nei. 19 E haamana‘o maitai mai, e tau Atua e, mai ta ’u hoi i rave i teie nei mau taata. 
6 Ite a‘era Sanabalata, e o Tobia, e te taata Arabia ra o Gesema, e te tahi pae enemi atoa ra, e ua patuhia e au te patu ra, e aita e vahi parari i toe; (aita râ i faatiahia e au te mau opani i te tomoraa ra i reira:) 2 Ua tono maira Sanabalata raua o Gesema i te vea ia ’u, na ô maira, E haere mai na oe i te hoê e te mau oire rii, i te vahi atea i Ono ra, ei reira tatou e farerei ai. Te mana‘o hamani ino ra raua ia ’u. 3 Ua tono atura vau i te vea ia raua, na ô atura, E ohipa rahi ta ’u e rave nei, eita e tia ia ’u ia haere i raro na; eaha e tia ’i ia ’u ia faarue i te ohipa, a haere ’tu ai i ǒ na ia outou na? 4 E a maha a‘era vea i te tonoraa mai ia ’u nei, e ua na reira hoi ta ’u parauraa ’tu ia raua ra. 5 Ua tono maira Sanabalata i tana tavini ia ’u, o te pae ïa o te tonoraa mai, ma te leta i tatarahia i te rima. 6 Teie te parau i papaihia i roto i taua leta ra, Ua parau-haere-hia i te mau fenua atoa nei, e o Gesema te tahi ite, e orure hau to oe e to te mau ati Iuda; i patu ai oe i tena na patu, ia riro oe ei arii no ratou mai tei parauhia nei i tei au i taua mau parau nei. 7 E ua faataahia e oe te feia peropheta ia parau haere ia oe i Ierusalema, e ia na ô ra e, E arii tei Iuda nei: e teie nei, e riro taua parau nei i te parauhia i ǒ te arii ra. E tena na, e haere mai na, e faaau na tatou i te parau. 8 Ua tono atura vau i te vea ia ’na, na ô atura, Aore roa ïa e parau i ta oe e parau mai na, na to oe iho aau tena i imi. 9 E parau haamata‘uta‘u ta ratou atoa ia matou, na ô a‘era, E paruparu to ratou rima e e ore e oti ta ratou ohipa; e teie nei, e te Atua e, faaetaeta mai oe i o ’u pue rima. 10 Ua haere ihora vau i te fare o Semaia a Delaia, a Mehetabeela, o tei opanihia i roto ra; e ua na ô maira oia, Mai haere tâua i roto roa i te fare o te Atua ra, i roto i te nao, a opani ai i te mau uputa o te hiero: te haere maira hoi ratou e taparahi ia oe; ei teie nei â rui ratou e tii mai ai e taparahi ia oe. 11 Ua parau atura vau, E tia anei ïa taata mai ia ’u nei ia horo? o vai ïa taata mai ia ’u nei e horo i roto i te hiero ia ora? E ore au e tae. 12 E inaha, ite a‘era vau e, e ere oia tei faauehia mai e te Atua, ua tarahuhia râ oia e Tobia raua o Sanabalata i na reira mai ai oia ra. 13 I tarahuhia ra oia ia mǎta‘u vau, e ia na reira vau e ia harahia, ia noaa ta ratou pariraa mai ia ’u, e ia faainohia vau e ratou. 14 E haamana‘o mai oe, e tau Atua, ia Tobia raua o Sanabalata, i ta raua nei mau parau, e te peropheta vahine atoa ia Noadia, e te mau peropheta atoa i hinaaro i te haamata‘uta‘u mai ia ’u. 15 E tae a‘era i te taau ma pae o te marama ra ia Elula, oti roa a‘era taua patu ra, e pae ahuru e piti tiahapa o te mahana i oti ai. 16 E ite a‘era te mau enemi atoa, e ia hi‘o mai hoi te mau etene e ati noa ’‘e, ua pi‘o ihora to ratou mata i raro i te taiâ; te ite ra hoi ratou e mea turuhia mai taua ohipa nei e to matou Atua i oti ai. 17 E rave rahi hoi ta te feia rarahi i Iuda leta i hapono ia Tobia i taua anotau ra, e rave rahi hoi ta Tobia i tae mai ia ratou. 18 E rave rahi hoi to Iuda i tǎpǔ atu ia ’na, no te mea, e hunoa oia no Sekania a Ara; e ta ’na ra tamaiti o Iohanana, te taoto ra ïa i te tamahine a Mesulama a Berekia ra. 19 Ua faaite mai hoi ratou ia ’u i ta ’na parau maitai, e ta ’u ra parau, ua hopoi ïa ratou ia ’na. E ua hapono mai â Tobia i te leta ei haamata‘uta‘u mai ia ’u. 
7 E oti a‘era te aua i te patuhia, e ua mau na opani ia ’u, e ua haapaohia te tiai i te mau uputa e te feia himene, e te mau ati Levi: 2 ua tuu atura vau i tau taeae ia Hanani, e ia Hanania te tiai i te fare o te arii ra, i te faaitoito ia Ierusalema, e taata haapao maitai hoi Hanania e te mǎta‘u hoi i te Atua aita e faito. 3 Ua parau atura vau ia raua, Eiaha e iriti-vave-hia te mau uputa i Ierusalema nei e ia huru veavea mai te mahana ra; e te tia noa ra ratou i pihaiiho, a opani ai i te mau uputa, a oomo ai i te te‘a; a tuu ai i te faehau i to Ierusalema nei, o te taata o tana faaitoitoraa, e te taata atoa ei to ’na iho pae fare faaitoito ai. 4 Te rahi ra hoi taua oire ra e te aano, e iti râ te taata i roto, e aita i oti te mau fare i te patuhia. 5 Ua tuu maira tau Atua i te mana‘o i roto i tau aau, e e haaputuputu mai i te feia rarahi, e te mau tavana, e te taata atoa, ia taiohia to ratou fanauraa. E ua itea ihora ia ’u te hoê parau fanauraa no te feia i haere mai i mutaaihora, e ua papaihia hoi i roto. 6 Teie te mau tamarii no taua fenua ra, tei haere mai mai roto mai i te pau, o te feia i hopoi-ê-hia ra, ta Nebukanesa, ta te arii o Babulonia i hopoi i Babulonia, e ua ho‘i maira i Ierusalema, e i Iuda, te taata atoa i to ’na ihora oire mau; 7 o tei haere mai ratou o Zerubabela ma, e o Iesua, e o Nehemia, e o Azaria, e o Raamia, e o Nahamani, e o Moredekai, e o Bilisana, e o Miziparata, e o Bigavai, e o Nehuma, e o Baana. O te taioraa ïa o te taata no Iseraela. 8 Te mau tamarii a Parosa, e piti ïa tausani, hoê hanere, e hitu ahuru ma piti. 9 Te mau tamarii a Sephatia ra, e toru ïa hanere, e hitu ahuru ma piti. 10 Te mau tamarii a Ara ra, e ono ïa hanere, e pae ahuru ma piti. 11 Te mau tamarii a Pahata-moabi, no te mau tamarii a Iesua e Ioaba, e piti tausani, e vau hanere, hoê ahuru ma vau. 12 Te mau tamarii a Elama ra, hoê ïa tausani, e piti hanere, e pae ahuru ma maha. 13 Te mau tamarii a Zatu ra, e vau ïa hanere, e maha ahuru ma pae. 14 Te mau tamarii a Zakai ra, e hitu ïa hanere, e ono ahuru. 15 Te mau tamarii a Binui ra, e ono ïa hanere, e maha ahuru ma vau. 16 Te mau tamarii a Bebai ra, e ono ïa hanere, e piti ahuru ma vau. 17 Te mau tamarii a Azagada ra, e piti ïa tausani, e toru hanere, e piti ahuru ma piti. 18 Te mau tamarii a Adonikama ra, e ono ïa hanere, e ono ahuru ma hitu. 19 Te mau tamarii a Bigavai ra, e piti ïa tausani, e ono ahuru ma hitu. 20 Te mau tamarii a Adina ra, e ono ïa hanere, e pae ahuru ma pae. 21 Te mau tamarii a Atera ra, ta Hezekia ra, e iva ahuru ma vau. 22 Te mau tamarii a Hasuma ra, e toru ïa hanere, e piti ahuru ma vau. 23 Te mau tamarii a Bezai ra, e toru ia hanere, e piti ahuru ma maha. 24 Te mau tamarii a Haripha ra, hoê ïa hanere, hoê ahuru ma piti. 25 Te mau tamarii a Gibeona ra, e iva ahuru ma pae. 26 Te mau taata no Bete-lehema ra, e no Netopha ra, hoê hanere e vau ahuru ma vau. 27 Te mau taata no Anatota ra, hoê ïa hanere, e piti ahuru ma vau. 28 Te mau taata no Bete-azamaveta ra, e maha ahuru ma piti. 29 Te mau taata no Kiriat[a]-iearima, e o Kephira, e o Beerota, e hitu ïa hanere, e maha ahuru ma toru. 30 Te mau taata no Rama e no Gaba, e ono ïa hanere, e piti ahuru ma hoê. 31 Te mau taata no Mikamasa, hoê ïa hanere, e piti ahuru ma piti. 32 Te mau taata no Betela e no Ai, hoê ïa hanere e piti ahuru ma toru. 33 Te mau taata no te tahi Nebo, e pae ahuru ma piti. 34 Te mau taata no te tahi Elama ra, hoê tausani, e piti hanere, e pae ahuru ma maha. 35 Te mau taata no Harima ra, e toru ïa hanere, e piti ahuru. 36 Te mau taata no Ieriko ra, e toru ïa hanere, e maha ahuru ma pae. 37 Te mau taata no Loda, no Hadida, e no Ono ra, e hitu ïa hanere, e piti ahuru ma hoê. 38 Te mau taata no Senaa ra, e toru ïa tausani, e iva hanere, e toru ahuru. 39 Te mau tahu‘a ra: te mau tamarii a Iedaia, no te utuafare o Iesua ra, e iva ïa hanere, e hitu ahuru ma toru. 40 Te mau tamarii a Imera ra, hoê ïa tausani, e pae ahuru ma piti. 41 Te mau tamarii a Pasura ra, hoê ïa tausani, e piti hanere, e maha ahuru ma hitu. 42 Te mau tamarii a Harima ra, hoê ïa tausani, hoê ahuru ma hitu. 43 Te mau ati Levi ra: te mau tamarii a Iesua, e ta Kadamiela, na Hodeva, e hitu ahuru ma maha. 44 Te feia himene ra: te mau tamarii a Asapha ra, hoê ïa hanere, e piti taau ma vau. 45 Te feia tiai uputa: te mau tamarii a Saluma, e ta Atera, e ta Talamona, e ta Akuba, e ta Hatita, e ta Sobai, ratou atoa ra hoê ïa hanere, e toru ahuru ma vau. 46 Te mau Netinimi ra: te mau tamarii a Ziha ra, e ta Hasupha, e ta Tabaota, 47 e ta Kerosa, e ta Sia, e ta Padona, 48 e ta Lebana, e ta Hagaba, e ta Salamai, 49 e ta Hanana, e ta Gidela, e ta Gahara, 50 e ta Reaia, e ta Rezina, e ta Nekoda, 51 e ta Gazama, e ta Uza, e ta Pasea, 52 e ta Besai, e ta Meunima, e ta Nephisesima, 53 e ta Bakabuka, e ta Hakupha, e ta Harahura, 54 e ta Bazeluta, e ta Mehida, e ta Haresa, 55 e ta Barekosa, e ta Sisera, e ta Tama, 56 e ta Nezia, e ta Hatipha. 57 Te mau tamarii a te mau tavini o Solomona: te mau tamarii a Sotai, e ta Sophereta, e ta Perida, 58 e ta Iaala, e ta Darakona, e ta Gidela, 59 e ta Sephatia, e ta Hatila, e ta Pokereta, e ta Zebaima, e ta Amona. 60 Taua mau Netinimi atoa ra, e te mau tamarii atoa a te mau tavini o Solomona, e toru ïa hanere, e iva ahuru ma piti. 61 O taua feia ra teie i haere mai mai Tele-mela mai, e mai Tele-haresa mai, e mai Keruba, e mai Adana, e mai Imera: aita râ i tia ia ratou ia faaite mai i te fare o to ratou metua tane, e to ratou fanauraa, e ite atu ai e no Iseraela: 62 te mau tamarii a Delaia, e ta Tobia, e ta Nekoda, e ono ïa hanere, e maha ahuru ma piti. 63 Te mau tamarii a te feia tahu‘a ra: te mau tamarii a Habaia, e ta Koza, e ta Barazilai, o tei rave i te tamahine a Barazilai i Gileada ei vahine na ’na, e mairihia ihora i to ratou ra i‘oa; 64 ua imi ihora ratou i ta ratou parau fanauraa i roto i te feia i taiohia to ratou fanauraa, aita a‘era râ i itea: riro atura ratou ei feia viivii, e ua faataa-ê-hia te toroa tahu‘a. 65 Ua parau atura te tavana ia ratou, eiaha ratou e amu i te mau mea mo‘a ra, ia tia maira te hoê tahu‘a ma te Urima e te Tumima. 66 Te huru o taua amuiraa rahi atoa ra, e maha ïa ahuru ma piti i te tausani, e toru hanere, e ono ahuru, 67 te taa ra râ te mau tavini, e te mau tavini vahine, e hitu ïa tausani i te reira, e toru hanere, e toru ahuru ma hitu: e to roto ia ratou ra, e piti ïa hanere, e maha ahuru ma pae, i te taata himene e te vahine himene. 68 E ta ratou mau puaahorofenua ra, e hitu ïa hanere, e toru ahuru ma ono; e ta ratou mau pheradi, e piti ïa hanere, e maha ahuru ma pae; 69 e ta ratou mau kamela, e maha ïa hanere, e toru ahuru ma pae; e ta ratou mau asini, e ono ïa tausani, e hitu hanere, e piti ahuru. 70 E ua horoa maira te tahi pae hui raatira matahiapo ra i te tao‘a no taua ohipa ra. Ua horoa maira te tavana i roto i te pueraa ra, hoê tausani darekona auro, e pae ahuru i te au‘a, e pae hanere e toru ahuru i te ahu no te feia tahu‘a. 71 E ua horoa maira hoi te tahi pae hui raatira matahiapo i te tao‘a i roto i te pueraa tao‘a no taua ohipa ra, hoê taau tausani darekona auro, e piti hoi tausani, e piti hanere i te mina ario. 72 E tei horoahia mai e te taata atoa ra, hoê taau ïa tausani darekona auro, e piti tausani mina ario, e ono ahuru ma hitu i te ahu no te feia tahu‘a. 73 Te parahi ra te feia tahu‘a, e te mau ati Levi, e te mau tiai uputa, e te feia himene, e te taata atoa, e te Netinimi, e Iseraela atoa hoi, i to ratou mau oire; ia tae ra i te hitu o te marama, te mau tamarii ra a Iseraela i roto i to ratou mau oire. 
8 E te taata atoa ra ua haaputuputu tahi maira i roto i te aroâ i pihaiiho i te uputa pape ra; e ua parau atura ratou i te papai parau ra ia Ezera, e hopoi mai i te buka ture a Mose, ta Iehova i parau mai ia Iseraela ra. 2 Ua hopoi maira te tahu‘a ra o Ezera i te ture i te aro o taua amuiraa atoa ra, te tane e te vahine, e te feia atoa e ite i te parau ia taiohia ra, i te mahana hoê i te marama hitu ra. 3 Ua taio ihora oia i taua parau ra i roto i te aroâ i mua ’tu i te uputa pape ra, mai te poipoi mai â e avatea noa ’tura, i mua i te aro o te tane e te vahine, e te feia atoa e ite ra; faaroo papu atura te tari‘a o te taata atoa i taua buka ture ra. 4 Te tia noa ra taua papai parau ra o Ezera i nia i te hoê tiaraa raau, i hamanihia e ratou no taua taioraa ra; e tei tana rima atau, o Matitia ïa i te tiaraa, e o Sema, e o Anaia, e o Uria, e o Hilikia, e o Maaseia; e tei tana rima aui, o Pedaia ïa, e o Misaela, e o Malekia, e o Hasuma, e o Hasebadana, e o Zekaria, e o Mesulama. 5 Ua heheu a‘era Ezera i taua buka ra i te aro o te taata atoa ra; te teitei ra hoi to ’na tiaraa i to te taata atoa, e tei te heheuraa oia i taua buka ra, ua tia ana‘e maira te taata atoa; 6 ua haamaitai atura Ezera i te Atua rahi ra ia Iehova. Ua parau maira te taata atoa, ma te hopoi i te rima i nia, Amene, amene: ua pi‘o ihora to ratou upoo i raro, e ua haamori ia Iehova ma te mata i raro i te repo. 7 E o Iesua, e o Bani, e o Serebia, e o Iamina, e o Akuba, e o Sabetai, e o Hodia, e o Maaseia, e o Kelita, e o Azaria, e o Iozabada, e o Hanana, e o Pelaia, e te mau ati Levi; na ratou i faaite i te taata i te auraa i taua ture ra: te tia noa ra te taata i to ratou ra tiaraa. 8 Taio maramarama maite ihora ratou i te ture a te Atua, e ua faaite i te auraa, e ite a‘era ratou i taua parau i taiohia ra. 9 Ua parau atura te tavana ra o Nehemia, e te tahu‘a papai parau ra o Ezera, e te mau ati Levi, tei haapii i te mau taata ra, E mahana mo‘a teie na Iehova to outou Atua ra, eiaha e auê, eiaha e oto. Ua oto ana‘e hoi te taata atoa i te iteraa i taua parau ture ra. 10 Ua parau atura oia ia ratou, A haere, e amu i te maa maitai, e inu i te pape maaro, a hapono atu ai i te tahi tufaa na te feia e ere ra: e mahana mo‘a hoi teie no to tatou Fatu. Eiaha e oto, o te oaoa râ no ǒ ia Iehova ra, to outou ïa maitai. 11 Ua mamu ihora te taata atoa i te ati Levi, na ô atura, Eiaha e parau, e mahana mo‘a hoi teie; eiaha outou e oto. 12 Ua haere ana‘e atura te taata atoa e amu, e inu hoi, e hapono hoi i te tahi vahi i tei ere ra, e oaoa hua hoi ratou no te mea, ua ite ratou i te parau i parauhia mai ia ratou ra. 13 E tae a‘era i te mahana piti, ua putuputu maira te feia raatira matahiapo ra no te taata atoa ra, te mau tahu‘a e te mau ati Levi, ia Ezera papai parau ra, ia ite ratou i te parau i roto i te ture ra. 14 E itea ihora ia ratou e ua papaihia i roto i te ture a Iehova i parau mai i te vaha o Mose, e ia tae i te hitu o te marama e parahi ai te tamarii a Iseraela i roto i te tiahapa i te oroa i te marama hitu ra. 15 E ia tiaoro ratou i taua parau ra, e ia faaite haere a‘era i roto i to ratou mau oire, e i Ierusalema, na ô atura, E haere i te mou‘a e rave mai i te amaa olive, e te amaa paina, e te amaa hedesa, e te amaa tamara, e te amaa raau rahi ra, ei tiahapa, mai tei papaihia ra. 16 Ua haere atura te taata e ua rave maira i taua mau mea ra, e ua hamani ihora i te tiahapa no ratou, i nia iho i to ratou fare ta vetahi, i roto i te aumoa ta vetahi, i roto i te aumoa i te fare o te Atua ta vetahi, i roto i te aroâ i te uputa pape ra ta vetahi, i roto i te aroâ i te uputa Epheraima ta vetahi. 17 Ua hamani ihora taua amuiraa atoa mai roto mai i te pau ra i te tiahapa, e ua parahi hoi i raro a‘e i taua mau tiahapa ra: aita hoi te tamarii a Iseraela i na reira e mai te anotau mai â o Iesua a Nuna e tae noa a‘era i taua mahana ra. Rahi roa a‘era to ratou oaoa. 18 Taio-noa-hia ihora taua buka ture a te Atua ra, i tera mahana i tera mahana, mai te mahana matamehai mai, e tae noa a‘era i te mahana hopea. Ua haapao atura hoi ratou i taua oroa ra e rui hitu a‘era; e tae a‘era i te mahana vau ra, e apooraa mo‘a ïa, mai tei parauhia maira.



^ (Neh. 8:1-18) E te taata atoa ra ua haaputuputu tahi maira i roto i te aroâ i pihaiiho i te uputa pape ra; e ua parau atura ratou i te papai parau ra ia Ezera, e hopoi mai i te buka ture a Mose, ta Iehova i parau mai ia Iseraela ra. 2 Ua hopoi maira te tahu‘a ra o Ezera i te ture i te aro o taua amuiraa atoa ra, te tane e te vahine, e te feia atoa e ite i te parau ia taiohia ra, i te mahana hoê i te marama hitu ra. 3 Ua taio ihora oia i taua parau ra i roto i te aroâ i mua ’tu i te uputa pape ra, mai te poipoi mai â e avatea noa ’tura, i mua i te aro o te tane e te vahine, e te feia atoa e ite ra; faaroo papu atura te tari‘a o te taata atoa i taua buka ture ra. 4 Te tia noa ra taua papai parau ra o Ezera i nia i te hoê tiaraa raau, i hamanihia e ratou no taua taioraa ra; e tei tana rima atau, o Matitia ïa i te tiaraa, e o Sema, e o Anaia, e o Uria, e o Hilikia, e o Maaseia; e tei tana rima aui, o Pedaia ïa, e o Misaela, e o Malekia, e o Hasuma, e o Hasebadana, e o Zekaria, e o Mesulama. 5 Ua heheu a‘era Ezera i taua buka ra i te aro o te taata atoa ra; te teitei ra hoi to ’na tiaraa i to te taata atoa, e tei te heheuraa oia i taua buka ra, ua tia ana‘e maira te taata atoa; 6 ua haamaitai atura Ezera i te Atua rahi ra ia Iehova. Ua parau maira te taata atoa, ma te hopoi i te rima i nia, Amene, amene: ua pi‘o ihora to ratou upoo i raro, e ua haamori ia Iehova ma te mata i raro i te repo. 7 E o Iesua, e o Bani, e o Serebia, e o Iamina, e o Akuba, e o Sabetai, e o Hodia, e o Maaseia, e o Kelita, e o Azaria, e o Iozabada, e o Hanana, e o Pelaia, e te mau ati Levi; na ratou i faaite i te taata i te auraa i taua ture ra: te tia noa ra te taata i to ratou ra tiaraa. 8 Taio maramarama maite ihora ratou i te ture a te Atua, e ua faaite i te auraa, e ite a‘era ratou i taua parau i taiohia ra. 9 Ua parau atura te tavana ra o Nehemia, e te tahu‘a papai parau ra o Ezera, e te mau ati Levi, tei haapii i te mau taata ra, E mahana mo‘a teie na Iehova to outou Atua ra, eiaha e auê, eiaha e oto. Ua oto ana‘e hoi te taata atoa i te iteraa i taua parau ture ra. 10 Ua parau atura oia ia ratou, A haere, e amu i te maa maitai, e inu i te pape maaro, a hapono atu ai i te tahi tufaa na te feia e ere ra: e mahana mo‘a hoi teie no to tatou Fatu. Eiaha e oto, o te oaoa râ no ǒ ia Iehova ra, to outou ïa maitai. 11 Ua mamu ihora te taata atoa i te ati Levi, na ô atura, Eiaha e parau, e mahana mo‘a hoi teie; eiaha outou e oto. 12 Ua haere ana‘e atura te taata atoa e amu, e inu hoi, e hapono hoi i te tahi vahi i tei ere ra, e oaoa hua hoi ratou no te mea, ua ite ratou i te parau i parauhia mai ia ratou ra. 13 E tae a‘era i te mahana piti, ua putuputu maira te feia raatira matahiapo ra no te taata atoa ra, te mau tahu‘a e te mau ati Levi, ia Ezera papai parau ra, ia ite ratou i te parau i roto i te ture ra. 14 E itea ihora ia ratou e ua papaihia i roto i te ture a Iehova i parau mai i te vaha o Mose, e ia tae i te hitu o te marama e parahi ai te tamarii a Iseraela i roto i te tiahapa i te oroa i te marama hitu ra. 15 E ia tiaoro ratou i taua parau ra, e ia faaite haere a‘era i roto i to ratou mau oire, e i Ierusalema, na ô atura, E haere i te mou‘a e rave mai i te amaa olive, e te amaa paina, e te amaa hedesa, e te amaa tamara, e te amaa raau rahi ra, ei tiahapa, mai tei papaihia ra. 16 Ua haere atura te taata e ua rave maira i taua mau mea ra, e ua hamani ihora i te tiahapa no ratou, i nia iho i to ratou fare ta vetahi, i roto i te aumoa ta vetahi, i roto i te aumoa i te fare o te Atua ta vetahi, i roto i te aroâ i te uputa pape ra ta vetahi, i roto i te aroâ i te uputa Epheraima ta vetahi. 17 Ua hamani ihora taua amuiraa atoa mai roto mai i te pau ra i te tiahapa, e ua parahi hoi i raro a‘e i taua mau tiahapa ra: aita hoi te tamarii a Iseraela i na reira e mai te anotau mai â o Iesua a Nuna e tae noa a‘era i taua mahana ra. Rahi roa a‘era to ratou oaoa. 18 Taio-noa-hia ihora taua buka ture a te Atua ra, i tera mahana i tera mahana, mai te mahana matamehai mai, e tae noa a‘era i te mahana hopea. Ua haapao atura hoi ratou i taua oroa ra e rui hitu a‘era; e tae a‘era i te mahana vau ra, e apooraa mo‘a ïa, mai tei parauhia maira.









^ (Neh. 9:1-11:36) E tae a‘era i te mahana taau ma maha i taua marama nei, ua putuputu te tamarii a Iseraela ma te haapae i te maa, e te ahu oto, e ma te repo i nia iho ia ratou. 2 Ua faataa ’tura te tamarii a Iseraela i te taata ěê, e ua tia noa ihora ua fa‘i i ta ratou hara, e te haapao ore o to ratou mau metua. 3 Ua tia noa ihora i to ratou tiaraa, e ua taiohia ihora te buka ture a to ratou Atua a Iehova, te hoê tuata i taua mahana ra; e te tahi tuata i taua mahana ra, e fa‘iraa ïa i ta ratou hara, e ua haamori i to ratou Atua ia Iehova. 4 I reira te mau ati Levi, o Iesua, e o Bani, e o Kadamiela, e o Sebania, e o Buni, e o Serebia, e o Bani, e o Kenani, i te tiaraa i nia i te vahi hamanihia ra, e ua pii hua ’tura i to ratou Atua ia Iehova. 5 E te mau ati Levi, o Iesua, e o Kadamiela, e o Bani, e o Hasabinia, e o Serebia, e o Hodia, e o Sebania, e o Petahia, na ô a‘era, A tia, a haamaitai i to outou Atua ia Iehova e a muri noa ’tu: ia haamaitaihia hoi to oe ra i‘oa hanahana, o tei teitei roa i nia ê ra e ore e taea e te haamaitai e te arue. 6 O oe, oe ana‘e ra o Iehova; na oe i hamani i te ra‘i, te ra‘i o te mau ra‘i, e te nuu atoa i reira, te fenua, e te mau mea atoa i roto ra; te tai e te mau mea atoa i roto ra, e na oe ana‘e hoi e tiai; e te haamori ra to te ra‘i atoa ra ia oe. 7 O oe te Atua, e Iehova, o tei maiti ia Aberahama, e na oe oia i aratai mai mai Ura mai, i ǒ te Kaladaio, e na oe i mairi i to ’na i‘oa ia Aberahama; 8 e ua ite atura oe i to ’na aau i te haavare ore i mua i to aro ra, e ua faaau i te faufaa ia ’na ra, e ua horoa mai oe i te fenua o te ati Kanaana, e to te ati Heta, e to te ati Amori, e to te Perezi, e to te ati Iebusi, e to te Giregasi, na ’na, e ua horoa mai i te fenua ra o Kanaana no to ’na ra huaai, e ua faatupu oe i taua parau na oe ra; no te mea e parau-tia ta oe; 9 e ua hi‘[o] oe i te ati o to matou mau metua i Aiphiti, e ua faaroo oe i ta ratou auê i te miti uteute ra; 10 e ua faaite oe i te tapao e te ravea taa ê i nia ia Pharao, e tana mau tavini, e i nia atoa i te taata atoa o to ’na fenua: ua ite hoi oe, e teoteo tei ta ratou rave ia ratou ra. Noaa ihora to oe i‘oa, mai tei teie nei â mahana. 11 Ua amaha ihora te miti ia oe i mua i to ratou aro, haere noa ’tura ratou na roto i te moana i nia i te vahi mǎrô; e ua taora ihora oe i te feia i hamani ino mai ia ratou i te moana mai te ofai i raro i te tai rahi ra. 12 E ua aratai oe ia ratou i te pou ata i te ao; e te rui ra i te pou auahi, ei haamaramarama i to ratou e‘a ia haere ra. 13 E ua pou mai oe i raro i nia i te mou‘a ra o Sinai, e ua parau mai oe ia ratou i nia i te ra‘i ra, e ua horoa mai oe i te haapaoraa tia, e te ture mau e te peu maitai, e te parau tia; 14 e ua faaite mai oe ia ratou i te sabati mo‘a na oe, e ua tuu mai oe i te a‘o, e te mau peu, e te ture, i te vaha o to tavini ra o Mose: 15 e ua horoa mai oe i te maa no te ra‘i mai ia poia ratou ra, e ia poihâ ratou, ua horoa mai oe i te pape na ratou no roto i te mato; e ua parau oe ia ratou e haere e parahi i te fenua ta oe i tǎpǔ e e horoa mai no ratou. 16 Area ratou, to matou mau metua, teoteo a‘era ratou, e ua mârô a‘era ratou, aore a‘era i faaroo i ta oe parau; 17 aore a‘era i haapao, aore hoi i haamana‘o i ta oe mau ravea mana i ravehia e oe i rotopu ia ratou ra; faaetaeta a‘era râ ratou e i to ratou mârô ra, ua haapao i te hoê raatira ei faaho‘i ia ratou i to ratou ati rahi i Aiphiti ra; area oe, e Atua oe e faaore mai â i te hara, e te aroha noa, e te faaherehere mai, e ore roa e riri vave, e te hamani maitai rahi, aita a‘era oe i faarue mai ia ratou. 18 E ia hamani hoi ratou i te kafa faatô na ratou, e ia parau ra e, O to atua teie tei aratai mai ia oe mai Aiphiti mai, e rahi roa a‘era hoi ta ratou faaooo ia oe; 19 aore â oe i faarue ia ratou i te medebara no to oe aroha rahi: aore hoi taua pou ata ra i faarue mai ia ratou i te ao, ei aratai ra ia ratou i te e‘a; e te pou auahi hoi i te po, ei tiarama ia ite ratou i te e‘a ia haere. 20 Ua horoa mai hoi oe i to oe varua maitai ei a‘o mai ia ratou, e aore hoi i pipirihia e oe ta oe mâna i to ratou vaha; e ua horoa mai hoi oe i te pape ta ratou i hiaai. 21 E piti taau hoi o oe matahiti i te faaamuraa mai ia ratou i te medebara, e aore roa ratou i ere; aore hoi to ratou ahu i marau, e aore to ratou avae i eea. 22 E ua horoa mai hoi oe i te mau basileia ra e te mau fenua, ua tufa-hua-hia e oe tei ia ratou. Tei ia ratou te fenua o te arii o Hesebona o Sihona, e te fenua o te arii o Basana o Oga. 23 E ua faarahi hoi oe i ta ratou mau tamarii mai te fetia i nia i te ra‘i ra, e ua aratai oe ia ratou i te fenua, ta oe i parau mai i to ratou ra mau metua e haere ratou i reira parahi ai. 24 Ua haere atura hoi te mau tamarii i roto e ua parahi i taua fenua ra, e ua vi ihora to te fenua ia oe, te ati Kanaana, e ua tuu mai oe ia ratou i to ratou rima, to ratou mau arii, e te taata atoa o te fenua ra, ia rave ratou i to ratou hinaaro. 25 E oire etaeta hoi tei pau ia ratou, e te fenua tao‘a, e te mau fare, ua î i te mau mea maitatai, e te apoo pape ua oti i te ôhia, e te ô vine, e te ô olive, e te mau raau maa e rave rahi. Ua amu ihora hoi ratou, e paia a‘era, e poria ’tura, oaoa roa a‘era ratou i te aroha rahi no oe ra. 26 Taiata ’tura râ ratou, e te haapao ore ia oe, faarue ihora i ta oe ture i muri i to ratou tua, e ua taparahi i te mau peropheta na oe tei a‘o mai ia ratou ia fariu mai ia oe ra, rahi atura ta ratou faaooo ia oe ra. 27 I tuu ai oe ia ratou i te rima o to ratou mau enemi, o tei faaooo atoa mai ia ratou: ia roohia râ ratou i te ahoaho, e ia tiaoro atu ratou ia oe, ua faaroo mai oe i nia i te ra‘i ra; e no to oe ra aroha rahi ua horoa mai oe i te faaora no ratou, o tei faaora ia ratou i te rima o to ratou mau enemi. 28 E hau ihora to ratou, ua ho‘i faahou ratou i te parau ino i mua ia oe: vaiiho ihora oe ia ratou i te rima o to ratou mau enemi, e faahepohia ihora ratou: ia ho‘i râ ratou e ia tiaoro atu ia oe ra, ua faaroo mai oe i nia i te ra‘i: e rave rahi to oe faaoraraa ’tu ia ratou i to oe aroha rahi; 29 e ua a‘o atu hoi oe ia ratou, ia fariu mai ratou i te ture na oe: ua teoteo râ ratou e aore i faaroo i ta oe parau, ua hara râ ratou i ta oe parau, (ua rave ana‘e hoi te taata i te reira, e ora ïa oia i te reira.) Ua iriti maira i te tapono, e ua faaetaeta, e aore a‘era i faaroo. 30 E rave rahi râ to oe matahiti i te faaoromairaa ia ratou, e te a‘oraa hoi ia ratou i te varua no oe i roto i te mau peropheta na oe ra; e aore a‘era ratou i faaroo, ua tuu oe ia ratou i roto i te rima o te mau taata no teie nei mau fenua. 31 No to oe ra aroha rahi, aita a‘era oe i rave haapau roa ia ratou, e aore hoi i faarue roa; e Atua hamani maitai oe, e te aroha. 32 E teie nei, e to matou Atua, e te Atua rahi, e te puai, e te mǎta‘uhia, o tei haapao i te faufaa e te aroha ra, eiaha ia iti ia oe te mau ati i roohia mai ai matou nei; i to matou mau arii, e te feia mana, i te mau tahu‘a nei, e ta matou mau peropheta, e to matou mau metua, e i nia atoa i to oe ra mau taata mai te anotau mai â o te mau arii o Asura ra, e tae roa a‘enei i teie nei mahana. 33 E parau-tia râ ta oe, i te mau mea atoa i roohia mai ai matou ra; aore hoi i hapa ta oe parau, e parau ino râ ta matou: 34 aore hoi to matou mau arii, e to matou feia mana, e to matou feia tahu‘a, e to matou mau metua, i haapao i ta oe ture, aore hoi i faaroo i ta oe parau e ta oe ra haapaoraa i tuu mai ia ratou ra. 35 E i roto atoa hoi i to oe ra basileia, ta oe hoi i horoa noa mai ia ratou i te maitai rahi no oe ra; i roto hoi i taua fenua rahi maa ta oe i tuu mai i mua ia ratou ra, aore â ratou i faaroo ia oe, aore hoi i faarue i ta ratou parau ino. 36 Inaha matou i teie nei mahana, ua riro ei tavini i te fenua ta oe i ho mai i to matou mau metua ia amu noa i te maa maitai rahi no taua fenua ra, e inaha, ua riro matou ei tavini i taua fenua nei: 37 e te hopoi nei hoi matou i te maa rahi o teie nei fenua na te mau arii i tuuhia mai e oe i nia ia matou, no ta matou nei hara; e te faahepo nei ratou i to matou nei tino, e ta matou nei mau puaa, te rave nei i ta ratou iho i hinaaro; e ati rahi to matou i teie. 38 E no taua mau parau atoa ra, ua fafau ihora matou i te hoê faufaa itoito e ua oti i te papaihia, e na to matou feia rarahi, e te mau ati Levi, e te feia tahu‘a, i taati. 
10 E taua feia i taati ra, o te tavana ïa o Nehemia a Hakalia ra, e o Zidikia, 2 e o Seraia, o Azaria, o Ieremia, 3 o Pasura, o Amaria, o Malekia, 4 o Hatusa, o Sebania, o Maluka, 5 o Harima, o Meremota, o Obadia, 6 o Daniela, o Ginetona, o Baruka, 7 o Mesulama, o Abia, o Miamina, 8 o Maazia, o Bilagali, o Semaia: o na taata tahu‘a ra ïa. 9 E te mau ati Levi ra, o Iesua a Azania, o Binui to te mau tamarii a Henadada, o Kadamiela; 10 e to ratou mau taeae, o Sebania, o Hodia, o Kelita, o Pelaia, o Hanana, 11 o Mika, o Rehoba, o Hasabia, 12 o Zakura, o Serebia, o Sebania, 13 o Hodia, o Bani, o Beninu. 14 Te feia raatira ra; o Parosa ïa, o Pahata-moabi, o Elama, o Zatu, o Bani, 15 o Buni, o Azagada, o Bebai, 16 o Adonia, o Bigavai, o Adina, 17 o Atera, o Hezekia, o Azura, 18 o Hodia, o Hasuma, o Bezai, 19 o Haripha, o Anatota, o Nebai, 20 o Magapiasa, o Mesulama, o Hezira, 21 o Mesezabeela, o Zadoka, o Iadua, 22 o Pelatia, o Hanana, o Anaia, 23 o Hosea, o Hanania, o Hasuba, 24 o Halohesa, o Pileha, o Sobeka, 25 o Rehuma, o Hasabena, o Maaseia, 26 o Ahia, o Hanana, o Anana, 27 o Maluka, o Harima, o Baana. 28 E te toea o te taata, te mau tahu‘a ra, e te mau ati Levi, e te mau tiai uputa, e te feia himene, e te mau Netinimi, e te feia atoa i faataa ê mai i te mau taata no taua mau fenua ra i te ture a te Atua, e ta ratou mau vahine, e ta ratou mau tamarii tamaroa, e ta ratou mau tamahine, e te feia atoa i ite ra, e tei taa maitai te parau ia ratou; 29 ua ati atura ratou i to ratou mau taeae, i te feia rarahi ra, e ua tǎpǔ ihora ratou i te tǎpǔ, e e haapao ratou i te ture a te Atua ra, (i tei tuuhia mai e te tavini o te Atua ra e Mose,) e rave â ratou i te mau parau atoa a to tatou Fatu a Iehova, e ta ’na atoa ra mau faaauraa, e ta ’na mau peu; 30 e e ore matou e horoa i ta matou mau tamahine na te feia fenua, e ore hoi e rave i ta ratou mau tamahine na ta matou mau tamarii. 31 E ia hopoi mai te feia fenua i te tao‘a, e te maa i te mahana sabati e hoo ra, e ore matou e hoo i te sabati, e te mahana mo‘a atoa ra: e e ore matou e faaapu i te fenua i te matahiti hitu ra, e ore hoi e titau atu i te hoo. 32 Ua faataa hoi matou i te haapaoraa na matou iho, e e horoa matou i te tufaa toru o te sekela i te mau matahiti atoa, no te haapaoraa o te fare o to tatou Atua; 33 no te maa o te aro, e no te tusia amu i hopoi-tamau-hia ra, e no te tusia taauahi i hopoi-tamau-hia, no te mau sabati, e no te mau marama apî; no te mau oroa i haapao-tamau-hia ra, e no te mau mea mo‘a ra; e no te mau taraehara, ei tatara i te hara a Iseraela, e no te mau ohipa atoa o te fare o to tatou Atua. 34 Ua tuu ihora matou i te kelero i te hopoiraa mai i te raau a te mau tahu‘a, e te mau ati Levi, e te taata atoa, ia hopoihia mai e to matou mau fetii atoa ra i te fare o to tatou Atua, i te tau i haapaohia ra i te mau matahiti atoa, ei tutuiraa i nia i te fata o to tatou Atua o Iehova, i tei papaihia i roto i te ture ra: 35 ua parau hoi matou e hopoi mai i te oho matamua o to matou ra fenua, e te oho matamua o te mau raau maa atoa i te mau matahiti atoa, i te fare o Iehova: 36 e ta matou mau tamarii tamaroa matahiapo ra, e te fanau‘a matamua o te mau puaa, o tei papaihia i roto i te ture ra: te fanau‘a matamua o ta tatou mau nǎnǎ puaatoro, e te mau mamoe, e hopoi mai i te fare o to tatou Atua, i te feia tahu‘a o tei rave i te toroa i roto i te fare o to tatou Atua: 37 e e hopoi mai hoi matou i te matamua o ta matou faraoa o‘ihia ra, e tei hopoihia e matou i te mau maa i faahotuhia i nia i te mau raau atoa ra, i te uaina e te hinu olive, i te feia tahu‘a ra, i te mau piha no te fare o to tatou Atua ra; e te ahuru na te fenua e ati noa ’‘e ta matou mau oire i faaapuhia ra, i te mau ati Levi, te rave ra hoi ratou i te ahuru ra. 38 Ei pihai-atoa-iho hoi te tahu‘a te tamaiti a Aarona, i te ati Levi, ia rave te mau ati Levi i te ahuru: e na te ati Levi e hopoi mai i te ahuru no taua mau ahuru ra i te fare o to tatou Atua, i te mau piha ra, i te fare pueraa tao‘a ra. 39 Na te mau tamarii a Iseraela e te mau tamarii a Levi, e hopoi mai i te sitona hopoihia ra, e te uaina apî, e te hinu olive, i te mau piha ra, tei reira te mau farii o te vahi mo‘a ra, e te mau tahu‘a e rave ra, e te mau tiai uputa, e te feia himene; e ore hoi matou e faarue i te fare o to tatou Atua. 
11 Parahi ihora te feia tavana no te mau taata atoa i Ierusalema, e te feia i toe ra, ua tuu ihora i te kelero ia tae mai te ahuru o te taata ia parahi i roto i te oire mo‘a i Ierusalema, e e tooiva ra, ei roto ïa i te mau oire atoa ra parahi ai. 2 Ua haamaitai maira te taata atoa i tei faatia noa mai i te parau e parahi i Ierusalema. 3 Teie hoi taua feia rarahi i taua fenua ra i parahi i Ierusalema: te parahi ra hoi te taata atoa i roto i te mau oire o Iuda, e i roto i te mau oire atoa o Iseraela, o te taata o to ’na vahi; te mau tahu‘a ra, e te mau ati Levi, e te mau Netinimi, e te mau tamarii a te feia tavini o Solomona. 4 Te parahi ra te tahi pae i te mau tamarii a Iuda i Ierusalema, e te mau tamarii a Beniamina. To te mau tamarii a Iuda; no te mau tamarii a Phareza, o Atatia a Uzia, a Zekaria, a Amaria, a Sephatia, a Mahalaleela; 5 e o Maaseia a Baruka, a Kola-hoze, a Hazaia, a Adaia, a Ioiariba, a Zekaria, a Siloni. 6 E te mau tamarii atoa a Phareza i parahi i Ierusalema ra, e maha ïa hanere, e ono ahuru ma vau i te feia aito ana‘e ra. 7 Teie hoi te mau tamarii a Beniamina; o Salu a Mesulama, a Ioeda, a Pedaia, a Kolaia, a Maaseia, a Itiela, a Iesaia. 8 E muri a‘e ia ’na, o Gabai, e o Salai, e iva ïa hanere, e piti ahuru ma vau. 9 E te tamaiti a Zikeri, o Ioela, to ratou ïa faaitoito, e te tamaiti a Senua ra o Iuda, o te faaitoito tauturu ïa i taua oire ra. 10 To te feia tahu‘a ra: o Iedaia a Ioiariba, o Iakina hoi. 11 O Seraia a Hilikia, a Mesulama, a Zadoka, a Meraiota, a Ahituba, o te faaitoito ïa i te fare o te Atua. 12 E to ratou mau taeae i rave i te ohipa o te vahi mo‘a ra, e vau ïa hanere, e piti ahuru ma piti: e o Adaia a Ierohama, a Pelalia, a Amezi, a Zekaria, a Pasura, a Malekia, 13 e to ’na ra mau taeae, e feia raatira matahiapo ïa, e piti ïa hanere, e maha ahuru ma piti: e o Amasai a Azareela, a Ahasai, a Mesilemota, a Imera, 14 e to ratou mau taeae, e feia aito, hoê hanere, e piti ahuru ma vau: e to ratou faaitoito ra, o Zabadiela ïa a Hagadolima ra. 15 E to te mau ati Levi ra: o Semaia a Hasuba, a Azerikama, a Hasabia, a Buni; 16 e o Sabetai, e o Iozabada, o na taata rarahi ïa i ǒ te ati Levi ra, e tei ia raua te faaitoito i te mau ohipa i rapae au atu i te fare o te Atua ra. 17 E o Matania, a Mika, a Zabadi, a Asapha, o te aratai ïa i te haamaitai e te pure; e o Bakabukia, o te tauturu ïa i roto i to ’na ra mau taeae, e o Abada a Samua, a Galala, a Iedutuna. 18 E te mau ati Levi atoa i roto i te oire mo‘a ra, e piti ïa hanere, e vau ahuru ma maha. 19 E te feia tiai uputa ra, o Akuba, e o Talamona, e to raua mau taeae, tei tiai i te mau uputa ra, hoê ïa hanere, e hitu ahuru ma piti. 20 E te toea o Iseraela, to te mau tahu‘a, e te ati Levi, tei roto ïa i te mau oire atoa o Iuda, o te taata o to ’na parahiraa. 21 Area te mau Netinimi, i Ophela ïa i te parahiraa; e to nia i taua mau Netinimi ra, o Ziha ïa raua o Gisipa. 22 E te faaitoito i te ati Levi i Ierusalema ra, o Uzi ïa a Bani, a Hasabia, a Matania, a Mika; na te mau himene, i te mau tamarii a Asapha ra, i te ohipa i te fare o te Atua ra. 23 E mea haapaohia hoi e te arii ei tufaa ta te feia himene i te mau mahana atoa ra. 24 E o Petahia a Mesezabeela, no te mau tamarii a Zera a Iuda ra, tei haapaohia e te arii ei nia ïa i te mau parau atoa a te taata ra. 25 E rave rahi hoi te ati Iuda i parahi i roto i te mau oire rii i to ratou ihora fenua, i Kiriata-araba, e to reira mau oire rii, e i Dibona, e to reira mau oire rii, e i Iekabezeela, e to reira mau oire rii; 26 e i Iesua, e i Molada, e i Bete-paleta, 27 e i Hasara-suala, e i Bere-seba, e to reira mau oire rii; 28 e i Zikelaga, e i Mekona, e to reira mau oire rii; 29 e i Ene-rimona, e i Zarea, e i Iaramuta, 30 e i Zanoa, e i Adulama, e to reira mau oire rii; e i Lakisa, e to reira mau ô; e i Azeka, e to reira mau oire rii. Parahi ihora ratou na Bere-seba e tae noa ’tura i te peho i ô Hinoma ra. 31 Te mau tamarii hoi a Beniamina, mai Geba mai, i Mikamasa, e Aia, e Betela, e to reira hoi mau oire rii; 32 e tei Anatota, e Noba, e Anania, 33 e Hazora, e Rama, e Gitaima, 34 e Hadida, e Zeboima, e Nebalata, 35 e Loda, e Ono, e te peho ra o te tahu‘a ohipa ra. 36 E te mau pǔpǔ ati Levi, tei Iuda te tahi pae i te parahiraa, tei i ǒ Beniamina te tahi pae.



^ (Neh. 9:6-38) O oe, oe ana‘e ra o Iehova; na oe i hamani i te ra‘i, te ra‘i o te mau ra‘i, e te nuu atoa i reira, te fenua, e te mau mea atoa i roto ra; te tai e te mau mea atoa i roto ra, e na oe ana‘e hoi e tiai; e te haamori ra to te ra‘i atoa ra ia oe. 7 O oe te Atua, e Iehova, o tei maiti ia Aberahama, e na oe oia i aratai mai mai Ura mai, i ǒ te Kaladaio, e na oe i mairi i to ’na i‘oa ia Aberahama; 8 e ua ite atura oe i to ’na aau i te haavare ore i mua i to aro ra, e ua faaau i te faufaa ia ’na ra, e ua horoa mai oe i te fenua o te ati Kanaana, e to te ati Heta, e to te ati Amori, e to te Perezi, e to te ati Iebusi, e to te Giregasi, na ’na, e ua horoa mai i te fenua ra o Kanaana no to ’na ra huaai, e ua faatupu oe i taua parau na oe ra; no te mea e parau-tia ta oe; 9 e ua hi‘[o] oe i te ati o to matou mau metua i Aiphiti, e ua faaroo oe i ta ratou auê i te miti uteute ra; 10 e ua faaite oe i te tapao e te ravea taa ê i nia ia Pharao, e tana mau tavini, e i nia atoa i te taata atoa o to ’na fenua: ua ite hoi oe, e teoteo tei ta ratou rave ia ratou ra. Noaa ihora to oe i‘oa, mai tei teie nei â mahana. 11 Ua amaha ihora te miti ia oe i mua i to ratou aro, haere noa ’tura ratou na roto i te moana i nia i te vahi mǎrô; e ua taora ihora oe i te feia i hamani ino mai ia ratou i te moana mai te ofai i raro i te tai rahi ra. 12 E ua aratai oe ia ratou i te pou ata i te ao; e te rui ra i te pou auahi, ei haamaramarama i to ratou e‘a ia haere ra. 13 E ua pou mai oe i raro i nia i te mou‘a ra o Sinai, e ua parau mai oe ia ratou i nia i te ra‘i ra, e ua horoa mai oe i te haapaoraa tia, e te ture mau e te peu maitai, e te parau tia; 14 e ua faaite mai oe ia ratou i te sabati mo‘a na oe, e ua tuu mai oe i te a‘o, e te mau peu, e te ture, i te vaha o to tavini ra o Mose: 15 e ua horoa mai oe i te maa no te ra‘i mai ia poia ratou ra, e ia poihâ ratou, ua horoa mai oe i te pape na ratou no roto i te mato; e ua parau oe ia ratou e haere e parahi i te fenua ta oe i tǎpǔ e e horoa mai no ratou. 16 Area ratou, to matou mau metua, teoteo a‘era ratou, e ua mârô a‘era ratou, aore a‘era i faaroo i ta oe parau; 17 aore a‘era i haapao, aore hoi i haamana‘o i ta oe mau ravea mana i ravehia e oe i rotopu ia ratou ra; faaetaeta a‘era râ ratou e i to ratou mârô ra, ua haapao i te hoê raatira ei faaho‘i ia ratou i to ratou ati rahi i Aiphiti ra; area oe, e Atua oe e faaore mai â i te hara, e te aroha noa, e te faaherehere mai, e ore roa e riri vave, e te hamani maitai rahi, aita a‘era oe i faarue mai ia ratou. 18 E ia hamani hoi ratou i te kafa faatô na ratou, e ia parau ra e, O to atua teie tei aratai mai ia oe mai Aiphiti mai, e rahi roa a‘era hoi ta ratou faaooo ia oe; 19 aore â oe i faarue ia ratou i te medebara no to oe aroha rahi: aore hoi taua pou ata ra i faarue mai ia ratou i te ao, ei aratai ra ia ratou i te e‘a; e te pou auahi hoi i te po, ei tiarama ia ite ratou i te e‘a ia haere. 20 Ua horoa mai hoi oe i to oe varua maitai ei a‘o mai ia ratou, e aore hoi i pipirihia e oe ta oe mâna i to ratou vaha; e ua horoa mai hoi oe i te pape ta ratou i hiaai. 21 E piti taau hoi o oe matahiti i te faaamuraa mai ia ratou i te medebara, e aore roa ratou i ere; aore hoi to ratou ahu i marau, e aore to ratou avae i eea. 22 E ua horoa mai hoi oe i te mau basileia ra e te mau fenua, ua tufa-hua-hia e oe tei ia ratou. Tei ia ratou te fenua o te arii o Hesebona o Sihona, e te fenua o te arii o Basana o Oga. 23 E ua faarahi hoi oe i ta ratou mau tamarii mai te fetia i nia i te ra‘i ra, e ua aratai oe ia ratou i te fenua, ta oe i parau mai i to ratou ra mau metua e haere ratou i reira parahi ai. 24 Ua haere atura hoi te mau tamarii i roto e ua parahi i taua fenua ra, e ua vi ihora to te fenua ia oe, te ati Kanaana, e ua tuu mai oe ia ratou i to ratou rima, to ratou mau arii, e te taata atoa o te fenua ra, ia rave ratou i to ratou hinaaro. 25 E oire etaeta hoi tei pau ia ratou, e te fenua tao‘a, e te mau fare, ua î i te mau mea maitatai, e te apoo pape ua oti i te ôhia, e te ô vine, e te ô olive, e te mau raau maa e rave rahi. Ua amu ihora hoi ratou, e paia a‘era, e poria ’tura, oaoa roa a‘era ratou i te aroha rahi no oe ra. 26 Taiata ’tura râ ratou, e te haapao ore ia oe, faarue ihora i ta oe ture i muri i to ratou tua, e ua taparahi i te mau peropheta na oe tei a‘o mai ia ratou ia fariu mai ia oe ra, rahi atura ta ratou faaooo ia oe ra. 27 I tuu ai oe ia ratou i te rima o to ratou mau enemi, o tei faaooo atoa mai ia ratou: ia roohia râ ratou i te ahoaho, e ia tiaoro atu ratou ia oe, ua faaroo mai oe i nia i te ra‘i ra; e no to oe ra aroha rahi ua horoa mai oe i te faaora no ratou, o tei faaora ia ratou i te rima o to ratou mau enemi. 28 E hau ihora to ratou, ua ho‘i faahou ratou i te parau ino i mua ia oe: vaiiho ihora oe ia ratou i te rima o to ratou mau enemi, e faahepohia ihora ratou: ia ho‘i râ ratou e ia tiaoro atu ia oe ra, ua faaroo mai oe i nia i te ra‘i: e rave rahi to oe faaoraraa ’tu ia ratou i to oe aroha rahi; 29 e ua a‘o atu hoi oe ia ratou, ia fariu mai ratou i te ture na oe: ua teoteo râ ratou e aore i faaroo i ta oe parau, ua hara râ ratou i ta oe parau, (ua rave ana‘e hoi te taata i te reira, e ora ïa oia i te reira.) Ua iriti maira i te tapono, e ua faaetaeta, e aore a‘era i faaroo. 30 E rave rahi râ to oe matahiti i te faaoromairaa ia ratou, e te a‘oraa hoi ia ratou i te varua no oe i roto i te mau peropheta na oe ra; e aore a‘era ratou i faaroo, ua tuu oe ia ratou i roto i te rima o te mau taata no teie nei mau fenua. 31 No to oe ra aroha rahi, aita a‘era oe i rave haapau roa ia ratou, e aore hoi i faarue roa; e Atua hamani maitai oe, e te aroha. 32 E teie nei, e to matou Atua, e te Atua rahi, e te puai, e te mǎta‘uhia, o tei haapao i te faufaa e te aroha ra, eiaha ia iti ia oe te mau ati i roohia mai ai matou nei; i to matou mau arii, e te feia mana, i te mau tahu‘a nei, e ta matou mau peropheta, e to matou mau metua, e i nia atoa i to oe ra mau taata mai te anotau mai â o te mau arii o Asura ra, e tae roa a‘enei i teie nei mahana. 33 E parau-tia râ ta oe, i te mau mea atoa i roohia mai ai matou ra; aore hoi i hapa ta oe parau, e parau ino râ ta matou: 34 aore hoi to matou mau arii, e to matou feia mana, e to matou feia tahu‘a, e to matou mau metua, i haapao i ta oe ture, aore hoi i faaroo i ta oe parau e ta oe ra haapaoraa i tuu mai ia ratou ra. 35 E i roto atoa hoi i to oe ra basileia, ta oe hoi i horoa noa mai ia ratou i te maitai rahi no oe ra; i roto hoi i taua fenua rahi maa ta oe i tuu mai i mua ia ratou ra, aore â ratou i faaroo ia oe, aore hoi i faarue i ta ratou parau ino. 36 Inaha matou i teie nei mahana, ua riro ei tavini i te fenua ta oe i ho mai i to matou mau metua ia amu noa i te maa maitai rahi no taua fenua ra, e inaha, ua riro matou ei tavini i taua fenua nei: 37 e te hopoi nei hoi matou i te maa rahi o teie nei fenua na te mau arii i tuuhia mai e oe i nia ia matou, no ta matou nei hara; e te faahepo nei ratou i to matou nei tino, e ta matou nei mau puaa, te rave nei i ta ratou iho i hinaaro; e ati rahi to matou i teie. 38 E no taua mau parau atoa ra, ua fafau ihora matou i te hoê faufaa itoito e ua oti i te papaihia, e na to matou feia rarahi, e te mau ati Levi, e te feia tahu‘a, i taati.



^ (Neh. 11:15-36) E to te mau ati Levi ra: o Semaia a Hasuba, a Azerikama, a Hasabia, a Buni; 16 e o Sabetai, e o Iozabada, o na taata rarahi ïa i ǒ te ati Levi ra, e tei ia raua te faaitoito i te mau ohipa i rapae au atu i te fare o te Atua ra. 17 E o Matania, a Mika, a Zabadi, a Asapha, o te aratai ïa i te haamaitai e te pure; e o Bakabukia, o te tauturu ïa i roto i to ’na ra mau taeae, e o Abada a Samua, a Galala, a Iedutuna. 18 E te mau ati Levi atoa i roto i te oire mo‘a ra, e piti ïa hanere, e vau ahuru ma maha. 19 E te feia tiai uputa ra, o Akuba, e o Talamona, e to raua mau taeae, tei tiai i te mau uputa ra, hoê ïa hanere, e hitu ahuru ma piti. 20 E te toea o Iseraela, to te mau tahu‘a, e te ati Levi, tei roto ïa i te mau oire atoa o Iuda, o te taata o to ’na parahiraa. 21 Area te mau Netinimi, i Ophela ïa i te parahiraa; e to nia i taua mau Netinimi ra, o Ziha ïa raua o Gisipa. 22 E te faaitoito i te ati Levi i Ierusalema ra, o Uzi ïa a Bani, a Hasabia, a Matania, a Mika; na te mau himene, i te mau tamarii a Asapha ra, i te ohipa i te fare o te Atua ra. 23 E mea haapaohia hoi e te arii ei tufaa ta te feia himene i te mau mahana atoa ra. 24 E o Petahia a Mesezabeela, no te mau tamarii a Zera a Iuda ra, tei haapaohia e te arii ei nia ïa i te mau parau atoa a te taata ra. 25 E rave rahi hoi te ati Iuda i parahi i roto i te mau oire rii i to ratou ihora fenua, i Kiriata-araba, e to reira mau oire rii, e i Dibona, e to reira mau oire rii, e i Iekabezeela, e to reira mau oire rii; 26 e i Iesua, e i Molada, e i Bete-paleta, 27 e i Hasara-suala, e i Bere-seba, e to reira mau oire rii; 28 e i Zikelaga, e i Mekona, e to reira mau oire rii; 29 e i Ene-rimona, e i Zarea, e i Iaramuta, 30 e i Zanoa, e i Adulama, e to reira mau oire rii; e i Lakisa, e to reira mau ô; e i Azeka, e to reira mau oire rii. Parahi ihora ratou na Bere-seba e tae noa ’tura i te peho i ô Hinoma ra. 31 Te mau tamarii hoi a Beniamina, mai Geba mai, i Mikamasa, e Aia, e Betela, e to reira hoi mau oire rii; 32 e tei Anatota, e Noba, e Anania, 33 e Hazora, e Rama, e Gitaima, 34 e Hadida, e Zeboima, e Nebalata, 35 e Loda, e Ono, e te peho ra o te tahu‘a ohipa ra. 36 E te mau pǔpǔ ati Levi, tei Iuda te tahi pae i te parahiraa, tei i ǒ Beniamina te tahi pae.






^ ***sn himene 84 “Ua tia ia ’u”***


Himene 84

“Ua tia ia ’u”


(Luka 5:13)


1. Rahi mau to Iesu here

I ora ’i oia ei taata.

Ua poro te p’rau mau

a te Atua

Ia ora te taata ’toa.

Tamǎrû oia tei ati,

Faaora i te feia ma‘i.

Aumauiui hoi mau â to ’na

I p’rau oia: “Ua tia ia ’u.”

2. No to Iehova aroha

I horoa mai ai oia

Te tavini paari

e haapao maitai

Ia ora te feia haehaa.

Tauturu i te oto nei

Ma te here e aumihi.

Ma te aau tae atoa mau â

E p’rau tatou: “Ua tia ia ’u.”



(Hi‘o atoa Ioa. 18:37; Eph. 3:19; Phil. 2:7.)





^ (Luka 5:13) Ua faatoro atura Iesu i ta ’na rima, faatiaia ’tura ia ’na, na ô atura, Ua tia ia ’u, ia mâ oe. Pee ê atura to ’na lepera i reira ra.



^ (Ioa. 18:37) Ua parau atura Pilato, O te Arii maori oe? Ua parau maira Iesu, Te parau maira oe e e Arii au. I fanau mai ai au, e i haere mai ai hoi au i te ao nei, e faaite i te parau mau. No te parau mau oia ra, e faaroo ïa i tau reo.



^ (Eph. 3:19) ia ite i te aroha o te Mesia, o te ore roa e taea i te ite ra, ia faaîhia outou e ia tae i te î atoa a te Atua ra.



^ (Phil. 2:7) haapae atura râ i to ’na iho, rave atura i to te tavini ra huru, i te fanauraa mai ma te huru o te taata nei.









^ ***w98 15/10 api 21 Te hoê Ierusalema e au maite i to ’na i‘oa***

11. Eaha te “faufaa papu” ta te mau ati Iuda i faaoti e e haapao ratou?

11 Ua fafau te rahiraa o te nunaa e e haapao ratou i te “faufaa papu” i papaihia. “E haapao ratou i te ture a te Atua [“mau,” MN] ra.” E ua farii a‘era ratou eiaha e faaau i te faaipoiporaa e “te mau taata no taua mau fenua ra.” (Nehemia 10:28-30) Hau atu â, ua faaoti te mau ati Iuda e haapao i te Sabati, e horoa i te hoê ô moni tamatahiti no te tauturu i te haamoriraa mau, e afai i te vahie no te fata o te mau tusia, e pûpû i te matamehai o ta ratou mau nǎnǎ no te mau tusia, e e hopoi i te mau oho matamua o to ratou mau fenua i roto i te mau piha tamaaraa o te hiero. Papu maitai, ua opua maite ratou ‘eiaha e faarue i te fare o to ratou Atua.’—Nehemia 10:32-39.



^ par. 11 (Neh. 10:28-30) E te toea o te taata, te mau tahu‘a ra, e te mau ati Levi, e te mau tiai uputa, e te feia himene, e te mau Netinimi, e te feia atoa i faataa ê mai i te mau taata no taua mau fenua ra i te ture a te Atua, e ta ratou mau vahine, e ta ratou mau tamarii tamaroa, e ta ratou mau tamahine, e te feia atoa i ite ra, e tei taa maitai te parau ia ratou; 29 ua ati atura ratou i to ratou mau taeae, i te feia rarahi ra, e ua tǎpǔ ihora ratou i te tǎpǔ, e e haapao ratou i te ture a te Atua ra, (i tei tuuhia mai e te tavini o te Atua ra e Mose,) e rave â ratou i te mau parau atoa a to tatou Fatu a Iehova, e ta ’na atoa ra mau faaauraa, e ta ’na mau peu; 30 e e ore matou e horoa i ta matou mau tamahine na te feia fenua, e ore hoi e rave i ta ratou mau tamahine na ta matou mau tamarii.



^ par. 11 (Neh. 10:32-39) Ua faataa hoi matou i te haapaoraa na matou iho, e e horoa matou i te tufaa toru o te sekela i te mau matahiti atoa, no te haapaoraa o te fare o to tatou Atua; 33 no te maa o te aro, e no te tusia amu i hopoi-tamau-hia ra, e no te tusia taauahi i hopoi-tamau-hia, no te mau sabati, e no te mau marama apî; no te mau oroa i haapao-tamau-hia ra, e no te mau mea mo‘a ra; e no te mau taraehara, ei tatara i te hara a Iseraela, e no te mau ohipa atoa o te fare o to tatou Atua. 34 Ua tuu ihora matou i te kelero i te hopoiraa mai i te raau a te mau tahu‘a, e te mau ati Levi, e te taata atoa, ia hopoihia mai e to matou mau fetii atoa ra i te fare o to tatou Atua, i te tau i haapaohia ra i te mau matahiti atoa, ei tutuiraa i nia i te fata o to tatou Atua o Iehova, i tei papaihia i roto i te ture ra: 35 ua parau hoi matou e hopoi mai i te oho matamua o to matou ra fenua, e te oho matamua o te mau raau maa atoa i te mau matahiti atoa, i te fare o Iehova: 36 e ta matou mau tamarii tamaroa matahiapo ra, e te fanau‘a matamua o te mau puaa, o tei papaihia i roto i te ture ra: te fanau‘a matamua o ta tatou mau nǎnǎ puaatoro, e te mau mamoe, e hopoi mai i te fare o to tatou Atua, i te feia tahu‘a o tei rave i te toroa i roto i te fare o to tatou Atua: 37 e e hopoi mai hoi matou i te matamua o ta matou faraoa o‘ihia ra, e tei hopoihia e matou i te mau maa i faahotuhia i nia i te mau raau atoa ra, i te uaina e te hinu olive, i te feia tahu‘a ra, i te mau piha no te fare o to tatou Atua ra; e te ahuru na te fenua e ati noa ’‘e ta matou mau oire i faaapuhia ra, i te mau ati Levi, te rave ra hoi ratou i te ahuru ra. 38 Ei pihai-atoa-iho hoi te tahu‘a te tamaiti a Aarona, i te ati Levi, ia rave te mau ati Levi i te ahuru: e na te ati Levi e hopoi mai i te ahuru no taua mau ahuru ra i te fare o to tatou Atua, i te mau piha ra, i te fare pueraa tao‘a ra. 39 Na te mau tamarii a Iseraela e te mau tamarii a Levi, e hopoi mai i te sitona hopoihia ra, e te uaina apî, e te hinu olive, i te mau piha ra, tei reira te mau farii o te vahi mo‘a ra, e te mau tahu‘a e rave ra, e te mau tiai uputa, e te feia himene; e ore hoi matou e faarue i te fare o to tatou Atua.









^ ***w98 15/10 api 21-22 Te hoê Ierusalema e au maite i to ’na i‘oa***

11. Eaha te “faufaa papu” ta te mau ati Iuda i faaoti e e haapao ratou?

11 Ua fafau te rahiraa o te nunaa e e haapao ratou i te “faufaa papu” i papaihia. “E haapao ratou i te ture a te Atua [“mau,” MN] ra.” E ua farii a‘era ratou eiaha e faaau i te faaipoiporaa e “te mau taata no taua mau fenua ra.” (Nehemia 10:28-30) Hau atu â, ua faaoti te mau ati Iuda e haapao i te Sabati, e horoa i te hoê ô moni tamatahiti no te tauturu i te haamoriraa mau, e afai i te vahie no te fata o te mau tusia, e pûpû i te matamehai o ta ratou mau nǎnǎ no te mau tusia, e e hopoi i te mau oho matamua o to ratou mau fenua i roto i te mau piha tamaaraa o te hiero. Papu maitai, ua opua maite ratou ‘eiaha e faarue i te fare o to ratou Atua.’—Nehemia 10:32-39.

12. Eaha te titauhia eiaha tatou ia faarue i te fare o te Atua i teie mahana?

12 I teie mahana, e tia i te nunaa o Iehova ia ara maitai eiaha e faarue i ta ratou mau haamaitairaa e ‘rave i te taviniraa mo‘a’ i roto i te mau aua o te hiero rahi pae varua o Iehova. (Apokalupo 7:15, MN) Tei roto atoa te mau pure tuutuu ore ma te mafatu tae mau no te haereraa i mua o te haamoriraa ia Iehova. No te ora ia au i taua mau pure ra, e titauhia te faaineineraa no te mau putuputuraa Kerisetiano e te horoaraa i te mau pahonoraa, te apitiraa ’tu i roto i te mau faanahoraa no te pororaa i te parau apî maitai, e te tautururaa i te feia anaanatae na roto i te ho‘i-faahou-raa e farerei ia ratou e, mai te peu e e nehenehe, te faatereraa i te mau haapiiraa Bibilia e o ratou. E rave rahi te ore e hinaaro e faarue i te fare o te Atua teie e horoa nei i te mau ô no te ohipa pororaa e te atuaturaa i te mau vahi haamoriraa mau. Peneia‘e e nehenehe atoa tatou e horoa i te tauturu no te paturaa i te mau vahi putuputuraa hinaaro-ru-hia e oia atoa no te tamâraa e te faaneheneheraa i te reira. Te hoê ravea faufaa no te faaite i te here no te fare pae varua o te Atua, te rohiraa ïa no te hau i rotopu i te mau hoa faaroo e te tautururaa i te feia atoa e hinaaro ra i te tauturu i te pae materia e i te pae varua.—Mataio 24:14; 28:19, 20; Hebera 13:15, 16.



^ par. 11 (Neh. 10:28-30) E te toea o te taata, te mau tahu‘a ra, e te mau ati Levi, e te mau tiai uputa, e te feia himene, e te mau Netinimi, e te feia atoa i faataa ê mai i te mau taata no taua mau fenua ra i te ture a te Atua, e ta ratou mau vahine, e ta ratou mau tamarii tamaroa, e ta ratou mau tamahine, e te feia atoa i ite ra, e tei taa maitai te parau ia ratou; 29 ua ati atura ratou i to ratou mau taeae, i te feia rarahi ra, e ua tǎpǔ ihora ratou i te tǎpǔ, e e haapao ratou i te ture a te Atua ra, (i tei tuuhia mai e te tavini o te Atua ra e Mose,) e rave â ratou i te mau parau atoa a to tatou Fatu a Iehova, e ta ’na atoa ra mau faaauraa, e ta ’na mau peu; 30 e e ore matou e horoa i ta matou mau tamahine na te feia fenua, e ore hoi e rave i ta ratou mau tamahine na ta matou mau tamarii.



^ par. 11 (Neh. 10:32-39) Ua faataa hoi matou i te haapaoraa na matou iho, e e horoa matou i te tufaa toru o te sekela i te mau matahiti atoa, no te haapaoraa o te fare o to tatou Atua; 33 no te maa o te aro, e no te tusia amu i hopoi-tamau-hia ra, e no te tusia taauahi i hopoi-tamau-hia, no te mau sabati, e no te mau marama apî; no te mau oroa i haapao-tamau-hia ra, e no te mau mea mo‘a ra; e no te mau taraehara, ei tatara i te hara a Iseraela, e no te mau ohipa atoa o te fare o to tatou Atua. 34 Ua tuu ihora matou i te kelero i te hopoiraa mai i te raau a te mau tahu‘a, e te mau ati Levi, e te taata atoa, ia hopoihia mai e to matou mau fetii atoa ra i te fare o to tatou Atua, i te tau i haapaohia ra i te mau matahiti atoa, ei tutuiraa i nia i te fata o to tatou Atua o Iehova, i tei papaihia i roto i te ture ra: 35 ua parau hoi matou e hopoi mai i te oho matamua o to matou ra fenua, e te oho matamua o te mau raau maa atoa i te mau matahiti atoa, i te fare o Iehova: 36 e ta matou mau tamarii tamaroa matahiapo ra, e te fanau‘a matamua o te mau puaa, o tei papaihia i roto i te ture ra: te fanau‘a matamua o ta tatou mau nǎnǎ puaatoro, e te mau mamoe, e hopoi mai i te fare o to tatou Atua, i te feia tahu‘a o tei rave i te toroa i roto i te fare o to tatou Atua: 37 e e hopoi mai hoi matou i te matamua o ta matou faraoa o‘ihia ra, e tei hopoihia e matou i te mau maa i faahotuhia i nia i te mau raau atoa ra, i te uaina e te hinu olive, i te feia tahu‘a ra, i te mau piha no te fare o to tatou Atua ra; e te ahuru na te fenua e ati noa ’‘e ta matou mau oire i faaapuhia ra, i te mau ati Levi, te rave ra hoi ratou i te ahuru ra. 38 Ei pihai-atoa-iho hoi te tahu‘a te tamaiti a Aarona, i te ati Levi, ia rave te mau ati Levi i te ahuru: e na te ati Levi e hopoi mai i te ahuru no taua mau ahuru ra i te fare o to tatou Atua, i te mau piha ra, i te fare pueraa tao‘a ra. 39 Na te mau tamarii a Iseraela e te mau tamarii a Levi, e hopoi mai i te sitona hopoihia ra, e te uaina apî, e te hinu olive, i te mau piha ra, tei reira te mau farii o te vahi mo‘a ra, e te mau tahu‘a e rave ra, e te mau tiai uputa, e te feia himene; e ore hoi matou e faarue i te fare o to tatou Atua.



^ par. 12 (Apo. 7:15) I parahi ai ratou i mua i te terono o te Atua ra, e i haamori ai ratou ia ’na i te rui e te ao i roto i to ’na ra hiero; e na tei parahi i nia iho i te terono ra e parahi i roto ia ratou nei.



^ par. 12 (Mat. 24:14) E e parau-haere-hia te evanelia o te basileia nei e ati noa ’‘e teie nei ao, ia ite te mau fenua atoa: o te hopea ihora ïa i reira ra.



^ par. 12 (Mat. 28:19, 20) E teie nei, e haere outou e faariro i te mau fenua atoa ei pǐpǐ, a bapetizo atu ai ia ratou i roto i te i‘oa o te Metua, e no te Tamaiti, e no te Varua Maitai; 20 ma te haapii atu ia ratou i te haapao i te mau mea atoa ta ’u i parau atu ia outou na: e inaha, tei pihai atoa iho ïa vau ia outou, e tae noa ’tu i te hopea o teie nei ao. Amene. 



^ par. 12 (Heb. 13:15, 16) E teie nei, e na ô tatou ia ’na ra i te pûpû i te tusia ra i te haamaitai i te Atua, eiaha e tuutuu, oia hoi ta te vaha nei, i te haamaitairaa i to ’na ra i‘oa. 16 Area te hamani maitai, e te horoa, eiaha roa ïa e haamairihia: te mauruuru roa ra hoi te Atua i te reira tusia.









^ ***w06 1/3 api 6 par. 7 Mana‘o faufaa o te buka a Nehemia***

11:2. E faatupu te faarueraa i to ’na iho parahiraa e te haereraa ’tu i Ierusalema i te haamâu‘araa e te tahi mau fifi. Ua faaite te feia o tei hinaaro mau e rave i te reira i te hoê huru feruriraa haapae. E nehenehe atoa tatou e faaite i tera huru feruriraa a fa mai ai te mau tupuraa no te tauturu ia vetahi ê i te mau tairururaa aore ra i te tahi atu mau taime.



^ par. 7 (Neh. 11:2) Ua haamaitai maira te taata atoa i tei faatia noa mai i te parau e parahi i Ierusalema.









^ ***w98 15/10 api 22 Te hoê Ierusalema e au maite i to ’na i‘oa***

Te hoê avariraa oaoa mau

13. Eaha te tumu parau ru e titauhia ra ia arahia hou te patu o Ierusalema e avarihia ’i, e eaha te hi‘oraa maitai i horoahia e te feia e rave rahi?

13 Ua faaineine te “faufaa papu” i tapaohia i te tapao taati i te tau o Nehemia i te nunaa o te Atua i tahito ra no te mahana avariraa o te patu o Ierusalema. Te titauhia ra râ ia haapaohia te tahi atu â tumu parau ru. I teie nei e ua haaatihia oia i te hoê patu aano e na uputa 12, e hinaarohia te huiraatira rahi atu â i Ierusalema. Noa ’tu e te faaea ra te tahi mau ati Iseraela i reira, “te rahi ra hoi taua oire ra e te aano, e iti râ te taata i roto.” (Nehemia 7:4) No te faaruru i teie fifi, “ua tuu ihora” te nunaa “i te kelero ia tae mai [“hoê i nia i,” MN] te ahuru o te taata ia parahi i roto i te oire mo‘a i Ierusalema.” Ua turai te pahonoraa ma te mafatu tae i teie faanahoraa i te nunaa ia haamaitai i “te taata atoa i tei faatia noa mai i te parau e parahi i Ierusalema.” (Nehemia 11:1, 2) E hi‘oraa maitai mau ïa no te feia haamori mau no teie mahana o te nehenehe e haere i te mau vahi e hinaaro-rahi-hia te tauturu a te Kerisetiano paari!



^ par. 13 (Neh. 7:4) Te rahi ra hoi taua oire ra e te aano, e iti râ te taata i roto, e aita i oti te mau fare i te patuhia.



^ par. 13 (Neh. 11:1, 2) Parahi ihora te feia tavana no te mau taata atoa i Ierusalema, e te feia i toe ra, ua tuu ihora i te kelero ia tae mai te ahuru o te taata ia parahi i roto i te oire mo‘a i Ierusalema, e e tooiva ra, ei roto ïa i te mau oire atoa ra parahi ai. 2 Ua haamaitai maira te taata atoa i tei faatia noa mai i te parau e parahi i Ierusalema.









^ ***w13 15/9 api 9 Mea mau ta Iehova mau haamana‘oraa***


E ORA OE IA AURARO OE I TE ATUA

 9. I roto i te medebara, mea nafea Iehova i te haapapuraa i to Iseraela e te tauturu nei o ’na ia ratou?

9 A haamata ’i Iseraela i te overe haere na roto i te “medebara rahi riaria” e 40 matahiti, aita Iehova i faataa ’tu e nafea o ’na e aratai ai, e paruru ai e e haapao ai ia ratou. Ua faaite noa râ o ’na e e nehenehe ratou e tiaturi ia ’na e i ta ’na mau faaueraa. Maoti te hoê pou ata i te ao e te hoê pou auahi i te rui, ua haamana‘o Iehova i to Iseraela e te tauturu nei o ’na ia ratou na roto i tera fenua ano. (Deut. 1:19; Exo. 40:36-38) Ua haapao atoa ’tu o ’na i to ratou mau hinaaro faufaa. Aita to ratou ahu i marau e aita to ratou avae i oru. “Aore roa ratou i ere.”—Neh. 9:19-21.

10. E nafea Iehova e aratai ai i to ’na nunaa i teie mahana?

10 Tei te uputa te mau tavini a Iehova i te ao apî parau-tia. Te tiaturi ra anei tatou e e tauturu mai Iehova ia ora ’tu i te “ati rahi” i mua nei? (Mat. 24:21, 22; Sal. 119:40, 41) Eita iho â ïa o ’na e aratai ia tatou i te ao apî maoti te hoê pou ata e te hoê pou auahi. E tauturu mai râ o ’na ia vai ara noa maoti ta ’na faanahonahoraa. Ei hi‘oraa, ua faaitoito-mau-hia tatou ia haafatata ’tu â i te Atua maoti te taioraa Bibilia, te haamoriraa utuafare e te apiti-tamau-raa i te mau putuputuraa e i te taviniraa. Ua pee anei tatou i teie mau faaueraa? E faatupu ïa tatou i te faaroo o te tauturu mai ia ora i roto i te ao apî.





^ par. 9 (Deut. 1:19) E ia tatou hoi i haere mai mai Horeba maira, ua na roto mai tatou i taua medebara rahi riaria ra, i ta outou i ite i te haerea mai i te mou‘a o te ati Amori ra, i ta to tatou Atua ta Iehova i faaue mai ia tatou ra; e tae maira hoi tatou i Kadesa-barenea:



^ par. 9 (Exo. 40:36-38) E ua pee ana‘e taua ata i nia i te sekene ra i nia, ua haere te tamarii a Iseraela i to ratou ra mau haerea: 37 ia ore râ ia pee taua ata ra i nia, aore ïa ratou i haere, ia tae râ i te mahana i pee faahou ai taua ata ra i haere ai. 38 E tia hoi taua ata no ǒ ia Iehova ra i te vai noaraa i nia iho i te sekene i te ao, e ua po ana‘e, riro atura mai te auahi ra, i mua i te mata o te tamarii atoa a Iseraela, i to ratou mau haerea atoa ra. 



^ par. 9 (Neh. 9:19-21) aore â oe i faarue ia ratou i te medebara no to oe aroha rahi: aore hoi taua pou ata ra i faarue mai ia ratou i te ao, ei aratai ra ia ratou i te e‘a; e te pou auahi hoi i te po, ei tiarama ia ite ratou i te e‘a ia haere. 20 Ua horoa mai hoi oe i to oe varua maitai ei a‘o mai ia ratou, e aore hoi i pipirihia e oe ta oe mâna i to ratou vaha; e ua horoa mai hoi oe i te pape ta ratou i hiaai. 21 E piti taau hoi o oe matahiti i te faaamuraa mai ia ratou i te medebara, e aore roa ratou i ere; aore hoi to ratou ahu i marau, e aore to ratou avae i eea.



^ par. 10 (Mat. 24:21, 22) e ati rahi hoi tei te reira tau, aitâ ïa ati mai te matamehai mai o teie nei ao, e tae roa a‘enei i teie nei mahana, e e ore roa hoi a muri atu. 22 Ahiri hoi e haamaorohia taua tau ra, aore roa ïa e taata e ora; e haapotohia ra taua tau ra, no te feia maitihia ra.



^ par. 10 (Sal. 119:40, 41) Inaha, te nounou nei au i ta oe i faaue maira: e faaanaanaea mai ia ’u i te parau-tia na oe ra. 41 E faatae mai i to aroha ia ’u nei, e Iehova, i te ora na oe, i ta oe hoi i parau maira.









^ ***w13 15/10 api 22-23 Te hoê pure faaineine-maitai-hia***


 6. Eaha tei tauturu i te mau ati Levi ia pûpû i te hoê pure hohonu mau, e eaha te haapii mai?

6 Mea papu e na te taio-tamau-raa i te ture a te Atua i tauturu i te mau ati Levi ia faaineine i teie pure hohonu mau. Tei nia te tuhaa matamua o te pure i ta Iehova mau haaraa e to ’na mau huru maitatai. I muri iho, ua faahiti noa te mau ati Levi i te “aroha rahi” o te Atua ma te fa‘i e aita hoi e au i te mau Iseraela ia fana‘o i tera maitai. (Neh. 9:19, 27, 28, 31) Mai te mau ati Levi, e taio e e feruri maite ana‘e i te Parau a te Atua i te mau mahana atoa. E vaiiho tatou ia Iehova ia paraparau mai. A pure ai, mea rahi ïa te mea ta tatou e faaite atu ia ’na e e hohonu atu â te reira.—Sal. 1:1, 2.

 7. Eaha ta te mau ati Levi i ani i te Atua, e eaha te haapii mai?

7 Hoê noa aniraa haehaa to roto i ta ratou pure. Tei roto ïa i te irava 32 o te na ô ra: “E teie nei, e to matou Atua, e te Atua rahi, e te puai, e te mǎta‘uhia, o tei haapao i te faufaa e te aroha ra, eiaha ia iti ia oe te mau ati i roohia mai ai matou nei; i to matou mau arii, e te feia mana, i te mau tahu‘a nei, e ta matou mau peropheta, e to matou mau metua, e i nia atoa i to oe ra mau taata mai te anotau mai â o te mau arii o Asura ra, e tae roa a‘enei i teie nei mahana.” E hi‘oraa maitai ïa te mau ati Levi no tatou. A pure ai, ia arue e ia haamauruuru na mua tatou ia Iehova hou a ani ai i te tahi mea e tia ’i.





^ par. 6 (Neh. 9:19) aore â oe i faarue ia ratou i te medebara no to oe aroha rahi: aore hoi taua pou ata ra i faarue mai ia ratou i te ao, ei aratai ra ia ratou i te e‘a; e te pou auahi hoi i te po, ei tiarama ia ite ratou i te e‘a ia haere.



^ par. 6 (Neh. 9:27, 28) I tuu ai oe ia ratou i te rima o to ratou mau enemi, o tei faaooo atoa mai ia ratou: ia roohia râ ratou i te ahoaho, e ia tiaoro atu ratou ia oe, ua faaroo mai oe i nia i te ra‘i ra; e no to oe ra aroha rahi ua horoa mai oe i te faaora no ratou, o tei faaora ia ratou i te rima o to ratou mau enemi. 28 E hau ihora to ratou, ua ho‘i faahou ratou i te parau ino i mua ia oe: vaiiho ihora oe ia ratou i te rima o to ratou mau enemi, e faahepohia ihora ratou: ia ho‘i râ ratou e ia tiaoro atu ia oe ra, ua faaroo mai oe i nia i te ra‘i: e rave rahi to oe faaoraraa ’tu ia ratou i to oe aroha rahi;



^ par. 6 (Neh. 9:31) No to oe ra aroha rahi, aita a‘era oe i rave haapau roa ia ratou, e aore hoi i faarue roa; e Atua hamani maitai oe, e te aroha.



^ par. 6 (Sal. 1:1, 2) E ao to te taata, aore e faaau i to ’na haerea i te a‘o a te paieti ore, aore i taahi i te e‘a o te feia rave hara ra, e aore hoi i parahi i te parahiraa o te feia tâhitohito ra. 2 O tei hinaaro râ i te ture a Iehova; e tei ta ’na ture to ’na mana‘oraa i te rui e te ao.



^ par. 7 (Neh. 9:32) E teie nei, e to matou Atua, e te Atua rahi, e te puai, e te mǎta‘uhia, o tei haapao i te faufaa e te aroha ra, eiaha ia iti ia oe te mau ati i roohia mai ai matou nei; i to matou mau arii, e te feia mana, i te mau tahu‘a nei, e ta matou mau peropheta, e to matou mau metua, e i nia atoa i to oe ra mau taata mai te anotau mai â o te mau arii o Asura ra, e tae roa a‘enei i teie nei mahana.









^ ***g16 api 12-13 Eaha te tupu ia pohe tatou?***


IA AU I TE BIBILIA

Eaha te tupu ia pohe tatou?


Ua rau te faataaraa a te mau haapaoraa no nia i te tupu ia pohe tatou. Mea papu râ ta te Bibilia e haapii ra.




Te vai ra anei te tahi mea i roto ia tatou o te ora ’tu ia pohe tatou?

TA TE TAATA E PARAU RA

 E rave rahi te tiaturi te vai ra te tahi mea i roto ia tatou o te ora ’tu i muri a‘e i te pohe. Te mana‘o ra vetahi e tamau noa te hoê taata i te ora faahou i roto i te tahi atu tino i muri a‘e i te pohe. Area te tahi atu, te na ô nei e haere ïa i te ra‘i aore ra te po auahi.

TA TE BIBILIA E PARAU RA

 Aita hoê a‘e mea i roto ia tatou e ora ’tu i muri a‘e i te pohe. Teie noa râ, e pohe tatou. Ia au i te peropheta Ezekiela ta te Atua hoi i faaohipa no te papai i te hoê buka o te Bibilia, e nehenehe te hoê taata e faautuahia i te pohe. Te faahiti atoa ra te Bibilia i te parau “taata pohe.” (Levitiko 21:11) Eita ïa te tahi mea i roto ia tatou e ora ’tu ia pohe tatou.

“O tei rave i te hara ra, o tei pohe ïa.”—Ezekiela 18:20.



Eaha te tupu ia pohe te taata?

TA TE BIBILIA E PARAU RA

 Ia pohe te taata, teie ta te Bibilia e haapapu ra: “Aore hoi e ohipa, aore e imiraa, aore hoi e ite, aore hoi e paari, i te apoo ta oe e haere na.” (Koheleta 9:10) Te na ô atoa ra: “Te ho‘i nei oia i to ’na ra repo; mou roa ’tura ta ’na i opua i taua mahana ra.” (Salamo 146:4) Aore rea ohipa ta te taata pohe e nehenehe e rave. No reira te Bibilia i faahoho‘a pinepine ai i te pohe i te “taoto.”—Mataio 9:24.

NO TE AHA MEA FAUFAA IA ITE?

 Ia pohe te feia ta oe e here ra, e hinaaro oe e ite i te pahonoraa i teie mau uiraa: Teihea ratou? Eaha te tupu i nia ia ratou? Te mauiui ra anei ratou? E topa roa to tatou hau i te ite i ta te Bibilia haapapuraa aita ratou e mauiui ra. Aita hoi a ratou e parau itea faahou.

“Aita râ a te feia i pohe ra e parau itea.”—Koheleta 9:5.



Eaha te tiaturiraa no te feia pohe?

TA TE BIBILIA E PARAU RA

 Ua fafau te Atua e faatia faahou mai oia i te feia ta ’na e haamana‘o ra no te ora i roto i te hoê ao apî parau-tia. A tiai noa ’tu ai râ i tera taime, e taoto noa ratou i roto i te pohe. Te hinaaro mau ra te Atua mana hope e faaara mai ia ratou. E ere anei i te mea tamahanahana?—Isaia 26:19.





^ (Lev. 21:11) eiaha hoi oia e haere noa ’tu i pihaiiho i te taata pohe, eiaha hoi oia e haaviivii ia ’na iho i tana metua tane e tana metua vahine:



^ (Ezk. 18:20) O tei rave i te hara ra, o tei pohe ïa. E ore e tuuhia te hara a te metua i nia i te tamaiti: e ore atoa hoi e tuuhia te hara e te tamaiti i nia i te metua: te parau-tia a te taata parau-tia ra, ei nia ïa ia ’na, e te parau ino a te taata parau ino ra, ei nia ïa ia ’na.



^ (Koh. 9:10) O tei itea ia oe ta to rima e rave ra, a rave ma to puai atoa ra; aore hoi e ohipa, aore e imiraa, aore hoi e ite, aore hoi e paari, i te apoo ta oe e haere na.



^ (Sal. 146:4) Te reva nei hoi to ’na varua, te ho‘i nei oia i to ’na ra repo; mou roa ’tura ta ’na i opua i taua mahana ra.



^ (Mat. 9:24) ua parau atura oia ia ratou, Ia atea na, aore taua potii nei i pohe, ua taoto râ. Ua tâhito maira ratou ia ’na.



^ (Koh. 9:5) Ua ite te feia e ora nei, e pohe ratou, aita râ a te feia i pohe ra e parau itea. Aita hoi a ratou e utua toe i te fenua nei; ua aramoina hoi ratou.



^ (Isa. 26:19) To oe ra mau taata pohe, e ora ïa; to ratou mau tino pohe, e tia faahou ïa: a ara, a himene, e tei parahi i te repo e! e au hoi to oe ra hau i te hau o te mau raau rii ra; e haapuai mai hoi te fenua i te feia i pohe ra.









^ ***g16 api 12-13 Eaha te tupu ia pohe tatou?***


IA AU I TE BIBILIA

Eaha te tupu ia pohe tatou?


Ua rau te faataaraa a te mau haapaoraa no nia i te tupu ia pohe tatou. Mea papu râ ta te Bibilia e haapii ra.




Te vai ra anei te tahi mea i roto ia tatou o te ora ’tu ia pohe tatou?

TA TE TAATA E PARAU RA

 E rave rahi te tiaturi te vai ra te tahi mea i roto ia tatou o te ora ’tu i muri a‘e i te pohe. Te mana‘o ra vetahi e tamau noa te hoê taata i te ora faahou i roto i te tahi atu tino i muri a‘e i te pohe. Area te tahi atu, te na ô nei e haere ïa i te ra‘i aore ra te po auahi.

TA TE BIBILIA E PARAU RA

 Aita hoê a‘e mea i roto ia tatou e ora ’tu i muri a‘e i te pohe. Teie noa râ, e pohe tatou. Ia au i te peropheta Ezekiela ta te Atua hoi i faaohipa no te papai i te hoê buka o te Bibilia, e nehenehe te hoê taata e faautuahia i te pohe. Te faahiti atoa ra te Bibilia i te parau “taata pohe.” (Levitiko 21:11) Eita ïa te tahi mea i roto ia tatou e ora ’tu ia pohe tatou.

“O tei rave i te hara ra, o tei pohe ïa.”—Ezekiela 18:20.



Eaha te tupu ia pohe te taata?

TA TE BIBILIA E PARAU RA

 Ia pohe te taata, teie ta te Bibilia e haapapu ra: “Aore hoi e ohipa, aore e imiraa, aore hoi e ite, aore hoi e paari, i te apoo ta oe e haere na.” (Koheleta 9:10) Te na ô atoa ra: “Te ho‘i nei oia i to ’na ra repo; mou roa ’tura ta ’na i opua i taua mahana ra.” (Salamo 146:4) Aore rea ohipa ta te taata pohe e nehenehe e rave. No reira te Bibilia i faahoho‘a pinepine ai i te pohe i te “taoto.”—Mataio 9:24.

NO TE AHA MEA FAUFAA IA ITE?

 Ia pohe te feia ta oe e here ra, e hinaaro oe e ite i te pahonoraa i teie mau uiraa: Teihea ratou? Eaha te tupu i nia ia ratou? Te mauiui ra anei ratou? E topa roa to tatou hau i te ite i ta te Bibilia haapapuraa aita ratou e mauiui ra. Aita hoi a ratou e parau itea faahou.

“Aita râ a te feia i pohe ra e parau itea.”—Koheleta 9:5.



Eaha te tiaturiraa no te feia pohe?

TA TE BIBILIA E PARAU RA

 Ua fafau te Atua e faatia faahou mai oia i te feia ta ’na e haamana‘o ra no te ora i roto i te hoê ao apî parau-tia. A tiai noa ’tu ai râ i tera taime, e taoto noa ratou i roto i te pohe. Te hinaaro mau ra te Atua mana hope e faaara mai ia ratou. E ere anei i te mea tamahanahana?—Isaia 26:19.





^ (Lev. 21:11) eiaha hoi oia e haere noa ’tu i pihaiiho i te taata pohe, eiaha hoi oia e haaviivii ia ’na iho i tana metua tane e tana metua vahine:



^ (Ezk. 18:20) O tei rave i te hara ra, o tei pohe ïa. E ore e tuuhia te hara a te metua i nia i te tamaiti: e ore atoa hoi e tuuhia te hara e te tamaiti i nia i te metua: te parau-tia a te taata parau-tia ra, ei nia ïa ia ’na, e te parau ino a te taata parau ino ra, ei nia ïa ia ’na.



^ (Koh. 9:10) O tei itea ia oe ta to rima e rave ra, a rave ma to puai atoa ra; aore hoi e ohipa, aore e imiraa, aore hoi e ite, aore hoi e paari, i te apoo ta oe e haere na.



^ (Sal. 146:4) Te reva nei hoi to ’na varua, te ho‘i nei oia i to ’na ra repo; mou roa ’tura ta ’na i opua i taua mahana ra.



^ (Mat. 9:24) ua parau atura oia ia ratou, Ia atea na, aore taua potii nei i pohe, ua taoto râ. Ua tâhito maira ratou ia ’na.



^ (Koh. 9:5) Ua ite te feia e ora nei, e pohe ratou, aita râ a te feia i pohe ra e parau itea. Aita hoi a ratou e utua toe i te fenua nei; ua aramoina hoi ratou.



^ (Isa. 26:19) To oe ra mau taata pohe, e ora ïa; to ratou mau tino pohe, e tia faahou ïa: a ara, a himene, e tei parahi i te repo e! e au hoi to oe ra hau i te hau o te mau raau rii ra; e haapuai mai hoi te fenua i te feia i pohe ra.









^ ***bh api 32-33 Eaha te opuaraa a te Atua no te fenua?***


13. No te aha e hinaarohia ’i te hoê ao apî?

13 A mairi ai te matahiti, ua riro noa te ao ei mea atâta ’tu â. Ua î roa te ao i te mau nuu tama‘i, te feia poritita haerea tia ore, te mau aratai haapaoraa haavarevare, e te feia ohipa ino etaeta. Eita e tia ia taui i te ao taatoa. Te faaite ra te Bibilia e ua fatata te taime e faaore ai te Atua i te ao ino i roto i ta ’na tama‘i ra o Aramagedo. Na te hoê ao apî parau-tia e mono atu.—Apokalupo 16:14-16.

14. O vai ta te Atua i maiti ei Arii no to ’Na Basileia, e mea nafea te reira i te tohuraahia?

14 Ua maiti te Atua ra o Iehova ia Iesu Mesia ei Arii no to ’Na Basileia, aore ra faatereraa, i te ra‘i. E mea maoro a‘enei to te Bibilia tohuraa e: “Ua fanau mai . . . te hoê tǎmǎ na tatou, ua horoahia mai te hoê tamaiti na tatou; ei nia i to ’na ra tapono te hau vai ai: e mairihia to ’na i‘oa . . . te Arii no te hau. E te tupuraa o to ’na mana i te rahi e to ’na hau, aore ïa e hopea.” (Isaia 9:6, 7) No nia i teie hau, aore ra faatereraa, ua haapii Iesu i ta ’na mau pǐpǐ ia pure: “Ia tae to oe ra hau. Ia haapaohia to oe hinaaro i te fenua nei, mai tei te ao atoa na.” (Mataio 6:10) Mai ta tatou e ite i muri a‘e i roto i teie buka, ua fatata te Basileia o te Atua i te haamou i te mau faatereraa atoa a teie nei ao, e na ’na e mono atu. (A taio i te Daniela 2:44.) I reira ïa te Basileia o te Atua e avari ai i te hoê paradaiso i te fenua nei.





^ par. 13 (Apo. 16:14-16) E varua demoni ratou, o tei haere i te hui arii o te fenua nei e o te ao atoa nei, ma te rave i te tapao ra, e haaputu ia ratou i te tama‘i i taua mahana rahi o te Atua Puai hope ra. 15 Inaha, mai te eiâ ra to ’u haereraa ’tu. E ao to te ara ra, te tiai maite i to ’na ahu ia ore oia ia haere tahaa noa a ite te taata i to ’na nehenehe ore. 16 Ua haaputuputu ihora ratou i te hoê vahi, o Aramagedo te i‘oa i te parau Hebera ra.



^ par. 14 (Isa. 9:6, 7) Ua fanau mai hoi te hoê tǎmǎ na tatou, ua horoahia mai te hoê tamaiti na tatou; ei nia i to ’na ra tapono te hau vai ai: e mairihia to ’na i‘oa, ia Hau ê, e A‘o, te Atua puai, te Metua no te ui a muri atu, te Arii no te hau. 7 E te tupuraa o to ’na mana i te rahi e to ’na hau, aore ïa e hopea; e mana hoi oia i nia i te terono o Davida, e i nia i to ’na ra basileia ei haamau e ei faaitoito i te reira, ma te parau au e te parau-tia i teie nei e a muri noa ’tu: na te itoito e Iehova sabaota teie e rave.



^ par. 14 (Mat. 6:10) Ia tae to oe ra hau. Ia haapaohia to oe hinaaro i te fenua nei, mai tei te ao atoa na.



^ par. 14 (Dan. 2:44) Ia tae i te anotau o taua mau arii ra, e faatupu ai te Atua o te ra‘i ra i te hoê basileia, o te ore roa ïa e mou, e ore roa hoi e riro ia vetahi ê; e hope roa hoi taua mau basileia ra i te parari e e pau, e vai tera e a muri noa ’tu:









^ ***sn himene 19 Ua tohu Iehova i te paradaiso***


Himene 19

Ua tohu Iehova i te paradaiso


(Luka 23:43)


1. Tohu Iehova te paradaiso

Ia faatere mai te Mesia.

Ore roa te hara, te pohe,

Te roimata, te mauiui.

(FAAHO‘IRAA)

Paradaiso te fenua,

Tiai tatou ma te faaroo.

E tupu mau te opuaraa

A Iehova maoti Iesu.



2. E faaho‘i mai o Iesu Mesia

Te feia pohe i te ora.

E tupu mai ta ’na i p’rau na,

‘Paradaiso oe atoa.’

(FAAHO‘IRAA)

Paradaiso te fenua,

Tiai tatou ma te faaroo.

E tupu mau te opuaraa

A Iehova maoti Iesu.



3. Arii Iesu o te fenua

Te riro ei paradaiso.

Arue ana‘e ma te himene,

Te mauruuru ia Iehova.

(FAAHO‘IRAA)

Paradaiso te fenua,

Tiai tatou ma te faaroo.

E tupu mau te opuaraa

A Iehova maoti Iesu.





(Hi‘o atoa Mat. 5:5; 6:10; Ioa. 5:28, 29.)





^ (Luka 23:43) Ua parau maira Iesu ia ’na, Ei paradaiso ïa oe e o vau atoa i teie nei â mahana, oia mau ta ’u e parau atu ia oe nei.



^ (Mat. 5:5) E ao to tei mǎrû; e riro hoi ia ratou te fenua.



^ (Mat. 6:10) Ia tae to oe ra hau. Ia haapaohia to oe hinaaro i te fenua nei, mai tei te ao atoa na.



^ (Ioa. 5:28, 29) Eiaha e maere i te reira; te fatata mai nei hoi te hora e faaroo ai te feia atoa i roto i te apoo ra i tana reo, 29 e e haere mai i rapae; e te feia i mau na i te parau maitai ra, e tia mai ïa e rave i te ora; e te feia hoi i mau na i te parau ino ra, e tia mai ïa e rave i te pohe.









^ ***ia api 76-79 Ua haa oia ma te feruriraa maitai***


1-3. (a) Mai pohe roa te utuafare o Abigaila, eaha te tumu? (b) Eaha ta tatou e haapii mai no nia i teie vahine faahiahia mau?

A HI‘O ai Abigaila i te mata o te taata apî ra, e riaria ta ’na e ite ra. Eaha e ore ai, e 400 faehau te haere mai ra no te haapohe pauroa te tane o te utuafare o Nabala, te tane a Abigaila. Eaha te tumu?

2 No Nabala te hape. Ua haa oia ma te aroha ore e te faatura ore. Mai tera iho â o ’na. Te taata râ ta ’na i tuhi, o te raatira herehia ïa o te hoê pǔpǔ faehau taiva ore e te aravihi. Haere atura ïa hoê o ta Nabala mau rave ohipa apî, e tiai mamoe paha, e farerei ia Abigaila ma te tiaturi e e itea mai ia Abigaila te ravea ia ora mai ratou. Eaha hoi ta te hoê noa vahine e nehenehe e rave i mua i te hoê nuu?

Eaha hoi ta te hoê noa vahine e nehenehe e rave i mua i te hoê nuu?



3 Na mua, e hi‘o mai tatou o vai Abigaila, mea nafea teie fifi i te tupuraa, e eaha te haapiiraa e huti mai i te faaroo o teie vahine faahiahia mau.

E vahine feruriraa paari e te nehenehe

 4. A faataa mai na i te huru o Nabala.

4 Mea taa ê roa Abigaila raua Nabala. E vahine maitai roa Abigaila. Area Nabala, e tane ino roa ïa. Parau mau, e moni ta ’na, a mana‘o atu ai oia e e taata o ’na. Teie râ, eaha to vetahi ê mana‘o? Ia hi‘o oe i roto i te Bibilia, aita e parau maitai to ’na. To ’na noa i‘oa, “Maamaa,” aore ra “Neneva” te auraa. Aita tatou i ite e na to ’na na metua anei i horoa i tera i‘oa no ’na, aore ra e i‘oa pii noa. Tano maitai râ tera i‘oa no ’na. E taata etaeta o ’na, te ohipa ino, te haavî e mea inu roa atoa. Mea rahi te mǎta‘u ia ’na e eita atoa e au ia ’na.—Sam. 1, 25:2, 3, 17, 21, 25.

5, 6. (a) No oe, eaha te mau huru maitatai au-roa ’‘e-hia o Abigaila? (b) No te aha Abigaila i faaipoipo ai i te hoê tane haapaoraa ore?

5 E ere roa ’tu Abigaila mai ia Nabala. “Ua oaoa to ’u metua tane” te auraa o to ’na i‘oa. E haapeu roa e rave rahi papa i ta ratou tamahine no to ’na nehenehe. E oaoa roa ’tu â râ te hoê papa î i te paari ia ite oia e mea nehenehe te huru o ta ’na tamarii. E pinepine roa te hoê taata haviti i te mana‘o e aita e faufaa ia faahotu i te mau huru maitatai mai te feruriraa maitai, te paari, te itoito aore ra te faaroo. Aita Abigaila i mana‘o mai tera. Te haapopou ra te Bibilia ia ’na no to ’na feruriraa maitai e to ’na nehenehe.—A taio i te Samuela 1, 25:3 i roto i te nota i raro i te api.*

6 E ui paha vetahi: ‘No te aha te hoê potii maramarama hoi i faaipoipo ai i te hoê tane haapaoraa ore?’ A haamana‘o e i tahito ra, mea rahi te faaipoiporaa na te metua i faaau. Noa ’tu eaha te tupuraa, mea faufaa roa ta ratou parau faatia. Ua farii anei na metua o Abigaila i teie faaipoiporaa, ua faaau atoa anei i te reira, no ta Nabala faufaa e to ’na tiaraa aore ra no te veve? Aita tatou i ite. Teie râ, noa ’tu ta Nabala faufaa, e ere roa ’tu o ’na i te tane maitai.

 7. (a) No te haapii i te mana‘o tano no nia i te faaipoiporaa i ta ratou mau tamarii, eaha ta te mau metua e ore e rave? (b) Eaha ta Abigaila i faaoti papu e rave?

7 E haapii maitai te mau metua î i te paari i te mana‘o tano no nia i te faaipoiporaa i ta ratou mau tamarii. Eita ratou e turai ia ratou ia faaipoipo no te moni aore ra ia haamatau i te hoê apiti e mea apî roa ratou no te amo i te hopoia a te taata paari. (Kor. 1, 7:36) No Abigaila râ, e ere teie te taime no te feruri i teie mau mea. Noa ’tu eaha te tumu i faaipoipo ai o ’na, e vahine o ’na na Nabala e ua faaoti papu o ’na e faaoromai i teie tupuraa fifi.

“Ua avau oia ia ratou”

 8. O vai ta Nabala i tuhi, e no te aha tatou e parau ai e ua hape roa o ’na i te na reiraraa?

8 Ua fifi roa ’tu â to Abigaila tupuraa ia Nabala. Te taata ta Nabala i tuhi, o Davida ïa te tavini taiva ore a Iehova ta Samuela te peropheta i faatahinu. O Davida ta te Atua i maiti no te mono i te arii Saula. (Sam. 1, 16:1, 2, 11-13) No to ’na pohehae, imi ihora Saula e haapohe ia Davida, o tei horo e tapuni i te medebara e ta ’na na 600 faehau tei turu ia ’na.

9, 10. (a) I roto i teihea tupuraa i imi ai Davida e ta ’na mau faehau i te ora? (b) No te aha ia mauruuru hoi Nabala ia Davida e ta ’na mau faehau? (A hi‘o atoa i te nota o te paratarafa 10.)

9 I faaea na Nabala i Maona, i rave na râ o ’na i te ohipa i pihai iho mai, i Karemela, e fenua paha to ’na i reira.* To ropu teie na oire i te mau fenua teitei rii te vai ra te matie no te mamoe. Tano maitai, e 3 000 mamoe ta Nabala. E ati a‘e râ, i te pae apatoa, te tarava noa ra te medebara o Parana. I te pae hitia o te râ, e na roto atu oe i te mau vahi papamǎrô te vai ra te faa e te ana, e tae atu ai oe i te miti Avaava (parauhia miti Pohe i teie mahana). Na taua mau tuhaa fenua ra ïa i imi ai Davida e ta ’na mau faehau i te ora. Mea papu e ua auau ratou i te animara ei maa na ratou e ua faaruru e rave rahi fifi. E pinepine ratou i te farerei i te feia apî e tiai ra i te mau nǎnǎ a Nabala te taata tao‘a rahi.

10 Mai te aha te huru o teie mau faehau i nia i te mau tiai mamoe? Mea ohie no ratou ia raverave i te mamoe ei maa na ratou. Aita ratou i na reira. Ua riro râ ratou mai te hoê aua paruru i te mau nǎnǎ e te mau tavini a Nabala. (A taio i te Samuela 1, 25:15, 16.) E nehenehe te mau tiai e te mau mamoe e roohia i te fifi atâta rau. Mea rahi hoi te animara oviri. E pinepine atoa te tahi mau taata ěê i te haru i te mau mamoe e te tahi atu mau mea, mea piri roa mai hoi te otia fenua o Iseraela i te pae apatoa.*

11, 12. (a) Ua aha Davida i roto i ta ’na poroi i faatae ia Nabala? (b) Eaha te fifi i roto i ta Nabala pahonoraa i ta Davida poroi?

11 E ere mea ohie no Davida ia faatamaa i ta ’na mau faehau i roto i te medebara. Tono ihora ïa oia hoê ahuru vea ia Nabala no te ani i te tauturu. Ua maiti maitai o ’na i te taime: te tau paotiraa mamoe, e tau oroa e tamaa maitai ai te taata e mea horoa atoa ratou. Ua maiti maitai atoa Davida i ta ’na mau parau, e parau faatura. Ua faahiti atoa oia i te parau ra “to tamaiti na Davida,” peneia‘e no te faaite ma te faatura e mea paari a‘e Nabala ia ’na. Eaha te pahonoraa a Nabala?—Sam. 1, 25:5-8.

12 Ua hae roa o ’na! “Ua avau oia ia ratou,” ta te taata apî ïa o te omuaraa i parau ia Abigaila. Ua pipiri Nabala i ta ’na faraoa, ta ’na pape, e ta ’na i‘o mamoe tupaihia, nounouhia e ana! Ua faariro o ’na ia Davida mai te hoê taata faufaa ore e ua faaau ia ’na i te hoê tavini tei faarue i to ’na fatu. Tera atoa paha to Saula mana‘o ia Davida. Eita hoi o ’na e au ia ’na. Aita râ to raua mana‘o e tuati ra e to Iehova. Mea here na Iehova ia ’na. No ’na, e ere Davida i te hoê tavini orure hau, o ’na râ te riro mai ei arii no Iseraela.—Sam. 1, 25:10, 11, 14.

13. (a) Ua aha Davida i to ’na faarooraa i ta Nabala i rave? (b) Eaha ta te Iakobo 1:20 e faaite mai ra no nia i te riri o Davida?

13 I to te mau vea faatiaraa ia Davida i te ohipa i tupu, riri a‘era oia, e faaue atura: “A tatua na outou atoa i ta outou mau ‘o‘e.” Na reira atoa ihora oia, rave a‘era e 400 faehau e reva ’tura ratou. Ua horeo oia e haapohe pauroa te tane o to Nabala utuafare. (Sam. 1, 25:12, 13, 21, 22) Ua tano Davida i te ririraa, ta ’na râ i opua e rave, aita ïa. Te na ô ra te Bibilia: “E ore hoi te riri o te taata nei e faatupu i te parau-tia a te Atua.” (Iak. 1:20) Mea nafea hoi Abigaila i faaora ’i i to ’na utuafare?





^ par. 4 (Sam. 1, 25:2, 3) Te parahi ra te hoê taata no Maona, tei Karemela ta ’na tao‘a i te vairaa; e taata rahi taua taata ra, e toru tausani a ’na mamoe, e hoê hoi tausani puaaniho: e te paoti ra oia i ta ’na mau mamoe i Karemela. 3 O Nabala te i‘oa o taua taata ra; o Abigaila te i‘oa o ta ’na vahine; e vahine ite maitai i te parau, e te maitai hoi i te huru; e taata mârô râ te tane, e te rave i te parau iino; e no te opu hoi oia o Kaleba.



^ par. 4 (Sam. 1, 25:17) E tena na, e haapao maitai, e imi iho oe i ta oe ravea, ua roohia to matou fatu i te ino, e to ’na atoa ra utuafare, ua opuahia ïa. Area oia, e taata parau-ino rahi, e ore e tia ia parau atu ia ’na.



^ par. 4 (Sam. 1, 25:21) I na ô noa na Davida, I na reira mai oia i te tahoo mai i te maitai i te ino ra, e tiairaa faufaa ore ta ’u i ta ’na ra mau tao‘a i te medebara nei, e aore roa a‘enei te hoê i moe.



^ par. 4 (Sam. 1, 25:25) Eiaha na oe, e tau fatu, e haapao i teie nei taata faufaa ore ia Nabala; te au ra hoi oia i to ’na ra i‘oa; o Nabala to ’na i‘oa, e e parau maamaa ta ’na: area to tavini vahine nei, aore ïa vau i ite i to mau taata, e tau fatu, i ta oe i tono maira.



^ par. 5 (Sam. 1, 25:3) O Nabala te i‘oa o taua taata ra; o Abigaila te i‘oa o ta ’na vahine; e vahine ite maitai i te parau, e te maitai hoi i te huru; e taata mârô râ te tane, e te rave i te parau iino; e no te opu hoi oia o Kaleba.



^ par. 7 (Kor. 1, 7:36) Te mana‘o ra râ te hoê taata e, te hapa ra ta ’na parau i ta ’na ra tamahine paretenia, ia paari ra oia ra, e e faaipoipo e tia ’i, a rave oia i to ’na hinaaro eita oia e hara, a faaipoipo ïa.



^ par. 8 (Sam. 1, 16:1, 2) Ua parau maira Iehova ia Samuela, E oto â oe ia Saula, tei faaruehia oia e au eiaha oia ei arii no Iseraela? A faaî na i to farii i te mono‘i, e haere ia Iese i Bete-lehema ra, te tono nei hoi au ia oe; ua noaa hoi te tahi arii na ’u i roto i te mau tamarii na ’na ra. 2 Ua parau atura Samuela, Eaha vau e tia ’i ia haere? ua ite ana‘e Saula ra, e pohe au ia ’na. Ua parau maira Iehova, E putô atoa i te tahi puaatoro oni apî, a parau ’tu ai e, I haere mai au e hopoi i te tusia na Iehova.



^ par. 8 (Sam. 1, 16:11-13) E ua na ô atura Samuela ia Iese, Ua hope roa mai nei ta oe pue tamarii tamaroa? Ua parau maira oia, Te toe nei te hopea, e inaha, te tiai ra i te mau mamoe; ua parau atura Samuela ia Iese, E tono i te taata e tii ia ’na, ia tae mai hoi oia e parahi ai tatou i raro. 12 Ua tono atura oia i te taata, e ua aratai mai ia ’na i roto. E taata uteute, e te mata maitai, e te huru maitai: e ua parau maira Iehova ia Samuela, A tia, a faatavai ia ’na, oia hoi tena. 13 Ua rave ihora Samuela i taua farii mono‘i ra, e ua faatavai atura ia ’na i ropu atoa i tana mau tuaana ra: e mai taua mahana maira te Varua o Iehova i te taeraa mai i nia ia Davida. Ua tia a‘era Samuela i nia, e ua ho‘i maira i Rama.



^ par. 10 (Sam. 1, 25:15, 16) E hamani maitai rahi râ to taua mau taata ra ia matou, e aore hoi matou i hautihia mai, aita roa hoi a matou e mea i moe, i to matou fatataraa ’tu ia ratou, ia matou i te medebara ra; 16 mai te aua ra ratou ia matou i te rui e i te ao, i to matou parahiraa i ǒ ratou ra i te tiairaa i te mau mamoe ra.



^ par. 11 (Sam. 1, 25:5-8) Ua tono atura Davida i na taata tino ahuru; ua na ô atura oia i taua na taata ra, E haere outou i nia i Karemela, e tae atura outou ia Nabala ra, e aroha ’tu outou ia ’na i to ’u nei i‘oa: 6 e na ô atu outou ia ’na, Ia ora na, ia ora oe, e ia ora to utuafare, e ia ora to oe atoa ra. 7 Ite a‘enei au e, e paoti mamoe tei ǒ oe ra, i ǒ hoi te mau tiai mamoe no oe ra i ǒ matou ra, e aore roa matou i hauti noa ’tu, e aore roa hoi te hoê mea iti i moe ia ratou, i to ratou parahiraa i Karemela. 8 A ui na i te mau tamarii i ǒ oe nei, e na ratou e faaite mai ia oe. E teie nei, e ite mai oe i te mau tamarii na; e mahana maitai hoi teie i haerehia mai e matou nei: teie ta ’u parau ia oe, e ho mai na oe i tei fatata i pihaiiho ia oe ra, na to mau tavini nei, e na to tamaiti na Davida.



^ par. 12 (Sam. 1, 25:10, 11) Ua parau maira Nabala i taua mau tavini o Davida ra, na ô maira, O vai hoi Davida, e o vai te tamaiti a Iese? E rave rahi te tavini i taiva i teie nei anotau, e ua faarue i to ratou ra mau fatu. 11 E rave anei hoi au i ta ’u ra pane, e ta ’u ra pape, e ta ’u ra puaa i patiahia e au na tau mau paoti mamoe nei, a hopoi atu ai na te mau taata itea-ore-hia e au, e to ratou vahi no reira ratou ra?



^ par. 12 (Sam. 1, 25:14) Ua parau atura râ te hoê tamaiti i ǒ Nabala, i te vahine a Nabala ia Abigaila, na ô atura, Inaha, ua tono mai Davida i te taata mai te medebara mai e aroha i to matou nei fatu, e ua avau oia ia ratou.



^ (Iak. 1:20) e ore hoi te riri o te taata nei e faatupu i te parau-tia a te Atua.



^ par. 13 (Sam. 1, 25:12, 13) Ua fariu maira taua mau taata o Davida ra, e ua ho‘i maira, e ua faaite maira ia ’na i taua mau parau atoa ra. 13 Ua parau atura Davida i te mau taata no ’na ra, A tatua na outou atoa i ta outou mau ‘o‘e; ua tatua ihora ratou atoa i ta ratou mau ‘o‘e; ua tatua ihora hoi Davida i ta ’na ihora ‘o‘e: ua pee atura na taata e maha hanere ia Davida; parahi ihora e piti hanere e tiai i te tauhaa.



^ par. 13 (Sam. 1, 25:21, 22) I na ô noa na Davida, I na reira mai oia i te tahoo mai i te maitai i te ino ra, e tiairaa faufaa ore ta ’u i ta ’na ra mau tao‘a i te medebara nei, e aore roa a‘enei te hoê i moe. 22 Ia na reira mai te Atua i te mau enemi no Davida, e ia rahi noa ’tu â, ia toe noa ’‘e te hoê o ’na ananahi i te feraoraoraa ra, e tae noa ’tu i te hoê taata iti faufaa ore ra.



^ par. 13 (Iak. 1:20) e ore hoi te riri o te taata nei e faatupu i te parau-tia a te Atua.







^ par. 5 Samuela 1, 25:3 (Te Bibilia Mo’a V.C.J.S., 1976): “O Nabala te ioa o taua taata ra, e o Abigaila te ioa o tana ra vahine, e vahine manao paari oia e te nehenehe hoi ; tana tane râ e taata etaeta ïa e te ino e te ââu ino, no te opu o Kaleba oia.”


^ par. 9 O te oire Karemela teie e parauhia ra, i Apatoa, pihai iho i te medebara o Parana. E ere râ o te mou‘a Karemela matau-maitai-hia, i Apatoerau, i reira to te peropheta Elia faaûraa i muri a‘e i te mau peropheta a Baala.—A hi‘o i te pene 10.


^ par. 10 No Davida, te parururaa i te mau fatu fenua e ta ratou mau animara i te fenua o Iseraela, e huru taviniraa ïa ia Iehova. I opua na hoi Iehova ia parahi to Aberahama huaai, to Isaaka e to Iakoba i taua fenua ra. E taviniraa mo‘a ïa te parururaa i taua fenua ra i te feia haru e te mau eiâ ěê.






^ (Sam. 1, 25:3) O Nabala te i‘oa o taua taata ra; o Abigaila te i‘oa o ta ’na vahine; e vahine ite maitai i te parau, e te maitai hoi i te huru; e taata mârô râ te tane, e te rave i te parau iino; e no te opu hoi oia o Kaleba.









^ ***sn himene 76 E Atua hau Iehova***


Himene 76

E Atua hau Iehova


(Philipi 4:9)


1. To matou Atua

Hau e te aroha mau,

Ho mai to hau e tamǎrû

Ia ora hau noa matou.

Hoo oe ia matou

E imi nei to p’rau mau.

Ho mai na to hau tei hau ê

I te mau mana‘o taata.

2. Imi te ao te hau,

Mauiui nei râ ratou.

Te toriri nei râ to hau

I nia i to nunaa,

O te tutava nei

E rave to hinaaro.

E Iehova haamaitai mai

I te hau rahi atu â.

3. Turama mai to P’rau.

Tauturu to varua,

Aratai e paruru mau

To nunaa roto te ao.

E tamǎrû to hau

E au i te hupe nei,

I to matou aau, mana‘o.

Na oe e tiai mai.



(Hi‘o atoa Sal. 4:8; Phil. 4:6, 7; Tes. 1, 5:23.)





^ (Phil. 4:9) I te mau mea ta outou i ite, ta outou i farii, ta outou i faaroo, e ta outou i hi‘o mai ia ’u nei, e rave ïa: e e riro te Atua hau ei pihai atoa iho ia outou.



^ (Sal. 4:8) E tiraha vau i raro ma te ora, e e taoto hoi; na oe ana‘e ra, e Iehova, i parahi ai au ma te ora.



^ (Phil. 4:6, 7) Eiaha outou e ahoaho noa ’tu i te mau mea atoa nei; e faaite hua râ i to outou hinaaro i te mau mea atoa nei i te Atua, i te pure, i te aniraa ’tu ma te haamaitai. 7 E na te hau o te Atua, o tei hau ê atu i te ite taata nei, e faaitoito mai i to outou aau, e to outou mana‘o i te Mesia nei ia Iesu.



^ (Tes. 1, 5:23) E ia haamaitai hua mai te Atua hau iho ia outou; e ia tiaihia mai te taata atoa na, to outou varua, e te aau, e te tino atoa ma te hapa ore, e tae noa ’tu i te haerea mai o to tatou Fatu ra o Iesu Mesia.















^ (Neh. 9:1-11:36) E tae a‘era i te mahana taau ma maha i taua marama nei, ua putuputu te tamarii a Iseraela ma te haapae i te maa, e te ahu oto, e ma te repo i nia iho ia ratou. 2 Ua faataa ’tura te tamarii a Iseraela i te taata ěê, e ua tia noa ihora ua fa‘i i ta ratou hara, e te haapao ore o to ratou mau metua. 3 Ua tia noa ihora i to ratou tiaraa, e ua taiohia ihora te buka ture a to ratou Atua a Iehova, te hoê tuata i taua mahana ra; e te tahi tuata i taua mahana ra, e fa‘iraa ïa i ta ratou hara, e ua haamori i to ratou Atua ia Iehova. 4 I reira te mau ati Levi, o Iesua, e o Bani, e o Kadamiela, e o Sebania, e o Buni, e o Serebia, e o Bani, e o Kenani, i te tiaraa i nia i te vahi hamanihia ra, e ua pii hua ’tura i to ratou Atua ia Iehova. 5 E te mau ati Levi, o Iesua, e o Kadamiela, e o Bani, e o Hasabinia, e o Serebia, e o Hodia, e o Sebania, e o Petahia, na ô a‘era, A tia, a haamaitai i to outou Atua ia Iehova e a muri noa ’tu: ia haamaitaihia hoi to oe ra i‘oa hanahana, o tei teitei roa i nia ê ra e ore e taea e te haamaitai e te arue. 6 O oe, oe ana‘e ra o Iehova; na oe i hamani i te ra‘i, te ra‘i o te mau ra‘i, e te nuu atoa i reira, te fenua, e te mau mea atoa i roto ra; te tai e te mau mea atoa i roto ra, e na oe ana‘e hoi e tiai; e te haamori ra to te ra‘i atoa ra ia oe. 7 O oe te Atua, e Iehova, o tei maiti ia Aberahama, e na oe oia i aratai mai mai Ura mai, i ǒ te Kaladaio, e na oe i mairi i to ’na i‘oa ia Aberahama; 8 e ua ite atura oe i to ’na aau i te haavare ore i mua i to aro ra, e ua faaau i te faufaa ia ’na ra, e ua horoa mai oe i te fenua o te ati Kanaana, e to te ati Heta, e to te ati Amori, e to te Perezi, e to te ati Iebusi, e to te Giregasi, na ’na, e ua horoa mai i te fenua ra o Kanaana no to ’na ra huaai, e ua faatupu oe i taua parau na oe ra; no te mea e parau-tia ta oe; 9 e ua hi‘[o] oe i te ati o to matou mau metua i Aiphiti, e ua faaroo oe i ta ratou auê i te miti uteute ra; 10 e ua faaite oe i te tapao e te ravea taa ê i nia ia Pharao, e tana mau tavini, e i nia atoa i te taata atoa o to ’na fenua: ua ite hoi oe, e teoteo tei ta ratou rave ia ratou ra. Noaa ihora to oe i‘oa, mai tei teie nei â mahana. 11 Ua amaha ihora te miti ia oe i mua i to ratou aro, haere noa ’tura ratou na roto i te moana i nia i te vahi mǎrô; e ua taora ihora oe i te feia i hamani ino mai ia ratou i te moana mai te ofai i raro i te tai rahi ra. 12 E ua aratai oe ia ratou i te pou ata i te ao; e te rui ra i te pou auahi, ei haamaramarama i to ratou e‘a ia haere ra. 13 E ua pou mai oe i raro i nia i te mou‘a ra o Sinai, e ua parau mai oe ia ratou i nia i te ra‘i ra, e ua horoa mai oe i te haapaoraa tia, e te ture mau e te peu maitai, e te parau tia; 14 e ua faaite mai oe ia ratou i te sabati mo‘a na oe, e ua tuu mai oe i te a‘o, e te mau peu, e te ture, i te vaha o to tavini ra o Mose: 15 e ua horoa mai oe i te maa no te ra‘i mai ia poia ratou ra, e ia poihâ ratou, ua horoa mai oe i te pape na ratou no roto i te mato; e ua parau oe ia ratou e haere e parahi i te fenua ta oe i tǎpǔ e e horoa mai no ratou. 16 Area ratou, to matou mau metua, teoteo a‘era ratou, e ua mârô a‘era ratou, aore a‘era i faaroo i ta oe parau; 17 aore a‘era i haapao, aore hoi i haamana‘o i ta oe mau ravea mana i ravehia e oe i rotopu ia ratou ra; faaetaeta a‘era râ ratou e i to ratou mârô ra, ua haapao i te hoê raatira ei faaho‘i ia ratou i to ratou ati rahi i Aiphiti ra; area oe, e Atua oe e faaore mai â i te hara, e te aroha noa, e te faaherehere mai, e ore roa e riri vave, e te hamani maitai rahi, aita a‘era oe i faarue mai ia ratou. 18 E ia hamani hoi ratou i te kafa faatô na ratou, e ia parau ra e, O to atua teie tei aratai mai ia oe mai Aiphiti mai, e rahi roa a‘era hoi ta ratou faaooo ia oe; 19 aore â oe i faarue ia ratou i te medebara no to oe aroha rahi: aore hoi taua pou ata ra i faarue mai ia ratou i te ao, ei aratai ra ia ratou i te e‘a; e te pou auahi hoi i te po, ei tiarama ia ite ratou i te e‘a ia haere. 20 Ua horoa mai hoi oe i to oe varua maitai ei a‘o mai ia ratou, e aore hoi i pipirihia e oe ta oe mâna i to ratou vaha; e ua horoa mai hoi oe i te pape ta ratou i hiaai. 21 E piti taau hoi o oe matahiti i te faaamuraa mai ia ratou i te medebara, e aore roa ratou i ere; aore hoi to ratou ahu i marau, e aore to ratou avae i eea. 22 E ua horoa mai hoi oe i te mau basileia ra e te mau fenua, ua tufa-hua-hia e oe tei ia ratou. Tei ia ratou te fenua o te arii o Hesebona o Sihona, e te fenua o te arii o Basana o Oga. 23 E ua faarahi hoi oe i ta ratou mau tamarii mai te fetia i nia i te ra‘i ra, e ua aratai oe ia ratou i te fenua, ta oe i parau mai i to ratou ra mau metua e haere ratou i reira parahi ai. 24 Ua haere atura hoi te mau tamarii i roto e ua parahi i taua fenua ra, e ua vi ihora to te fenua ia oe, te ati Kanaana, e ua tuu mai oe ia ratou i to ratou rima, to ratou mau arii, e te taata atoa o te fenua ra, ia rave ratou i to ratou hinaaro. 25 E oire etaeta hoi tei pau ia ratou, e te fenua tao‘a, e te mau fare, ua î i te mau mea maitatai, e te apoo pape ua oti i te ôhia, e te ô vine, e te ô olive, e te mau raau maa e rave rahi. Ua amu ihora hoi ratou, e paia a‘era, e poria ’tura, oaoa roa a‘era ratou i te aroha rahi no oe ra. 26 Taiata ’tura râ ratou, e te haapao ore ia oe, faarue ihora i ta oe ture i muri i to ratou tua, e ua taparahi i te mau peropheta na oe tei a‘o mai ia ratou ia fariu mai ia oe ra, rahi atura ta ratou faaooo ia oe ra. 27 I tuu ai oe ia ratou i te rima o to ratou mau enemi, o tei faaooo atoa mai ia ratou: ia roohia râ ratou i te ahoaho, e ia tiaoro atu ratou ia oe, ua faaroo mai oe i nia i te ra‘i ra; e no to oe ra aroha rahi ua horoa mai oe i te faaora no ratou, o tei faaora ia ratou i te rima o to ratou mau enemi. 28 E hau ihora to ratou, ua ho‘i faahou ratou i te parau ino i mua ia oe: vaiiho ihora oe ia ratou i te rima o to ratou mau enemi, e faahepohia ihora ratou: ia ho‘i râ ratou e ia tiaoro atu ia oe ra, ua faaroo mai oe i nia i te ra‘i: e rave rahi to oe faaoraraa ’tu ia ratou i to oe aroha rahi; 29 e ua a‘o atu hoi oe ia ratou, ia fariu mai ratou i te ture na oe: ua teoteo râ ratou e aore i faaroo i ta oe parau, ua hara râ ratou i ta oe parau, (ua rave ana‘e hoi te taata i te reira, e ora ïa oia i te reira.) Ua iriti maira i te tapono, e ua faaetaeta, e aore a‘era i faaroo. 30 E rave rahi râ to oe matahiti i te faaoromairaa ia ratou, e te a‘oraa hoi ia ratou i te varua no oe i roto i te mau peropheta na oe ra; e aore a‘era ratou i faaroo, ua tuu oe ia ratou i roto i te rima o te mau taata no teie nei mau fenua. 31 No to oe ra aroha rahi, aita a‘era oe i rave haapau roa ia ratou, e aore hoi i faarue roa; e Atua hamani maitai oe, e te aroha. 32 E teie nei, e to matou Atua, e te Atua rahi, e te puai, e te mǎta‘uhia, o tei haapao i te faufaa e te aroha ra, eiaha ia iti ia oe te mau ati i roohia mai ai matou nei; i to matou mau arii, e te feia mana, i te mau tahu‘a nei, e ta matou mau peropheta, e to matou mau metua, e i nia atoa i to oe ra mau taata mai te anotau mai â o te mau arii o Asura ra, e tae roa a‘enei i teie nei mahana. 33 E parau-tia râ ta oe, i te mau mea atoa i roohia mai ai matou ra; aore hoi i hapa ta oe parau, e parau ino râ ta matou: 34 aore hoi to matou mau arii, e to matou feia mana, e to matou feia tahu‘a, e to matou mau metua, i haapao i ta oe ture, aore hoi i faaroo i ta oe parau e ta oe ra haapaoraa i tuu mai ia ratou ra. 35 E i roto atoa hoi i to oe ra basileia, ta oe hoi i horoa noa mai ia ratou i te maitai rahi no oe ra; i roto hoi i taua fenua rahi maa ta oe i tuu mai i mua ia ratou ra, aore â ratou i faaroo ia oe, aore hoi i faarue i ta ratou parau ino. 36 Inaha matou i teie nei mahana, ua riro ei tavini i te fenua ta oe i ho mai i to matou mau metua ia amu noa i te maa maitai rahi no taua fenua ra, e inaha, ua riro matou ei tavini i taua fenua nei: 37 e te hopoi nei hoi matou i te maa rahi o teie nei fenua na te mau arii i tuuhia mai e oe i nia ia matou, no ta matou nei hara; e te faahepo nei ratou i to matou nei tino, e ta matou nei mau puaa, te rave nei i ta ratou iho i hinaaro; e ati rahi to matou i teie. 38 E no taua mau parau atoa ra, ua fafau ihora matou i te hoê faufaa itoito e ua oti i te papaihia, e na to matou feia rarahi, e te mau ati Levi, e te feia tahu‘a, i taati. 
10 E taua feia i taati ra, o te tavana ïa o Nehemia a Hakalia ra, e o Zidikia, 2 e o Seraia, o Azaria, o Ieremia, 3 o Pasura, o Amaria, o Malekia, 4 o Hatusa, o Sebania, o Maluka, 5 o Harima, o Meremota, o Obadia, 6 o Daniela, o Ginetona, o Baruka, 7 o Mesulama, o Abia, o Miamina, 8 o Maazia, o Bilagali, o Semaia: o na taata tahu‘a ra ïa. 9 E te mau ati Levi ra, o Iesua a Azania, o Binui to te mau tamarii a Henadada, o Kadamiela; 10 e to ratou mau taeae, o Sebania, o Hodia, o Kelita, o Pelaia, o Hanana, 11 o Mika, o Rehoba, o Hasabia, 12 o Zakura, o Serebia, o Sebania, 13 o Hodia, o Bani, o Beninu. 14 Te feia raatira ra; o Parosa ïa, o Pahata-moabi, o Elama, o Zatu, o Bani, 15 o Buni, o Azagada, o Bebai, 16 o Adonia, o Bigavai, o Adina, 17 o Atera, o Hezekia, o Azura, 18 o Hodia, o Hasuma, o Bezai, 19 o Haripha, o Anatota, o Nebai, 20 o Magapiasa, o Mesulama, o Hezira, 21 o Mesezabeela, o Zadoka, o Iadua, 22 o Pelatia, o Hanana, o Anaia, 23 o Hosea, o Hanania, o Hasuba, 24 o Halohesa, o Pileha, o Sobeka, 25 o Rehuma, o Hasabena, o Maaseia, 26 o Ahia, o Hanana, o Anana, 27 o Maluka, o Harima, o Baana. 28 E te toea o te taata, te mau tahu‘a ra, e te mau ati Levi, e te mau tiai uputa, e te feia himene, e te mau Netinimi, e te feia atoa i faataa ê mai i te mau taata no taua mau fenua ra i te ture a te Atua, e ta ratou mau vahine, e ta ratou mau tamarii tamaroa, e ta ratou mau tamahine, e te feia atoa i ite ra, e tei taa maitai te parau ia ratou; 29 ua ati atura ratou i to ratou mau taeae, i te feia rarahi ra, e ua tǎpǔ ihora ratou i te tǎpǔ, e e haapao ratou i te ture a te Atua ra, (i tei tuuhia mai e te tavini o te Atua ra e Mose,) e rave â ratou i te mau parau atoa a to tatou Fatu a Iehova, e ta ’na atoa ra mau faaauraa, e ta ’na mau peu; 30 e e ore matou e horoa i ta matou mau tamahine na te feia fenua, e ore hoi e rave i ta ratou mau tamahine na ta matou mau tamarii. 31 E ia hopoi mai te feia fenua i te tao‘a, e te maa i te mahana sabati e hoo ra, e ore matou e hoo i te sabati, e te mahana mo‘a atoa ra: e e ore matou e faaapu i te fenua i te matahiti hitu ra, e ore hoi e titau atu i te hoo. 32 Ua faataa hoi matou i te haapaoraa na matou iho, e e horoa matou i te tufaa toru o te sekela i te mau matahiti atoa, no te haapaoraa o te fare o to tatou Atua; 33 no te maa o te aro, e no te tusia amu i hopoi-tamau-hia ra, e no te tusia taauahi i hopoi-tamau-hia, no te mau sabati, e no te mau marama apî; no te mau oroa i haapao-tamau-hia ra, e no te mau mea mo‘a ra; e no te mau taraehara, ei tatara i te hara a Iseraela, e no te mau ohipa atoa o te fare o to tatou Atua. 34 Ua tuu ihora matou i te kelero i te hopoiraa mai i te raau a te mau tahu‘a, e te mau ati Levi, e te taata atoa, ia hopoihia mai e to matou mau fetii atoa ra i te fare o to tatou Atua, i te tau i haapaohia ra i te mau matahiti atoa, ei tutuiraa i nia i te fata o to tatou Atua o Iehova, i tei papaihia i roto i te ture ra: 35 ua parau hoi matou e hopoi mai i te oho matamua o to matou ra fenua, e te oho matamua o te mau raau maa atoa i te mau matahiti atoa, i te fare o Iehova: 36 e ta matou mau tamarii tamaroa matahiapo ra, e te fanau‘a matamua o te mau puaa, o tei papaihia i roto i te ture ra: te fanau‘a matamua o ta tatou mau nǎnǎ puaatoro, e te mau mamoe, e hopoi mai i te fare o to tatou Atua, i te feia tahu‘a o tei rave i te toroa i roto i te fare o to tatou Atua: 37 e e hopoi mai hoi matou i te matamua o ta matou faraoa o‘ihia ra, e tei hopoihia e matou i te mau maa i faahotuhia i nia i te mau raau atoa ra, i te uaina e te hinu olive, i te feia tahu‘a ra, i te mau piha no te fare o to tatou Atua ra; e te ahuru na te fenua e ati noa ’‘e ta matou mau oire i faaapuhia ra, i te mau ati Levi, te rave ra hoi ratou i te ahuru ra. 38 Ei pihai-atoa-iho hoi te tahu‘a te tamaiti a Aarona, i te ati Levi, ia rave te mau ati Levi i te ahuru: e na te ati Levi e hopoi mai i te ahuru no taua mau ahuru ra i te fare o to tatou Atua, i te mau piha ra, i te fare pueraa tao‘a ra. 39 Na te mau tamarii a Iseraela e te mau tamarii a Levi, e hopoi mai i te sitona hopoihia ra, e te uaina apî, e te hinu olive, i te mau piha ra, tei reira te mau farii o te vahi mo‘a ra, e te mau tahu‘a e rave ra, e te mau tiai uputa, e te feia himene; e ore hoi matou e faarue i te fare o to tatou Atua. 
11 Parahi ihora te feia tavana no te mau taata atoa i Ierusalema, e te feia i toe ra, ua tuu ihora i te kelero ia tae mai te ahuru o te taata ia parahi i roto i te oire mo‘a i Ierusalema, e e tooiva ra, ei roto ïa i te mau oire atoa ra parahi ai. 2 Ua haamaitai maira te taata atoa i tei faatia noa mai i te parau e parahi i Ierusalema. 3 Teie hoi taua feia rarahi i taua fenua ra i parahi i Ierusalema: te parahi ra hoi te taata atoa i roto i te mau oire o Iuda, e i roto i te mau oire atoa o Iseraela, o te taata o to ’na vahi; te mau tahu‘a ra, e te mau ati Levi, e te mau Netinimi, e te mau tamarii a te feia tavini o Solomona. 4 Te parahi ra te tahi pae i te mau tamarii a Iuda i Ierusalema, e te mau tamarii a Beniamina. To te mau tamarii a Iuda; no te mau tamarii a Phareza, o Atatia a Uzia, a Zekaria, a Amaria, a Sephatia, a Mahalaleela; 5 e o Maaseia a Baruka, a Kola-hoze, a Hazaia, a Adaia, a Ioiariba, a Zekaria, a Siloni. 6 E te mau tamarii atoa a Phareza i parahi i Ierusalema ra, e maha ïa hanere, e ono ahuru ma vau i te feia aito ana‘e ra. 7 Teie hoi te mau tamarii a Beniamina; o Salu a Mesulama, a Ioeda, a Pedaia, a Kolaia, a Maaseia, a Itiela, a Iesaia. 8 E muri a‘e ia ’na, o Gabai, e o Salai, e iva ïa hanere, e piti ahuru ma vau. 9 E te tamaiti a Zikeri, o Ioela, to ratou ïa faaitoito, e te tamaiti a Senua ra o Iuda, o te faaitoito tauturu ïa i taua oire ra. 10 To te feia tahu‘a ra: o Iedaia a Ioiariba, o Iakina hoi. 11 O Seraia a Hilikia, a Mesulama, a Zadoka, a Meraiota, a Ahituba, o te faaitoito ïa i te fare o te Atua. 12 E to ratou mau taeae i rave i te ohipa o te vahi mo‘a ra, e vau ïa hanere, e piti ahuru ma piti: e o Adaia a Ierohama, a Pelalia, a Amezi, a Zekaria, a Pasura, a Malekia, 13 e to ’na ra mau taeae, e feia raatira matahiapo ïa, e piti ïa hanere, e maha ahuru ma piti: e o Amasai a Azareela, a Ahasai, a Mesilemota, a Imera, 14 e to ratou mau taeae, e feia aito, hoê hanere, e piti ahuru ma vau: e to ratou faaitoito ra, o Zabadiela ïa a Hagadolima ra. 15 E to te mau ati Levi ra: o Semaia a Hasuba, a Azerikama, a Hasabia, a Buni; 16 e o Sabetai, e o Iozabada, o na taata rarahi ïa i ǒ te ati Levi ra, e tei ia raua te faaitoito i te mau ohipa i rapae au atu i te fare o te Atua ra. 17 E o Matania, a Mika, a Zabadi, a Asapha, o te aratai ïa i te haamaitai e te pure; e o Bakabukia, o te tauturu ïa i roto i to ’na ra mau taeae, e o Abada a Samua, a Galala, a Iedutuna. 18 E te mau ati Levi atoa i roto i te oire mo‘a ra, e piti ïa hanere, e vau ahuru ma maha. 19 E te feia tiai uputa ra, o Akuba, e o Talamona, e to raua mau taeae, tei tiai i te mau uputa ra, hoê ïa hanere, e hitu ahuru ma piti. 20 E te toea o Iseraela, to te mau tahu‘a, e te ati Levi, tei roto ïa i te mau oire atoa o Iuda, o te taata o to ’na parahiraa. 21 Area te mau Netinimi, i Ophela ïa i te parahiraa; e to nia i taua mau Netinimi ra, o Ziha ïa raua o Gisipa. 22 E te faaitoito i te ati Levi i Ierusalema ra, o Uzi ïa a Bani, a Hasabia, a Matania, a Mika; na te mau himene, i te mau tamarii a Asapha ra, i te ohipa i te fare o te Atua ra. 23 E mea haapaohia hoi e te arii ei tufaa ta te feia himene i te mau mahana atoa ra. 24 E o Petahia a Mesezabeela, no te mau tamarii a Zera a Iuda ra, tei haapaohia e te arii ei nia ïa i te mau parau atoa a te taata ra. 25 E rave rahi hoi te ati Iuda i parahi i roto i te mau oire rii i to ratou ihora fenua, i Kiriata-araba, e to reira mau oire rii, e i Dibona, e to reira mau oire rii, e i Iekabezeela, e to reira mau oire rii; 26 e i Iesua, e i Molada, e i Bete-paleta, 27 e i Hasara-suala, e i Bere-seba, e to reira mau oire rii; 28 e i Zikelaga, e i Mekona, e to reira mau oire rii; 29 e i Ene-rimona, e i Zarea, e i Iaramuta, 30 e i Zanoa, e i Adulama, e to reira mau oire rii; e i Lakisa, e to reira mau ô; e i Azeka, e to reira mau oire rii. Parahi ihora ratou na Bere-seba e tae noa ’tura i te peho i ô Hinoma ra. 31 Te mau tamarii hoi a Beniamina, mai Geba mai, i Mikamasa, e Aia, e Betela, e to reira hoi mau oire rii; 32 e tei Anatota, e Noba, e Anania, 33 e Hazora, e Rama, e Gitaima, 34 e Hadida, e Zeboima, e Nebalata, 35 e Loda, e Ono, e te peho ra o te tahu‘a ohipa ra. 36 E te mau pǔpǔ ati Levi, tei Iuda te tahi pae i te parahiraa, tei i ǒ Beniamina te tahi pae.












^ (Neh. 12:1-13:31) Teie hoi te feia tahu‘a e te mau ati Levi i haere atoa mai ratou o Zerubabela a Sealatiela, e o Iesua: o Seraia, e o Ieremia, e o Ezera. 2 E o Amaria, e o Maluka, e o Hatusa, 3 e o Sekania, e o Rehuma, e o Meremota, 4 e o Ido, e o Gineto, e o Abia, 5 e o Miamina, e o Maadia, e o Bilega, 6 e o Semaia, e o Ioiariba, e o Iedaia, 7 e o Salu, e o Amoka, e o Hilikia, e o Iedaia. O na tahu‘a rahi eie, o to ratou ïa mau taeae i te anotau ia Iesua ra. 8 E te mau ati Levi: o Iesua, e o Binui, e o Kadamiela, e o Serebia, e o Iuda, e o Matania, oia e to ’na ra mau taeae, o te aratai ïa i te haamaitai i roto i te hiero ra. 9 E o Bakabukia, e o Uni, e to raua pue taeae, o tei nia iho ia ratou i te mau pǔpǔ tiai. 10 Fanau a‘era ta Iesua o Ioiakima, fanau a‘era ta Ioiakima o Eliasiba, fanau a‘era ta Eliasiba o Ioiada, 11 fanau a‘era ta Ioiada o Ionatana, fanau a‘era ta Ionatana o Iadua. 12 I te anotau ia Ioiakima te feia matahiapo tahu‘a rahi ra; ta Seraia ra, o Meraia ïa; ta Ieremia ra, o Hanania ïa; 13 ta Ezera ra, o Mesulama ïa; ta Amaria ra, o Iehohanana ïa; 14 ta Meliku ra, o Ionatana ïa; ta Sebania ra, o Iosepha ïa; 15 ta Harima ra, o Adana ïa; ta Meraiota ra, o Helekia ïa; 16 ta Ido ra, o Zekaria ïa; ta Ginetona ra, o Mesulama ïa; 17 ta Abia ra, o Zikeri ïa; ta Miniamina ra, ta Moadia ra, o Piletai ïa; 18 ta Bilega ra, o Samua ïa; ta Semaia ra, o Iehonatana ïa; 19 ta Ioiariba ra, o Matenai ïa; ta Iedaia ra, o Uzi ïa; 20 ta Salai ra, o Kalai ïa; ta Amoka ra, o Ebera ïa; 21 ta Hilikia ra, o Hasabia ïa; ta Iedaia ra, o Netaneela ïa. 22 Te mau ati Levi i papaihia i te anotau ia Eliasiba, e ia Ioiada, e ia Iohanana; e ia Iadua, e feia rahi metua ratou; e te feia tahu‘a, e tae roa a‘era i te hau a Dariu i Peresia ra. 23 Te mau tamarii a Levi ra, te feia rahi matahiapo ra, ua papaihia ïa i roto i te parau o te mau mahana ra, e tae roa a‘era i te anotau ia Iohanana a Eliasiba ra. 24 E te feia rarahi ati Levi ra: o Hasabia ïa, o Serebia ïa, e o Iesua a Kadamiela, e to ratou mau taeae i mua ’‘e ia ratou, tei haapaohia ïa ei arue, e ei haamaitai, i te parau hoi a te taata o te Atua ra a Davida, i tera pǔpǔ i tera pǔpǔ. 25 O Matania ïa, e o Bakabukia, e o Obadia, e o Mesulama, e o Talamona, e o Akuba, o tei tiai i te pǔpǔ i te tomo i te mau uputa ra. 26 E ora na teie nei mau taata i te anotau ia Ioiakima a Iesua, a Iozadaka, e te anotau hoi o te tavana ra o Nehemia, e ia Ezera tahu‘a papai parau ra. 27 E tae a‘era i te pûpûraahia te aua o Ierusalema, ua imi ratou e ua aratai mai i te mau ati Levi mai te mau vahi atoa i parahihia e ratou ra, i Ierusalema, ia haapao ratou i taua pûpûraa ra ma te oaoa; ma te haamaitai, ma te himene, ma te sumebalo, e te nabala, e te kinura. 28 E te feia ite i te himene ra, ua haaputuputu mai i Ierusalema mai te fenua atea e ati noa ’‘e, e mai te mau oire rii i Netopha; 29 e mai taua vahi ra mai Gilagala, e mai te mau ô i Geba ra e Azamaveta: ua patu ana‘e hoi taua feia himene ra i te oire rii no ratou e ati noa ’‘e Ierusalema. 30 Ua tamâ ihora te feia tahu‘a e te mau ati Levi ia ratou iho; e ua tamâ ihora hoi i te mau taata, e te mau uputa, e te patu atoa. 31 Ua aratai atura vau i te hui raatira o Iuda i nia i taua patu ra, e ua faataa ’tura vau i e piti pǔpǔ rarahi ei haamaitai, ua haere ihora te hoê pǔpǔ na nia i te patu na te pae atau, na te vahi i haerehia ’tu i te uputa repo ra. 32 E muri a‘e ia ratou ra, o Hosaia, e te tahi pae pue raatira no Iuda, 33 e o Azaria, e o Ezera, e o Mesulama, 34 e o Iuda, e o Beniamina, e o Semaia, e o Ieremia: 35 e te tahi pae tamarii tamaroa a te feia tahu‘a ra ma te pu atoa; oia o Zekaria a Ionatana, a Semaia, a Matania, i Mikaia, a Zakura, a Asapha: 36 e tana mau taeae, o Semaia, e o Azaraela, e o Milalai, e o Gilalai, e o Maai, e o Netaneela, e o Iuda, e o Hanani, ma te mau mauhaa faaotohia a te taata o te Atua ra a Davida, e o Ezera, papai parau, tei na mua ia ratou. 37 E tae a‘era i te uputa pape pihaa, tei mua ’tu ïa ia ratou, ua haere ihora ratou ra na te e‘atia i te oire o Davida, na nia i te patu, i nia ’tu i te fare o Davida, e tae noa a‘era i te uputa pape i te pae i te hitia o te râ ra. 38 Ua haere ihora te tahi pǔpǔ e faito a‘era ia ratou ei haamaitai, e o vau i muri a‘e, e te tahi pae o te mau taata i nia i te patu ra mai te pare umu i ǒ maira, e tae noa a‘era i te patu aano ra; 39 e mai nia mai i te uputa i Epheraima ra, e mai nia mai i te uputa tahito, e mai nia mai i te uputa i‘a ra; e te pare i ǒ Hananeela, e te pare o Mea ra, e tae noa ’tura i te uputa mamoe ra: e tae a‘era ratou i te uputa i te tapearaa ra, tia noa ihora ratou. 40 Ua tia noa ihora taua na pǔpǔ e piti ra ei haamaitai, i roto i te fare o te Atua, e o vau e te tahi pae o te feia tavana i pihaiiho ia ’u ra: 41 e te feia tahu‘a ra, o Eliakima, e o Maaseia, e o Miniamina, e o Mikaia, e o Elioenai, e o Zekaria, e o Hanania, ma te pu ana‘e; 42 e o Maaseia, e o Semaia, e o Eleazara, e o Uzi, e o Iehohanana, e o Malekia, e o Elama, e o Ezera. E ua himene pii hua ’tura taua feia himene ra, e o Iezerahia to ratou haamata. 43 E tusia rahi hoi tei hopoihia e ratou i taua mahana ra, e ua oaoa; na te Atua hoi ratou i faaoaoa mai e rahi noa ’tura; e ua oaoa atoa te mau vahine e te mau tamarii: e tei te atea ê ra te oaoa o Ierusalema i te faarooraahia mai. 44 Ua haapaohia te tahi pae i reira no nia i te mau piha vairaa tao‘a ra, no te mau mea i hopoihia ra, no te oho matamua, e no te ahuru, ei haaputu i roto i taua mau piha ra, i to roto i te mau ô i te mau oire, i te tufaa i haapaohia e te ture na te feia tahu‘a, e te mau ati Levi: oaoa a‘era hoi Iuda i te mea te tiai maira te mau tahu‘a e te mau ati Levi i te hiero ra. 45 E ua haapao atura ratou i te mea e au no te haamoriraa i to ratou Atua, e to te tamâraa; e ua na reira atoa te feia himene e te mau tiai uputa ra, tei parauhia mai e Davida, e ta ’na tamaiti e Solomona. 46 Tei te anotau hoi ia Davida e ia Asapha tahito ra i haapaohia ’i te feia himene faaitoito, ei himene i te himene haamaitai i te Atua. 47 E ua hopoi to Iseraela atoa i te tufaa i te mau mahana atoa ra na te feia himene e te mau tiai uputa, i te anotau ia Zerubabela, e te anotau ia Nehemia; e te mau mea mo‘a ra ua hopoi ïa na te ati Levi; e ua hopoi te ati Levi i taua mau mea mo‘a ra i te mau tamarii a Aarona ra. 
13 Taio ihora ratou i roto i te buka a Mose i taua mahana ra, e te taata atoa i te faarooraa mai; e itea ihora te parau i te papairaahia i roto e, eiaha roa e ati Amona e te ati Moabi ia ô i roto i te amuiraa a te Atua; 2 no te mea aita ratou i farerei mai i te tamarii a Iseraela ma te maa e te pape, tarahu atura râ ia Balaama ei rave ia ratou e ia katarahia ratou; riro atura taua katara ra ei maitai i to tatou Atua. 3 E ite a‘era ratou i taua ture ra, ua faataa ê atura ratou i taua feia rahi ano‘i noa i te ati Iseraela ra. 4 Hou râ ïa, o Eliasiba tahu‘a, tei ia ’na te faaitoito i te piha no te fare o to tatou Atua, te ati ra oia ia Tobia: 5 e ua hamani hoi oia i te hoê piha rahi no ’na, ei reira te vaiihoraahia te tusia amu, e te mea no‘ano‘a, e te mau peu ra, e te ahuru o te sitona, e te uaina apî, e te hinu olive, o tei parauhia mai e hopoi na te ati Levi, e na te feia himene, e te feia tiai uputa; e te mau tao‘a na te feia tahu‘a. 6 Aore râ vau i Ierusalema i ravehia ’i taua mau mea ra: tae a‘era hoi i te toru ahuru ma piti o te matahiti o te arii o Babulonia ra o Aretehasaseta, haere atura vau i te arii ra, e maoro iti a‘era, tuua ihora vau e te arii: 7 e ua ho‘i maira vau i Ierusalema, ite a‘era vau i taua parau ino i ravehia e Eliasiba ra i te faatiaraa i to Tobia hinaaro, i te hamaniraa i te hoê piha no ’na i roto i te aumoa o te fare o te Atua. 8 Inoino roa a‘era vau; e ua faarue atura vau i te tao‘a a Tobia i rapae i taua piha ra, 9 ua faaue atura vau, e ua rave maira ratou, ua tamâ i taua mau piha ra; e ua faaho‘i i maira vau i te mau farii o te fare o te Atua, e te tusia amu, e te mea no‘ano‘a. 10 Ite atura hoi au i ta te mau ati Levi tufaa, aore i horoahia ’tu ia ratou; ua horo ana‘e hoi te mau ati Levi, e te feia himene, o tei rave i te ohipa ra, tei to ’na vahi tei to ’na vahi. 11 Ua mârô atura vau i te feia tavana, na ô atura vau, Eaha te fare o te Atua i faaruehia ’i? ua haaputuputu ihora vau ia ratou, e ua tuu atura hoi i to ratou iho toroa. 12 Ua hopoi maira to Iuda atoa ra i te ahuru o te sitona, e te uaina apî, e te hinu olive, i roto i te pueraa ra. 13 Ua haapao atura vau i te feia tiai i taua pueraa tao‘a ra, o Selemia tahu‘a ra, e o Zadoka papai parau ra, e to te mau ati Levi ra, o Pedaia: e ei tauturu ia ratou ra, o Hanana a Zakura, a Matania: e feia haapao maitai hoi ratou, e to ratou toroa ei tufa tao‘a ïa no to ratou mau taeae. 14 E haamana‘o mai oe ia ’u, e tau Atua, i teie; eiaha oe e parai ê atu i te hamani maitai no ’u i te fare o tau Atua e te mau ohipa no te reira. 15 Ite atura vau i Iuda i taua anotau ra i te feia i taataahi i te neneiraa vine i te sabati, e te hopoiraa mai i te rǔrǔ sitona, e te faautaraa i te tao‘a i nia i te asini; e te faahororaa mai ratou i te sabati i te uaina, e te huero vine, e te suke, e te mau hopoia atoa i roto i Ierusalema; e ua faaite atura vau i te mahana e tia ’i ia hoo i te maa ra. 16 E ua hopoi maira to Turia i parahi i Ierusalema i te i‘ǎ, e te mau tao‘a ěê atoa, e ua hoo i te mau tamarii a Iuda i Ierusalema i te sabati. 17 Ua avau atura vau i taua feia rarahi o Iuda ra, na ô atura vau ia ratou, Eaha teie nei parau ino i ravehia e outou nei, i faaino ai outou i te mahana sabati nei? 18 Aore anei to outou hui metua i na reira, e aore anei to tatou Atua i hopoi mai i teie nei ino i nia ia tatou nei, e i nia atoa i teie nei oire? te hinaaro na anei outou i te faarahi i te riri o te Atua ia Iseraela nei i faaino ai outou i te sabati nei? 19 E marumaru a‘era i na uputa i Ierusalema i mua ’‘e te sabati, ua parau atura vau e ia opanihia ïa, e ia oti te sabati a iriti ai; e ua tuu atura vau i te tahi pae tavini o ’u i taua na uputa ra, e eiaha ei hopoia e hopoihia mai i te mahana sabati. 20 Taoto ihora te feia hoo tei hoo i te mau tao‘a atoa ra i rapae au mai i Ierusalema i e fanu pue mahana. 21 Ua parau atura vau ia ratou, na ô atura, Eaha outou i taoto ai i rapae au mai i te aua nei? i na reira faahou outou, e mau outou ia ’u. Aita ’tura ratou i tae faahou mai i te sabati. 22 Ua faaue atura vau i te mau ati Levi, e tamâ ia ratou, e haere mai ratou e tiai i na uputa ra, e ia mo‘a hoi te sabati. E haamana‘o mai â oe ia ’u, e tau Atua, i teie atoa, e faaherehere mai oe ia ’u i te rahi hoi o te oe aroha. 23 Ite atura hoi au i taua mau mahana ra i te ati Iuda, ua faaipoipo i te vahine Asadoda, e to Amona, e to Moabi; 24 e parau Asadoda hoi te tahi pae parau a taua mau tamarii ra, eita ’tura e tia ia parau mai i te parau a te ati Iuda, ta te tahi pae râ, e ta te tahi pae. 25 Ua avau atura vau, e ua a‘o atura vau ia ratou; e ua papai au i te tahi pae, e ua hahae i to te tahi pae rouru, e ua faatǎpǔ atura vau ia ratou ia tǎpǔ i te Atua, na ô atura, Eiaha outou e horoa i ta outou mau tamahine na ta ratou mau tamaroa, eiaha hoi outou e rave i ta ratou mau tamahine na ta outou mau tamaroa, e na outou iho hoi. 26 Aore anei te arii o Iseraela o Solomona i hara i taua mea nei? aita râ o ’na e faito i te arii i te mau fenua atoa e rave rahi, e te herehia hoi e to ’na Atua, i faariro ai te Atua ia ’na ei arii no Iseraela atoa; ua hara-atoa-hia râ oia i taua mau vahine ěê ra. 27 O outou anei ta matou e faaroo, i te raveraa i teie nei ino rahi, e hara ’tura i to tatou Atua, i te faaipoiporaa i te vahine ěê? 28 O te hoê tamaiti ra a Ioiada, a Eliasiba tahu‘a rahi ra, e hunoa ïa no Sanabalata i Horoni; tiahi ê atura vau ia ’na e reva ’tura. 29 E haamana‘o oe ia ratou, e tau Atua, no te mea, ua viivii te toroa tahu‘a ia ratou, o te faufaa hoi a te feia tahu‘a, e ta te ati Levi. 30 Faataa ê atura vau ia ratou i te mau taata ěê ra, e ua haapao atura vau i te toroa o te feia tahu‘a e te ati Levi, o te taata o to ’na toroa: 31 e no te hopoiraa raau ra, i te mahana i haapaohia ra, e no te oho matamua ra. E mana‘o mai oe ia ’u, e tau Atua e, ia maitai hoi au. 



^ (Neh. 12:1-26) Teie hoi te feia tahu‘a e te mau ati Levi i haere atoa mai ratou o Zerubabela a Sealatiela, e o Iesua: o Seraia, e o Ieremia, e o Ezera. 2 E o Amaria, e o Maluka, e o Hatusa, 3 e o Sekania, e o Rehuma, e o Meremota, 4 e o Ido, e o Gineto, e o Abia, 5 e o Miamina, e o Maadia, e o Bilega, 6 e o Semaia, e o Ioiariba, e o Iedaia, 7 e o Salu, e o Amoka, e o Hilikia, e o Iedaia. O na tahu‘a rahi eie, o to ratou ïa mau taeae i te anotau ia Iesua ra. 8 E te mau ati Levi: o Iesua, e o Binui, e o Kadamiela, e o Serebia, e o Iuda, e o Matania, oia e to ’na ra mau taeae, o te aratai ïa i te haamaitai i roto i te hiero ra. 9 E o Bakabukia, e o Uni, e to raua pue taeae, o tei nia iho ia ratou i te mau pǔpǔ tiai. 10 Fanau a‘era ta Iesua o Ioiakima, fanau a‘era ta Ioiakima o Eliasiba, fanau a‘era ta Eliasiba o Ioiada, 11 fanau a‘era ta Ioiada o Ionatana, fanau a‘era ta Ionatana o Iadua. 12 I te anotau ia Ioiakima te feia matahiapo tahu‘a rahi ra; ta Seraia ra, o Meraia ïa; ta Ieremia ra, o Hanania ïa; 13 ta Ezera ra, o Mesulama ïa; ta Amaria ra, o Iehohanana ïa; 14 ta Meliku ra, o Ionatana ïa; ta Sebania ra, o Iosepha ïa; 15 ta Harima ra, o Adana ïa; ta Meraiota ra, o Helekia ïa; 16 ta Ido ra, o Zekaria ïa; ta Ginetona ra, o Mesulama ïa; 17 ta Abia ra, o Zikeri ïa; ta Miniamina ra, ta Moadia ra, o Piletai ïa; 18 ta Bilega ra, o Samua ïa; ta Semaia ra, o Iehonatana ïa; 19 ta Ioiariba ra, o Matenai ïa; ta Iedaia ra, o Uzi ïa; 20 ta Salai ra, o Kalai ïa; ta Amoka ra, o Ebera ïa; 21 ta Hilikia ra, o Hasabia ïa; ta Iedaia ra, o Netaneela ïa. 22 Te mau ati Levi i papaihia i te anotau ia Eliasiba, e ia Ioiada, e ia Iohanana; e ia Iadua, e feia rahi metua ratou; e te feia tahu‘a, e tae roa a‘era i te hau a Dariu i Peresia ra. 23 Te mau tamarii a Levi ra, te feia rahi matahiapo ra, ua papaihia ïa i roto i te parau o te mau mahana ra, e tae roa a‘era i te anotau ia Iohanana a Eliasiba ra. 24 E te feia rarahi ati Levi ra: o Hasabia ïa, o Serebia ïa, e o Iesua a Kadamiela, e to ratou mau taeae i mua ’‘e ia ratou, tei haapaohia ïa ei arue, e ei haamaitai, i te parau hoi a te taata o te Atua ra a Davida, i tera pǔpǔ i tera pǔpǔ. 25 O Matania ïa, e o Bakabukia, e o Obadia, e o Mesulama, e o Talamona, e o Akuba, o tei tiai i te pǔpǔ i te tomo i te mau uputa ra. 26 E ora na teie nei mau taata i te anotau ia Ioiakima a Iesua, a Iozadaka, e te anotau hoi o te tavana ra o Nehemia, e ia Ezera tahu‘a papai parau ra.






^ ***sn himene 106 A imi i te auhoaraa o Iehova***


Himene 106

A imi i te auhoaraa o Iehova


(Salamo 15)


1. O vai i to oe

Tiahapa e parahi?

O vai te hoa tei ite mau

Ia oe Iehova?

O tei farii to P’rau,

E faaroo ia oe,

Te aau tia e taiva ore,

Pee maite to p’rau mau.

2. O vai e Iehova

Te tapiri atu

To terono ia oaoa

To oe ra aau?

Tei arue to i‘oa,

E auraro to P’rau,

E haapao maitai to faaueraa,

Faaite te p’rau mau.

3. Ia oe Iehova

E pure ai matou.

A tamǎrû to matou oto,

Aupuru mai oe.

Hiaai nei matou

I to auhoaraa,

O oe hoi to matou nei

Hoa rahi here mau.



(Hi‘o atoa Sal. 139:1; Pet. 1, 5:6, 7.)





^ (Sal. 15:0-5) E Salamo na Davida. 15 O vai, e Iehova, te tiahapa i to oe ra sekene? o vai te parahi i to mou‘a mo‘a ra? 2 O te taata haerea pi‘o ore, o tei haapao i te parau-tia ra; o tei parau i te parau mau i roto i to ’na ra aau; 3 O tei ore i ohumu to ’na arero; o tei ore i hamani ino i te taata tupu ra, o tei ore i farii i te parau ino i to ’na taua: 4 O tei vahavaha i te taata parau faufau ra, e faatura râ i te feia i mǎta‘u ia Iehova: o tei tǎpǔ atu, ino noa ’i oia ihora, e aore e tahema ra. 5 O tei ore i tuu i tana moni i te tarahu ra, o tei ore e rave i te tarahu ei faahapa i te taata hara ore ra: o tei na reira i te rave i taua mau parau nei, e ore roa e aueue.



^ (Sal. 139:1) E Iehova, ua hi‘opoahia vau e oe e ua itea:



^ (Pet. 1, 5:6, 7) E tena na, e faahaehaa ia outou iho i raro a‘e i te rima mana o te Atua, ia faateitei oia ia outou i te tau mau ra. 7 E huri i to outou ahoaho atoa i nia ia ’na; oia hoi te tiai mai ia outou.









^ ***w13 15/8 api 4 Ua faataahia outou***


E APE I TE MAU AMUIMUIRAA IINO

5, 6. O vai Eliasiba e Tobia, e no te aha paha Eliasiba i amuimui ai ia ’na?

5 A taio i te Nehemia 13:4-9. E ere i te mea ohie ia vai mo‘a noa, mea rahi hoi te haafifiraa viivii. A hi‘o na ia Eliasiba e Tobia. E tahu‘a rahi o Eliasiba e e ati Amona Tobia o te ohipa ra paha no te faatereraa Peresia i Iudea. Ua patoi Tobia e to ’na mau hoa ia Nehemia o tei hinaaro e faatia faahou i te mau patu o Ierusalema. (Neh. 2:10) Ua opanihia te mau ati Amona ia tomo i roto i te aua o te hiero. (Deut. 23:3) No te aha ïa te tahu‘a rahi i faanaho ai i te hoê vahi i roto i te hoê piha tamaaraa o te hiero no Tobia?

6 Ua riro Tobia e Eliasiba ei hoa rahi. Ua faaipoipo Tobia e ta ’na tamaiti ra o Iohanana i te vahine ati Iuda. I faahanahana noa na te ati Iuda e rave rahi ia Tobia. (Neh. 6:17-19) Ua faaipoipo te tahi mootua a Eliasiba i te tamahine a Sanabalata, te tavana o Samaria e te hoê hoa rahi o Tobia. (Neh. 13:28) No tera paha mau taairaa i vaiiho ai te tahu‘a rahi i te hoê taata patoi e tiaturi ore i te Atua ia taui i to ’na huru feruriraa. No to Nehemia râ taiva ore ia Iehova, ua faarue oia i te mau tao‘a atoa a Tobia i rapae i taua piha tamaaraa ra.

 7. Ia aha te mau matahiapo no te ore e ere i to ratou tiaraa mo‘a i mua i te Atua?

7 Ei taata pûpûhia i te Atua, ia vai taiva ore tatou ia Iehova na mua roa. Eita tatou e vai mo‘a noa i mua ia ’na ia ore tatou e pee i ta ’na mau ture aveia tia. Eiaha te mau taairaa fetii ia na nia ’‘e i te mau faaueraa tumu Bibilia. E pee te mau matahiapo i to Iehova mana‘o, eiaha i to ratou iho mana‘o e huru aau. (Tim. 1, 5:21) E haapao maite ratou eiaha e rave i te tahi mea e taiva ’i ratou i te Atua.—Tim. 1, 2:8.

 8. Ia haamana‘o te mau tavini atoa a Iehova i te aha no nia i to ratou mau amuimuiraa?

8 E haamana‘o ana‘e e “e ino te parau maitai i te amuiraa iino.” (Kor. 1, 15:33) E ere paha vetahi fetii i te amuimuiraa maitai. I horoa na Eliasiba i te hi‘oraa maitai i te nunaa ma te turu ia Nehemia ia faatia faahou i te mau patu o Ierusalema. (Neh. 3:1) I muri a‘e râ, no te huru feruriraa ino paha o Tobia e o te tahi atu, ua rave Eliasiba i te mau mea e viivii ai o ’na i mua ia Iehova. E tauturu mai te mau hoa maitai ia tapi i te mau ohipa Kerisetiano mai te taioraa i te Bibilia, te haereraa i te mau putuputuraa e te pororaa. Te here mau nei tatou i te mau melo utuafare o te tauturu mai ia rave i te mea tia.





^ par. 5 (Neh. 13:4-9) Hou râ ïa, o Eliasiba tahu‘a, tei ia ’na te faaitoito i te piha no te fare o to tatou Atua, te ati ra oia ia Tobia: 5 e ua hamani hoi oia i te hoê piha rahi no ’na, ei reira te vaiihoraahia te tusia amu, e te mea no‘ano‘a, e te mau peu ra, e te ahuru o te sitona, e te uaina apî, e te hinu olive, o tei parauhia mai e hopoi na te ati Levi, e na te feia himene, e te feia tiai uputa; e te mau tao‘a na te feia tahu‘a. 6 Aore râ vau i Ierusalema i ravehia ’i taua mau mea ra: tae a‘era hoi i te toru ahuru ma piti o te matahiti o te arii o Babulonia ra o Aretehasaseta, haere atura vau i te arii ra, e maoro iti a‘era, tuua ihora vau e te arii: 7 e ua ho‘i maira vau i Ierusalema, ite a‘era vau i taua parau ino i ravehia e Eliasiba ra i te faatiaraa i to Tobia hinaaro, i te hamaniraa i te hoê piha no ’na i roto i te aumoa o te fare o te Atua. 8 Inoino roa a‘era vau; e ua faarue atura vau i te tao‘a a Tobia i rapae i taua piha ra, 9 ua faaue atura vau, e ua rave maira ratou, ua tamâ i taua mau piha ra; e ua faaho‘i i maira vau i te mau farii o te fare o te Atua, e te tusia amu, e te mea no‘ano‘a.



^ par. 5 (Neh. 2:10) Ite a‘era Sanabalata i Horoni, e Tobia tavini ati Amona, e tera maira te hoê taata i haere mai e imi i te maitai o te tamarii a Iseraela, inoino roa a‘era raua.



^ par. 5 (Deut. 23:3) E ore te ati Amona e te ati Moabi e ô i te amuiraa o Iehova; tae noâ ’tu ïa i te ahuru o te ui, e ore ratou e ô i te amuiraa o Iehova e a muri noa ’tu;



^ par. 6 (Neh. 6:17-19) E rave rahi hoi ta te feia rarahi i Iuda leta i hapono ia Tobia i taua anotau ra, e rave rahi hoi ta Tobia i tae mai ia ratou. 18 E rave rahi hoi to Iuda i tǎpǔ atu ia ’na, no te mea, e hunoa oia no Sekania a Ara; e ta ’na ra tamaiti o Iohanana, te taoto ra ïa i te tamahine a Mesulama a Berekia ra. 19 Ua faaite mai hoi ratou ia ’u i ta ’na parau maitai, e ta ’u ra parau, ua hopoi ïa ratou ia ’na. E ua hapono mai â Tobia i te leta ei haamata‘uta‘u mai ia ’u.



^ par. 6 (Neh. 13:28) O te hoê tamaiti ra a Ioiada, a Eliasiba tahu‘a rahi ra, e hunoa ïa no Sanabalata i Horoni; tiahi ê atura vau ia ’na e reva ’tura.



^ par. 7 (Tim. 1, 5:21) Te a‘o hua ’tu nei au ia oe i mua i te aro o te Atua, e te Fatu ra o Iesu Mesia, e te mau melahi i maitihia ra, e e haapao oe i teie nei mau parau, eiaha ei faahapa atea noa, e eiaha te faatia pae tahi.



^ par. 7 (Tim. 1, 2:8) E teie nei, te faaue atu nei au i te mau tane ra, ia pure i te mau vahi atoa ra, ma te hopoi i te rima viivii ore i nia, ma te riri ore, e te mârô ore:



^ par. 8 (Kor. 1, 15:33) Eiaha e vare, e ino te parau maitai i te amuiraa iino ra.



^ par. 8 (Neh. 3:1) Ua tia a‘era te tahu‘a rahi ra o Eliasiba, e to ’na ra mau taeae tahu‘a e ua patu ihora i te uputa mamoe ra: ua haamo‘a ratou i te reira, e ua faatia i te uputa; mai te pare maira o Mea, e tae noa ’tura i te pare o Hananeela, o ta ratou ïa i haamo‘a i te reira ra.









^ ***w13 15/8 api 5-6 Ua faataahia outou***


E TUU I TE MAU MEA PAE VARUA NA MUA ROA

13. Mea nafea vetahi mau ati Iuda i te faatura-ore-raa i te Sabati?

13 A taio i te Nehemia 13:15-21. E paruparu roa ’tu â tatou i te pae varua ia tapitapi noa tatou i te mau mea materia. Ia au i te Exodo 31:13, e haamana‘o te Sabati tahebedoma i te mau Iseraela e e nunaa mo‘a ratou. Ua faataahia te mahana Sabati no te haamoriraa utuafare, te pure e te feruri-maite-raa i te ture a te Atua. No te mau taata râ i te tau o Nehemia, e pinepine e e mahana noa ïa no te tapihoo. Ua tuuhia te haamoriraa i te hiti. Ua tiahi ïa Nehemia i te feia hoo tao‘a i rapae i te oire e ua opani i te mau uputa hou a haamata ’i te Sabati.

14, 15. (a) Eaha te nehenehe e tupu ia anaanatae rahi roa tatou i te mau mea materia? (b) E nafea e ô ai i te faaearaa o te Atua?

14 Eaha te haapii mai i te hi‘oraa o Nehemia? Eiaha tatou e faataa i te taime rahi ia noaa mai te moni. Aita ana‘e, e hema ohie tatou i ta tatou ohipa mai te peu iho â râ mea au te reira. A haamana‘o i ta Iesu i faaara no nia i te taviniraa e piti fatu. (A taio i te Mataio 6:24.) E moni ta Nehemia. Ua aha râ o ’na i Ierusalema? (Neh. 5:14-18) Aita o ’na i amuimui atu i te mau ati Turia aore ra i te tahi atu feia hoohoo ia rahi mai ta ’na faufaa. Ua tauturu noa râ o ’na i to ’na mau taeae e ua rave i te mau mea e mo‘a ’i to Iehova i‘oa. Oia atoa i teie mahana, te hinaaro nei te mau matahiapo e tavini tauturu e rave i te mau mea e maitai ai te amuiraa. E te here nei to ratou mau hoa Kerisetiano ia ratou no tera huru feruriraa. No reira e itehia ’i te here e te hau i roto i to te Atua nunaa.—Ezk. 34:25, 28.

15 Aita e titauhia ra ia faatura tatou ei Kerisetiano i te hoê Sabati tahebedoma. Ua parau râ Paulo: “Te vai râ maori te faaearaa no te taata no te Atua. O tei ô hoi i te faaearaa o te Atua ra, ua faaea ïa oia i ta ’na atoa ohipa, mai te Atua hoi i faaea i ta ’na ra.” (Heb. 4:9, 10) E ô tatou i roto i te faaearaa o te Atua ma te turu i ta ’Na opuaraa. O te haamoriraa utuafare, te mau putuputuraa e te pororaa anei te mea faufaa a‘e no oe e no te feia ta oe e here ra? E titauhia paha ia faaite papu e tera te mea faufaa a‘e no tatou. Peneia‘e i to tatou paoti aore ra hoa ohipa, ia ore iho â râ ratou e faatura i te reira. E mea tia paha ‘ia opani i te mau uputa o te oire e ia tiahi i te feia no Turia i rapae’ no te tuu e te haapao na mua roa i te mau mea mo‘a. I te mea e ua haamo‘ahia tatou, e ui ana‘e: ‘Te faaite ra anei to ’u oraraa e ua faataahia vau no te taviniraa a Iehova?’—Mat. 6:33.





^ par. 13 (Neh. 13:15-21) Ite atura vau i Iuda i taua anotau ra i te feia i taataahi i te neneiraa vine i te sabati, e te hopoiraa mai i te rǔrǔ sitona, e te faautaraa i te tao‘a i nia i te asini; e te faahororaa mai ratou i te sabati i te uaina, e te huero vine, e te suke, e te mau hopoia atoa i roto i Ierusalema; e ua faaite atura vau i te mahana e tia ’i ia hoo i te maa ra. 16 E ua hopoi maira to Turia i parahi i Ierusalema i te i‘ǎ, e te mau tao‘a ěê atoa, e ua hoo i te mau tamarii a Iuda i Ierusalema i te sabati. 17 Ua avau atura vau i taua feia rarahi o Iuda ra, na ô atura vau ia ratou, Eaha teie nei parau ino i ravehia e outou nei, i faaino ai outou i te mahana sabati nei? 18 Aore anei to outou hui metua i na reira, e aore anei to tatou Atua i hopoi mai i teie nei ino i nia ia tatou nei, e i nia atoa i teie nei oire? te hinaaro na anei outou i te faarahi i te riri o te Atua ia Iseraela nei i faaino ai outou i te sabati nei? 19 E marumaru a‘era i na uputa i Ierusalema i mua ’‘e te sabati, ua parau atura vau e ia opanihia ïa, e ia oti te sabati a iriti ai; e ua tuu atura vau i te tahi pae tavini o ’u i taua na uputa ra, e eiaha ei hopoia e hopoihia mai i te mahana sabati. 20 Taoto ihora te feia hoo tei hoo i te mau tao‘a atoa ra i rapae au mai i Ierusalema i e fanu pue mahana. 21 Ua parau atura vau ia ratou, na ô atura, Eaha outou i taoto ai i rapae au mai i te aua nei? i na reira faahou outou, e mau outou ia ’u. Aita ’tura ratou i tae faahou mai i te sabati.



^ par. 13 (Exo. 31:13) E parau iho na oe i te tamarii a Iseraela, e na ô iho na, E haapao ra outou i tau mau sabati; e tapao hoi te reira na ’u e na outou, e tae noa ’tu i te mau ui atoa no outou na; ia itea e o vau nei o Iehova tei haamo‘a ia outou.



^ par. 14 (Mat. 6:24) E ore te taata e tia ia faaroo i te fatu toopiti; e riro oia i te au ore atu i te hoê, e te hinaaro atu i te tahi; e aore ra, e riro i te au atu i te hoê, e te faarue taue i te tahi. O outou nei hoi, e ore e tia ia faaroo i te Atua e te Mamona.



^ par. 14 (Neh. 5:14-18) E mai te anotau mai â i haapaohia ’i au nei ei tavana no ratou i te fenua ra o Iuda, mai te matahiti taau maira, e tae noa a‘era i te matahiti taau e hoê ahuru e ma piti i te hau i te arii ra ia Ar[e]tehasaseta, hoê ahuru ma piti i te matahiti, aita vau e tau mau taeae atoa i amu i te maa a te tavana. 15 Area te mau tavana i mutaaihora, ua rave ïa ratou i ta te taata, i te pane, e te uaina, e e piti taau sekela ario; e ua faahepo atoa te mau tavini no ratou i te mau taata: aita râ vau i na reira, no te mea, te mǎta‘u ra vau i te Atua. 16 E ua rave tamau hoi au i teie nei patu, aore hoi matou i hoo i te ô; i putuputu mai ai to ’u ra mau tavini i te vahi ohipa. 17 Hoê hoi hanere e pae ahuru ati Iuda, e te feia tavana i ta ’u amuraa maa, te taa ’tura tei haere mai ia matou no te mau etene i pihai maira. 18 Hoê hoi puaatoro, e te mamoe maitai e ono, i haapaohia na ’u no te mahana hoê; e te moa atoa hoi i te rave-atoa-raa na ’u; e ua rui ahuru ana‘e ra, e uaina ïa e rave rahi te huru i te hopoiraa mai i te vairaa ra: e aita vau i titau atu i ta te tavana ra, no te mea e ati rahi to taua feia nei.



^ par. 14 (Ezk. 34:25) E fafau vau i te faufaa hau ia ratou, e na ’u e faaore i te puaa taehae i nia i te fenua nei: e parahi noa hoi ratou ma te ora i te medebara; e taoto hoi i roto i te uru raau:



^ par. 14 (Ezk. 34:28) E ore atura ratou e riro ei tao‘a pau no te mau fenua, e ore hoi ratou e pau i te taehae o te fenua ra; e parahi râ ratou ma te panoonoo ore, e aore roa e haamata‘uta‘u ia ratou.



^ par. 15 (Heb. 4:9, 10) E teie nei, te vai râ maori te faaearaa no te taata no te Atua. 10 O tei ô hoi i te faaearaa o te Atua ra, ua faaea ïa oia i ta ’na atoa ohipa, mai te Atua hoi i faaea i ta ’na ra.)



^ par. 15 (Mat. 6:33) E mata na râ outou i te imi i te basileia o te Atua, e te parau-tia na ’na; e amui-atoa-hia mai taua mau mea ra ia outou.









^ ***w13 15/8 api 6-7 Ua faataahia outou***


E PARURU I TO TATOU MAU TAAIRAA E TE ATUA

16. I te tau o Nehemia, no te aha mea fifi ai ia ite e e nunaa mo‘a Iseraela?

16 A taio i te Nehemia 13:23-27. I te tau o Nehemia, i faaipoipo na te tane Iseraela i te vahine ěê. I to ’na tere matamua i Ierusalema, ua faaue Nehemia i te feia paari atoa ia tarima i te hoê parau faaau o te haapapu e e ore ratou e faaipoipo i te vahine etene. (Neh. 9:38; 10:30) Tau matahiti râ i muri a‘e, ua faaipoipo te mau ati Iuda i te vahine ěê. E te mea ino roa ’tu â, mea fifi ia ite e e nunaa mo‘a ratou o te Atua! Aita te mau tamarii a teie mau vahine ěê i ite i te taio e i te paraparau i te reo Hebera. E faariro anei ratou ia ratou ei Iseraela a paari mai ai? Aore ra ei ati Asadoda? Ati Amona? Ati Moabi? I te mea e aita ratou i ite i te reo Hebera, e taa anei ia ratou te ture a te Atua? E nafea ratou e haapii ai o vai o Iehova a faaoti atu ai e tavini ia ’na eiaha râ i te mau atua hape a to ratou mama? E mea tia ia rave oioi i te hoê ohipa taa maitai. Ta Nehemia ïa i rave.—Neh. 13:28.

17. E nafea te mau metua e tauturu ai i ta ratou tamarii ia faatupu i te taairaa piri e o Iehova?

17 E mea tia ia tauturu i ta tatou mau tamarii ia faatupu i te taairaa piri e o Iehova. E te mau metua, a uiui na, ‘Te paraparau maitai ra anei ta ’u mau tamarii i te reo viivii ore o te parau mau Bibilia? (Zeph. 3:9) Te faaite ra anei ta ratou huru paraparau e te patoi ra ratou i te huru feruriraa o teie nei ao?’ E mea tia paha ia haamaitaihia tera tuhaa. Eiaha râ e tuu. E titauhia te taime no te haapii i te hoê reo, mea rahi ana‘e iho â râ haafifiraa. Te faaruru nei ta outou tamarii i te faaheporaa teimaha. Ma te mǎrû râ, a faaohipa i te haamoriraa utuafare e i te tahi atu mau tupuraa no te tauturu ia ratou ia piri atu â ia Iehova. (Deut. 6:6-9) A haapapu atu i te faufaaraa ia faataa ê mai i te ao a Satani. (Ioa. 17:15-17) E a ohipa ia putapû to ratou aau.

18. No te aha e tuhaa faufaa ’i to te mau metua no te faaineine i ta ratou mau tamarii ia pûpû ia ratou ia Iehova?

18 Parau mau, na te tamarii iho e faaoti e tavini i te Atua aore ra eita. Mea rahi râ ta te mau metua e nehenehe e rave. Oia hoi e horoa i te hi‘oraa maitai, e faataa maitai i te mau otia e e tauaparau e o ratou no nia i te mau faahopearaa o ta ratou mau faaotiraa. E te mau metua, o outou te nehenehe e faaineine maitai a‘e i ta outou mau tamarii ia pûpû ia ratou ia Iehova. A tauturu ia ratou ia faatupu e ia tapea i te taairaa maitai e o ’Na. Ia vai ara iho â tatou paatoa e tia ’i. Eita ïa tatou e ere i to tatou “ahu pu teatea” taipe, oia hoi te mau huru maitatai e ture aveia e faaite ra e e pǐpǐ tatou a te Mesia.—Apo. 3:4, 5; 16:15.





^ par. 16 (Neh. 13:23-27) Ite atura hoi au i taua mau mahana ra i te ati Iuda, ua faaipoipo i te vahine Asadoda, e to Amona, e to Moabi; 24 e parau Asadoda hoi te tahi pae parau a taua mau tamarii ra, eita ’tura e tia ia parau mai i te parau a te ati Iuda, ta te tahi pae râ, e ta te tahi pae. 25 Ua avau atura vau, e ua a‘o atura vau ia ratou; e ua papai au i te tahi pae, e ua hahae i to te tahi pae rouru, e ua faatǎpǔ atura vau ia ratou ia tǎpǔ i te Atua, na ô atura, Eiaha outou e horoa i ta outou mau tamahine na ta ratou mau tamaroa, eiaha hoi outou e rave i ta ratou mau tamahine na ta outou mau tamaroa, e na outou iho hoi. 26 Aore anei te arii o Iseraela o Solomona i hara i taua mea nei? aita râ o ’na e faito i te arii i te mau fenua atoa e rave rahi, e te herehia hoi e to ’na Atua, i faariro ai te Atua ia ’na ei arii no Iseraela atoa; ua hara-atoa-hia râ oia i taua mau vahine ěê ra. 27 O outou anei ta matou e faaroo, i te raveraa i teie nei ino rahi, e hara ’tura i to tatou Atua, i te faaipoiporaa i te vahine ěê?



^ par. 16 (Neh. 9:38) E no taua mau parau atoa ra, ua fafau ihora matou i te hoê faufaa itoito e ua oti i te papaihia, e na to matou feia rarahi, e te mau ati Levi, e te feia tahu‘a, i taati.



^ par. 16 (Neh. 10:30) e e ore matou e horoa i ta matou mau tamahine na te feia fenua, e ore hoi e rave i ta ratou mau tamahine na ta matou mau tamarii.



^ par. 16 (Neh. 13:28) O te hoê tamaiti ra a Ioiada, a Eliasiba tahu‘a rahi ra, e hunoa ïa no Sanabalata i Horoni; tiahi ê atura vau ia ’na e reva ’tura.



^ par. 17 (Zeph. 3:9) Ei reira vau e tuu atu ai i te parau maitai i te taata nei, ia tiaoro paatoa ratou i te i‘oa o Iehova, e ia haamori ia ’na ma te aau hoê.



^ par. 17 (Deut. 6:6-9) E teie nei mau parau ta ’u e parau atu ia oe i teie nei mahana, ei roto i to aau e vai ai: 7 e e haapii tamau maite oe i to mau tamarii i taua mau parau nei; o ta oe ïa e parau ia parahi noa oe i roto i te fare, e ia haere noa oe na te e‘atia ra, e ia taoto noa oe ra, e ia tia noa oe i nia ra: 8 e taamu hoi oe i te reira i nia i to rima ei tapao; e ei haamana‘oraa i mua mau i to mata na: 9 e papai hoi oe i te reira i nia i te mau pou o to fare ra, e i nia atoa i to mau uputa ra.



^ par. 17 (Ioa. 17:15-17) Aore au i pure ia oe e ia hopoi ê atu oe ia ratou i teie nei ao, ia tiai mai râ oe ia [r]atou eiaha ei ino. 16 E ere ratou i to teie nei ao, mai ia ’u nei hoi e ere i to teie nei ao. 17 E haamaitai oe ia ratou i te parau mau na oe; o to parau na te parau mau.



^ par. 18 (Apo. 3:4, 5) Te vai na râ e toofanu pue taata i ǒ oe i Saradi na, o tei ore a‘enei i haaviivii i to ratou ahu; e hahaere ïa ratou e o vau atoa ma te ahu teatea; e au hoi ratou. 5 O te riro ia ’na te re ra, e faaahuhia ïa i te ahu pu teatea: e ore roa vau e parai i to ’na i‘oa i roto i te buka ora, e fa‘i hua râ vau i to ’na i‘oa i mua i te aro o tau Metua, e i mua hoi i ta ’na ra mau melahi.



^ par. 18 (Apo. 16:15) Inaha, mai te eiâ ra to ’u haereraa ’tu. E ao to te ara ra, te tiai maite i to ’na ahu ia ore oia ia haere tahaa noa a ite te taata i to ’na nehenehe ore.









^ ***bh api 206-api 208 Te Amuraa maa a te Fatu—Te hoê oroa o te faahanahana i te Atua***


TUHAA HAU

Te Amuraa maa a te Fatu—Te hoê oroa o te faahanahana i te Atua



UA FAAUEHIA te mau Kerisetiano e haapao i te Oroa haamana‘oraa i te poheraa o te Mesia. E parau-atoa-hia teie oroa “te amuraa maa a te Fatu.” (Korinetia 1, 11:20) Eaha te faufaaraa o te reira? Afea e e nafea ia haapao i te reira?

Ua haamau Iesu Mesia i teie oroa i te po oroa Pasa ati Iuda i te matahiti 33 o to tatou tau. E faatupuhia te oroa Pasa hoê noa taime i te matahiti, i te 14raa o te mahana o te ava‘e ati Iuda Nisana. No te numera i taua taio mahana ra, e au ra e i tiai na te mau ati Iuda i te mahana e faito ai te po e te ao o te tau uaaraa tiare, oia hoi fatata 12 hora marama e 12 hora poiri. I te taime e ite-matamua-hia ’i te ava‘e apî piri roa ’‘e i te mahana matamua, o te haamataraa ïa o Nisana. E tupu te oroa Pasa 13 mahana i muri a‘e, i muri a‘e i te toparaa mahana.

Ua faatupu Iesu i te oroa Pasa e ta ’na mau aposetolo, ua faaho‘i oia ia Iuda Isakariota e ua haamau atura i te Amuraa maa a te Fatu. Ua mono teie amuraa maa i te oroa Pasa ati Iuda e e mea tia ia faatupu i te reira hoê noa taime i te matahiti.

Te na ô ra te Evanelia a Mataio e: “Ua rave ihora Iesu i te pane, e oti a‘era i te haamaitai i te Atua, vavahi ihora, tuu atura i te mau pǐpǐ ra, na ô atura, A rave, a amu; o tau tino teie. Ua rave ihora hoi oia i te au‘a, haamaitai atura i te Atua, tuu atura ia ratou ra, na ô atura, A inu outou atoa; o to ’u ïa toto, e toto no te faufaa apî, i haamaniihia no te taata e rave rahi ia matara te hara.”—Mataio 26:26-28.

Te tiaturi nei vetahi e ua taui Iesu i te pane ei to ’na i‘o mau e te uaina ei to ’na toto. Aita hoi to Iesu tino i‘o i taui noa ’‘e ia ’na i pûpû i te pane. Ua amu iho â anei te mau aposetolo a Iesu i to ’na i‘o mau e ua inu anei i to ’na toto? Aita, e ohipa amu taata hoi te reira o te ofati i te ture a te Atua. (Genese 9:3, 4; Levitiko 17:10) Ia au i te Luka 22:20, ua parau Iesu e: “Teie nei au‘a, o te faufaa apî ïa i to ’u nei toto, e haamaniihia no outou nei.” Ua riro mau anei taua au‘a ra ei “faufaa apî”? Eita e nehenehe, i te mea e e parau faaau te hoê faufaa, e ere i te hoê tao‘a materia.

No reira, e taipe noa te pane e te uaina. Te faataipe ra te pane i te tino tia roa o te Mesia. Ua rave Iesu i te hoê tâpû pane i toe mai i te amuraa o te oroa Pasa. Aita e hopue i roto i te pane. (Exodo 12:8) I roto i te Bibilia, pinepine e taipe te hopue no te hara aore ra te viivii. No reira, te faahoho‘a ra te pane i te tino tia roa ta Iesu i pûpû ei tusia. E tino hara ore.—Mataio 16:11, 12; Korinetia 1, 5:6, 7; Petero 1, 2:22; Ioane 1, 2:1, 2.

Te faahoho‘a ra te uaina uteute i te toto o Iesu. Na taua toto ra e haamana i te faufaa apî. Ua parau Iesu e ua haamaniihia to ’na toto “ia matara te hara.” E nehenehe ïa te taata e riro ei mea mâ i te aro o te Atua, a ô atu ai i roto i te faufaa apî e o Iehova. (Hebera 9:14; 10:16, 17) Maoti teie faufaa, aore ra parau faaau, e nehenehe ai 144 000 Kerisetiano haapao maitai e haere i nia i te ra‘i. I reira ratou e riro ai ei arii e ei tahu‘a no te maitai o te huitaata atoa.—Genese 22:18; Ieremia 31:31-33; Petero 1, 2:9; Apokalupo 5:9, 10; 14:1-3.

O vai ma te rave i teie na tao‘a taipe o te Oroa haamana‘oraa? I te tanoraa, o te feia ana‘e ïa tei ô i roto i te faufaa apî—oia hoi te feia e tiaturi ra e haere i nia i te ra‘i. Na te varua mo‘a o te Atua e haapapu ia ratou e ua maitihia ratou ei arii i te ra‘i. (Roma 8:16) To roto atoa ratou i te faufaa o te Basileia e o Iesu.—Luka 22:29.

E te feia ïa e tiaturi ra e ora e a muri noa ’tu i roto i te paradaiso i te fenua nei? Te auraro ra ïa ratou i te faaueraa a Iesu e te haere ra i te Amuraa maa a te Fatu, ei feia mataitai faatura, eiaha râ ei feia rave i na tao‘a taipe. Hoê taime i te matahiti i muri a‘e i te toparaa mahana i te 14 no Nisana, e faatupu te mau Ite no Iehova i te Amuraa maa a te Fatu. E maa tausani noa i te ao nei o te parau nei e e tiaturiraa i te ra‘i to ratou, e mea faufaa roa râ teie oroa no te mau Kerisetiano atoa. E taime tera e nehenehe ai te taatoaraa e feruriruri i te aroha hau ê o te Atua ra o Iehova e o Iesu Mesia.—Ioane 3:16.





^ par. 2 (Kor. 1, 11:20) Ia haaputuputu outou i te vahi hoê ra, e ere ïa amuraa i te amuraa maa a te Fatu ra.



^ par. 1 (Mat. 26:26-28) E te amu ra ratou, ua rave ihora Iesu i te pane, e oti a‘era i te haamaitai i te Atua, vavahi ihora, tuu atura i te mau pǐpǐ ra, na ô atura, A rave, a amu; o tau tino teie. 27 Ua rave ihora hoi oia i te au‘a, haamaitai atura i te Atua, tuu atura ia ratou ra, na ô atura, A inu outou atoa; 28 o to ’u ïa toto, e toto no te faufaa apî, i haamaniihia no te taata e rave rahi ia matara te hara.



^ par. 2 (Gen. 9:3, 4) Te mau mea ora atoa e haere nei, ei maa ïa na outou, mai te mau raau maa atoa ra: ua horoa-atoa-hia ’tu e au na outou: 4 o te i‘o râ ma te ora atoa i roto ra, oia te toto, eiaha outou e amu i te reira.



^ par. 2 (Lev. 17:10) E to te fetii o Iseraela, e to te feia atoa e purutia noa i roto ia outou ia amu i te toto ra, e tano maite tau mata i te reira taata i tei amu i te toto ra, e tâpû ê atu vau ia ’na i to ’na ra nunaa:



^ par. 2 (Luka 22:20) E ua na reira atoa hoi i te au‘a ia oti a‘e te amuraa, na ô atura, Teie nei au‘a, o te faufaa apî ïa i to ’u nei toto, e haamaniihia no outou nei.



^ par. 3 (Exo. 12:8) Ei taua rui ra ratou e amu ai i te puaa, ei mea tunu-paa-hia i te auahi, e ma te pane faahopue-ore-hia, e te raau rii marama a amu ai ratou.



^ par. 3 (Mat. 16:11, 12) Eaha hoi outou i ore i ite ai, e e ere i to te maa te parau ta ’u i parau atu ia outou na e, e ara i te faahopue a te mau Pharisea e te Sadukea? 12 Ite atura ratou e, e ere i to te faahopue maa ta ’na i parau mai ia ratou ra e e ara, o te parau râ a te mau Pharisea e te Sadukea.



^ par. 3 (Kor. 1, 5:6, 7) E ere to outou faaahaaha i te mea maitai. Aita outou i ite e, e hopue te puea atoa i te faahopue iti haihai ra? 7 E teie nei, a tamâ na i te faahopue tahito ra, ia riro outou ei puea apî, ia ore te faahopue ia outou na: o te Mesia hoi ta tatou pasa, i taparahihia ïa na tatou.



^ par. 3 (Pet. 1, 2:22) o tei ore roa i rave i te hara, e aore roa e haavare i itea i to ’na vaha:



^ par. 3 (Ioa. 1, 2:1, 2) E au mau tamarii ra, te papai nei au i teie nei mau parau ia outou, ia ore outou ia rave i te hara. Ia roohia ’tu râ te hoê taata i te hara, e tia to tatou tei ǒ i te Metua ra, o Iesu Mesia, o te taata parau-tia ra; 2 e oia hoi te taraehara i ta tatou nei hara; e ere hoi i ta tatou ana‘e ra, i ta to te ao atoa nei râ.



^ par. 4 (Heb. 9:14) a tae ai hoi i te toto o te Mesia ra, o tei pûpû ia ’na iho ma te ino ore i te Atua, i te turu o te Varua pohe ore ra, e rahi atu ïa te mâ o to outou aau i te ohipa pohe, ia haamori outou i te Atua ora ra?



^ par. 4 (Heb. 10:16, 17) Te na ô maira te Fatu, Teie te faufaa ta ’u e faaau ia ratou i muri a‘e i taua anotau ra; E tuu vau i ta ’u ra mau ture i roto i to ratou aau, e e papaihia e au i roto i to ratou mana‘o; 17 ua na ô atoa maira, E to ratou ino e ta ratou mau hara, e ore roa vau e haamana‘o faahou atu.



^ par. 4 (Gen. 22:18) e e maitai te mau fenua atoa o te ao nei i to oe na huaai; o oe i faaroo mai i tau reo nei.



^ par. 4 (Ier. 31:31-33) Te parau maira Iehova, Inaha, te fatata maira te anotau, e faaau ai au i te utuafare o Iseraela, e te utuafare o Iuda, i te tahi faufaa apî; 32 eiaha mai te faufaa ta ’u i faaau atu i to ratou ra mau metua, i te mahana i rave atu ai au i to ratou rima, ia aratai mai au ia ratou mai te fenua ra i Aiphiti; e ua ino ihora taua faufaa na ’u ra ia ratou, i haapao noa ’i au ia ratou mai te tane ra, te na reira maira Iehova. 33 Teie râ te faufaa ta ’u e faaau atu i te utuafare o Iseraela; te na ô maira Iehova, Ia oti a‘e te reira anotau, e tuu vau i tau ture i roto ia ratou, e papai au i te reira i roto i to ratou aau; e e riro vau ei Atua no ratou, e ei taata hoi ratou no ’u.



^ par. 4 (Pet. 1, 2:9) E ui maitihia râ outou, e autahu‘araa arii, e nunaa mo‘a, e feia hoohia; ia faaite hua outou i to ’na maitai, tei parau ia outou i to roto i te pouri, ia tae i to ’na ra maramarama umerehia.



^ par. 4 (Apo. 5:9, 10) Ua himene iho ratou i te himene apî, i te na ôraa e, E au oe ia rave i te buka e ia vahi i te mau tapao taati ra: i taparahihia hoi oe, e ua hoo oe ia matou ei taata no te Atua, i to oe iho na toto, no roto i te mau opu atoa, e te mau reo atoa, e te mau nunaa atoa e te mau fenua atoa; 10 e ua faariro oe ia matou ei hui arii, e ei tahu‘a na to matou Atua, e e riro ia matou te hau i teie nei ao.



^ par. 4 (Apo. 14:1-3) Hi‘o atura vau, e inaha, te tia noa ra te Arenio i nia iho i te mou‘a ra o Siona, ma te taata atoa hoi i pihai iho ia ’na, hoê hanere e maha ahuru ma maha i te tausani, ma te i‘oa o to ’na Metua i te papairaahia i nia iho i to ratou mau rae. 2 Faaroo atura vau i te hoê reo no te ra‘i mai, mai te haruru miti rahi ra, e mai te haruru patiri rahi ra: e faaroo atura vau i te reo o te faaoto kinura i te faaotoraa i ta ratou mau kinura ra: 3 ua himene ihora ratou, mai te himene apî ra te huru, i mua i te terono, e i mua i na mea ora e maha ra, e te mau peresibutero ra: e aore roa e taata e ite ai i taua himene ra ia haapii, maori râ e, o taua hoê hanere, e maha ahuru, e maha tiahapa i te tausani ra, i tauihia no roto i teie nei ao.



^ par. 5 (Roma 8:16) O te Varua iho hoi, e to tatou atoa nei varua, o tei faaite ïa e, e tamarii tatou na te Atua.



^ par. 5 (Luka 22:29) E mai tau Metua i haapao i te tahi basileia no ’u ra; ua haapao atoa vau ia outou;



^ par. 1 (Ioa. 3:16) I aroha mai te Atua i to te ao, e ua tae roa i te horoa mai i ta ’na Tamaiti fanau tahi, ia ore ia pohe te faaroo ia ’na ra, ia roaa râ te ora mure ore.









^ ***sn himene 5 Te Mesia to tatou hi‘oraa***


Himene 5

Te Mesia to tatou hi‘oraa


(Roma 5:8)


1. Faaite Iehova

To ’na aroha mau,

Te pûpûraa mai ta ’na Tamaiti

Ia ora hoi tatou

A muri noa ’tu

Roto i te hau e te maitai rahi.

2. Ua haapii mai Iesu

Pure ia Iehova,

Ia raa to ’na ra i‘oa teitei roa.

Ia tae mai to ’na hau

Faatere te fenua.

Ho mai te maa e au ia tatou.

3. Poro te Mesia

Ta Iehova p’rau mau,

Tamǎrû oia tei au te mamoe.

Ueue te huero

O te Basileia,

Ooti tatou te oaoa.



(Hi‘o atoa Mat. 6:9-11; Ioa. 3:16; 6:31-51; Eph. 5:2.)





^ (Roma 5:8) Ua faarahi râ te Atua i to ’na aroha ia tatou nei, i te mea te vai taata hara noa nei â tatou, i pohe ai te Mesia no tatou nei.



^ (Mat. 6:9-11) E na ô outou ia pure: E to matou Metua i te ao r[a], ia raa to oe i‘oa. 10 Ia tae to oe ra hau. Ia haapaohia to oe hinaaro i te fenua nei, mai tei te ao atoa na. 11 Ho mai i te maa e au ia matou i teie nei mahana.



^ (Ioa. 3:16) I aroha mai te Atua i to te ao, e ua tae roa i te horoa mai i ta ’na Tamaiti fanau tahi, ia ore ia pohe te faaroo ia ’na ra, ia roaa râ te ora mure ore.



^ (Ioa. 6:31-51) I amu na to matou hui metua i te mâna i te medebara ra, o tei papaihia ra e, I horoa mai na oia i te pane o te ra‘i na ratou ei amuraa. 32 Ua parau maira Iesu ia ratou, Amene, amene, e parau atu vau ia outou, Aore Mose i horoa mai i te pane o te ra‘i na outou, ua horoa mai râ tau Metua i te pane mau o te ra‘i no outou. 33 Tera ta te Atua pane, o tei pou mai mai te ra‘i ra, e o te horoa i te ora no to te ao ra. 34 Ua parau atura ratou ia ’na, E te Fatu, eiaha oe e faaea i te horoa mai i taua pane ra na matou. 35 Ua parau maira Iesu ia ratou, O vau te pane ora; o te haere mai ia ’u nei, e ore roa ïa e poia, e te faaroo mai ia ’u nei, e ore roa ïa e poihâ. 36 Ua parau atu na râ vau ia outou, ua ite outou ia ’u, e aita outou i faaroo. 37 O ta tau Metua e horoa mai no ’u ra, e tae mai ïa ia ’u nei; e o te haere mai ia ’u nei, e ore roa ïa e haapaehia e au. 38 I pou mai nei hoi au mai te ra‘i mai e haapao i to tei tono mai ia ’u nei hinaaro, eiaha to ’u iho hinaaro. 39 Teie hoi to te Metua to tei tono mai ia ’u nei hinaaro, ia ore roa vau ia ere i te hoê i ta ’na i horoa maira, ia faatia-paatoa-hia e au ia tae i te mahana hopea ra. 40 O teie hoi to tei tono mai ia ’u nei hinaaro, o te ite i te Tamaiti e te faaroo ia ’na ra, ei ora mure ore to ’na; e ia faatia faahou vau ia ’na i nia, ia tae i te mahana hopea ra. 41 Ua ohumu ihora te ati Iuda ia ’na, oia i parau mai e, O vau te pane no te ra‘i mai. 42 Ua na ô a‘era ratou, E ere anei teie ia Iesu i te tamaiti a Iosepha ra, tei ite atoa hoi tatou i tana metua tane e tana metua vahine ra? eaha hoi oia i parau mai ai e, I pou mai nei au mai te ra‘i mai? 43 Ua parau maira Iesu ia ratou, na ô maira, Eiaha na outou e ohumu noa. 44 E ore roa te taata e tae mai ia ’u nei, maori râ ia faatae mai te Metua o tei tono mai ia ’u nei ia ’na; oia ta ’u e faatia faahou ia tae i te mahana hopea ra. 45 Ua papaihia hoi i roto i te mau peropheta ra e, e haapii-ana‘e-hia ratou e te Atua. E teie nei, o tei faaroo e tei haapiihia e te Metua ra, o te tae mai ïa ia ’u nei. 46 Aita râ e taata i ite i te Metua, maori râ o to ǒ mai i te Atua ra, ua ite oia i te Metua. 47 Amene, amene, e parau atu vau ia outou, O tei faaroo ia ’u nei e ora mure ore to ’na. 48 O vau te pane e ora ’i. 49 I amu na to outou hui metua i te mana i te medebara ra e pohe atura. 50 O te pane teie no te ra‘i mai, ia amu noa te taata e ia ore roa ia pohe. 51 O vau te pane ora o tei pou mai mai te ra‘i: o te amu i teie nei pane, e tia ïa i te oraraa; o ta ’u pane e horoa ’tu o to ’u ïa tino, o ta ’u ïa e horoa ei ora no to te ao.



^ (Eph. 5:2) ei haerea aroha to outou, mai te Mesia i aroha mai ia tatou nei, e ua horoa ia ’na iho ei perosephora, e ei tusia taruru i te Atua ra no tatou.









^ ***ia api 79-83 Ua haa oia ma te feruriraa maitai***


‘Ia haamaitaihia to ’na feruriraa maitai’

14. (a) Eaha te taahiraa avae matamua ta Abigaila i rave no te faaafaro i te hape a Nabala? (b) Eaha te haapiiraa e huti mai i te taa-ê-raa i rotopu ia Nabala e ia Abigaila? (A hi‘o atoa i te nota i raro i te api.)

14 E nehenehe tatou e parau e ua rave ê na Abigaila i te taahiraa avae matamua no te faaafaro i teie hape rahi. Ua horoa oia i te tari‘a faaroo, taa ê roa i ta ’na tane o Nabala. Aita te tavini apî i faaara ia Nabala i te ati e tae mai i nia i to ’na utuafare taatoa, no te mea “e taata haapaoraa ore roa oia, a ore atu ai e nehenehe e paraparau ia ’na.”* (Sam. 1, 25:17, Traduction du monde nouveau) Eita iho â Nabala e hinaaro e faaroo mai, mea teoteo roa o ’na. Mai tera te rahiraa o te taata i teie mahana. Ua ite râ te tavini apî e mea taa ê Abigaila. No reira paha ïa o ’na i faaara ’tu ai ia ’na.

Ua horoa Abigaila i te tari‘a faaroo, taa ê roa ia Nabala



15, 16. (a) Mea nafea to Abigaila faaiteraa e e au o ’na i te vahine maitai o te buka Maseli? (b) No te aha tatou e parau ai e aita Abigaila i patoi i te tiaraa upoo o ta ’na tane?

15 Feruri ihora Abigaila e haaviti atura. Te na ô ra te Bibilia: “Haapeepee ihora Abigaila.” I roto i teie noa faatiaraa, e maha taime e parauhia ’i e ua “haapeepee” o ’na. Ua faaineine o ’na i te hoê ô huru rahi na Davida e na ta ’na mau faehau: te faraoa, te uaina, te i‘o mamoe, te huero maa tunu paa, te vine e te suke. Ua ite maitai ïa Abigaila eaha te maa e vai ra i te fare e ua rave maite o ’na i ta ’na hopoia utuafare, mai te vahine maitai o te buka Maseli. (Mas. 31:10-31) Tuu atura o ’na i taua ô ra i vetahi o ta ’na mau tavini, ta ’na i tono ia Davida ra, e na muri maira o ’na. “Aita râ oia i faaite i tana tane ia Nabala.”—Sam. 1, 25:18, 19, V.C.J.S.

16 Te auraa anei ïa e te patoi ra Abigaila i te tiaraa upoo o ta ’na tane? E ere. A haamana‘o e ua tuhi Nabala i te hoê tavini ta Iehova i faatahinu, e mai pohe e rave rahi taata aita hoi ta ratou e hara. Ia ore Abigaila e ohipa mai, e riro ïa oia i te apiti i te hara a ta ’na tane. I roto i teie tupuraa, ia faaite ïa oia e o to ’na Atua ta ’na e auraro, eiaha ta ’na tane.

17, 18. (a) Eaha ta Abigaila i rave i to ’na farereiraa ia Davida, e eaha ta ’na i parau atu? (b) No te aha Davida i putapû roa ’i?

17 Aita i maoro, farerei atura Abigaila ia Davida e ta ’na mau faehau. Haapeepee faahou atura oia, i tera taime, i te pou mai nia mai i ta ’na asini e tipapa ihora i mua ia Davida. (Sam. 1, 25:20, 23, V.C.J.S.) Haamahora ihora oia i to ’na aau e taparuparu atura ia Davida ia aroha i ta ’na tane e to ’na utuafare. Ua putapû roa Davida. No te aha?

18 Ua parau Abigaila ia Davida: “Ei nia ia ’u, e tau fatu, teie nei hara.” Ani atura oia ia Davida ia faaore mai i ta ’na hara. Ua parau roa oia e e taata maamaa ta ’na tane, tera hoi te auraa o to ’na i‘oa, peneia‘e no te haaferuri ia Davida e ia faautua o ’na i tera huru taata, e riro ïa o ’na mai ia Nabala ra te huru. Ua papu ia ’na e e tia Davida no Iehova, inaha te aro ra o ’na i ‘te mau tama‘i a Iehova.’ Ua ite atoa o ’na e ua fafau Iehova e e arii mai Davida, ua parau hoi oia e e ‘faariro Iehova ia ’na ei tavana i nia ia Iseraela.’ Ua taparu atoa oia ia Davida eiaha e haamanii faufaa ore noa i te toto, a riro hoi te reira ei “mauiui” no ’na, oia hoi a tatarahapa ’tu ai oia. (A taio i te Samuela 1, 25:24-31.) Mahanahana mau â teie mau parau e te hamani maitai!

19. Ua nahea ’tura Davida, e no te aha o ’na i haapopou ai ia Abigaila?

19 Ua nahea ’tura Davida? Ua rave o ’na i te ô a Abigaila e ua na ô: “Ia haamaitai hia te Fatu ra te Atua o Iseraela, o tei tono mai ia oe i teienei mahana e farerei ia’u, e ia haamaitai atoa hia ta oe ra parau [aore ra to oe feruriraa maitai]. E ua haamaitai atoa hia oe, o oe tei tapea mai ia’u i teienei mahana, ia ore au ia haamanii i te toto.” Ua haapopou Davida ia ’na no te mea ua haapeepee oia ma te itoito i te haere mai e farerei ia ’na. Ua parau roa oia e ua tapea Abigaila ia ’na ia ore ia haamanii i te toto. Na ô atura oia: “A haere ma te hau i to utuafare, inaha, ua faaroo vau i to parau.”—Sam. 1, 25:32-35, V.C.J.S.

“Inaha . . . to tavini vahine”

20, 21. (a) Eaha te mea faahiahia no oe i to Abigaila ho‘iraa i ta ’na ra tane? (b) Mea nafea to Abigaila faaite-faahou-raa i te itoito e te feruriraa maitai?

20 Reva ’tura Abigaila. Eita e ore e ua mana‘o noa o ’na i taua farereiraa ra. Mea taa ê roa Davida taata haapao maitai e te hamani maitai i ta ’na tane ino mau. Aita râ o ’na i tapea mai i teie mau mana‘o. Te na ô ra te Bibilia: “Haere maira Abigaila ia Nabala ra.” Ua ho‘i iho â o ’na i ta ’na ra tane, a faaoti papu ai e amo maite i ta ’na hopoia vahine faaipoipo. Ia faaite ïa o ’na i ta ’na tane e ua horoa oia i te tahi ô na Davida e na ta ’na mau faehau. E tiaraa hoi to Nabala ia ite i te reira. Ia faaite atoa o ’na e mai pohe to Nabala utuafare. Mai te peu e na vetahi ê e faaite atu, mea haama roa ïa no ’na. Teie râ, eita ta Abigaila e nehenehe e parau atu i taua taime ra. E tamaaraa hoi ta Nabala mai ta te arii e ua taero roa oia.—Sam. 1, 25:36.

21 Ua faaite faahou Abigaila i te itoito e te feruriraa maitai. Ua tiai oia ia poipoi a‘e. Ua pee to Nabala taero, e taa mai ïa ia ’na ta Abigaila e parau atu. Te fifi râ, e iria mai paha Nabala. Noa ’tu râ, ua faatia pauroa Abigaila i te ohipa i tupu. Mea papu e ua mana‘o Abigaila e e hae mai Nabala, a rave ino atoa ’i paha ia ’na. Aita râ, ua parahi noa Nabala e aita i hautiuti noa ’‘e.—Sam. 1, 25:37.

22. (a) Eaha hoi to Nabala? (b) Eaha ta teie aamu e faaite mai ra no nia i te mau haavîraa aore ra te mau rave-ino-raa i roto i te utuafare?

22 Eaha hoi to Nabala? “Tarapape roa a‘era tana aau, riro atura oia mai te ofai.” Ua roohia paha o ’na i te tahi ma‘i haaparuparu. Ua pohe râ o ’na ahuru mahana i muri iho, e ere no te ma‘i. “Tairihia ihora Nabala e Iehova, pohe roa a‘era.” (Sam. 1, 25:38) Na roto i taua faautuaraa ra tano roa, ua tiamâ mai Abigaila i te hoê oraraa faaipoipo maoro ino mau. I teie mahana, eita Iehova e rave i teie huru faautuaraa semeio. Te haamana‘o mai ra râ teie aamu e te ite mai ra iho â o ’na i te mau haavîraa aore ra te mau rave-ino-raa i roto i te utuafare. I te taime ta ’na i faataa, e faaafaro iho â o ’na i taua fifi ra.—A taio i te Luka 8:17.

23. (a) Eaha te tahi atu haamaitairaa ta Abigaila i fana‘o? (b) No te aha tatou e parau ai e aita o ’na i teoteo noa ’‘e no ta Davida aniraa?

23 Ua matara mai Abigaila i te hoê faaipoiporaa ino mau. Ua fana‘o râ oia i te tahi atu haamaitairaa. I to Davida faarooraa e ua pohe Nabala, tono ihora oia i te tahi mau vea ia Abigaila ra no te parau atu e e rave oia ia ’na ei vahine na ’na. Teie ta Abigaila pahonoraa: “Inaha, ia riro noa ’tu to tavini vahine ei tavini horoi avae no te mau tavini o tau fatu.” Aita oia i teoteo noa ’‘e no teie aniraa e riro ei vahine na Davida. Ua parau roa ’tu oia e e tavini o ’na i ta ’na mau tavini. Ua haapeepee faahou â oia, i taua taime ra, i te faaineine ia ’na no te haere ia Davida ra.—Sam. 1, 25:39-42, V.C.J.S.

24. (a) Eaha te tahi mau fifi ta Abigaila i farerei i muri iho? (b) Eaha to Davida e to Iehova mana‘o ia ’na?

24 Te auraa anei ïa e mea ohie to Abigaila oraraa i pihai iho ia Davida? E ere. E vahine ê na ta Davida, o Ahinoama. Noa ’tu e ua vaiiho te Atua i teie peu i tera ra tau, mea papu e mea fifi no te mau vahine faaipoipo haapao maitai. Aita â atoa Davida i arii atura. E faaruru atoa oia e rave rahi haafifiraa. Teie râ, ua tauturu e ua turu Abigaila ia Davida i te roaraa o to ’na oraraa i pihai iho i ta ’na tane e ua fanau atoa mai oia i te hoê tamaroa. Ua ite roa o ’na e mea here e mea paruru iho â na ta ’na tane ia ’na. I te hoê mahana, ua faaorahia o ’na e Davida i to ’na haruraahia e te tahi mau taata! (Sam. 1, 30:1-19) Ua pee ïa Davida i te hi‘oraa o Iehova, o te here nei e o te poihere nei i te mau vahine feruriraa maitai, itoito e te haapao maitai.





^ par. 14 (Sam. 1, 25:17) E tena na, e haapao maitai, e imi iho oe i ta oe ravea, ua roohia to matou fatu i te ino, e to ’na atoa ra utuafare, ua opuahia ïa. Area oia, e taata parau-ino rahi, e ore e tia ia parau atu ia ’na.



^ par. 15 (Mas. 31:10-31) O vai te taata ua itea ia ’na te vahine maitai ra? e ore te mau poe nei e au ia ’na. 11 Te tiaturi ra te aau o tana tane ra ia ’na, e ore roa hoi ta ’na tao‘a e faaani-ê-hia. 12 E riro oia i te hamani maitai mai ia ’na e ore e hamani ino, e mure noa ’tu to ’na aho. 13 Te imi ra i te huruhuru mamoe e te vavai, e te rave ra ta ’na rima i te ohipa ma te maitai. 14 E au oia i te pahi a te feia hoo ra; no te fenua roa mai ta ’na maa ia hopoi mai. 15 Aore â i ao maitai, i tia ’i oia i nia, e ua hopoi i te maa na to te utuafare, e ua tuu ihora i te ohipa na te mau tavini vahine. 16 Te mana‘o ra oia i te aua e au hoo; e ua tanu i te ô vine i tei ravehia e tana rima. 17 Ua tatia i tana tauupu ei faaetaeta, e te rave ra i te ohipa ei faaetaeta i tana rima. 18 Te ite ra oia e te hinaarohia ra ta ’na i rave ra; e ore hoi to ’na mori e tinaihia i te po. 19 Te tapea ra tana rima i te pheleke; e te mau ra tana apu rima i te kisura. 20 E hohora oia i o ’na pue rima i te taata rii, e ua faatoro hua i te taata veve ra. 21 E ore oia e mana‘ona‘o i to ’na fetii i te tau vero ra, ua tataipiti ana‘e ïa i te ahu e ati noa ’‘e ratou ra. 22 Te hamani ra oia i te ahu taoto nehenehe no ’na iho; e tirita hoi to ’na ahu i rapaauhia i te raau uteute. 23 Te itea-noa-hia ra tana tane i roto i te amuiraa atoa ra; ia parahi oia i roto i te hui raatira atoa o te fenua ra. 24 Ua hamani oia i te ahu e ua hoo; e te tatia e ua hoo atu i te feia hoo ra. 25 Te etaeta e te tura to ’na ahu; e oaoa hoi oia a muri atu. 26 E parau oia i te parau paari, e te ture ra i te hamani maitai tei tana arero. 27 E hi‘o oia i te haapaoraa o to ’na ra utuafare, e aore i amu i te maa i noaa i te faatau ra. 28 E tia ta ’na mau tamarii ma te faaora ia ’na; e tana tane atoa, ma te haamaitai ia ’na. 29 E rave rahi te vahine hamani maitai, o oe râ tei hau ia ratou atoa ra. 30 E mure â te nehenehe, e te purotu e mou ïa, o te vahine râ e mǎta‘u ia Iehova ra, e haamaitai-rahi-hia ïa. 31 E horoahia ’tu tei ravehia e tana rima, e haamaitai mai tei ravehia e ana i te mau amuiraa o te taata atoa ra. 



^ par. 15 (Sam. 1, 25:18, 19) Ua faaitoito ihora Abigaila, ua rave ihora i na pane e piti hanere, e na hue uaina e piti, e na puaa mamoe ama ra e pae, e na farii keli tunu e pae, e na pueraa vine hoê hanere, e na ohu suke e piti hanere, ua tuu a‘era i nia i te asini. 19 Ua parau maira oia i te mau tavini, A haere na na mua; e e na muri atu vau ia outou. Aita râ oia i faaite i tana tane ia Nabala.



^ par. 17 (Sam. 1, 25:20) E ua ěě a‘era oia i te hoê asini, ua pou atura i raro na te hoê aivi, na te tahi e‘a moe, e ua pou maira hoi Davida e taua mau taata na te tahi aivi i mua iho ia ’na; farerei a‘era râ oia ia ratou.



^ par. 17 (Sam. 1, 25:23) E ite atura Abigaila ia Davida, ua pou ihora oia mai nia mai i te asini, ua pi‘o ihora i raro i mua ia Davida, tipapa ihora oia i raro to ’na mata i te repo,



^ par. 18 (Sam. 1, 25:24-31) ua tapea ihora oia i o ’na avae, e ua na ô atura, Ei nia ia ’u, e tau fatu, teie nei hara, ei nia ia ’u nei; e parau noa ’tu na râ to tavini vahine ia oe na, ia ite mai oe, e faaroo iti noa mai na hoi oe i te parau a to tavini vahine nei. 25 Eiaha na oe, e tau fatu, e haapao i teie nei taata faufaa ore ia Nabala; te au ra hoi oia i to ’na ra i‘oa; o Nabala to ’na i‘oa, e e parau maamaa ta ’na: area to tavini vahine nei, aore ïa vau i ite i to mau taata, e tau fatu, i ta oe i tono maira. 26 E teie nei, e tau fatu, te ora ra Iehova, e te ora atoa ra hoi oe iho, o Iehova tei tapea ia oe ia ore oe ia haere mai e taparahi i te taata, e ia ore oe ia tahoo ia oe iho, i to oe iho rima. E teie nei, ia riro to oe ra mau enemi, e te feia hinaaro i te hamani ino atu ia oe, e tau fatu, ia riro mai ia Nabala ana‘e. 27 E teie nei, e rave mai oe i teie nei ô iti i hopoihia mai e to tavini vahine nei na tau fatu, e hopoi noa ’tu na te mau taata e pee mai ia oe na, e tau fatu. 28 E faaore mai oe i te hara a to tavini vahine nei, e riro hoi Iehova i te haapapu i te utuafare o tau fatu; e te aro ra hoi tau fatu i te tama‘i a Iehova ra, aore roa e ino i itea i roto ia oe i to oe mau mahana ra. 29 E ua tia noa maira te hoê taata e auau ia oe, e ua titau hoi ia oe ia pohe; e amui-atoa-hia râ te ora o tau fatu i roto atoa i te amuiraa o te feia e ora i ǒ to Atua ra i ǒ Iehova; area to mau enemi ra, ia maa-ê-hia ïa mai te mea e i na roto i te opu maa ra. 30 E ia hope roa i te faatupuhia e Iehova te mau maitai atoa i parauhia mai e ana no oe, e tau fatu, e ia faarirohia oe e ana ei tavana i nia ia Iseraela; 31 e ore hoi teie e riro ei mauiui no oe i reira, e ore to aau e peapea, e tau fatu, i reira; o oe aore i haamanii faufaa ore noa i te toto, e o oe hoi, tau fatu, aore i tahoo noa ia oe ihora: ia na reira mai Iehova i te hamani maitai mai i tau fatu, ei reira oe e mana‘o ai i te parau a to tavini vahine nei.



^ par. 19 (Sam. 1, 25:32-35) Ua parau maira Davida ia Abigaila, Ia haamaitaihia te Atua o Iseraela ra o Iehova, o tei tono mai ia oe i teie nei mahana i farerei mai ai oe ia ’u: 33 e ia ora na hoi oe i ta oe parau maitai, e ia ora hoi oe o tei tapea mai ia ’u i teie nei mahana, ia ore ia manii te toto ia ’u, e ia ore au ia tahoo ia ’u iho i to ’u iho rima. 34 Oia mau â ïa, te ora ra hoi te Atua o Iseraela ra o Iehova, o tei tapea mai ia ’u nei ia ore oe ia hautihia ’tu, ahiri oe aore i haere etaeta mai ia farerei vave mai ia ’u nei, ua poipoi ana‘e ra, ua ore roa ua toe to Nabala e tae noa ’tu i te hoê taata iti faufaa ore ra. 35 Ua rave maira Davida i taua ô i hopoihia e taua vahine ra na ’na, e ua na ô maira ia ’na, Ia ora na oe i te haerea i te utuafare; inaha, ua faaroo vau i to parau, e ua itehia oe e au ra.



^ par. 20 (Sam. 1, 25:36) Ua haere maira Abigaila ia Nabala ra, e inaha, e amuraa maa ta ’na tei roto i to ’na iho fare, mai te amuraa maa a te arii ra; ua rearea hoi te aau o Nabala ua taero hoi oia: ore a‘era oia e parau iti noa ’tu ia ’na e ao noa a‘era.



^ par. 21 (Sam. 1, 25:37) Ia poipoi râ, ia pee taua taero o Nabala ra, ua faaite atura ta ’na vahine ia ’na i taua mau parau ra, tarapape roa a‘era tana aau, riro atura oia mai te ofai ra.



^ par. 22 (Sam. 1, 25:38) E rui ahuru a‘era, tairihia ihora Nabala e Iehova, pohe roa a‘era.



^ par. 22 (Luka 8:17) Aore roa e mea moe e ore e faaitehia; aore hoi e mea hunahia e ore e parare i te itea.



^ par. 23 (Sam. 1, 25:39-42) E ite a‘era Davida, e ua pohe Nabala, ua na ô a‘era oia, Ia haamaitaihia Iehova, ua tahoo hoi oia i te hamani ino a Nabala ia ’u, e ua tapea oia i tana tavini ia ore ia rave i te ino: ua faaho‘i hoi Iehova i to Nabala ino i nia i to ’na ihora upoo. Ua tono a‘era Davida i te vea e paraparau ia Abigaila, e e rave Davida ia ’na ei vahine na ’na. 40 E tae maira taua mau tavini o Davida ra ia Abigaila ra i Karemela, ua parau maira ratou ia ’na, na ô maira, I tonohia mai matou e Davida ia oe na, e rave oia ia oe ei vahine na ’na. 41 Ua tia a‘era oia i nia, e ua pi‘o ihora i raro to ’na mata i te repo ra, ua na ô atura, Inaha, ia riro noa ’tu to tavini vahine ei tavini horoi avae no te mau tavini o tau fatu ra. 42 Ua tia a‘era Abigaila i nia, ua faaitoito ihora, parahi ihora i nia i te hoê asini, e na potii toopae o ’na i te peeraa ’tu ia ’na; ua na muri atura oia i te mau vea a Davida ra, riro atura ei vahine na ’na.



^ par. 24 (Sam. 1, 30:1-19) E tae atura Davida e tana mau taata i Zikelaga ia tae i te toru o te mahana, ua ite a‘era, e ua haerehia mai te ati Amaleka i Iuda i te pae i apatoa, e o Zikelaga, e ua tairihia Zikelaga, e ua tu‘ia i te auahi; 2 e ua rave ê atu i te mau vahine i roto ra ei tîtî: aore ratou i taparahi, te taata rahi e te taata iti, ua hopoi-ê-hia râ ïa, e ua reva i to ratou ra haerea. 3 Ua tae maira Davida e tana mau taata i taua oire ra, e inaha, ua tu‘ia i te auahi; e ua hopoihia t[a] ratou ra mau vahine, e to ratou ra mau tamaroa, e t[o] ratou ra mau tamahine, ua hopoihia ei tîtî. 4 Ua faateitei a‘era Davida, e te mau taata atoa i ǒ o ’na ra i to ratou reo, ua oto ihora, e aita ’tura o ratou puai ia oto. 5 Ua riro hoi na vahine a Davida, o Ahinoama i Iezereela, e o Abigaila, te vahine a Nabala i Karemela. 6 Rahi roa a‘era to Davida peapea; ua parau hoi te mau taata e, e tui ia ’na i te ofai, no te mea, ua oto aau noa ihora te mau taata atoa, o te taata atoa i to ’na ra tamaiti, e to ’na ra mau tamahine: te faaitoito ra râ Davida ia ’na iho i to ’na ra Atua ia Iehova. 7 Ua parau atura Davida ia Abiatara i te tahu‘a ra, te tamaiti a Ahimeleka, A hopoi mai na i te tiputa ia ’u: ua hopoi atura Abiatara i te tiputa ia Davida. 8 Ua ui atura Davida ia Iehova, na ô atura, E auau anei au i teie nei nǎnǎ? e auanei o roohia ’tu? ua parau maira oia ia ’na, A auau: e roohia ’tu ïa ratou e oe ra, e e ore e toe te hoê a‘e mea iti. 9 Haere atura Davida, oia e na taata e ono atoa hanere, e tae atura i te pape ra o Besora, parahi ihora i reira tei vaiihohia. 10 Tipapa ’tura râ Davida, e na taata e maha atoa hanere: i parahi hoi na hanere e piti, aita i tae, ua rahi hoi to ratou rohirohi, eita ’tura e tia ia haere na roto i taua pape ra o Besora. 11 Ite atura ratou i te hoê taata no Aiphiti i roto i te aua ra, e ua aratai maira ratou ia ’na ia Davida ra, e ua hopoi atu hoi ratou i te pane, e ua amu ihora; e ua hopoi atu ratou i te pape ia inu; 12 ua hopoi atu hoi ratou i te tahi maa ohu suke, e na peenave vine e piti; e amu ihora oia, mapuhi a‘era i te aho: aita hoi oia i amu i te maa, aita hoi i inu i te pape, e a toru a‘era rui a toru hoi ao. 13 Ua parau atura Davida ia ’na, No vai oe na? mai hea mai hoi oe? Ua parau atura oia, E taata vau no Aiphiti, e tavini no te hoê ati Amaleka; e ua faarue-ê-hia iho nei au e tau fatu, no te mea, a rui toru a‘enei au i te poheraa i te ma‘i. 14 Tae na ’tura matou i te Kereti, i te pae i apatoa ra, e te pae i apatoa ra i Iuda, e te pae i apatoa ra i Kaleba; e ua ama Zikelaga ia matou i te auahi. 15 Ua parau atura Davida ia ’na, E tae anei au ia oe i taua feia ra? ua parau maira oia ia ’na, A tǎpǔ mai na i te Atua, e e ore oe e taparahi mai ia ’u nei, e ore hoi oe e tuu ia ’u i te rima o tau fatu nei, e na ’u oe e aratai i taua feia ra. 16 E tae atura oia i raro, inaha, ua apǐ te fenua ia ratou, te amu ra i te maa, e te inu ra, e te ori ra, no te tao‘a rarahi i pau ra, i ta ratou i rave i te fenua o te Philiseti, e no te fenua o te ati Iuda. 17 Ua tairi atura Davida ia ratou, mai te ahiahi e tae noa ’tura i te ahiahi i tei pihai atu mahana; e aore roa te hoê i ora, maori râ o na taata apî e maha hanere, o tei horo na nia i te kamela, e ua ora. 18 Ua noaa maira ta te ati Amaleka i hopoi ê; e na vahine e piti o ’na, ua noaa atoa ïa ia Davida. 19 E aore roa a ratou ra peu rii i toe, e te mea rahi, e te mea iti, i te tamaroa e te tamahine, i te tao‘a e te mau mea atoa ta ratou i hopoi atoa ra: noaa ana‘e ihora ia Davida.







^ par. 14 Na roto i te reo Hebera, e “tamaiti na beliala (na te faufaa ore)” te auraa o te parau “taata haapaoraa ore.” I roto i te tahi atu mau huriraa Bibilia, e parauhia Nabala mai te hoê taata “eita iho â o ’na e faaroo mai” aore ra “aita e apî ia paraparau ia ’na.”









^ ***ia api 82 Ua haa oia ma te feruriraa maitai***

EAHA TO OE MANA‘O?


	  Eaha te haapiiraa e huti mai i te oraraa faaipoipo fifi mau o Abigaila?



	  Mea nafea to Abigaila faaiteraa i te itoito e te feruriraa maitai i te tuhiraa ta ’na tane ia Davida?



	  Mea nafea to Abigaila paraparauraa ma te feruriraa maitai e te putapû ia Davida?



	  E nafea oe e pee ai i te faaroo o Abigaila?














^ ***snnw himene 147 Hoohia mai no te Atua***


Himene 147

Hoohia mai no te Atua


Rave mai:

	  Papai noa



	  Papai e te nota atoa





(Petero 1, 2:9)


	             Ua hoo mai Iehova

Te feia faatavaihia

Ei tamaiti here mau.

Mauruuru roa oia.

(FAAHO‘IRAA)

Ei nunaa no oe

Hoohia mai ai ratou,

E here ia oe,

Arue to i‘oa na te ao nei.





	             E nunaa mo‘a ratou,

O te haapao te p’rau mau.

Turama mai Iehova,

Maiti ia ratou.

(FAAHO‘IRAA)

Ei nunaa no oe

Hoohia mai ai ratou,

E here ia oe,

Arue to i‘oa na te ao nei.





	             Tavini haapao maitai

Auraro te Arenio.

Te mau mamoe ê atu,

E haaputu ratou.

(FAAHO‘IRAA)

Ei nunaa no oe

Hoohia mai ai ratou,

E here ia oe,

Arue to i‘oa na te ao nei.









(Hi‘o atoa Isa. 43:20b, 21; Mal. 3:17; Kol. 1:13.)





^ (Pet. 1, 2:9) E ui maitihia râ outou, e autahu‘araa arii, e nunaa mo‘a, e feia hoohia; ia faaite hua outou i to ’na maitai, tei parau ia outou i to roto i te pouri, ia tae i to ’na ra maramarama umerehia.



^ (Isa. 43:20, 21) Na te mau taehae o te aru e haamaitai mai ia ’u; te mau teni, e te mau tamahine o te ione ra; no te mea ua horoa vau i te pape i te vahi pâpâmǎrô, e te pape tahe i te medebara ra, ei pape na to ’u ra mau taata, i tei haapaohia e au ra. 21 Ua haapaohia e au teie nei mau taata no ’u iho; na ratou e haamaitai mai ia ’u.



^ (Mal. 3:17) Ua na ô maira Iehova sabaota ra, E riro ratou na ’u, ia tae i te mahana ta ’u e faataa ra, ei tao‘a maitai roa ra; e na ’u e faaherehere ia ratou mai te taata e faaherehere i ta ’na ihora tamaiti ia tavini atu ia ’na ra.



^ (Kol. 1:13) O tei faaora ia tatou i te varua mana o te pouri, e ua tahiti ê mai ia tatou i roto i te basileia o ta ’na Tamaiti here ra;















^ (Neh. 12:1-13:31) Teie hoi te feia tahu‘a e te mau ati Levi i haere atoa mai ratou o Zerubabela a Sealatiela, e o Iesua: o Seraia, e o Ieremia, e o Ezera. 2 E o Amaria, e o Maluka, e o Hatusa, 3 e o Sekania, e o Rehuma, e o Meremota, 4 e o Ido, e o Gineto, e o Abia, 5 e o Miamina, e o Maadia, e o Bilega, 6 e o Semaia, e o Ioiariba, e o Iedaia, 7 e o Salu, e o Amoka, e o Hilikia, e o Iedaia. O na tahu‘a rahi eie, o to ratou ïa mau taeae i te anotau ia Iesua ra. 8 E te mau ati Levi: o Iesua, e o Binui, e o Kadamiela, e o Serebia, e o Iuda, e o Matania, oia e to ’na ra mau taeae, o te aratai ïa i te haamaitai i roto i te hiero ra. 9 E o Bakabukia, e o Uni, e to raua pue taeae, o tei nia iho ia ratou i te mau pǔpǔ tiai. 10 Fanau a‘era ta Iesua o Ioiakima, fanau a‘era ta Ioiakima o Eliasiba, fanau a‘era ta Eliasiba o Ioiada, 11 fanau a‘era ta Ioiada o Ionatana, fanau a‘era ta Ionatana o Iadua. 12 I te anotau ia Ioiakima te feia matahiapo tahu‘a rahi ra; ta Seraia ra, o Meraia ïa; ta Ieremia ra, o Hanania ïa; 13 ta Ezera ra, o Mesulama ïa; ta Amaria ra, o Iehohanana ïa; 14 ta Meliku ra, o Ionatana ïa; ta Sebania ra, o Iosepha ïa; 15 ta Harima ra, o Adana ïa; ta Meraiota ra, o Helekia ïa; 16 ta Ido ra, o Zekaria ïa; ta Ginetona ra, o Mesulama ïa; 17 ta Abia ra, o Zikeri ïa; ta Miniamina ra, ta Moadia ra, o Piletai ïa; 18 ta Bilega ra, o Samua ïa; ta Semaia ra, o Iehonatana ïa; 19 ta Ioiariba ra, o Matenai ïa; ta Iedaia ra, o Uzi ïa; 20 ta Salai ra, o Kalai ïa; ta Amoka ra, o Ebera ïa; 21 ta Hilikia ra, o Hasabia ïa; ta Iedaia ra, o Netaneela ïa. 22 Te mau ati Levi i papaihia i te anotau ia Eliasiba, e ia Ioiada, e ia Iohanana; e ia Iadua, e feia rahi metua ratou; e te feia tahu‘a, e tae roa a‘era i te hau a Dariu i Peresia ra. 23 Te mau tamarii a Levi ra, te feia rahi matahiapo ra, ua papaihia ïa i roto i te parau o te mau mahana ra, e tae roa a‘era i te anotau ia Iohanana a Eliasiba ra. 24 E te feia rarahi ati Levi ra: o Hasabia ïa, o Serebia ïa, e o Iesua a Kadamiela, e to ratou mau taeae i mua ’‘e ia ratou, tei haapaohia ïa ei arue, e ei haamaitai, i te parau hoi a te taata o te Atua ra a Davida, i tera pǔpǔ i tera pǔpǔ. 25 O Matania ïa, e o Bakabukia, e o Obadia, e o Mesulama, e o Talamona, e o Akuba, o tei tiai i te pǔpǔ i te tomo i te mau uputa ra. 26 E ora na teie nei mau taata i te anotau ia Ioiakima a Iesua, a Iozadaka, e te anotau hoi o te tavana ra o Nehemia, e ia Ezera tahu‘a papai parau ra. 27 E tae a‘era i te pûpûraahia te aua o Ierusalema, ua imi ratou e ua aratai mai i te mau ati Levi mai te mau vahi atoa i parahihia e ratou ra, i Ierusalema, ia haapao ratou i taua pûpûraa ra ma te oaoa; ma te haamaitai, ma te himene, ma te sumebalo, e te nabala, e te kinura. 28 E te feia ite i te himene ra, ua haaputuputu mai i Ierusalema mai te fenua atea e ati noa ’‘e, e mai te mau oire rii i Netopha; 29 e mai taua vahi ra mai Gilagala, e mai te mau ô i Geba ra e Azamaveta: ua patu ana‘e hoi taua feia himene ra i te oire rii no ratou e ati noa ’‘e Ierusalema. 30 Ua tamâ ihora te feia tahu‘a e te mau ati Levi ia ratou iho; e ua tamâ ihora hoi i te mau taata, e te mau uputa, e te patu atoa. 31 Ua aratai atura vau i te hui raatira o Iuda i nia i taua patu ra, e ua faataa ’tura vau i e piti pǔpǔ rarahi ei haamaitai, ua haere ihora te hoê pǔpǔ na nia i te patu na te pae atau, na te vahi i haerehia ’tu i te uputa repo ra. 32 E muri a‘e ia ratou ra, o Hosaia, e te tahi pae pue raatira no Iuda, 33 e o Azaria, e o Ezera, e o Mesulama, 34 e o Iuda, e o Beniamina, e o Semaia, e o Ieremia: 35 e te tahi pae tamarii tamaroa a te feia tahu‘a ra ma te pu atoa; oia o Zekaria a Ionatana, a Semaia, a Matania, i Mikaia, a Zakura, a Asapha: 36 e tana mau taeae, o Semaia, e o Azaraela, e o Milalai, e o Gilalai, e o Maai, e o Netaneela, e o Iuda, e o Hanani, ma te mau mauhaa faaotohia a te taata o te Atua ra a Davida, e o Ezera, papai parau, tei na mua ia ratou. 37 E tae a‘era i te uputa pape pihaa, tei mua ’tu ïa ia ratou, ua haere ihora ratou ra na te e‘atia i te oire o Davida, na nia i te patu, i nia ’tu i te fare o Davida, e tae noa a‘era i te uputa pape i te pae i te hitia o te râ ra. 38 Ua haere ihora te tahi pǔpǔ e faito a‘era ia ratou ei haamaitai, e o vau i muri a‘e, e te tahi pae o te mau taata i nia i te patu ra mai te pare umu i ǒ maira, e tae noa a‘era i te patu aano ra; 39 e mai nia mai i te uputa i Epheraima ra, e mai nia mai i te uputa tahito, e mai nia mai i te uputa i‘a ra; e te pare i ǒ Hananeela, e te pare o Mea ra, e tae noa ’tura i te uputa mamoe ra: e tae a‘era ratou i te uputa i te tapearaa ra, tia noa ihora ratou. 40 Ua tia noa ihora taua na pǔpǔ e piti ra ei haamaitai, i roto i te fare o te Atua, e o vau e te tahi pae o te feia tavana i pihaiiho ia ’u ra: 41 e te feia tahu‘a ra, o Eliakima, e o Maaseia, e o Miniamina, e o Mikaia, e o Elioenai, e o Zekaria, e o Hanania, ma te pu ana‘e; 42 e o Maaseia, e o Semaia, e o Eleazara, e o Uzi, e o Iehohanana, e o Malekia, e o Elama, e o Ezera. E ua himene pii hua ’tura taua feia himene ra, e o Iezerahia to ratou haamata. 43 E tusia rahi hoi tei hopoihia e ratou i taua mahana ra, e ua oaoa; na te Atua hoi ratou i faaoaoa mai e rahi noa ’tura; e ua oaoa atoa te mau vahine e te mau tamarii: e tei te atea ê ra te oaoa o Ierusalema i te faarooraahia mai. 44 Ua haapaohia te tahi pae i reira no nia i te mau piha vairaa tao‘a ra, no te mau mea i hopoihia ra, no te oho matamua, e no te ahuru, ei haaputu i roto i taua mau piha ra, i to roto i te mau ô i te mau oire, i te tufaa i haapaohia e te ture na te feia tahu‘a, e te mau ati Levi: oaoa a‘era hoi Iuda i te mea te tiai maira te mau tahu‘a e te mau ati Levi i te hiero ra. 45 E ua haapao atura ratou i te mea e au no te haamoriraa i to ratou Atua, e to te tamâraa; e ua na reira atoa te feia himene e te mau tiai uputa ra, tei parauhia mai e Davida, e ta ’na tamaiti e Solomona. 46 Tei te anotau hoi ia Davida e ia Asapha tahito ra i haapaohia ’i te feia himene faaitoito, ei himene i te himene haamaitai i te Atua. 47 E ua hopoi to Iseraela atoa i te tufaa i te mau mahana atoa ra na te feia himene e te mau tiai uputa, i te anotau ia Zerubabela, e te anotau ia Nehemia; e te mau mea mo‘a ra ua hopoi ïa na te ati Levi; e ua hopoi te ati Levi i taua mau mea mo‘a ra i te mau tamarii a Aarona ra. 
13 Taio ihora ratou i roto i te buka a Mose i taua mahana ra, e te taata atoa i te faarooraa mai; e itea ihora te parau i te papairaahia i roto e, eiaha roa e ati Amona e te ati Moabi ia ô i roto i te amuiraa a te Atua; 2 no te mea aita ratou i farerei mai i te tamarii a Iseraela ma te maa e te pape, tarahu atura râ ia Balaama ei rave ia ratou e ia katarahia ratou; riro atura taua katara ra ei maitai i to tatou Atua. 3 E ite a‘era ratou i taua ture ra, ua faataa ê atura ratou i taua feia rahi ano‘i noa i te ati Iseraela ra. 4 Hou râ ïa, o Eliasiba tahu‘a, tei ia ’na te faaitoito i te piha no te fare o to tatou Atua, te ati ra oia ia Tobia: 5 e ua hamani hoi oia i te hoê piha rahi no ’na, ei reira te vaiihoraahia te tusia amu, e te mea no‘ano‘a, e te mau peu ra, e te ahuru o te sitona, e te uaina apî, e te hinu olive, o tei parauhia mai e hopoi na te ati Levi, e na te feia himene, e te feia tiai uputa; e te mau tao‘a na te feia tahu‘a. 6 Aore râ vau i Ierusalema i ravehia ’i taua mau mea ra: tae a‘era hoi i te toru ahuru ma piti o te matahiti o te arii o Babulonia ra o Aretehasaseta, haere atura vau i te arii ra, e maoro iti a‘era, tuua ihora vau e te arii: 7 e ua ho‘i maira vau i Ierusalema, ite a‘era vau i taua parau ino i ravehia e Eliasiba ra i te faatiaraa i to Tobia hinaaro, i te hamaniraa i te hoê piha no ’na i roto i te aumoa o te fare o te Atua. 8 Inoino roa a‘era vau; e ua faarue atura vau i te tao‘a a Tobia i rapae i taua piha ra, 9 ua faaue atura vau, e ua rave maira ratou, ua tamâ i taua mau piha ra; e ua faaho‘i i maira vau i te mau farii o te fare o te Atua, e te tusia amu, e te mea no‘ano‘a. 10 Ite atura hoi au i ta te mau ati Levi tufaa, aore i horoahia ’tu ia ratou; ua horo ana‘e hoi te mau ati Levi, e te feia himene, o tei rave i te ohipa ra, tei to ’na vahi tei to ’na vahi. 11 Ua mârô atura vau i te feia tavana, na ô atura vau, Eaha te fare o te Atua i faaruehia ’i? ua haaputuputu ihora vau ia ratou, e ua tuu atura hoi i to ratou iho toroa. 12 Ua hopoi maira to Iuda atoa ra i te ahuru o te sitona, e te uaina apî, e te hinu olive, i roto i te pueraa ra. 13 Ua haapao atura vau i te feia tiai i taua pueraa tao‘a ra, o Selemia tahu‘a ra, e o Zadoka papai parau ra, e to te mau ati Levi ra, o Pedaia: e ei tauturu ia ratou ra, o Hanana a Zakura, a Matania: e feia haapao maitai hoi ratou, e to ratou toroa ei tufa tao‘a ïa no to ratou mau taeae. 14 E haamana‘o mai oe ia ’u, e tau Atua, i teie; eiaha oe e parai ê atu i te hamani maitai no ’u i te fare o tau Atua e te mau ohipa no te reira. 15 Ite atura vau i Iuda i taua anotau ra i te feia i taataahi i te neneiraa vine i te sabati, e te hopoiraa mai i te rǔrǔ sitona, e te faautaraa i te tao‘a i nia i te asini; e te faahororaa mai ratou i te sabati i te uaina, e te huero vine, e te suke, e te mau hopoia atoa i roto i Ierusalema; e ua faaite atura vau i te mahana e tia ’i ia hoo i te maa ra. 16 E ua hopoi maira to Turia i parahi i Ierusalema i te i‘ǎ, e te mau tao‘a ěê atoa, e ua hoo i te mau tamarii a Iuda i Ierusalema i te sabati. 17 Ua avau atura vau i taua feia rarahi o Iuda ra, na ô atura vau ia ratou, Eaha teie nei parau ino i ravehia e outou nei, i faaino ai outou i te mahana sabati nei? 18 Aore anei to outou hui metua i na reira, e aore anei to tatou Atua i hopoi mai i teie nei ino i nia ia tatou nei, e i nia atoa i teie nei oire? te hinaaro na anei outou i te faarahi i te riri o te Atua ia Iseraela nei i faaino ai outou i te sabati nei? 19 E marumaru a‘era i na uputa i Ierusalema i mua ’‘e te sabati, ua parau atura vau e ia opanihia ïa, e ia oti te sabati a iriti ai; e ua tuu atura vau i te tahi pae tavini o ’u i taua na uputa ra, e eiaha ei hopoia e hopoihia mai i te mahana sabati. 20 Taoto ihora te feia hoo tei hoo i te mau tao‘a atoa ra i rapae au mai i Ierusalema i e fanu pue mahana. 21 Ua parau atura vau ia ratou, na ô atura, Eaha outou i taoto ai i rapae au mai i te aua nei? i na reira faahou outou, e mau outou ia ’u. Aita ’tura ratou i tae faahou mai i te sabati. 22 Ua faaue atura vau i te mau ati Levi, e tamâ ia ratou, e haere mai ratou e tiai i na uputa ra, e ia mo‘a hoi te sabati. E haamana‘o mai â oe ia ’u, e tau Atua, i teie atoa, e faaherehere mai oe ia ’u i te rahi hoi o te oe aroha. 23 Ite atura hoi au i taua mau mahana ra i te ati Iuda, ua faaipoipo i te vahine Asadoda, e to Amona, e to Moabi; 24 e parau Asadoda hoi te tahi pae parau a taua mau tamarii ra, eita ’tura e tia ia parau mai i te parau a te ati Iuda, ta te tahi pae râ, e ta te tahi pae. 25 Ua avau atura vau, e ua a‘o atura vau ia ratou; e ua papai au i te tahi pae, e ua hahae i to te tahi pae rouru, e ua faatǎpǔ atura vau ia ratou ia tǎpǔ i te Atua, na ô atura, Eiaha outou e horoa i ta outou mau tamahine na ta ratou mau tamaroa, eiaha hoi outou e rave i ta ratou mau tamahine na ta outou mau tamaroa, e na outou iho hoi. 26 Aore anei te arii o Iseraela o Solomona i hara i taua mea nei? aita râ o ’na e faito i te arii i te mau fenua atoa e rave rahi, e te herehia hoi e to ’na Atua, i faariro ai te Atua ia ’na ei arii no Iseraela atoa; ua hara-atoa-hia râ oia i taua mau vahine ěê ra. 27 O outou anei ta matou e faaroo, i te raveraa i teie nei ino rahi, e hara ’tura i to tatou Atua, i te faaipoiporaa i te vahine ěê? 28 O te hoê tamaiti ra a Ioiada, a Eliasiba tahu‘a rahi ra, e hunoa ïa no Sanabalata i Horoni; tiahi ê atura vau ia ’na e reva ’tura. 29 E haamana‘o oe ia ratou, e tau Atua, no te mea, ua viivii te toroa tahu‘a ia ratou, o te faufaa hoi a te feia tahu‘a, e ta te ati Levi. 30 Faataa ê atura vau ia ratou i te mau taata ěê ra, e ua haapao atura vau i te toroa o te feia tahu‘a e te ati Levi, o te taata o to ’na toroa: 31 e no te hopoiraa raau ra, i te mahana i haapaohia ra, e no te oho matamua ra. E mana‘o mai oe ia ’u, e tau Atua e, ia maitai hoi au. 









^ ***bh api 206-api 208 Te Amuraa maa a te Fatu—Te hoê oroa o te faahanahana i te Atua***


TUHAA HAU

Te Amuraa maa a te Fatu—Te hoê oroa o te faahanahana i te Atua



UA FAAUEHIA te mau Kerisetiano e haapao i te Oroa haamana‘oraa i te poheraa o te Mesia. E parau-atoa-hia teie oroa “te amuraa maa a te Fatu.” (Korinetia 1, 11:20) Eaha te faufaaraa o te reira? Afea e e nafea ia haapao i te reira?

Ua haamau Iesu Mesia i teie oroa i te po oroa Pasa ati Iuda i te matahiti 33 o to tatou tau. E faatupuhia te oroa Pasa hoê noa taime i te matahiti, i te 14raa o te mahana o te ava‘e ati Iuda Nisana. No te numera i taua taio mahana ra, e au ra e i tiai na te mau ati Iuda i te mahana e faito ai te po e te ao o te tau uaaraa tiare, oia hoi fatata 12 hora marama e 12 hora poiri. I te taime e ite-matamua-hia ’i te ava‘e apî piri roa ’‘e i te mahana matamua, o te haamataraa ïa o Nisana. E tupu te oroa Pasa 13 mahana i muri a‘e, i muri a‘e i te toparaa mahana.

Ua faatupu Iesu i te oroa Pasa e ta ’na mau aposetolo, ua faaho‘i oia ia Iuda Isakariota e ua haamau atura i te Amuraa maa a te Fatu. Ua mono teie amuraa maa i te oroa Pasa ati Iuda e e mea tia ia faatupu i te reira hoê noa taime i te matahiti.

Te na ô ra te Evanelia a Mataio e: “Ua rave ihora Iesu i te pane, e oti a‘era i te haamaitai i te Atua, vavahi ihora, tuu atura i te mau pǐpǐ ra, na ô atura, A rave, a amu; o tau tino teie. Ua rave ihora hoi oia i te au‘a, haamaitai atura i te Atua, tuu atura ia ratou ra, na ô atura, A inu outou atoa; o to ’u ïa toto, e toto no te faufaa apî, i haamaniihia no te taata e rave rahi ia matara te hara.”—Mataio 26:26-28.

Te tiaturi nei vetahi e ua taui Iesu i te pane ei to ’na i‘o mau e te uaina ei to ’na toto. Aita hoi to Iesu tino i‘o i taui noa ’‘e ia ’na i pûpû i te pane. Ua amu iho â anei te mau aposetolo a Iesu i to ’na i‘o mau e ua inu anei i to ’na toto? Aita, e ohipa amu taata hoi te reira o te ofati i te ture a te Atua. (Genese 9:3, 4; Levitiko 17:10) Ia au i te Luka 22:20, ua parau Iesu e: “Teie nei au‘a, o te faufaa apî ïa i to ’u nei toto, e haamaniihia no outou nei.” Ua riro mau anei taua au‘a ra ei “faufaa apî”? Eita e nehenehe, i te mea e e parau faaau te hoê faufaa, e ere i te hoê tao‘a materia.

No reira, e taipe noa te pane e te uaina. Te faataipe ra te pane i te tino tia roa o te Mesia. Ua rave Iesu i te hoê tâpû pane i toe mai i te amuraa o te oroa Pasa. Aita e hopue i roto i te pane. (Exodo 12:8) I roto i te Bibilia, pinepine e taipe te hopue no te hara aore ra te viivii. No reira, te faahoho‘a ra te pane i te tino tia roa ta Iesu i pûpû ei tusia. E tino hara ore.—Mataio 16:11, 12; Korinetia 1, 5:6, 7; Petero 1, 2:22; Ioane 1, 2:1, 2.

Te faahoho‘a ra te uaina uteute i te toto o Iesu. Na taua toto ra e haamana i te faufaa apî. Ua parau Iesu e ua haamaniihia to ’na toto “ia matara te hara.” E nehenehe ïa te taata e riro ei mea mâ i te aro o te Atua, a ô atu ai i roto i te faufaa apî e o Iehova. (Hebera 9:14; 10:16, 17) Maoti teie faufaa, aore ra parau faaau, e nehenehe ai 144 000 Kerisetiano haapao maitai e haere i nia i te ra‘i. I reira ratou e riro ai ei arii e ei tahu‘a no te maitai o te huitaata atoa.—Genese 22:18; Ieremia 31:31-33; Petero 1, 2:9; Apokalupo 5:9, 10; 14:1-3.

O vai ma te rave i teie na tao‘a taipe o te Oroa haamana‘oraa? I te tanoraa, o te feia ana‘e ïa tei ô i roto i te faufaa apî—oia hoi te feia e tiaturi ra e haere i nia i te ra‘i. Na te varua mo‘a o te Atua e haapapu ia ratou e ua maitihia ratou ei arii i te ra‘i. (Roma 8:16) To roto atoa ratou i te faufaa o te Basileia e o Iesu.—Luka 22:29.

E te feia ïa e tiaturi ra e ora e a muri noa ’tu i roto i te paradaiso i te fenua nei? Te auraro ra ïa ratou i te faaueraa a Iesu e te haere ra i te Amuraa maa a te Fatu, ei feia mataitai faatura, eiaha râ ei feia rave i na tao‘a taipe. Hoê taime i te matahiti i muri a‘e i te toparaa mahana i te 14 no Nisana, e faatupu te mau Ite no Iehova i te Amuraa maa a te Fatu. E maa tausani noa i te ao nei o te parau nei e e tiaturiraa i te ra‘i to ratou, e mea faufaa roa râ teie oroa no te mau Kerisetiano atoa. E taime tera e nehenehe ai te taatoaraa e feruriruri i te aroha hau ê o te Atua ra o Iehova e o Iesu Mesia.—Ioane 3:16.





^ par. 2 (Kor. 1, 11:20) Ia haaputuputu outou i te vahi hoê ra, e ere ïa amuraa i te amuraa maa a te Fatu ra.



^ par. 1 (Mat. 26:26-28) E te amu ra ratou, ua rave ihora Iesu i te pane, e oti a‘era i te haamaitai i te Atua, vavahi ihora, tuu atura i te mau pǐpǐ ra, na ô atura, A rave, a amu; o tau tino teie. 27 Ua rave ihora hoi oia i te au‘a, haamaitai atura i te Atua, tuu atura ia ratou ra, na ô atura, A inu outou atoa; 28 o to ’u ïa toto, e toto no te faufaa apî, i haamaniihia no te taata e rave rahi ia matara te hara.



^ par. 2 (Gen. 9:3, 4) Te mau mea ora atoa e haere nei, ei maa ïa na outou, mai te mau raau maa atoa ra: ua horoa-atoa-hia ’tu e au na outou: 4 o te i‘o râ ma te ora atoa i roto ra, oia te toto, eiaha outou e amu i te reira.



^ par. 2 (Lev. 17:10) E to te fetii o Iseraela, e to te feia atoa e purutia noa i roto ia outou ia amu i te toto ra, e tano maite tau mata i te reira taata i tei amu i te toto ra, e tâpû ê atu vau ia ’na i to ’na ra nunaa:



^ par. 2 (Luka 22:20) E ua na reira atoa hoi i te au‘a ia oti a‘e te amuraa, na ô atura, Teie nei au‘a, o te faufaa apî ïa i to ’u nei toto, e haamaniihia no outou nei.



^ par. 3 (Exo. 12:8) Ei taua rui ra ratou e amu ai i te puaa, ei mea tunu-paa-hia i te auahi, e ma te pane faahopue-ore-hia, e te raau rii marama a amu ai ratou.



^ par. 3 (Mat. 16:11, 12) Eaha hoi outou i ore i ite ai, e e ere i to te maa te parau ta ’u i parau atu ia outou na e, e ara i te faahopue a te mau Pharisea e te Sadukea? 12 Ite atura ratou e, e ere i to te faahopue maa ta ’na i parau mai ia ratou ra e e ara, o te parau râ a te mau Pharisea e te Sadukea.



^ par. 3 (Kor. 1, 5:6, 7) E ere to outou faaahaaha i te mea maitai. Aita outou i ite e, e hopue te puea atoa i te faahopue iti haihai ra? 7 E teie nei, a tamâ na i te faahopue tahito ra, ia riro outou ei puea apî, ia ore te faahopue ia outou na: o te Mesia hoi ta tatou pasa, i taparahihia ïa na tatou.



^ par. 3 (Pet. 1, 2:22) o tei ore roa i rave i te hara, e aore roa e haavare i itea i to ’na vaha:



^ par. 3 (Ioa. 1, 2:1, 2) E au mau tamarii ra, te papai nei au i teie nei mau parau ia outou, ia ore outou ia rave i te hara. Ia roohia ’tu râ te hoê taata i te hara, e tia to tatou tei ǒ i te Metua ra, o Iesu Mesia, o te taata parau-tia ra; 2 e oia hoi te taraehara i ta tatou nei hara; e ere hoi i ta tatou ana‘e ra, i ta to te ao atoa nei râ.



^ par. 4 (Heb. 9:14) a tae ai hoi i te toto o te Mesia ra, o tei pûpû ia ’na iho ma te ino ore i te Atua, i te turu o te Varua pohe ore ra, e rahi atu ïa te mâ o to outou aau i te ohipa pohe, ia haamori outou i te Atua ora ra?



^ par. 4 (Heb. 10:16, 17) Te na ô maira te Fatu, Teie te faufaa ta ’u e faaau ia ratou i muri a‘e i taua anotau ra; E tuu vau i ta ’u ra mau ture i roto i to ratou aau, e e papaihia e au i roto i to ratou mana‘o; 17 ua na ô atoa maira, E to ratou ino e ta ratou mau hara, e ore roa vau e haamana‘o faahou atu.



^ par. 4 (Gen. 22:18) e e maitai te mau fenua atoa o te ao nei i to oe na huaai; o oe i faaroo mai i tau reo nei.



^ par. 4 (Ier. 31:31-33) Te parau maira Iehova, Inaha, te fatata maira te anotau, e faaau ai au i te utuafare o Iseraela, e te utuafare o Iuda, i te tahi faufaa apî; 32 eiaha mai te faufaa ta ’u i faaau atu i to ratou ra mau metua, i te mahana i rave atu ai au i to ratou rima, ia aratai mai au ia ratou mai te fenua ra i Aiphiti; e ua ino ihora taua faufaa na ’u ra ia ratou, i haapao noa ’i au ia ratou mai te tane ra, te na reira maira Iehova. 33 Teie râ te faufaa ta ’u e faaau atu i te utuafare o Iseraela; te na ô maira Iehova, Ia oti a‘e te reira anotau, e tuu vau i tau ture i roto ia ratou, e papai au i te reira i roto i to ratou aau; e e riro vau ei Atua no ratou, e ei taata hoi ratou no ’u.



^ par. 4 (Pet. 1, 2:9) E ui maitihia râ outou, e autahu‘araa arii, e nunaa mo‘a, e feia hoohia; ia faaite hua outou i to ’na maitai, tei parau ia outou i to roto i te pouri, ia tae i to ’na ra maramarama umerehia.



^ par. 4 (Apo. 5:9, 10) Ua himene iho ratou i te himene apî, i te na ôraa e, E au oe ia rave i te buka e ia vahi i te mau tapao taati ra: i taparahihia hoi oe, e ua hoo oe ia matou ei taata no te Atua, i to oe iho na toto, no roto i te mau opu atoa, e te mau reo atoa, e te mau nunaa atoa e te mau fenua atoa; 10 e ua faariro oe ia matou ei hui arii, e ei tahu‘a na to matou Atua, e e riro ia matou te hau i teie nei ao.



^ par. 4 (Apo. 14:1-3) Hi‘o atura vau, e inaha, te tia noa ra te Arenio i nia iho i te mou‘a ra o Siona, ma te taata atoa hoi i pihai iho ia ’na, hoê hanere e maha ahuru ma maha i te tausani, ma te i‘oa o to ’na Metua i te papairaahia i nia iho i to ratou mau rae. 2 Faaroo atura vau i te hoê reo no te ra‘i mai, mai te haruru miti rahi ra, e mai te haruru patiri rahi ra: e faaroo atura vau i te reo o te faaoto kinura i te faaotoraa i ta ratou mau kinura ra: 3 ua himene ihora ratou, mai te himene apî ra te huru, i mua i te terono, e i mua i na mea ora e maha ra, e te mau peresibutero ra: e aore roa e taata e ite ai i taua himene ra ia haapii, maori râ e, o taua hoê hanere, e maha ahuru, e maha tiahapa i te tausani ra, i tauihia no roto i teie nei ao.



^ par. 5 (Roma 8:16) O te Varua iho hoi, e to tatou atoa nei varua, o tei faaite ïa e, e tamarii tatou na te Atua.



^ par. 5 (Luka 22:29) E mai tau Metua i haapao i te tahi basileia no ’u ra; ua haapao atoa vau ia outou;



^ par. 1 (Ioa. 3:16) I aroha mai te Atua i to te ao, e ua tae roa i te horoa mai i ta ’na Tamaiti fanau tahi, ia ore ia pohe te faaroo ia ’na ra, ia roaa râ te ora mure ore.









^ ***ld api 18-19 Tuhaa 8***

Tuhaa 8

Ua pohe Iesu ia ora tatou. Ioane 3:16

Ua faatia mai te Atua ia Iesu o tei riro ei Arii o to ’Na Basileia. Daniela 7:13, 14



^ (Ioa. 3:16) I aroha mai te Atua i to te ao, e ua tae roa i te horoa mai i ta ’na Tamaiti fanau tahi, ia ore ia pohe te faaroo ia ’na ra, ia roaa râ te ora mure ore.



^ (Dan. 7:13, 14) Hi‘o ihora vau i taua orama i te rui ra, e inaha, te hoê mai te Tamaiti a te taata ra i te haerea mai na roto i te mau ata o te ra‘i ra; e ua haafatata ’tura oia i To te mau mahana tahito ra, e tuuhia ihora i pihai iho ia ’na. 14 E ua horoahia maira te mana, e te hinuhinu, e te basileia no ’na, ia auraro mai te taata atoa, e te mau fenua atoa, e te reo atoa ia ’na; to ’na mana, e mana mure ore ïa, e ore ïa e mou, e to ’na basileia, e ore ïa e pau.















^ (Ese. 1:1-5:14) Tei te anotau ia Ahasueru (o Ahasueru teie tei ia ’na te hau i na mataeinaa hoê hanere e piti ahuru ma hitu, mai Edu mai e tae noa ’tura i Kusa.) 2 Tei taua mau mahana ra to te arii to Ahasueru parahiraa i nia i te terono o to ’na ra basileia, i te fare arii ra i Susana, 3 i te toru o te matahiti o to ’na ra hau, faatupu ihora oia i te tahi amuraa maa na to ’na atoa ra feia rarahi e te mau tavini atoa no ’na ra; e te feia e parau i te nuu o to Peresia e to Medai i mua i tana aro, e te feia mana e te mau tavana o te mau mataeinaa: 4 o te faaiteraa ïa i te tao‘a rahi no to ’na ra basileia e te mana hau ê no ’na ra, e rave rahi i te mahana, hoê hanere, e vau ahuru i te mahana. 5 E hope a‘era ïa mau mahana, ua faatupu ihora te arii i te hoê amuraa maa e rui hitu a‘era, na te mau taata atoa i tae mai i te fare o te arii ra i Susana, te feia rahi e te taata rii, o roto i te aumoa i te ô i te fare o te arii ra: 6 te paruru o taua fare ra e ahu hua maitatai ïa, e te teatea, e te ninamu, e te ereere-tape-moana i haamauhia i te taura vavai uraura maitai ra, i nia i te porotata ario, e te pou sesa; i faaunaunahia te mau roi i te auro e te ario, i nia iho i te vauvau sesa uteute, e te ereere-tape-moana, e te teatea, e te ereere mau. 7 E au‘a auro hoi te farii ia faainu mai ia ratou, e ore râ e mahia ua rave i te tahi au‘a auro ê; e te uaina a te arii e rave rahi, o tei au i te arii ra. 8 Ua haapaohia te ture i taua inuraa ra; e ore e faatinahia; ua na reira hoi te arii i te feia toroa atoa i to ’na ra fare, e e haapao ratou i to te taata atoa ra hinaaro. 9 Oia atoa te arii vahine o Vaseti, ua faatupu atoa oia i te tahi amuraa maa na te mau vahine i roto i te fare o te arii ra o Ahasueru. 10 E tae a‘era i te hitu o te mahana, ia rearea te aau o te arii i te uaina, ua faaue atura oia ia Mehumana, e ia Bizeta, e ia Harabona, e ia Bigeta, e ia Abageta, e ia Zetara, e ia Karakasa, i na eunuka toohitu o tei tavini i ǒ te arii ra ia Ahasueru, 11 e aratai mai i te arii vahine ra ia Vaseti i te arii ma te korona arii atoa, e faaite i te taata e te hui arii atoa i to ’na maitai; e purotu rahi hoi to ’na. 12 Aita a‘era râ taua arii vahine ra o Vaseti i tae mai i te faaue a te arii i te vaha o te mau eunuka: riri roa a‘era te arii, tupu roa a‘era te riri i roto ia ’na. 13 Ua parau atura te arii i te mau taata paari, o tei ite i te mau peu ra, (e na reira hoi te mau parau atoa a te arii, e tuu â i te aro o te feia ite i te mau peu e te ture: 14 te parahi noa maira Karesena i pihaiiho ia ’na, e o Setara, e o Adamata, e o Taresisa, e o Meresa, e o Maresena, e o Memukana, e feia rarahi toohitu ïa no Peresia e no Medai, o tei ite ïa i te mata o te arii, e tei ia ratou hoi te toroa mana i taua basileia ra:) 15 eaha tatou i te arii vahine nei ia Vaseti i te haapaoraa i te ture, oia aore i haapao i te faaue a te arii ra a Ahasueru i te vaha o te mau eunuka? 16 Ua parau maira Memukana i te aro o te arii e te mau arii atoa ra, E ere o te arii ana‘e ra tei hamani-ino-hia e te arii vahine nei e Vaseti, o te mau arii atoa râ, e te mau taata atoa i te mau fenua o te arii nei o Ahasueru. 17 E riro hoi taua parau a te arii vahine nei i te purara i te mau vahine atoa, e vahavaha mai hoi ratou i ta ratou mau tane, ia itea te roo e, Ua faaue te arii ra o Ahasueru i te arii vahine ia Vaseti ia arataihia mai i mua i tana aro, e aita a‘era oia i tae. 18 Oia atoa te mau vahine mana i Peresia e to Medai, o tei ite i taua parau a te arii vahine nei, e riro i te parau i te feia mana i ǒ te arii nei; tupu atura te vahavaha e te inoino. 19 Ia tia ia oe, e te arii, ei parau na te arii ta ’na e faatupu, e ia papaihia hoi taua parau ra i roto i te ture a to Peresia e to Medai, ia ore roa ia faaorehia, E eiaha Vaseti e haere faahou mai i mua i te aro o te arii o Ahasueru, e tuu atu hoi te arii i to ’na fenua arii ra na te hoê o tei huru maitai a‘e ia ’na. 20 E ua oti ana‘e te parau a te arii ra i te faaitehia e ati noa ’‘e tona fenua, (e fenua rahi roa,) e riro te mau vahine i te auraro maite i ta ratou mau tane, o tei teitei e tei haehaa. 21 Au a‘era taua a‘o ra i te arii e taua hui arii atoa ra; e ua na reira hoi taua arii ra i ta Memukana i a‘o maira: 22 ua hapono a‘era hoi oia i te leta ana‘e i te mau fenua o te arii ra, e ati a‘era taua mau fenua ra, i te parau i papaihia e to te reira fenua, i te nunaa o ta ratou iho parau, e ia hau â te tane i to ’na iho utuafare, e e faaitehia i ta ratou iho parau mau ta ’na e parau. 
2 E i muri a‘e i teie nei mau parau, maha a‘era te riri o te arii ra o Ahasueru, ua mana‘o a‘era oia i Vaseti, e ta ’na i rave, e te parau i faatiahia no ’na ra. 2 Ua parau atura te mau tavini o te arii tei tavini ia ’na ra, Ei potii rii apî e te purotu te imi na te arii; 3 e faataa na râ te arii i te feia toroa i te mau mataeinaa atoa i to ’na ra basileia, e na ratou e haaputu mai i te mau paretenia maitatai atoa i te fare o te arii ra i Susana, i te fare o te mau vahine, i raro a‘e i te eunuka a te arii ra ia Hegai tei tiai i te mau vahine ra; a hopoi atu ai i te mau peu no to ratou tamâraa: 4 e te vahine i auhia e te arii ra, ei arii vahine ïa ei mono ia Vaseti. Mauruuru a‘era te arii i taua parau ra, e ua na reira ’tura oia. 5 Tei taua fare arii ra o Susana te hoê ati Iuda, o Moredekai te i‘oa, e tamaiti na Iaira a Simei, a Kisa, e ati Beniamina; 6 o tei hopoi-atoa-hia mai Ierusalema ’tu i roto i te mau tîtî ra, ratou e te arii o Iuda o Iekonia, tei hopoi-ê-hia e te arii o Babulonia ra, e Nebukanesa. 7 E na ’na i faaamu ia Hadasa; oia hoi o Esetera, e tamahine na tana metua; aita hoi o ’na e metua tane aore hoi e metua vahine, e vahine maitai i te tupuraa e te huru o te mata; o tei ravehia ïa e Moredekai ei tamahine na ’na i te poheraa te metua tane e te metua vahine ra. 8 E itea a‘era te parau a te arii e tei faatiahia e ana ra, e rave rahi hoi te vahine apî i putuputu i te fare arii ra i Susana, i te tiai ra ia Hegai, ua aratai-atoa-hia Esetera i te fare o te arii ra, ia Hegai, o tei tiai i te mau vahine ra. 9 Au maite a‘era oia i taua vahine ra, e itehia oia e ana; e aore a‘era i roaroa, ua hopoi atura i te mau peu o te tamâraa, e ta ’na ra mau tufaa i haapaohia ra: e na paretenia toohitu i maitihia no roto i te fare o te arii ra; e ua tuu atura ia ’na e ta ’na atoa ra mau paretenia i te vahi maitai i te fare o te mau vahine ra. 10 Aita Esetera i fa‘i i to ’na nunaa, e to ’na fetii: ua oti hoi oia i te a‘ohia e Moredekai e eiaha oia e fa‘i. 11 E tia hoi Moredekai i te hahaere-noa-raa i te mau mahana atoa na mua ’‘e i te aumoa i te fare o te mau vahine ra, ia ite oia ia Esetera i te huru, e to ’na ra parauraahia mai. 12 Ua oti ana‘e na marama hoê ahuru ma piti, o ta te ture ïa parau i te mau vahine, e aratai tataitahihia ’i te mau vahine i te arii ra ia Ahasueru, o te huru ïa o te mau mahana i hope i te tamâraa; e ono marama no te mono‘i ra e mura, e ono hoi marama no te mau raau no‘ano‘a atoa, e te mau mea i rave-atoa-hia e ratou no te tamâraa ra. 13 Ua aratai-ana‘e-hia te vahine i te arii ra, o ta ’na ra i hinaaro i te rave no roto i taua fare o te vahine ra e hopoi i te fare o te arii, ua horoahia ’tu ïa. 14 Ia ahiahi e haere ai, e ia ao e ho‘i mai ai i roto i te piti o te fare o te mau vahine ra, i te eunuka a te arii ra, ia Sasagaza, o tei tiai i te mau vahine; e ore oia e ho‘i faahou i roto i te arii ra, ia au mai râ te arii ia ’na, e ia faahiti mai i te i‘oa ra. 15 E tae a‘era ia Esetera, i te tamahine a Abihaila, e metua no Moredekai, o tei rave ia ’na ei tamahine na ’na ra, i te haere i roto i te arii ra, aita a‘era oia i ani, o ta te eunuka a te arii ra ta Hegai, o tei tiai i te mau vahine ra, i tuu mai. E i auhia mai Esetera i te aro o te feia atoa i hi‘o mai ia ’na ra. 16 Arataihia ’tura Esetera i te arii ra ia Ahasueru, i roto i te fare o te arii ra, i te marama hoê ahuru, i te marama ra ia Tebeta, i te hitu o te matahiti o to ’na ra hau. 17 Hau atura to te arii hinaaro ia Esetera i te mau vahine atoa, herehia mai hoi oia e ana i te mau paretenia atoa; i tuu mai ai hoi oia i te korona arii i nia i tana upoo, e ua faariro ia ’na ei arii vahine ei mono ia Vaseti. 18 Ua faatupu ihora te arii i te hoê amuraa maa rahi e oroa faaipoiporaa na Esetera, na te hui arii e te mau taata atoa no ’na ra; e ua tuu atura oia i te mǎrû i te mau mataeinaa, e ua horoa i te tao‘a, i tei au i te arii ra. 19 E putuputu faahou maira te mau paretenia ra, te parahi noa maira Moredekai i te uputa a te arii ra; 20 e aore hoi Esetera i fa‘i i to ’na nunaa e to ’na fetii; tei a‘ohia mai oia e Moredekai ra: e faaroo â hoi Esetera ia Moredekai, mai ia ’na atoa i faaroo a faaamuhia ’i oia e ana ra. 21 E tei taua mau mahana ra, ia Moredekai i parahi i te uputa a te arii ra, ua riri ihora na eunuka toopiti a te arii ra, e pue tiai uputa o Bigatana e o Teresa, e ua imi ihora i te ravea e taparahi i taua arii ra ia Ahasueru. 22 Ite a‘era hoi Moredekai e ua faaite atura i te arii vahine ra ia Esetera, e ua faaite a‘era Esetera i te arii, e to ’na ite ia Moredekai. 23 E imihia ihora taua parau ra e ua itea; rîhia ’tura raua i nia i te raau: papaihia ihora i roto i te buka, te parau o te mau mahana i te aro o te arii ra. 
3 E i muri a‘e i teie nei mau parau, ua faarahi maira te arii ra o Ahasueru ia Hamana a Hamedata, e ati Agaga, e ua faateitei a‘era ia ’na, tuu a‘era i to ’na parahiraa i nia ’‘e i to te feia rarahi i parahi i o ’na ra. 2 Ua pi‘o ana‘e ihora te mau tavini atoa o te arii, tei parahi i te uputa a te arii i raro ra, e ua faatura ia Hamana; ua na reira hoi ta te arii parau ia ’na. Aita râ Moredekai i pi‘o i raro, aore hoi i faatura ’tu ia ’na. 3 Ua parau atura te mau tavini o te arii i parahi i te uputa a te arii ra ia Moredekai, Eaha oe i ore i haapao ai i te parau a te arii ra? 4 E ia parau tamau mai ratou ia ’na aita e mahana tuua, e aore a‘era oia i faaroo atu, ua faaite a‘era ratou ia Hamana, ia ite ratou i ta Moredekai parau i te tupuraa; ua faaite hoi oia ia ratou e ati Iuda oia. 5 E ite a‘era Hamana, e ore Moredekai e pi‘o i raro, e ore hoi e faatura ’tu ia ’na, î roa a‘era Hamana i te riri. 6 Vahavaha ’tura râ Hamana ia rave ia Moredekai ana‘e ra; ua faaitehia hoi oia e ratou i to Moredekai nunaa: titau atura Hamana e rave i te nunaa atoa, i te ati Iuda atoa e ati noa ’‘e i te basileia atoa o Ahasueru ia pohe. 7 E tae a‘era i te marama matamua, oia hoi te marama ra ia Nisana, i te matahiti hoê ahuru e ma piti o te arii ra o Ahasueru, ua tuu ihora ratou i te Pura, oia te kelero nei, i mua ia Hamana, i tera mahana i tera mahana, i tera marama i tera marama, e tae a‘era i te ahuru ma piti o te marama, oia te marama ra o Adara. 8 Ua parau maira Hamana i te arii ra ia Ahasueru, te parahi haere nei te tahi pae taata i roto i te mau taata atoa i te mau mataeinaa atoa i to oe nei basileia; e ore hoi ta ratou ture e au i ta te taata atoa nei; e ore hoi e haapao i te ture a te arii nei: e ore hoi te arii e maitai ia vaiihohia taua mau taata nei. 9 Ia tia ia oe, e te arii ra, e parau oe ia ravehia ratou e ia mou; e na ’u e hopoi atu i te ario e hoê ahuru i te taleni na te feia e rave, a hopoi mai ai i roto i te pueraa tao‘a a te arii ra. 10 Iriti a‘era te arii i te tapea i nia i tana rima, e ua hopoi atura ia Hamana a Hamedata e ati Agaga, i te enemi o te ati Iuda. 11 Ua parau atura te arii ia Hamana, Ei ia oe te ario, e te taata atoa, na oe e rave i ta oe e hinaaro ra. 12 Tiihia ’tura te mau papai parau a te arii i reira, i te mahana hoê ahuru ma toru i te marama matamua ra, e papaihia ihora ta Hamana parau i faaite atu i te mau tavana tauturu no te arii, e te mau tavana i nia i te mau mataeinaa, e te feia atoa tei ia ratou te auvaha parau i te mau vahi atoa ra, i papaihia i te parau mau, e te reo mau o te taata atoa ra; i papaihia ma te i‘oa o te arii ra o Ahasueru i nia iho, e i tapaohia i te tapea rima o te arii ra. 13 E haponohia ’tura taua mau leta ra e te feia hopoi leta, i te mau mataeinaa atoa o te arii ra, e taparahi, e ia pohe, e ia mou roa, te mau ati Iuda atoa, o tei apî e o tei paari, te tamarii e te vahine, i te mahana hoê, i te mahana hoê ahuru ma toru i te marama hoê ahuru ma piti ra, oia te marama ra o Adara, e rave hoi i te tao‘a ra ei tao‘a. 14 O te huru ïa o taua ture i papaihia ra, ia faaite-haere-hia i te mau mataeinaa, e te taata atoa ra, e e faaineine ratou ia ineine i taua mahana ra. 15 Reva ana‘e atura taua mau vea ra, i ru i te parau a te arii ra, e faaitehia a‘era taua parau ra i te fare o te arii ra i Susana. Parahi ihora te arii raua o Hamana e inu i te uaina, area taua oire ra o Susana, ua roohia ïa i te ahoaho. 
4 Ite a‘era Moredekai i taua mau mea i faatupuhia ra, ua haehae ihora oia i tana ahu, e ua ahu ihora i te ahu oto, e te rehu auahi, haere atura i rotopu i taua oire ra, oto pii hua ’tura e oto rahi; 2 e ua haere hua maira i te uputa o te arii ra; e ore hoi te taata e tomo i te uputa o te arii ma te ahu oto. 3 E te mau mataeinaa atoa i tae na ’tu e te ture e te parau a te arii ra, e oto rahi to te ati Iuda i reira, e te haapaeraa maa, e te oto roimata, e te auê; e rave rahi tei taoto noa ma te ahu oto e te rehu auahi. 4 Ua haere atura te mau potii e te mau eunuka i ǒ Esetera, e ua faaite atura ia ’na. Oto roa a‘era taua arii vahine ra; e ua hopoi atura i te ahu e faaahu ia Moredekai, a rave mai ai i taua ahu oto ra; aita a‘era râ oia i rave atu. 5 Ua parau atura Esetera ia Hataka, i te hoê eunuka a te arii, tei haapaohia ei tiai ia ’na ra, ua tuu atura i te parau ia ’na ia Moredekai, ia ite oia i taua mea ra, e te mea i oto ai oia ra. 6 Haere atura Hataka ia Moredekai i te aroâ o te oire ra, i mua i te uputa o te arii ra. 7 Ua faaite hua maira Moredekai i taua mau parau i roohia mai ai oia ra, e te huru o te moni ta Hamana i faaite e na ’na e hopoi i te pueraa tao‘a a te arii ra ia pohe te ati Iuda ia ’na. 8 Ua tuu maira oia i te hoê i taua parau i faaauhia e i papaihia i Susana e taparahi ia ratou ra, ia faaite atu oia ia Esetera; e ua parau hua maira oia ia ’na, ia faaite hua ’tu oia ia Esetera, e ia a‘o hua ’tu ia ’na ia haere oia i roto i te arii ra, e ia ani maitai atu ia ’na, e ia faateni hua ’tu ia ’na ia ora to ’na mau taata. 9 Ua haere atura Hataka e ua faaite atura ia Esetera i te parau a Moredekai. 10 Ua parau faahou maira Esetera ia Hataka, e ua faaitoito maira ia ’na ia parau oia ia Moredekai; 11 Ua ite te mau tavini atoa o te arii, e te taata atoa no te mau mataeinaa atoa o te arii ra, e ture teie te vai nei, e te taata, e tane e te vahine atoa ia haere noa mai i te arii ra i te aumoa i roto ra, aore i parauhia, e taparahihia ïa, ia ore te arii ia faatoro atu i te sepeta auro ia ora: aita râ vau i parauhia mai e haere i roto i ǒ te arii ra e a toru a‘enei ahururaa o te mahana. 12 Ua faaite atura ratou ia Moredekai i te parau na Esetera. 13 Ua faaue atura Moredekai e parau atu ia Esetera, e na ô atu, Eiaha oe e mana‘o e, o oe te ora i te ati Iuda atoa ra, i te mea tei roto oe i te fare o te arii ra. 14 Ia mamu noa hoi oe i tena na, e tupu mai te ora o te ati Iuda na te tahi vahi ê mai; area oe e te utuafare o to metua, e mou ïa: O vai te ite e te mea teie i noaa ’i ia oe te hau i teie nei anotau? 15 Ua parau maira Esetera ia ratou, e na ô atu outou ia Moredekai; 16 A tii, a haaputuputu mai i te mau ati Iuda i Susana nei, e e haapae outou i te maa ia ’u nei, eiaha e amu, eiaha hoi e inu e ia rui toru a‘e, i te rui e te ao; e haapae atoa vau e te mau potii atoa i o ’u nei i te maa; e ore noa ’tu â te au i te ture, e haere â vau i roto i te arii ra: e ia pohe au ra, pohe noa ’tu vau. 17 Haere atura Moredekai, e ua na reira oia i ta Esetera i faaue mai ia ’na ra. 
5 E tae a‘era i te toru o te mahana, ua ahu ihora Esetera i te ahu arii no ’na, e ua tia noa ihora i te aumoa i roto roa i te fare o te arii, i tiraha tia mai i te fare o te arii ra; te parahi maira te arii i nia i te terono arii, i roto i te fare o te arii, tei fariu tia i te uputa fare ra. 2 E ia hi‘o mai te arii i te arii vahine ia Esetera, i te tia-noa-raa i roto i te aumoa, itehia maira oia e ana: e ua faatoro maira te arii i te sepeta auro i roto i tana rima, ua haafatata ’tura Esetera, ua faatiaia ’tura i te auru i taua sepeta ra. 3 Ua parau maira te arii ia ’na, Eaha to oe hinaaro, e te arii, e Esetera? eaha ta oe e ani mai? e horoahia ’tu ïa ia oe e tae noa ’tu i te afa o te basileia nei. 4 Ua parau atura Esetera, Ia tia ia oe, e te arii, e haere mai oe, o te arii, e o Hamana i te amuraa maa i faanahonahohia e au na ’na ra. 5 Ua parau maira te arii, A parau na ia Hamana e haapeepee, e na reira i ta Esetera i parau maira. Ua haere atura te arii raua o Hamana i te amuraa maa ta Esetera i faanahonaho ra. 6 Ua parau maira te arii ia Esetera i taua inuraa uaina ra, Eaha to oe na hinaaro? e horoahia ’tu ïa: eaha ta oe e ani mai? e faatiahia ïa e tae noa ’tu i te afa o te basileia nei. 7 Ua parau atura Esetera, na ô atura, To ’u hinaaro, e ta ’u e ani; 8 te itehia maira vau e te arii na, e ia tia i te arii i te horoa mai i to ’u hinaaro, e te faatia mai i ta ’u e ani atu, e haere mai â te arii e o Hamana i te amuraa maa na ’u e faanahonaho na raua, e ananahi au e na reira ai i ta te arii i parau mai nei. 9 Haere atura Hamana i taua mahana ra, ma te oaoa e te rearea o te aau; ia hi‘o râ Hamana ia Moredekai i te uputa a te arii ra, e aore oia i tia i nia, e aore hoi i hauti noa ’‘e, î roa a‘era oia i te riri ia Moredekai. 10 Faaoromai ihora râ Hamana; e tae atura i te utuafare ua tono atura i te tii i te mau hoa, e te vahine iho ia Zeresa. 11 Ua faaite atura Hamana i te hinuhinu no ’na, e te tao‘a i te rahi, e te rahi o ta ’na mau tamarii, e te faarahi hoi a te arii ia ’na, e ua faateiteihia oia i te mau taata atoa e te hui arii atoa i ǒ te arii ra. 12 E ua parau atura hoi Hamana, E, te arii vahine atoa o Esetera, aita roa a ’na taata i tuu atoa mai i roto i te amuraa maa ta ’na i faanahonaho na te arii maori râ o vau ana‘e; e ua parau-atoa-hia mai au e haere atoa ananahi, mâua o te arii i o ’na ra. 13 Eaha râ to reira faufaa, te hi‘o noa nei au i taua ati Iuda ra ia Moredekai, i te parahi-noa-raa i te uputa a te arii ra? 14 Ua parau maira ta ’na vahine o Zeresa, e te mau hoa no ’na ra, Ei rîraa te hamani ia pae ahuru kubiti i te teitei, e parau atu hoi oe i te arii ananahi, ho mai ia Moredekai e tarî i nia iho: a haere oaoa noa ’tu ai orua o te arii i taua amuraa maa ra. Faatia ’tura Hamana; e ua faaue atura i taua rîraa ra ia hamanihia.



^ (Ese. 1:1-15) Tei te anotau ia Ahasueru (o Ahasueru teie tei ia ’na te hau i na mataeinaa hoê hanere e piti ahuru ma hitu, mai Edu mai e tae noa ’tura i Kusa.) 2 Tei taua mau mahana ra to te arii to Ahasueru parahiraa i nia i te terono o to ’na ra basileia, i te fare arii ra i Susana, 3 i te toru o te matahiti o to ’na ra hau, faatupu ihora oia i te tahi amuraa maa na to ’na atoa ra feia rarahi e te mau tavini atoa no ’na ra; e te feia e parau i te nuu o to Peresia e to Medai i mua i tana aro, e te feia mana e te mau tavana o te mau mataeinaa: 4 o te faaiteraa ïa i te tao‘a rahi no to ’na ra basileia e te mana hau ê no ’na ra, e rave rahi i te mahana, hoê hanere, e vau ahuru i te mahana. 5 E hope a‘era ïa mau mahana, ua faatupu ihora te arii i te hoê amuraa maa e rui hitu a‘era, na te mau taata atoa i tae mai i te fare o te arii ra i Susana, te feia rahi e te taata rii, o roto i te aumoa i te ô i te fare o te arii ra: 6 te paruru o taua fare ra e ahu hua maitatai ïa, e te teatea, e te ninamu, e te ereere-tape-moana i haamauhia i te taura vavai uraura maitai ra, i nia i te porotata ario, e te pou sesa; i faaunaunahia te mau roi i te auro e te ario, i nia iho i te vauvau sesa uteute, e te ereere-tape-moana, e te teatea, e te ereere mau. 7 E au‘a auro hoi te farii ia faainu mai ia ratou, e ore râ e mahia ua rave i te tahi au‘a auro ê; e te uaina a te arii e rave rahi, o tei au i te arii ra. 8 Ua haapaohia te ture i taua inuraa ra; e ore e faatinahia; ua na reira hoi te arii i te feia toroa atoa i to ’na ra fare, e e haapao ratou i to te taata atoa ra hinaaro. 9 Oia atoa te arii vahine o Vaseti, ua faatupu atoa oia i te tahi amuraa maa na te mau vahine i roto i te fare o te arii ra o Ahasueru. 10 E tae a‘era i te hitu o te mahana, ia rearea te aau o te arii i te uaina, ua faaue atura oia ia Mehumana, e ia Bizeta, e ia Harabona, e ia Bigeta, e ia Abageta, e ia Zetara, e ia Karakasa, i na eunuka toohitu o tei tavini i ǒ te arii ra ia Ahasueru, 11 e aratai mai i te arii vahine ra ia Vaseti i te arii ma te korona arii atoa, e faaite i te taata e te hui arii atoa i to ’na maitai; e purotu rahi hoi to ’na. 12 Aita a‘era râ taua arii vahine ra o Vaseti i tae mai i te faaue a te arii i te vaha o te mau eunuka: riri roa a‘era te arii, tupu roa a‘era te riri i roto ia ’na. 13 Ua parau atura te arii i te mau taata paari, o tei ite i te mau peu ra, (e na reira hoi te mau parau atoa a te arii, e tuu â i te aro o te feia ite i te mau peu e te ture: 14 te parahi noa maira Karesena i pihaiiho ia ’na, e o Setara, e o Adamata, e o Taresisa, e o Meresa, e o Maresena, e o Memukana, e feia rarahi toohitu ïa no Peresia e no Medai, o tei ite ïa i te mata o te arii, e tei ia ratou hoi te toroa mana i taua basileia ra:) 15 eaha tatou i te arii vahine nei ia Vaseti i te haapaoraa i te ture, oia aore i haapao i te faaue a te arii ra a Ahasueru i te vaha o te mau eunuka?






^ ***sn himene 86 Vahine taiva ore***


Himene 86

Vahine taiva ore


(Roma 16:2)


1. Esetera, Sara, Maria, Ruta . . .

Vahine, apiti maitatai ana‘e,

E here roa nei i te Atua

Ma te faaroo mau e te taiva ore.

Te vai ra ’tu â râ ta Iehova

Farii maitai noa no to ratou faaroo.

2. Hamani maitai, itoito, taiva ore

E te tahi atu mau huru maitatai,

Haamana‘o maira teie mau vahine.

E pee ana‘e i to ratou hi‘oraa.

Mauruuru mau e tuahine ma,

O te tavini nei ma te oaoa.

3. Tuahine, vahine, ivi, mama . . .

E tavini nei, ma te aau tae mau,

Aau auraro e te haehaa ’toa.

Here rahi mau to Iehova ia outou.

Ei’ha taiâ, na te Atua mau

Outou e haamaitai, e tuahine ma.



(Hi‘o atoa Phil. 4:3; Tim. 1, 2:9, 10; Pet. 1, 3:4, 5.)





^ (Roma 16:2) Ia farii mai outou ia ’na i te Fatu nei, i tei au i te feia mo‘a ra, e tauturu mai hoi outou ia ’na i te mau mea atoa e au ia ’na ra; i tauturu na hoi oia i te taata e rave rahi, e ia ’u atoa hoi.



^ (Phil. 4:3) E parau atoa ta ’u ia oe, e tau hoa mau ra e, e tauturu oe i na vahine i rave atoa mai i te ohipa i te evanelia nei, e ia Kalemeno atoa, e te tahi pae hoa rave ohipa atoa no ’u ra, o tei papaihia to ratou i‘oa i roto i te buka ora ra.



^ (Tim. 1, 2:9, 10) e te mau vahine ra hoi, ia faanehenehe ia ratou iho i te ahu e au ra, ma te faaieie ore, e te haapao maitai; eiaha ma te rouru firi, e te auro, e te poe, e te ahu tao‘a rahi ra. 10 Ma te parau maitai râ, o tei au ïa i te mau vahine i mau i te paieti ra.



^ (Pet. 1, 3:4, 5) o te taata moe râ o te aau ra te faaunauna, i te mea tahuti ore ra, o te aau mǎrû e te mamahu, o te mea tao‘a rahi ïa i mua i te aro o te Atua. 5 I na reira hoi te mau vahine mo‘a i tiaturi i te Atua i te faaunauna ia ratou iho i tahito ra, ma te auraro maite i ta ratou iho mau tane;









^ ***ia api 130-131 Ua turu oia i te nunaa o te Atua***


Ua tamatahia te faaroo o Esetera

18. (a) No te aha Moredekai i ore ai i pi‘o i raro i mua ia Hamana? (A hi‘o atoa i te nota i raro i te api.) (b) E nafea te mau tane e te mau vahine faaroo i teie mahana e pee ai i te hi‘oraa o Moredekai?

18 Ua faatoroahia te hoê taata o Hamana te i‘oa ei faatere hau nui. E tiaraa teitei roa teie i te aorai o Ahasueru. O ’na te taata a‘o rahi o te arii e te piti o te taata mana o te hau emepera. Ua faaue roa te arii i te taata atoa e farerei ia Hamana ia pi‘o i raro ei faaturaraa ia ’na. (Ese. 3:1-4) No Moredekai, e fifi to taua ture ra. E auraro iho â o ’na i te arii ma te ore râ e faatura ore i te Atua. E ati Agaga o Hamana. E huaai ïa o ’na no Agaga, te arii Amaleka ta te peropheta Samuela i haapohe. (Sam. 1, 15:33) No to ratou ino rahi, e enemi te ati Amaleka no Iehova e no Iseraela. Ua faautuahia ïa taua nunaa taata ra e te Atua.* (Deut. 25:19) E nahea hoi te hoê ati Iuda haapao maitai e nehenehe ai e pi‘o i mua i te hoê ati Amaleka? Eita ïa. Aita iho â Moredekai i pi‘o i mua ia Hamana. E tae mai i teie mahana, ua ineine te mau tane e te mau vahine faaroo i te pohe no te pee i teie faaueraa tumu: “O te Atua ta matou e faaroo e tia ’i eiaha te taata.”—Ohi. 5:29.

19. Eaha ta Hamana i hinaaro e rave, e mea nafea to ’na paraparauraa i te arii?

19 Ua riri roa Hamana. Hinaaro atura oia e haapohe eiaha ia Moredekai noa, pauroa atoa râ te ati Iuda. Faaino atura oia i te ati Iuda i te arii, ma te parau e ‘te parare nei te hoê nunaa na te mau mataeinaa o to ’na basileia.’ Aita oia i faahiti i te i‘oa o tera mau taata, a horoa ’tu ai i te mana‘o e mea faufaa ore ratou. Te mea ino roa ’tu â, ua parau oia e aita ratou e haapao ra i te ture a te arii. E orure hau atâta ïa ratou. Ua parau oia e e tuu oia i roto i te pueraa tao‘a a te arii i te hoê tino moni rahi mau no te aufau i te haapoheraa o te taatoaraa o te ati Iuda o te hau emepera.* Horoa ’tura Ahasueru ia Hamana i to ’na tapea rima arii no te haamana i te mau faaueraa atoa ta ’na e horoa.—Ese. 3:5-10, V.C.J.S.





^ par. 18 (Ese. 3:1-4) E i muri a‘e i teie nei mau parau, ua faarahi maira te arii ra o Ahasueru ia Hamana a Hamedata, e ati Agaga, e ua faateitei a‘era ia ’na, tuu a‘era i to ’na parahiraa i nia ’‘e i to te feia rarahi i parahi i o ’na ra. 2 Ua pi‘o ana‘e ihora te mau tavini atoa o te arii, tei parahi i te uputa a te arii i raro ra, e ua faatura ia Hamana; ua na reira hoi ta te arii parau ia ’na. Aita râ Moredekai i pi‘o i raro, aore hoi i faatura ’tu ia ’na. 3 Ua parau atura te mau tavini o te arii i parahi i te uputa a te arii ra ia Moredekai, Eaha oe i ore i haapao ai i te parau a te arii ra? 4 E ia parau tamau mai ratou ia ’na aita e mahana tuua, e aore a‘era oia i faaroo atu, ua faaite a‘era ratou ia Hamana, ia ite ratou i ta Moredekai parau i te tupuraa; ua faaite hoi oia ia ratou e ati Iuda oia.



^ par. 18 (Sam. 1, 15:33) Ua parau atura râ Samuela, Mai te mau vahine i faaerehia i te tamarii i te ‘o‘e na oe ra, oia atoa to metua vahine iho i roto i te mau vahine atoa ra, e ere atoa ïa i te tamarii. E ua tapǔpǔ ihora Samuela ia Agaga e motumotu taa ê atura i Gilagala, i mua i te aro o Iehova.



^ par. 18 (Deut. 25:19) E teie nei, ia haaparahihia oe e to Atua ra e Iehova ma te hau i to mau enemi atoa e ati noa ’‘e, i nia i te fenua a to Atua ra a Iehova e horoa mai no oe ei parahiraa, e haamou oe ia Amaleka, eiaha ia faahitihia i raro a‘e i teie nei ra‘i; eiaha te reira ia moina ia oe.



^ par. 18 (Ohi. 5:29) Ua parau atura Petero e te mau aposetolo atoa ra, na ô atura, O te Atua ta matou e faaroo e tia ’i eiaha te taata.



^ par. 19 (Ese. 3:5-10) E ite a‘era Hamana, e ore Moredekai e pi‘o i raro, e ore hoi e faatura ’tu ia ’na, î roa a‘era Hamana i te riri. 6 Vahavaha ’tura râ Hamana ia rave ia Moredekai ana‘e ra; ua faaitehia hoi oia e ratou i to Moredekai nunaa: titau atura Hamana e rave i te nunaa atoa, i te ati Iuda atoa e ati noa ’‘e i te basileia atoa o Ahasueru ia pohe. 7 E tae a‘era i te marama matamua, oia hoi te marama ra ia Nisana, i te matahiti hoê ahuru e ma piti o te arii ra o Ahasueru, ua tuu ihora ratou i te Pura, oia te kelero nei, i mua ia Hamana, i tera mahana i tera mahana, i tera marama i tera marama, e tae a‘era i te ahuru ma piti o te marama, oia te marama ra o Adara. 8 Ua parau maira Hamana i te arii ra ia Ahasueru, te parahi haere nei te tahi pae taata i roto i te mau taata atoa i te mau mataeinaa atoa i to oe nei basileia; e ore hoi ta ratou ture e au i ta te taata atoa nei; e ore hoi e haapao i te ture a te arii nei: e ore hoi te arii e maitai ia vaiihohia taua mau taata nei. 9 Ia tia ia oe, e te arii ra, e parau oe ia ravehia ratou e ia mou; e na ’u e hopoi atu i te ario e hoê ahuru i te taleni na te feia e rave, a hopoi mai ai i roto i te pueraa tao‘a a te arii ra. 10 Iriti a‘era te arii i te tapea i nia i tana rima, e ua hopoi atura ia Hamana a Hamedata e ati Agaga, i te enemi o te ati Iuda.







^ par. 18 O Hamana atoa paha te ati Amaleka hopea, i te mea e ua haapohehia “te toea” o ratou i te tau o te arii Hezekia.—Par. 1, 4:43.


^ par. 19 Ua pûpû Hamana 10 000 taleni ario, e miria ïa moni farane i teie mahana. Mai te peu e o Xerxès I o Ahasueru, mea anaanatae atu â ïa teie pûpûraa a Hamana. E hinaaro hoi te arii i te moni iti rahi no te tama‘i i to Heleni. Mea maoro hoi teie opuaraa ta ’na. Mea ino roa râ te faahopearaa o taua tama‘i ra.






^ (Par. 1, 4:43) taparahi ihora ratou i te toea o te ati Amaleka i ora ra, e ua parahi ihora i reira e tae roa a‘enei i teie nei mahana.









^ ***ia api 125 Ua turu oia i te nunaa o te Atua***


2 Ta ’na tane? Ahasueru?* Mea taa ê roa teie taata i te tane ta te mau potii ati Iuda haapao maitai e hinaaro e faaipoipo! E ere roa ’tu o ’na mai ia Aberahama, tei farii ma te haehaa i te faaueraa a te Atua e faaroo ia Sara ta ’na vahine. (Gen. 21:12) Aita rea aore ra aita roa ’tu mea ta Ahasueru i ite no nia ia Iehova, te Atua o Esetera, e ta ’na mau ture. Ua ite râ oia i te mau ture Peresia, mai te ture e opani ra i te taata atoa ia tia ’tu i mua ia ’na ma te ore e titauhia mai. O te pohe te utua. Tera hoi ta Esetera e rave ra. Aita oia i titauhia. Noa ’tu râ, e haere o ’na e farerei i te arii. A piri atu ai oia i te aua i roto mai o te arii, mai reira ’tu te arii e ite mai ai ia ’na, ua mana‘o paha o ’na e e pohe oia.—A taio i te Esetera 4:11; 5:1.





^ par. 2 (Gen. 21:12) Ua parau maira râ te Atua ia Aberahama, Eiaha oe e mauiui i te tamaiti na, e i to tavini vahine na; e faaroo oe i te reo o Sara ra, e ta ’na parau atoa ta ’na i parau mai ia oe ra, e riro hoi na Isaaka taua huaai no oe ra:



^ par. 2 (Ese. 4:11) Ua ite te mau tavini atoa o te arii, e te taata atoa no te mau mataeinaa atoa o te arii ra, e ture teie te vai nei, e te taata, e tane e te vahine atoa ia haere noa mai i te arii ra i te aumoa i roto ra, aore i parauhia, e taparahihia ïa, ia ore te arii ia faatoro atu i te sepeta auro ia ora: aita râ vau i parauhia mai e haere i roto i ǒ te arii ra e a toru a‘enei ahururaa o te mahana.



^ par. 2 (Ese. 5:1) E tae a‘era i te toru o te mahana, ua ahu ihora Esetera i te ahu arii no ’na, e ua tia noa ihora i te aumoa i roto roa i te fare o te arii, i tiraha tia mai i te fare o te arii ra; te parahi maira te arii i nia i te terono arii, i roto i te fare o te arii, tei fariu tia i te uputa fare ra.







^ par. 2 Mea rahi te mana‘o ra e o Xerxès I o Ahasueru tei faatere i te hau emepera Peresia i te omuaraa 496 hou te Mesia.









^ ***ia api 133-134 Ua turu oia i te nunaa o te Atua***


Puai a‘e to ’na faaroo i to ’na riaria i te pohe

24. Mea nafea Esetera i faaite ai i te faaroo e te itoito?

24 Tae maira te taime e rave ai Esetera i ta ’na faaotiraa. Poroi ihora oia ia Moredekai ia haapae oia e pauroa te ati Iuda i Susana i te maa e toru mahana, mai ia ’na atoa. Faaoti ihora oia i ta ’na poroi ma teie parau e faaite ra i to ’na faaroo e to ’na itoito: “Ia pohe au ra, pohe noa ’tu [ïa] vau.” (Ese. 4:15-17) Putapû mau â teie mau parau poto roa! Eita e ore e ua pure rahi Esetera i tera na toru mahana, hau a‘e i na mua ’tu. Tae maira te mahana e haere ai oia e farerei i te arii. Oomo ihora oia i to ’na ahu arii nehenehe roa ’‘e ia au mai hoi te arii ia ’na, e haere atura.

25. A faataa na i te ohipa i tupu e tae roa i to Esetera tiaraa ’tu i mua i ta ’na tane.

25 Mai ta te omuaraa o teie pene e faataa ra, haere atura Esetera i te aua o te arii. A feruri na ïa i to ’na ahoaho, a taparuparu noa ’i ia Iehova. Tomo ihora oia i roto i te aua. Mai reira ’tu, e nehenehe oia e ite ia Ahasueru i nia i to ’na terono. Ua tamata paha oia i te hi‘o maitai i to ’na hoho‘a mata. Mai te peu e ua faatiaihia o ’na, eaha râ paha te maoro no ’na! Ite maira râ ta ’na tane ia ’na. Mea papu e ua maere te arii, ua mǎrû mai râ to ’na hoho‘a mata. Toro maira oia i ta ’na sepeta auro!—Ese. 5:1, 2.

26. (a) No te aha tatou e hinaaro mau ai i te itoito mai to Esetera? (b) No te aha e haamataraa noa ’i ta Esetera i rave i tera mahana?

26 Ua farii Ahasueru e faaroo ia Esetera. Ua tapea Esetera i to ’na taiva ore i te Atua e ua ineine i te pohe no te paruru i te nunaa o te Atua. E hi‘oraa o te faaroo nehenehe mau â o ’na no te mau tavini atoa a te Atua. Mea faufaa roa te mau hi‘oraa mai tera no te mau Kerisetiano mau i teie mahana. Ua parau Iesu e e itehia o vai ta ’na mau pǐpǐ mau maoti te here haapae ia ’na iho. (A taio i te Ioane 13:34, 35.) E titau pinepine taua here ra i te itoito mai to Esetera. Teie râ, i to Esetera tururaa i te nunaa o te Atua i tera mahana, e haamataraa noa ïa te reira. E nafea hoi oia e faataa ’i i te arii e e opuaraa ino ta Hamana, te taata a‘o au-roa ’‘e-hia e te arii? Eaha ta ’na e nehenehe e rave ia ora mai to ’na nunaa? E ite mai tatou i te pahonoraa i te pene 16.





^ par. 24 (Ese. 4:15-17) Ua parau maira Esetera ia ratou, e na ô atu outou ia Moredekai; 16 A tii, a haaputuputu mai i te mau ati Iuda i Susana nei, e e haapae outou i te maa ia ’u nei, eiaha e amu, eiaha hoi e inu e ia rui toru a‘e, i te rui e te ao; e haapae atoa vau e te mau potii atoa i o ’u nei i te maa; e ore noa ’tu â te au i te ture, e haere â vau i roto i te arii ra: e ia pohe au ra, pohe noa ’tu vau. 17 Haere atura Moredekai, e ua na reira oia i ta Esetera i faaue mai ia ’na ra.



^ par. 25 (Ese. 5:1, 2) E tae a‘era i te toru o te mahana, ua ahu ihora Esetera i te ahu arii no ’na, e ua tia noa ihora i te aumoa i roto roa i te fare o te arii, i tiraha tia mai i te fare o te arii ra; te parahi maira te arii i nia i te terono arii, i roto i te fare o te arii, tei fariu tia i te uputa fare ra. 2 E ia hi‘o mai te arii i te arii vahine ia Esetera, i te tia-noa-raa i roto i te aumoa, itehia maira oia e ana: e ua faatoro maira te arii i te sepeta auro i roto i tana rima, ua haafatata ’tura Esetera, ua faatiaia ’tura i te auru i taua sepeta ra.



^ par. 26 (Ioa. 13:34, 35) E tuu atu vau i te parau apî na outou, E aroha outou ia outou iho, mai ia ’u e aroha ’tu ia outou na, e aroha atoa hoi outou ia outou iho. 35 O te mea teie e ite ai te taata atoa e, e pǐpǐ outou na ’u, ia aroha outou ia outou iho.









^ ***w06 1/4 api 6 par. 5 Mana‘o faufaa o te buka a Esetera***

2:15. Ua faaite Esetera i te aau faahaihai e te hitahita ore ma te ore e ani i te tahi atu â mau tao‘a faanehenehe aore ra ahu nehenehe roa i tei horoahia e Hegai. Maoti ‘te taata moe o te aau ra te faaunauna, i te mea tahuti ore ra, o te aau mǎrû e te mamahu’ i auhia ’i Esetera e te arii.—Petero 1, 3:4.



^ par. 5 (Ese. 2:15) E tae a‘era ia Esetera, i te tamahine a Abihaila, e metua no Moredekai, o tei rave ia ’na ei tamahine na ’na ra, i te haere i roto i te arii ra, aita a‘era oia i ani, o ta te eunuka a te arii ra ta Hegai, o tei tiai i te mau vahine ra, i tuu mai. E i auhia mai Esetera i te aro o te feia atoa i hi‘o mai ia ’na ra.



^ par. 5 (Pet. 1, 3:4) o te taata moe râ o te aau ra te faaunauna, i te mea tahuti ore ra, o te aau mǎrû e te mamahu, o te mea tao‘a rahi ïa i mua i te aro o te Atua.









^ ***ia api 130-131 Ua turu oia i te nunaa o te Atua***


Ua tamatahia te faaroo o Esetera

18. (a) No te aha Moredekai i ore ai i pi‘o i raro i mua ia Hamana? (A hi‘o atoa i te nota i raro i te api.) (b) E nafea te mau tane e te mau vahine faaroo i teie mahana e pee ai i te hi‘oraa o Moredekai?

18 Ua faatoroahia te hoê taata o Hamana te i‘oa ei faatere hau nui. E tiaraa teitei roa teie i te aorai o Ahasueru. O ’na te taata a‘o rahi o te arii e te piti o te taata mana o te hau emepera. Ua faaue roa te arii i te taata atoa e farerei ia Hamana ia pi‘o i raro ei faaturaraa ia ’na. (Ese. 3:1-4) No Moredekai, e fifi to taua ture ra. E auraro iho â o ’na i te arii ma te ore râ e faatura ore i te Atua. E ati Agaga o Hamana. E huaai ïa o ’na no Agaga, te arii Amaleka ta te peropheta Samuela i haapohe. (Sam. 1, 15:33) No to ratou ino rahi, e enemi te ati Amaleka no Iehova e no Iseraela. Ua faautuahia ïa taua nunaa taata ra e te Atua.* (Deut. 25:19) E nahea hoi te hoê ati Iuda haapao maitai e nehenehe ai e pi‘o i mua i te hoê ati Amaleka? Eita ïa. Aita iho â Moredekai i pi‘o i mua ia Hamana. E tae mai i teie mahana, ua ineine te mau tane e te mau vahine faaroo i te pohe no te pee i teie faaueraa tumu: “O te Atua ta matou e faaroo e tia ’i eiaha te taata.”—Ohi. 5:29.





^ par. 18 (Ese. 3:1-4) E i muri a‘e i teie nei mau parau, ua faarahi maira te arii ra o Ahasueru ia Hamana a Hamedata, e ati Agaga, e ua faateitei a‘era ia ’na, tuu a‘era i to ’na parahiraa i nia ’‘e i to te feia rarahi i parahi i o ’na ra. 2 Ua pi‘o ana‘e ihora te mau tavini atoa o te arii, tei parahi i te uputa a te arii i raro ra, e ua faatura ia Hamana; ua na reira hoi ta te arii parau ia ’na. Aita râ Moredekai i pi‘o i raro, aore hoi i faatura ’tu ia ’na. 3 Ua parau atura te mau tavini o te arii i parahi i te uputa a te arii ra ia Moredekai, Eaha oe i ore i haapao ai i te parau a te arii ra? 4 E ia parau tamau mai ratou ia ’na aita e mahana tuua, e aore a‘era oia i faaroo atu, ua faaite a‘era ratou ia Hamana, ia ite ratou i ta Moredekai parau i te tupuraa; ua faaite hoi oia ia ratou e ati Iuda oia.



^ par. 18 (Sam. 1, 15:33) Ua parau atura râ Samuela, Mai te mau vahine i faaerehia i te tamarii i te ‘o‘e na oe ra, oia atoa to metua vahine iho i roto i te mau vahine atoa ra, e ere atoa ïa i te tamarii. E ua tapǔpǔ ihora Samuela ia Agaga e motumotu taa ê atura i Gilagala, i mua i te aro o Iehova.



^ par. 18 (Deut. 25:19) E teie nei, ia haaparahihia oe e to Atua ra e Iehova ma te hau i to mau enemi atoa e ati noa ’‘e, i nia i te fenua a to Atua ra a Iehova e horoa mai no oe ei parahiraa, e haamou oe ia Amaleka, eiaha ia faahitihia i raro a‘e i teie nei ra‘i; eiaha te reira ia moina ia oe.



^ par. 18 (Ohi. 5:29) Ua parau atura Petero e te mau aposetolo atoa ra, na ô atura, O te Atua ta matou e faaroo e tia ’i eiaha te taata.







^ par. 18 O Hamana atoa paha te ati Amaleka hopea, i te mea e ua haapohehia “te toea” o ratou i te tau o te arii Hezekia.—Par. 1, 4:43.






^ (Par. 1, 4:43) taparahi ihora ratou i te toea o te ati Amaleka i ora ra, e ua parahi ihora i reira e tae roa a‘enei i teie nei mahana.









^ ***ld api 2-3 Omuaraa parau***

Omuaraa parau

Mai te hoê papa î i te here te Atua. Petero 1, 5:6, 7

Te na ô maira te Atua: “E faaroo mai, e ora ïa . . . outou.” Isaia 55:3



^ (Pet. 1, 5:6, 7) E tena na, e faahaehaa ia outou iho i raro a‘e i te rima mana o te Atua, ia faateitei oia ia outou i te tau mau ra. 7 E huri i to outou ahoaho atoa i nia ia ’na; oia hoi te tiai mai ia outou.



^ (Isa. 55:3) E faafariu mai i to outou tari‘a, a haere mai ai ia ’u nei; e faaroo mai, e ora ïa to outou varua; e na ’u e fafau i te faufaa tamauhia ia outou; i te mau maitai i faaitehia ia Davida ra, i te mea haavare ore ra.









^ ***ll api 4-5 E nafea ia faaroo i te Atua?***

Tuhaa 1

E nafea ia faaroo i te Atua?

Ua aratai te Atua mau i te tahi mau taata ia papai i to ’na mau mana‘o i roto i te hoê buka mo‘a, te Bibilia. E parau faufaa to roto e hinaaro te Atua ia ite oe.

Ua ite te Atua eaha te mea maitai roa ’‘e no tatou e o ’na te Tumu o te paari atoa. Ma te faaroo ia ’na e noaa ’i ia oe te paari mau.—Maseli 1:5.

Te hinaaro ra te Atua ia taio te taata atoa o te fenua i te Bibilia, e vai nei na roto e rave rahi reo.

Ia hinaaro oe e faaroo i te Atua, a taio i te Bibilia e ia taa ia oe te reira.

Te paraparau maira te Atua na roto i te Bibilia. Timoteo 2, 3:16

E tauturu te mau Ite no Iehova ia oe ia taa i te Bibilia.

I te mau fenua atoa, te haapii ra ratou i te parau mau no nia i te Atua.

Mea tamoni ore teie haapiiraa. E haapii atoa oe no nia i te Atua i te Piha a te Basileia a te mau Ite no Iehova.

Te haapii ra to te ao nei no nia i te Atua. Mataio 28:19

E parau mau te Bibilia.—Ioane 17:17.

No te aha e tiaturi ai i te Atua?—Numera 23:19.



^ (Mas. 1:5) E riro te feia paari i te haapao, e e tupu to ’na ite, e noaa te ite mau i te taata haapao maitai;



^ (Tim. 2, 3:16) Te mau parau mo‘a atoa i papaihia ra e mea faaurua mai ïa e te Atua, e e mea maitai ei haapiiraa, ei a‘oraa, ei faaiteraa hapa, ei faaite mai i te parau-tia ra;



^ (Mat. 28:19) E teie nei, e haere outou e faariro i te mau fenua atoa ei pǐpǐ, a bapetizo atu ai ia ratou i roto i te i‘oa o te Metua, e no te Tamaiti, e no te Varua Maitai;



^ (Ioa. 17:17) E haamaitai oe ia ratou i te parau mau na oe; o to parau na te parau mau.



^ (Num. 23:19) E ere te Atua i te taata, a haavare mai ai oia; e ere hoi i te tamaiti a te taata, a tatarahapa ’i oia; ua parau anei oia, e eita oia e rave? ua parau anei oia, e eita oia e faatupu i te reira?









^ ***km 7/12 api 3 A tauturu i te taata ia faaroo i te Atua***

 4. Mea nafea te buka rairai Faaroo i te Atua no te ora e a muri noa ’tu i te faaineineraahia?

4 Hoê â hoho‘a to roto i teie na buka rairai. Ua faaineinehia te papai Faaroo i te Atua no te ora e a muri noa ’tu no te feia e fifi ra aore ra e haapii ra i te taio. E nehenehe atoa te reira e faaohipahia e te piahi e haapii ra i te buka rairai Faaroo i te Atua. E pahono na api e piti i te uiraa i nia i te pae aui. Taa ê atu i te mau hoho‘a, te vai atoa ra te mau faataaraa e te mau irava Bibilia. I te hiti i raro i te tahi mau api, te vai ra te tahi mau mana‘o hau e irava Bibilia e nehenehe e tauaparauhia ia au i te tupuraa o te piahi.






^ ***sn himene 71 E horoa te Atua i to ’na varua mo‘a***


Himene 71

E horoa te Atua i to ’na varua mo‘a


(Luka 11:13)


1. E Iehova Metua aroha,

Rahi a‘e oe i to ’u aau.

Teimaha nei au no te mauiui.

Na to varua e tamǎrû mai.

2. E Iehova, taata hara nei au

Tei hahi ê rave rahi taime.

Taparu nei au, aratai oe

Ia ’u maoti to varua mo‘a.

3. Ia paruparu roa hoi au

E faaitoito mai to puai rahi.

E pee au i nia mai te aeto

Maoti hoi to varua mo‘a.



(Hi‘o atoa Sal. 51:11; Ioa. 14:26; Ohi. 9:31.)





^ (Luka 11:13) E tena na, te ite na outou i te horoa i te mea maitai na ta outou tamarii, ino noa ’i outou na, e rahi atu ïa to outou Metua i te ao ra i te horoa i te Varua Maitai i te feia i ani atu ia ’na ra.



^ (Sal. 51:11) Eiaha e faa[r]ue ia ’u i mua i to aro nei, eiaha hoi e rave ê atu i to Varua Maitai ia ’u nei.



^ (Ioa. 14:26) Na te Faaa‘o râ, na te Varua Maitai ra, o ta te Metua e tono mai ma to ’u nei i‘oa ra, na ’na e haapii mai ia outou i te mau mea atoa; e e faaite faahou mai hoi ia outou i te mau parau atoa ta ’u i parau atu ia outou na.



^ (Ohi. 9:31) E hau atura to te mau ekalesia ra i reira e ati noa ’‘e Iudea atoa e Galilea, e Samaria hoi; itoito atura, e te mǎta‘u hoi i te Fatu i to ratou haerea, e ma te a‘o hoi a te Varua Maitai, rahi atura ratou.









^ ***ia api 84-87 Ua turu oia i te haamoriraa viivii ore***


1, 2. (a) Mai te aha te huru tupuraa o te nunaa Iseraela? (b) O vai ma ta Elia i faaû i nia i te mou‘a Karemela?

HI‘O noa maira Elia i te nunaa Iseraela e pauma mai ra e te rohirohi rahi i nia i te mou‘a Karemela. A marama rii mai ai i taua aahiata ra, ua ite-maitai-hia i nia i to ratou hoho‘a mata to ratou veve e te ere ra ratou i te maa. Mea aroha roa ratou, a toru matahiti e te afa ’tura te pa‘urâ-noa-raa.

2 Area na 450 peropheta a Baala e pauma atoa mai ra, mea faaoru ïa e te hae pauroa ia Elia ta Iehova peropheta. I haapohe na te arii vahine Iezebela e rave rahi tavini a Iehova. O Elia râ, te tamau noa ra ïa i te faahapa i te haamoriraa a Baala. Ua mana‘o paha tera mau tahu‘a e e taora Elia i te tauera, eita hoi e noaa i te hoê noa taata ia faaû ia ratou pauroa. (Arii 1, 18:4, 19, 20) Ua haere atoa mai te arii Ahaba na nia i to ’na pereoo arii. Eita atoa o ’na e au ia Elia.

3, 4. (a) Ua mǎta‘u paha Elia, no te aha? (b) Eaha ta tatou e hi‘o mai?

3 E riro taua mahana ra ei mahana otahi mau i roto i te oraraa o te peropheta Elia. A hi‘o noa ’i o ’na i te nunaa e pauma mai ra, ua ite o ’na e fatata ratou i te ite papu atu â o vai te mea puai a‘e, te Atua anei aore ra te feia iino. Eaha to ’na huru i te marama-roa-raa mai? Ua mǎta‘u paha o ’na, ‘e taata hoi o ’na mai ia tatou atoa te huru.’ (A taio i te Iakobo 5:17.) Papu roa, ua mo‘emo‘e roa Elia i ropu i te nunaa Iseraela taiva, to ratou arii apotata, e tera mau tahu‘a taparahi taata.—Arii 1, 18:22.

4 No te aha hoi Iseraela i û ai i teie ati? Eaha te taairaa i rotopu i teie aamu e oe? E hi‘o mai ïa tatou i te hi‘oraa o Elia tei faaite i te faaroo e te faufaaraa o te reira no tatou.

Umeumeraa maoro

5, 6. (a) Ua mau Iseraela i roto i teihea umeumeraa? (b) Mea nafea te arii Ahaba i hara roa ’i ia Iehova?

5 I te roaraa o to ’na oraraa, ua ite pinepine Elia i te tâu‘a-ore-raa e te vahavaharaa te nunaa Iseraela i te mea maitai roa ’‘e no ratou e no to ratou fenua: te haamoriraa mau ïa. Eita hoi ta Elia e nehenehe e tapea i te reira. Mea maoro to Iseraela mauraa i roto i teie umeumeraa i rotopu i te haapaoraa viivii ore e te haapaoraa hape, te haamoriraa i te Atua ra o Iehova e te haamoriraa i te idolo a te mau nunaa tapiri. I te tau o Elia, ua rahi roa ’tu te haamoriraa idolo.

6 Ua hara roa te arii Ahaba ia Iehova. Ua faaipoipo oia ia Iezebela, tamahine a te arii no Sidona. Ua faaoti Iezebela e haaparare i te haamoriraa a Baala na te fenua o Iseraela, e faaore atoa i te haamoriraa a Iehova. Hema oioi atura Ahaba i ta ’na vahine. Patu ihora oia i te hoê hiero e te hoê fata na Baala. O ’na te taata matamua i tipapa i mua i taua atua ěê ra.—Arii 1, 16:30-33.

 7. (a) No te aha mea hairiiri roa ’i te haamoriraa a Baala? (b) Eaha te haapapuraa e aita te Bibilia i hape no nia i te maororaa te pa‘urâ i te tau o Elia? (A hi‘o i te tumu parau “Ehia maororaa te tupuraa te pa‘urâ?”)

7 Mea hairiiri roa te haamoriraa a Baala. No te aha? Ua faahahi ê te reira ia Iseraela, a faarue atu ai e rave rahi ia Iehova te Atua mau. E haapaoraa faufau atoa e te aroha ore. E taiata na te vahine e te tane i roto i te mau hiero a Baala, e tupu na te mau oroa taiataraa, e e pûpûhia te tamarii ei tusia. No reira Iehova i tono ai ia Elia e faaara ia Ahaba e e tairihia te fenua i te pa‘urâ, e na te peropheta a te Atua e faaite atu i te hopea o te reira.* (Arii 1, 17:1) Tau matahiti i muri iho, tia faahou atura Elia i mua ia Ahaba, a parau atu ai e haaputuputu mai i te nunaa e te mau peropheta a Baala i te mou‘a Karemela.

Te rave-noa-hia nei te mau peu matau-roa ’‘e-hia i roto i te haamoriraa a Baala



 8. Eaha te faufaaraa o te aamu o te haamoriraa a Baala no tatou?

8 Eaha râ te faufaaraa o te aamu o te haamoriraa a Baala no tatou? E na ô paha vetahi e aita hoê a‘e, aita faahou hoi te mau hiero e te mau fata a Baala i teie mahana. E ere râ teie tupuraa i te tahi noa aamu tahito. (Roma 15:4) E “fatu” te auraa o te ta‘o “Baala.” Ua parau Iehova i to ’na nunaa ia maiti ia ’na ei “fatu,” aore ra ei “tane,” na ratou. (Isa. 54:5) I teie mahana, te ite ra paha oe e te tavini nei te taata e rave rahi fatu, eiaha râ i te Atua Mana hope. E ora noa ratou no te moni, te ohipa, te faaanaanataeraa, te navenave i te pae taatiraa aore ra no te tahi atu mau atua eita e pau ia taio, eiaha râ no Iehova. Ua maiti ïa ratou i to ratou fatu. (Mat. 6:24; a taio i te Roma 6:16.) Tapao faaite ïa e te rave-noa-hia nei te mau peu matau-roa ’‘e-hia i roto i te haamoriraa a Baala. Ia feruri maite tatou i teie umeumeraa i rotopu i te haamoriraa a Iehova e ta Baala, e nehenehe ïa tatou e maiti maitai o vai ta tatou e haamori.

“Mai te aha te maoro o tena na feaa-piti-raa?”

 9. (a) No te aha e vahi tano maitai ai te mou‘a Karemela no te faaite roa e e haavare te haamoriraa a Baala? (A hi‘o atoa i te nota i raro i te api.) (b) Eaha ta Elia i parau i te nunaa Iseraela?

9 Mai nia ’tu i te mou‘a Karemela, e itehia te pape o Kisona i raro atu, te miti Mediteranea i pihai iho mai, e te mau mou‘a no Lebanona i ǒ roa ’tu i te pae apatoerau.* I tera râ mahana taa ê mau, a hiti mai ai te mahana, mea ê roa ïa te hoho‘a. Ua mǎrô roa te fenua ruperupe ta Iehova i horoa na te nunaa Iseraela, ua paapaa roa hoi i te mahana puai, ua ino roa no te maamaa o te nunaa o te Atua. A ruru mai ai te nunaa, tapiri atura Elia e na ô atura: “Mai te aha te maoro o tena na feaa-piti-raa? o Iehova te Atua ra, a pee ia ’na; o Baala, a pee ia ’na.”—Arii 1, 18:21.

10. (a) I roto i teihea auraa i feaa piti ai te nunaa Iseraela? (b) Eaha te parau mau faufaa roa i moe i te nunaa Iseraela?

10 “Feaa-piti-raa,” eaha ïa ta Elia e hinaaro ra e parau? Aita roa ’tu i taa i te nunaa Iseraela e mea titauhia ia maiti ratou e haamori ia Iehova anei aore ra e haamori ia Baala. Ua mana‘o ratou e e nehenehe ratou e haamori ia Baala a ani atoa ’i i ta Iehova haamaitairaa. Ua na ô paha ratou: Na Baala e haamaitai i ta ratou faaapu e ta ratou mau nǎnǎ, e na “te Atua sabaota ra o Iehova” e paruru ia ratou i roto i te aroraa. (Sam. 1, 17:45) Ua moe râ ia ratou te hoê parau mau faufaa roa, aita e rave rahi i teie mahana e taa ra. Eita Iehova e hinaaro ia haamori tatou ia ’na e te tahi atu atua. Eita roa ’tu o ’na e farii i teie huru haamoriraa o te faaino ia ’na. Te titau mai ra o ’na ia haamori ia ’na ana‘e, e mea tano iho â.—A taio i te Luka 4:8.

11. I to oe mana‘o, e nafea ta Elia a‘oraa ru e tauturu ai ia oe ia hi‘opoa faahou i ta oe mau fa matamua roa e ta oe huru haamoriraa i te Atua?

11 Ua ‘feaa piti’ te nunaa Iseraela mai te hoê taata e tamata ra i te haere na nia e piti e‘a. Ua hape roa ïa ratou. Mea rahi i teie mahana e na reira atoa ra. Te vaiiho nei ratou i te tahi atu mau “fatu” ia parahi mai i roto i to ratou oraraa, a tuu atu ai i te haamoriraa a te Atua i te hiti. Ia pee tatou i te a‘oraa ru a Elia e faaea i te feaa piti, e nehenehe ïa tatou e hi‘opoa faahou i ta tatou mau fa matamua roa e ta tatou huru haamoriraa i te Atua.





^ par. 2 (Arii 1, 18:4) a taparahi ai hoi Iezebela i te mau peropheta a Iehova ra, ua rave a‘era Obadia i te hoê hanere peropheta, ua faatapuni, taipae ahuru i roto i te ana hoê, e ua faaamu i te pane e te pape.)



^ par. 2 (Arii 1, 18:19, 20) E tena na, e tono i te vea, e tii ia Iseraela atoa e haere mai ia ’u nei, i te mou‘a nei ia Karemela, e te mau peropheta o Baala e maha atoa hanere e pae ahuru, e na peropheta o te vahi uru raau, e maha hanere, o tei amu i te maa i te amuraa a Iezebela ra. 20 Ua tono a‘era Ahaba i te vea ia Iseraela atoa, e ua haaputu mai i te mau peropheta i te mou‘a ra o Karemela.



^ par. 3 (Iak. 5:17) E taata mau â hoi Elia mai ia tatou atoa te huru, e i pure u‘ana ’tura oia, e eiaha ei ûa; aore a‘era hoi e ûa i mairi mai i nia i te fenua, e a toru a‘era matahiti, a ono a‘era hoi marama.



^ par. 3 (Arii 1, 18:22) Ua parau maira Elia i te mau taata atoa, O vau ana‘e nei tei toe i te mau peropheta a Iehova; area te mau peropheta a Baala, e maha ïa hanere e pae ahuru.



^ par. 6 (Arii 1, 16:30-33) Hamani ino rahi to Ahaba a Omeri i te aro o Iehova, hau ê atura ta ’na i tei na mua atoa ia ’na ra. 31 E mai te mea e, e iti ïa hara ia haapao oia i te mau hara atoa a Ieroboama a Nebata ra, ua rave ihora oia i te tamahine a te arii o Sidona a Eta-baala ia Iezebela ei vahine na ’na; ua tii atura, ua haamori ia Baala, e ua faaroo ia ’na: 32 na faatia hoi oia i te tahi fata na Baala i roto i te fare o Baala, i faatiahia e ana i Samaria. 33 Ua faatupu ihora hoi Ahaba i te vahi uru raau. Rahi atura to Ahaba faaririraa ’tu i te Atua o Iseraela ia Iehova, i to te mau arii o Iseraela i na mua ia ’na ra.



^ par. 7 (Arii 1, 17:1) Ua parau maira te peropheta ra o Elia i Tisebi, no te mau taata i Gileada, ia Ahaba, Te ora ra te Atua o Iseraela o Iehova, ta ’u e tia noa nei i mua i tana aro, e ore e hauhia, e ore hoi e ûa, i eie nei pue matahiti, maori râ ia parauhia e au ra.



^ par. 8 (Roma 15:4) Te mau parau atoa hoi i papaihia i mutaa ihora, i papaihia ïa ia ite tatou; ia noaa to tatou tiairaa, i te faaoromai e te mahanahana o te parau i papaihia ra.



^ par. 8 (Isa. 54:5) O tei hamani hoi ia oe ra, o to tane ïa, o Iehova sabaota ra to ’na i‘oa; e o tei faaora hoi ia oe ra, o Tei Mo‘a ïa i Iseraela nei, o te Atua no te mau fenua atoa nei to ’na i‘oa.



^ par. 8 (Mat. 6:24) E ore te taata e tia ia faaroo i te fatu toopiti; e riro oia i te au ore atu i te hoê, e te hinaaro atu i te tahi; e aore ra, e riro i te au atu i te hoê, e te faarue taue i te tahi. O outou nei hoi, e ore e tia ia faaroo i te Atua e te Mamona.



^ par. 8 (Roma 6:16) Aita outou i ite e, o ta outou i horoa ia outou iho ei tavini ei faaroo atu ia ’na, e tavini ïa outou no ’na no ta outou e faaroo ra; no te ino ra e pohe atu, no te reira ïa, no te haapao e noaa ’tu te parau-tia ra, no te reira ïa?



^ par. 9 (Arii 1, 18:21) Ua haere maira Elia i te mau taata atoa ra, ua na ô maira, Mai te aha te maoro o tena na feaa-piti-raa? o Iehova te Atua ra, a pee ia ’na; o Baala, a pee ia ’na. Aita a‘era te mau taata atoa ra i parau noa mai.



^ par. 10 (Sam. 1, 17:45) Ua parau atura Davida i taua Philiseti ra, Te haere maira oe ia ’u nei, ma te ‘o‘e, e te mahae, e te paruru; te haere atu nei râ vau ia oe, ma te i‘oa o te Atua sabaota ra o Iehova, te Atua no te nuu a Iseraela ra, tei vahavahahia e oe ra.



^ par. 10 (Luka 4:8) Ua parau atura Iesu, na ô atura, E haere ê atu oe, e Satani, ua papaihia e, O te Fatu ra o te Atua ta oe e tahopu, e oia ana‘e ra ta oe e haamori.







^ par. 7 A hi‘o i te tumu parau “Ehia maororaa te tupuraa te pa‘urâ?”


^ par. 9 E mou‘a heeuri te mou‘a Karemela, e pinepine hoi te mata‘i no tai mai i te faahaere mai i te ûa e te hupe rahi. E au ra e i nia i teie mou‘a e haamorihia ’i Baala, no te mea te parauhia ra e na ’na e faatopa mai i te ûa. I teie nei râ e ua mǎrô teie mou‘a, e vahi tano maitai ïa teie no te faaite roa e e haavare te haamoriraa a Baala.









^ ***ia api 86 Ua turu oia i te haamoriraa viivii ore***

Ehia maororaa te tupuraa te pa‘urâ?


I to Elia faaararaa i te arii Ahaba e fatata te pa‘urâ i te hope, tei “te toru [ïa] o te matahiti,” o te taiohia mai te mahana i faaite ai Elia e e tupu te pa‘urâ. (Arii 1, 18:1) Ua parau atu Elia e e faatopa mai Iehova i te ûa. Aita i maoro, ûa maira. E mana‘o paha ïa vetahi e ua mau te pa‘urâ i te toruraa o te matahiti. Aita ïa i raea e toru matahiti. Area Iesu raua Iakobo, te parau mai ra ïa e e toru matahiti e e ono ava‘e te pa‘urâ-noa-raa. (Luka 4:25; Iak. 5:17) Ua hape anei ïa te Bibilia?

Aita roa ’tu. I Iseraela i tahito ra, i te tahi taime e haere roa e ono ava‘e te tau mǎrô. I to Elia faaararaa ia Ahaba e e tupu te pa‘urâ, ua haamata ê na te tau mǎrô. Te auraa ïa e ua haamata te pa‘urâ fatata e ono ava‘e na mua ’tu. No reira, i to Elia faaiteraa i “te toru o te matahiti” e e hope te pa‘urâ, ua haamata ê na te pa‘urâ fatata ’tura e toru matahiti e te afa. Tera iho â. E toru matahiti e e ono ava‘e i muri iho i ruru ai te nunaa Iseraela taatoa i nia i te mou‘a Karemela no te tamataraa rahi.

Eaha râ te huru o te nunaa i to Elia faaararaa e e tupu te pa‘urâ? I tiaturi na ratou e na Baala e faatere i te mau ata, o ’na te atua e faatopa mai i te ûa, a hope atu ai te tau mǎrô. A maoro roa ’i taua tau mǎrô ra, ua uiui paha ratou: ‘Teihea roa Baala? Afea o ’na e faatopa mai ai i te ûa?’ Eita e ore e ua inoino roa te feia haamori ia Baala i to Elia faaararaa e e ore roa e ûa, e ore atoa e hupehia tae roa i te taime e faaite ai o ’na i te hopea o te reira.—Arii 1, 17:1.







^ (Arii 1, 18:1) E rave rahi a‘era te mahana i mairi, ua tae i te toru o te matahiti, i tae mai ai te parau a Iehova ia Elia ra, na ô maira, A haere, e faaite ia Ahaba; e na ’u e hopoi atu i to ûa i nia i te fenua nei;



^ (Luka 4:25) E parau mau râ teie ta ’u e parau atu ia outou nei, e rave rahi te vahine ivi i Iseraela i te anotau ia Elia, a opanihia ’i te ra‘i ra, e e toru matahiti e ono hoi marama ati paatoa a‘era taua fenua ra i te o‘e rahi.



^ (Iak. 5:17) E taata mau â hoi Elia mai ia tatou atoa te huru, e i pure u‘ana ’tura oia, e eiaha ei ûa; aore a‘era hoi e ûa i mairi mai i nia i te fenua, e a toru a‘era matahiti, a ono a‘era hoi marama.



^ (Arii 1, 17:1) Ua parau maira te peropheta ra o Elia i Tisebi, no te mau taata i Gileada, ia Ahaba, Te ora ra te Atua o Iseraela o Iehova, ta ’u e tia noa nei i mua i tana aro, e ore e hauhia, e ore hoi e ûa, i eie nei pue matahiti, maori râ ia parauhia e au ra.









^ ***snnw himene 149 Mauruuru no te hoo***


Himene 149

Mauruuru no te hoo


Rave mai:

	  Papai noa



	  Papai e te nota atoa





(Luka 22:20)


	             To mua nei matou to

terono Iehova

No te ô faufaa roa

ta oe pûpû mai:

To Tamaiti here mau ia

ora matou.

E tusia otahi roa

ta oe ho mai.

(FAAHO‘IRAA)

Ho mai oia to ’na ora,

To ’na toto tiamâ ’i matou.

Mauruuru roa

ia oe e a muri noa ’tu.





	             Tusia aau tae mau pûpû

mai te Mesia,

To ’na ora tia roa

no to ’na here rahi.

E tiaturiraa to matou

i teie nei.

E fana‘o i te ora

a muri noa ’tu.

(FAAHO‘IRAA)

Ho mai oia to ’na ora,

To ’na toto tiamâ ’i matou.

Mauruuru roa

ia oe e a muri noa ’tu.









(Hi‘o atoa Heb. 9:13, 14; Pet. 1, 1:18, 19.)





^ (Luka 22:20) E ua na reira atoa hoi i te au‘a ia oti a‘e te amuraa, na ô atura, Teie nei au‘a, o te faufaa apî ïa i to ’u nei toto, e haamaniihia no outou nei.



^ (Heb. 9:13, 14) I mo‘a ’tura te taata, e mâ ’tura te tino i te toto puaatoro, e to te puaaniho, e te rehu puaatoro ufa apî i pîpîhia i nia i te feia i viivii ra; 14 a tae ai hoi i te toto o te Mesia ra, o tei pûpû ia ’na iho ma te ino ore i te Atua, i te turu o te Varua pohe ore ra, e rahi atu ïa te mâ o to outou aau i te ohipa pohe, ia haamori outou i te Atua ora ra?



^ (Pet. 1, 1:18, 19) ua ite hoi outou e aore outou i hoohia i te mea e ino noa ra, mai te ario e te auro, i ta outou parau faufaa ore i tuuhia mai e to outou hui metua ra; 19 i te toto tao‘a râ o te Mesia ra, mai to te arenio ino ore e te ma‘i ore:















^ (Ese. 1:1-5:14) Tei te anotau ia Ahasueru (o Ahasueru teie tei ia ’na te hau i na mataeinaa hoê hanere e piti ahuru ma hitu, mai Edu mai e tae noa ’tura i Kusa.) 2 Tei taua mau mahana ra to te arii to Ahasueru parahiraa i nia i te terono o to ’na ra basileia, i te fare arii ra i Susana, 3 i te toru o te matahiti o to ’na ra hau, faatupu ihora oia i te tahi amuraa maa na to ’na atoa ra feia rarahi e te mau tavini atoa no ’na ra; e te feia e parau i te nuu o to Peresia e to Medai i mua i tana aro, e te feia mana e te mau tavana o te mau mataeinaa: 4 o te faaiteraa ïa i te tao‘a rahi no to ’na ra basileia e te mana hau ê no ’na ra, e rave rahi i te mahana, hoê hanere, e vau ahuru i te mahana. 5 E hope a‘era ïa mau mahana, ua faatupu ihora te arii i te hoê amuraa maa e rui hitu a‘era, na te mau taata atoa i tae mai i te fare o te arii ra i Susana, te feia rahi e te taata rii, o roto i te aumoa i te ô i te fare o te arii ra: 6 te paruru o taua fare ra e ahu hua maitatai ïa, e te teatea, e te ninamu, e te ereere-tape-moana i haamauhia i te taura vavai uraura maitai ra, i nia i te porotata ario, e te pou sesa; i faaunaunahia te mau roi i te auro e te ario, i nia iho i te vauvau sesa uteute, e te ereere-tape-moana, e te teatea, e te ereere mau. 7 E au‘a auro hoi te farii ia faainu mai ia ratou, e ore râ e mahia ua rave i te tahi au‘a auro ê; e te uaina a te arii e rave rahi, o tei au i te arii ra. 8 Ua haapaohia te ture i taua inuraa ra; e ore e faatinahia; ua na reira hoi te arii i te feia toroa atoa i to ’na ra fare, e e haapao ratou i to te taata atoa ra hinaaro. 9 Oia atoa te arii vahine o Vaseti, ua faatupu atoa oia i te tahi amuraa maa na te mau vahine i roto i te fare o te arii ra o Ahasueru. 10 E tae a‘era i te hitu o te mahana, ia rearea te aau o te arii i te uaina, ua faaue atura oia ia Mehumana, e ia Bizeta, e ia Harabona, e ia Bigeta, e ia Abageta, e ia Zetara, e ia Karakasa, i na eunuka toohitu o tei tavini i ǒ te arii ra ia Ahasueru, 11 e aratai mai i te arii vahine ra ia Vaseti i te arii ma te korona arii atoa, e faaite i te taata e te hui arii atoa i to ’na maitai; e purotu rahi hoi to ’na. 12 Aita a‘era râ taua arii vahine ra o Vaseti i tae mai i te faaue a te arii i te vaha o te mau eunuka: riri roa a‘era te arii, tupu roa a‘era te riri i roto ia ’na. 13 Ua parau atura te arii i te mau taata paari, o tei ite i te mau peu ra, (e na reira hoi te mau parau atoa a te arii, e tuu â i te aro o te feia ite i te mau peu e te ture: 14 te parahi noa maira Karesena i pihaiiho ia ’na, e o Setara, e o Adamata, e o Taresisa, e o Meresa, e o Maresena, e o Memukana, e feia rarahi toohitu ïa no Peresia e no Medai, o tei ite ïa i te mata o te arii, e tei ia ratou hoi te toroa mana i taua basileia ra:) 15 eaha tatou i te arii vahine nei ia Vaseti i te haapaoraa i te ture, oia aore i haapao i te faaue a te arii ra a Ahasueru i te vaha o te mau eunuka? 16 Ua parau maira Memukana i te aro o te arii e te mau arii atoa ra, E ere o te arii ana‘e ra tei hamani-ino-hia e te arii vahine nei e Vaseti, o te mau arii atoa râ, e te mau taata atoa i te mau fenua o te arii nei o Ahasueru. 17 E riro hoi taua parau a te arii vahine nei i te purara i te mau vahine atoa, e vahavaha mai hoi ratou i ta ratou mau tane, ia itea te roo e, Ua faaue te arii ra o Ahasueru i te arii vahine ia Vaseti ia arataihia mai i mua i tana aro, e aita a‘era oia i tae. 18 Oia atoa te mau vahine mana i Peresia e to Medai, o tei ite i taua parau a te arii vahine nei, e riro i te parau i te feia mana i ǒ te arii nei; tupu atura te vahavaha e te inoino. 19 Ia tia ia oe, e te arii, ei parau na te arii ta ’na e faatupu, e ia papaihia hoi taua parau ra i roto i te ture a to Peresia e to Medai, ia ore roa ia faaorehia, E eiaha Vaseti e haere faahou mai i mua i te aro o te arii o Ahasueru, e tuu atu hoi te arii i to ’na fenua arii ra na te hoê o tei huru maitai a‘e ia ’na. 20 E ua oti ana‘e te parau a te arii ra i te faaitehia e ati noa ’‘e tona fenua, (e fenua rahi roa,) e riro te mau vahine i te auraro maite i ta ratou mau tane, o tei teitei e tei haehaa. 21 Au a‘era taua a‘o ra i te arii e taua hui arii atoa ra; e ua na reira hoi taua arii ra i ta Memukana i a‘o maira: 22 ua hapono a‘era hoi oia i te leta ana‘e i te mau fenua o te arii ra, e ati a‘era taua mau fenua ra, i te parau i papaihia e to te reira fenua, i te nunaa o ta ratou iho parau, e ia hau â te tane i to ’na iho utuafare, e e faaitehia i ta ratou iho parau mau ta ’na e parau. 
2 E i muri a‘e i teie nei mau parau, maha a‘era te riri o te arii ra o Ahasueru, ua mana‘o a‘era oia i Vaseti, e ta ’na i rave, e te parau i faatiahia no ’na ra. 2 Ua parau atura te mau tavini o te arii tei tavini ia ’na ra, Ei potii rii apî e te purotu te imi na te arii; 3 e faataa na râ te arii i te feia toroa i te mau mataeinaa atoa i to ’na ra basileia, e na ratou e haaputu mai i te mau paretenia maitatai atoa i te fare o te arii ra i Susana, i te fare o te mau vahine, i raro a‘e i te eunuka a te arii ra ia Hegai tei tiai i te mau vahine ra; a hopoi atu ai i te mau peu no to ratou tamâraa: 4 e te vahine i auhia e te arii ra, ei arii vahine ïa ei mono ia Vaseti. Mauruuru a‘era te arii i taua parau ra, e ua na reira ’tura oia. 5 Tei taua fare arii ra o Susana te hoê ati Iuda, o Moredekai te i‘oa, e tamaiti na Iaira a Simei, a Kisa, e ati Beniamina; 6 o tei hopoi-atoa-hia mai Ierusalema ’tu i roto i te mau tîtî ra, ratou e te arii o Iuda o Iekonia, tei hopoi-ê-hia e te arii o Babulonia ra, e Nebukanesa. 7 E na ’na i faaamu ia Hadasa; oia hoi o Esetera, e tamahine na tana metua; aita hoi o ’na e metua tane aore hoi e metua vahine, e vahine maitai i te tupuraa e te huru o te mata; o tei ravehia ïa e Moredekai ei tamahine na ’na i te poheraa te metua tane e te metua vahine ra. 8 E itea a‘era te parau a te arii e tei faatiahia e ana ra, e rave rahi hoi te vahine apî i putuputu i te fare arii ra i Susana, i te tiai ra ia Hegai, ua aratai-atoa-hia Esetera i te fare o te arii ra, ia Hegai, o tei tiai i te mau vahine ra. 9 Au maite a‘era oia i taua vahine ra, e itehia oia e ana; e aore a‘era i roaroa, ua hopoi atura i te mau peu o te tamâraa, e ta ’na ra mau tufaa i haapaohia ra: e na paretenia toohitu i maitihia no roto i te fare o te arii ra; e ua tuu atura ia ’na e ta ’na atoa ra mau paretenia i te vahi maitai i te fare o te mau vahine ra. 10 Aita Esetera i fa‘i i to ’na nunaa, e to ’na fetii: ua oti hoi oia i te a‘ohia e Moredekai e eiaha oia e fa‘i. 11 E tia hoi Moredekai i te hahaere-noa-raa i te mau mahana atoa na mua ’‘e i te aumoa i te fare o te mau vahine ra, ia ite oia ia Esetera i te huru, e to ’na ra parauraahia mai. 12 Ua oti ana‘e na marama hoê ahuru ma piti, o ta te ture ïa parau i te mau vahine, e aratai tataitahihia ’i te mau vahine i te arii ra ia Ahasueru, o te huru ïa o te mau mahana i hope i te tamâraa; e ono marama no te mono‘i ra e mura, e ono hoi marama no te mau raau no‘ano‘a atoa, e te mau mea i rave-atoa-hia e ratou no te tamâraa ra. 13 Ua aratai-ana‘e-hia te vahine i te arii ra, o ta ’na ra i hinaaro i te rave no roto i taua fare o te vahine ra e hopoi i te fare o te arii, ua horoahia ’tu ïa. 14 Ia ahiahi e haere ai, e ia ao e ho‘i mai ai i roto i te piti o te fare o te mau vahine ra, i te eunuka a te arii ra, ia Sasagaza, o tei tiai i te mau vahine; e ore oia e ho‘i faahou i roto i te arii ra, ia au mai râ te arii ia ’na, e ia faahiti mai i te i‘oa ra. 15 E tae a‘era ia Esetera, i te tamahine a Abihaila, e metua no Moredekai, o tei rave ia ’na ei tamahine na ’na ra, i te haere i roto i te arii ra, aita a‘era oia i ani, o ta te eunuka a te arii ra ta Hegai, o tei tiai i te mau vahine ra, i tuu mai. E i auhia mai Esetera i te aro o te feia atoa i hi‘o mai ia ’na ra. 16 Arataihia ’tura Esetera i te arii ra ia Ahasueru, i roto i te fare o te arii ra, i te marama hoê ahuru, i te marama ra ia Tebeta, i te hitu o te matahiti o to ’na ra hau. 17 Hau atura to te arii hinaaro ia Esetera i te mau vahine atoa, herehia mai hoi oia e ana i te mau paretenia atoa; i tuu mai ai hoi oia i te korona arii i nia i tana upoo, e ua faariro ia ’na ei arii vahine ei mono ia Vaseti. 18 Ua faatupu ihora te arii i te hoê amuraa maa rahi e oroa faaipoiporaa na Esetera, na te hui arii e te mau taata atoa no ’na ra; e ua tuu atura oia i te mǎrû i te mau mataeinaa, e ua horoa i te tao‘a, i tei au i te arii ra. 19 E putuputu faahou maira te mau paretenia ra, te parahi noa maira Moredekai i te uputa a te arii ra; 20 e aore hoi Esetera i fa‘i i to ’na nunaa e to ’na fetii; tei a‘ohia mai oia e Moredekai ra: e faaroo â hoi Esetera ia Moredekai, mai ia ’na atoa i faaroo a faaamuhia ’i oia e ana ra. 21 E tei taua mau mahana ra, ia Moredekai i parahi i te uputa a te arii ra, ua riri ihora na eunuka toopiti a te arii ra, e pue tiai uputa o Bigatana e o Teresa, e ua imi ihora i te ravea e taparahi i taua arii ra ia Ahasueru. 22 Ite a‘era hoi Moredekai e ua faaite atura i te arii vahine ra ia Esetera, e ua faaite a‘era Esetera i te arii, e to ’na ite ia Moredekai. 23 E imihia ihora taua parau ra e ua itea; rîhia ’tura raua i nia i te raau: papaihia ihora i roto i te buka, te parau o te mau mahana i te aro o te arii ra. 
3 E i muri a‘e i teie nei mau parau, ua faarahi maira te arii ra o Ahasueru ia Hamana a Hamedata, e ati Agaga, e ua faateitei a‘era ia ’na, tuu a‘era i to ’na parahiraa i nia ’‘e i to te feia rarahi i parahi i o ’na ra. 2 Ua pi‘o ana‘e ihora te mau tavini atoa o te arii, tei parahi i te uputa a te arii i raro ra, e ua faatura ia Hamana; ua na reira hoi ta te arii parau ia ’na. Aita râ Moredekai i pi‘o i raro, aore hoi i faatura ’tu ia ’na. 3 Ua parau atura te mau tavini o te arii i parahi i te uputa a te arii ra ia Moredekai, Eaha oe i ore i haapao ai i te parau a te arii ra? 4 E ia parau tamau mai ratou ia ’na aita e mahana tuua, e aore a‘era oia i faaroo atu, ua faaite a‘era ratou ia Hamana, ia ite ratou i ta Moredekai parau i te tupuraa; ua faaite hoi oia ia ratou e ati Iuda oia. 5 E ite a‘era Hamana, e ore Moredekai e pi‘o i raro, e ore hoi e faatura ’tu ia ’na, î roa a‘era Hamana i te riri. 6 Vahavaha ’tura râ Hamana ia rave ia Moredekai ana‘e ra; ua faaitehia hoi oia e ratou i to Moredekai nunaa: titau atura Hamana e rave i te nunaa atoa, i te ati Iuda atoa e ati noa ’‘e i te basileia atoa o Ahasueru ia pohe. 7 E tae a‘era i te marama matamua, oia hoi te marama ra ia Nisana, i te matahiti hoê ahuru e ma piti o te arii ra o Ahasueru, ua tuu ihora ratou i te Pura, oia te kelero nei, i mua ia Hamana, i tera mahana i tera mahana, i tera marama i tera marama, e tae a‘era i te ahuru ma piti o te marama, oia te marama ra o Adara. 8 Ua parau maira Hamana i te arii ra ia Ahasueru, te parahi haere nei te tahi pae taata i roto i te mau taata atoa i te mau mataeinaa atoa i to oe nei basileia; e ore hoi ta ratou ture e au i ta te taata atoa nei; e ore hoi e haapao i te ture a te arii nei: e ore hoi te arii e maitai ia vaiihohia taua mau taata nei. 9 Ia tia ia oe, e te arii ra, e parau oe ia ravehia ratou e ia mou; e na ’u e hopoi atu i te ario e hoê ahuru i te taleni na te feia e rave, a hopoi mai ai i roto i te pueraa tao‘a a te arii ra. 10 Iriti a‘era te arii i te tapea i nia i tana rima, e ua hopoi atura ia Hamana a Hamedata e ati Agaga, i te enemi o te ati Iuda. 11 Ua parau atura te arii ia Hamana, Ei ia oe te ario, e te taata atoa, na oe e rave i ta oe e hinaaro ra. 12 Tiihia ’tura te mau papai parau a te arii i reira, i te mahana hoê ahuru ma toru i te marama matamua ra, e papaihia ihora ta Hamana parau i faaite atu i te mau tavana tauturu no te arii, e te mau tavana i nia i te mau mataeinaa, e te feia atoa tei ia ratou te auvaha parau i te mau vahi atoa ra, i papaihia i te parau mau, e te reo mau o te taata atoa ra; i papaihia ma te i‘oa o te arii ra o Ahasueru i nia iho, e i tapaohia i te tapea rima o te arii ra. 13 E haponohia ’tura taua mau leta ra e te feia hopoi leta, i te mau mataeinaa atoa o te arii ra, e taparahi, e ia pohe, e ia mou roa, te mau ati Iuda atoa, o tei apî e o tei paari, te tamarii e te vahine, i te mahana hoê, i te mahana hoê ahuru ma toru i te marama hoê ahuru ma piti ra, oia te marama ra o Adara, e rave hoi i te tao‘a ra ei tao‘a. 14 O te huru ïa o taua ture i papaihia ra, ia faaite-haere-hia i te mau mataeinaa, e te taata atoa ra, e e faaineine ratou ia ineine i taua mahana ra. 15 Reva ana‘e atura taua mau vea ra, i ru i te parau a te arii ra, e faaitehia a‘era taua parau ra i te fare o te arii ra i Susana. Parahi ihora te arii raua o Hamana e inu i te uaina, area taua oire ra o Susana, ua roohia ïa i te ahoaho. 
4 Ite a‘era Moredekai i taua mau mea i faatupuhia ra, ua haehae ihora oia i tana ahu, e ua ahu ihora i te ahu oto, e te rehu auahi, haere atura i rotopu i taua oire ra, oto pii hua ’tura e oto rahi; 2 e ua haere hua maira i te uputa o te arii ra; e ore hoi te taata e tomo i te uputa o te arii ma te ahu oto. 3 E te mau mataeinaa atoa i tae na ’tu e te ture e te parau a te arii ra, e oto rahi to te ati Iuda i reira, e te haapaeraa maa, e te oto roimata, e te auê; e rave rahi tei taoto noa ma te ahu oto e te rehu auahi. 4 Ua haere atura te mau potii e te mau eunuka i ǒ Esetera, e ua faaite atura ia ’na. Oto roa a‘era taua arii vahine ra; e ua hopoi atura i te ahu e faaahu ia Moredekai, a rave mai ai i taua ahu oto ra; aita a‘era râ oia i rave atu. 5 Ua parau atura Esetera ia Hataka, i te hoê eunuka a te arii, tei haapaohia ei tiai ia ’na ra, ua tuu atura i te parau ia ’na ia Moredekai, ia ite oia i taua mea ra, e te mea i oto ai oia ra. 6 Haere atura Hataka ia Moredekai i te aroâ o te oire ra, i mua i te uputa o te arii ra. 7 Ua faaite hua maira Moredekai i taua mau parau i roohia mai ai oia ra, e te huru o te moni ta Hamana i faaite e na ’na e hopoi i te pueraa tao‘a a te arii ra ia pohe te ati Iuda ia ’na. 8 Ua tuu maira oia i te hoê i taua parau i faaauhia e i papaihia i Susana e taparahi ia ratou ra, ia faaite atu oia ia Esetera; e ua parau hua maira oia ia ’na, ia faaite hua ’tu oia ia Esetera, e ia a‘o hua ’tu ia ’na ia haere oia i roto i te arii ra, e ia ani maitai atu ia ’na, e ia faateni hua ’tu ia ’na ia ora to ’na mau taata. 9 Ua haere atura Hataka e ua faaite atura ia Esetera i te parau a Moredekai. 10 Ua parau faahou maira Esetera ia Hataka, e ua faaitoito maira ia ’na ia parau oia ia Moredekai; 11 Ua ite te mau tavini atoa o te arii, e te taata atoa no te mau mataeinaa atoa o te arii ra, e ture teie te vai nei, e te taata, e tane e te vahine atoa ia haere noa mai i te arii ra i te aumoa i roto ra, aore i parauhia, e taparahihia ïa, ia ore te arii ia faatoro atu i te sepeta auro ia ora: aita râ vau i parauhia mai e haere i roto i ǒ te arii ra e a toru a‘enei ahururaa o te mahana. 12 Ua faaite atura ratou ia Moredekai i te parau na Esetera. 13 Ua faaue atura Moredekai e parau atu ia Esetera, e na ô atu, Eiaha oe e mana‘o e, o oe te ora i te ati Iuda atoa ra, i te mea tei roto oe i te fare o te arii ra. 14 Ia mamu noa hoi oe i tena na, e tupu mai te ora o te ati Iuda na te tahi vahi ê mai; area oe e te utuafare o to metua, e mou ïa: O vai te ite e te mea teie i noaa ’i ia oe te hau i teie nei anotau? 15 Ua parau maira Esetera ia ratou, e na ô atu outou ia Moredekai; 16 A tii, a haaputuputu mai i te mau ati Iuda i Susana nei, e e haapae outou i te maa ia ’u nei, eiaha e amu, eiaha hoi e inu e ia rui toru a‘e, i te rui e te ao; e haapae atoa vau e te mau potii atoa i o ’u nei i te maa; e ore noa ’tu â te au i te ture, e haere â vau i roto i te arii ra: e ia pohe au ra, pohe noa ’tu vau. 17 Haere atura Moredekai, e ua na reira oia i ta Esetera i faaue mai ia ’na ra. 
5 E tae a‘era i te toru o te mahana, ua ahu ihora Esetera i te ahu arii no ’na, e ua tia noa ihora i te aumoa i roto roa i te fare o te arii, i tiraha tia mai i te fare o te arii ra; te parahi maira te arii i nia i te terono arii, i roto i te fare o te arii, tei fariu tia i te uputa fare ra. 2 E ia hi‘o mai te arii i te arii vahine ia Esetera, i te tia-noa-raa i roto i te aumoa, itehia maira oia e ana: e ua faatoro maira te arii i te sepeta auro i roto i tana rima, ua haafatata ’tura Esetera, ua faatiaia ’tura i te auru i taua sepeta ra. 3 Ua parau maira te arii ia ’na, Eaha to oe hinaaro, e te arii, e Esetera? eaha ta oe e ani mai? e horoahia ’tu ïa ia oe e tae noa ’tu i te afa o te basileia nei. 4 Ua parau atura Esetera, Ia tia ia oe, e te arii, e haere mai oe, o te arii, e o Hamana i te amuraa maa i faanahonahohia e au na ’na ra. 5 Ua parau maira te arii, A parau na ia Hamana e haapeepee, e na reira i ta Esetera i parau maira. Ua haere atura te arii raua o Hamana i te amuraa maa ta Esetera i faanahonaho ra. 6 Ua parau maira te arii ia Esetera i taua inuraa uaina ra, Eaha to oe na hinaaro? e horoahia ’tu ïa: eaha ta oe e ani mai? e faatiahia ïa e tae noa ’tu i te afa o te basileia nei. 7 Ua parau atura Esetera, na ô atura, To ’u hinaaro, e ta ’u e ani; 8 te itehia maira vau e te arii na, e ia tia i te arii i te horoa mai i to ’u hinaaro, e te faatia mai i ta ’u e ani atu, e haere mai â te arii e o Hamana i te amuraa maa na ’u e faanahonaho na raua, e ananahi au e na reira ai i ta te arii i parau mai nei. 9 Haere atura Hamana i taua mahana ra, ma te oaoa e te rearea o te aau; ia hi‘o râ Hamana ia Moredekai i te uputa a te arii ra, e aore oia i tia i nia, e aore hoi i hauti noa ’‘e, î roa a‘era oia i te riri ia Moredekai. 10 Faaoromai ihora râ Hamana; e tae atura i te utuafare ua tono atura i te tii i te mau hoa, e te vahine iho ia Zeresa. 11 Ua faaite atura Hamana i te hinuhinu no ’na, e te tao‘a i te rahi, e te rahi o ta ’na mau tamarii, e te faarahi hoi a te arii ia ’na, e ua faateiteihia oia i te mau taata atoa e te hui arii atoa i ǒ te arii ra. 12 E ua parau atura hoi Hamana, E, te arii vahine atoa o Esetera, aita roa a ’na taata i tuu atoa mai i roto i te amuraa maa ta ’na i faanahonaho na te arii maori râ o vau ana‘e; e ua parau-atoa-hia mai au e haere atoa ananahi, mâua o te arii i o ’na ra. 13 Eaha râ to reira faufaa, te hi‘o noa nei au i taua ati Iuda ra ia Moredekai, i te parahi-noa-raa i te uputa a te arii ra? 14 Ua parau maira ta ’na vahine o Zeresa, e te mau hoa no ’na ra, Ei rîraa te hamani ia pae ahuru kubiti i te teitei, e parau atu hoi oe i te arii ananahi, ho mai ia Moredekai e tarî i nia iho: a haere oaoa noa ’tu ai orua o te arii i taua amuraa maa ra. Faatia ’tura Hamana; e ua faaue atura i taua rîraa ra ia hamanihia.

